
ᐃᖃᓗᐃᑦ, ᓄᓇᕗᑦ 

 

 

 

ᐋᖅᑭᒋᐊᕈᑎᑦ: 

  

  

  

  

  

  

  

  

  

  

  

  

  

  

  

 

 

ᐊᑏ ᐅᑎᖅᑎᓯᐅᒃ ᐋᖅᑭᒋᐊᖅᑕᐅᔪᐃᑦ ᑎᑎᕋᖅᑎᒧᑦ ᐅᕝᕙᓘᓐᓃᑦ ᑐᖏᓕᐊᓄᑦ 

ᒪᓕᒐᓕᐅᕐᕕᒻᒥ ᑲᑎᒪᔾᔪᑎᒥᓃᑦ ᓇᕿᔾᔪᑕᐅᓐᖏᓚᑦ ᑐᑭᓕᐊᖅᑕᐃᓐᓇᕆᓗᒋᑦ ᒪᓕᒐᓕᐅᖅᑏᑦ 

ᐊᐃᕙᓂᖏᑦ. ᓇᕿᑕᐅᓯᒪᑐᐃᓐᓇᖅᑐᐃᑦ ᐅᖃᐅᓯᐅᓪᓗᐊᑕᖅᑐᑦ. ᐅᖃᖅᑕᐅᒃᑲᓂᖅᑐᒥᒃ 

ᐊᓯᐊᑎᒍᓪᓘᓐᓃᑦ ᓲᕐᓗ ᓇᓗᓇᐃᖅᑕᐅᔪᖃᒃᑲᓐᓂᕆᐊᖃᖅᐸᑦ ᐋᖅᑭᒋᐊᖅᑕᐅᔪᓐᓇᖅᑐᑦ 

ᑭᓇᑐᐃᓐᓇᖅ ᒪᓕᒐᓕᐅᕐᕕᒻᒥ ᑲᑎᒪᔾᔪᑎᓂᑦ ᐅᖃᓕᒫᖅᑐᑦ ᓱᖅᑯᐃᒪᓂᐊᕐᒪᑦ ᐅᖃᖅᑕᒥᓂᕐᒥᒃ. 

ᑲᑎᒪᐅᑎᒥᓂᓕᕆᔪᑦ ᐅᖃᓕᒫᕋᓐᓂᑦᑎᑦᓯᔭᕆᐊᓖᑦ ᐊᔾᔨᒌᑉᐸᓐᖏᒻᒪᑎᒃ ᐅᖃᖅᑕᐅᔪᖅ 

ᑎᑎᕋᖅᓯᒪᔪᕐᓗ. ᐊᐃᕙᔾᔪᑎᒥᓃᑦ, ᓯᑎᐱᕆ 20, 1983, ᒪᑉᐱᑐᒐᖓ 27299. 

 

ᐴᓯᔅᓂᐅᑉ 6-ᖓᓐᓂᒃ ᓇᕿᑕᐅᔾᔪᑎᖓ, ᑎᓕᓯᔾᔪᑎᒃ 55  



 

 

 

 

ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ  

(ᕿᑭᖅᑖᓘᑉ ᓂᒋᐊ) 

ᐊᐅᓚᑦᑎᔩᑦ 

ᐊᓪᓚᑦᑎᐅᑲᐃᓐᓇᖅᑐᖅ   ᐊᓪᓚᑦᑎᐅᑉ ᑐᓪᓕᐊ  

ᓯᑏᕙᓐ ᐃᓄᒃᓱᒃ    ᕙᓐᑎ ᐱᐊᓐᔅ 
 

ᐊᓪᓚᑦᑎᐅᑉ ᐃᑲᔪᖅᑎᖓ 

ᖂᔪ ᓄᓱᑦᑕᖅ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒪᓕᒃᑐ ᓄᓱᑦᑕᖅ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐅᖃᐅᓯᕐᒥᒃ ᐅᖃᐅᓯᕐᒧᑦ ᑎᒥᖓᑦ  

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

 

ᐊᖓᔪᖅᑳᖅ ᒍᐊᐃᓐ Hᐄᓕ ᐊᕿᐊᕈᖅ 
(ᐃᖃᓗᐃᑦ−ᒪᓂᕋᔭᒃ) 

ᒥᓂᔅᑕ ᐃᓄᓕᕆᔨᒃᑯᓐᓄᑦ;ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᓐᓂᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᖏᓐᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ ᐊᒃᖢᓂᕐᒥᒃ 

ᒥᒃᖠᒋᐊᖅᑎᑦᑎᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ ᐊᕐᓇᐃᑦ 

ᑲᑎᒪᔨᖏᓐᓂᒃ;    

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᐃᖃᓗᐃᑦ-ᓂᐊᖁᙴ) 

ᒐᕙᒪᒃᑯᑦ ᓯᕗᒃᑲᖅᑕᖅᑎᖓ; ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓯᓚᑦᑐᖅᓴᕐᕕᖕᒥᒃ   

 

ᕼᐋᓇ ᐊᖑᑎᐊᓗᒃ 
(ᐊᐃᕕᓕᒃ) 

 

ᐃᐊᑦᕗᑦ ᐊᑕᒍᑦᑖᓗᒃ 
(ᐊᒡᒍ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ 
(ᐃᖃᓗᐃᑦ-ᓯᓈ) 

ᒥᓂᔅᑕ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ;  ᒥᓂᔅᑕ 

ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐊᖓᔪᖅᑳᖅ ᔪᐊᔾ Hᐃᒃᔅ 
(ᐃᖃᓗᐃᑦ-ᑕᓯᓗᒃ)  

ᓄᓇᕗᒻᒧᑦ ᓯᕗᓕᖅᑎᐅᑦ ᑐᖓᓕᖓ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᐃᖏᕐᕋᔪᓕᕆᓂᕐᒧᑦ 

ᒪᑭᒪᐅᑎᓄᓪᓗ;  ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ ᑲᑎᒪᔨᓂᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓄᐃᑦ ᐱᔪᓐᓇᐅᑎᖏᓐᓄᑦ ᑲᑎᒪᔨᓂᒃ 

 

ᔭᐃᒥ ᖃᑉᓗᑦᓯᐊᖅ 
(ᐊᕐᕕᐊᑉ ᓂᒋᐊ) 

 

ᕗᕆᐊᑦ ᐲᑕᓴᓐ 
(ᐃᖃᓗᒃᑑᑦᑎᐊᖅ) 

ᒍᐊᑕᓐ ᑲᐅᑕᒃ 
(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᐳᕋᐃᔭᓐ ᑯᓄ 
(ᑐᓄᓂᖅ) 

ᒥᓂᔅᑕ ᐃᓕᖅᑯᓯᓕᕆᔨᒃᑯᑦ; ᒥᓂᔅᑕ 

ᐅᖃᐅᓯᓕᕆᓂᕐᒧᑦ;   

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 

ᐆᒻᒪᖅᑯᑎᓕᕆᓂᕐᒧᑦ 

 

ᓴᐃᒪᓐ ᖁᓕᒃᑖᓇ 
(ᖁᕐᓗᖅᑑᖅ) 

 

ᐊᖓᔪᖅᑳᖅ ᓯᓯᐅᓪ ᓂᐅᓪᕙᓇ 

ᓚᐃᔪᓪ 
(ᓇᑦᓯᓕᒃ) 

ᒥᓂᔅᑐ ᑲᒪᒋᔭᖃᖅᑐᖅ ᓄᓇᕘᑉ 

ᐃᒡᓗᓕᕆᔨᕐᔪᐋᒃᑯᖏᓂ 

 

ᐊᖓᔪᖅᑳᖅ ᐋᕐᓗᒃ ᒪᐃᓐ 
(ᐊᕐᕕᐊᑉ ᐅᐊᓐᓇᖓ-ᑎᑭᕌᕐᔪᐊᖅ)  

ᓯᕗᓕᖅᑎ ᓄᓇᕗᒻᒥ; ᒥᓂᔅᑕ ᓯᕗᓕᖅᑎᓄᑦ 

ᒐᕙᒪᐅᖃᑎᒌᒃᑐᓕᕆᔨᒃᑯᓐᓄᓪᓗ; ᒥᓂᔅᑕ 

ᑮᓇᐅᔭᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᖃᖅᑳᖅᓯᒪᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᑲᓇᑕᐅᑦ ᓯᓚᑖᓃᖖᒑᖅᑐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᐆᒻᒪᖅᑯᑎᑦ 

ᐊᑭᖏᓐᓂᒃ ᕿᒥᕐᕈᔩᑦ ᑲᑎᒪᔨᖏᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᓐᓇᕐᓂᒃ; ᒥᓂᔅᑕ ᑲᒪᒋᔭᓕᒃ 

ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᒥᓴᓐ; ᒥᓂᔅᑕ 

ᑲᒪᒋᔭᓕᒃ ᓄᓇᕗᒻᒥ ᐃᒥᐊᓗᓕᕆᓂᕐᒧᑦ 

ᓱᕐᕋᓐᓇᖅᑐᓕᕆᓂᕐᒧᓪᓗ ᑲᑎᒪᔨᖏᓐᓄᑦ;   
 

ᔮᓂ ᒪᐃᒃ 
(ᐸᓐᓂᖅᑑᖅ) 

 

 

ᑕᐃᕕᑦ ᐳᐊᑐ 
(ᐅᖅᓱᖅᑑᖅ) 

 

ᐊᐃᕝᕙᓚᕼᐋ ᖃᒪᓂᖅ  
(ᐊᒥᑦᑐᖅ) 

 

ᔭᐃᓴᓐ ᐃᖃᓗᒃ 
(ᑕᓯᐅᔭᕐᔪᐊᖅ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

  

ᐃᓐᓇᖓᔪᖅ ᖂᑭᐊᖅ 
(ᓇᑦᓯᓕᒃ) 

 

ᐋᓕᒃᓵᓐᑐ ᓴᒻᒧᖅᑐᖅ 
(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 

 

 ᐊᖓᔪᖅᑳᖅ ᑯᕋᐃᒃ ᓯᒪᐃᓚᒃ 
(ᖃᒪᓂᑦᑐᐊᖅ) 

ᒥᓂᔅᑕ ᓄᓇᓕᖕᓂ ᒐᕙᒪᒃᑯᓂᓪᓗ 

ᐱᔨᑦᑎᖅᑎᒃᑯᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᒻᒥ ᓇᖕᒥᓂᖃᖅᑐᓄᑦ 

ᐊᑐᖅᑐᐊᕐᕕᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐅᔭᕋᖕᓂᐊᕐᓂᕐᒧᑦ; ᒥᓂᔅᑕ 

ᑕᐅᖅᓯᕋᕐᓂᕐᒥᒃ ᐱᓕᕆᐊᒃᓴᓕᒃ; 
 

ᐊᖓᔪᖅᑳᖅ ᐋᓂ ᑕᑦᑐᐃᓂ 
(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒧᑦ; ᒥᓂᔅᑕ 

ᑲᒪᒋᔭᖃᖅᑐᖅ ᐃᖅᑲᐃᔭᖅᑎᓄᑦ 

ᐊᑦᑕᕐᓇᖅᑐᓂᒃ ᐊᒻᒪ ᓇᓪᓕᐊᒃᑯᒫᓂᒃ 

ᖃᐅᔨᓴᖅᑏᑦ 
 

ᓯᑏᕙᓐ ᑕᖅᑐ 
(ᖁᑦᑎᒃᑐᕐᒃ) 

 



 

 

 

 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

1 

ᐃᖃᓗᐃᑦ, ᓄᓇᕗᑦ 

ᕿᑎᖅᑰ, ᐊᒃᑑᕝᕙ 29, 2026 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᒍᐃᐊᓐ ᕼᐄᓕ−ᐊᕿᐊᕈᖅ, ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᒥᔅ ᕼᐋᓇ ᐊᖑᑎᐊᓗᒃ, ᒥᔅᑕ ᐃᐊᑦᕗᑦ 

ᐊᑕᒍᑦᑖᓗᒃ, ᐊᖓᔪᖅᑳᖅ ᔮᓂᑦ ᐱᑦᓯᐅᓛᖅ, ᐊᖓᔪᖅᑳᖅ ᔪᐊᔾ ᕼᐃᒃᔅ, ᒥᔅᑕ ᔭᐃᓴᓐ ᐃᖃᓗᒃ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᒥᔅᑕ ᔭᐃᒥ ᖃᑉᓗᑦᓯᐊᖅ, ᒥᔅᑕ ᒍᐊᑕᓐ ᑲᐅᑐᒃ, ᐊᖓᔪᖅᑳᖅ ᐳᕋᐃᔭᓐ ᑯᓄ; ᒥᔅᑕ ᓴᐃᒻᒪ ᑯᓕᒃᑖᓇ, 

ᐊᖓᔪᖅᑳᖅ ᓯᓯᐅᓪ ᓂᐅᓪᕚᓇ ᓚᐃᔪᓪ, ᐊᖓᔪᖅᑳᖅ ᐋᕐᓗᒃ ᒪᐃᓐ, ᒥᔅᑕ ᔮᓂ ᒪᐃᒃ, ᒥᔅᑕ ᕗᕆᐊᑦ ᐲᑕᓴᓐ, ᒥᔅᑕ 

ᑕᐃᕕᑦ ᐳᐊᑐ, ᐊᖓᔪᖅᑳᖅ ᑯᕋᒡ ᓯᒪᐃᓚᒃ, ᒥᔅᑕ ᓯᑏᕙᓐ ᑕᖅᑐ, ᐊᖓᔪᖅᑳᖅ ᐋᓂ ᑕᑦᑐᐃᓂ 

 

>>ᑲᑎᒪᓯᒋᐊᖅᑐᑦ 13:30:11 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᑕᐃᕕᑎ ᔪᐊᓇᓯ)(ᑐᓵᔨᑎᒍᑦ): ᑲᑎᒪᔾᔪᑎᑦᑕ ᓈᓴᐅᑎᖓ 1. ᑐᒃᓯᐊᓂᒃᑯᑦ 

ᒪᑐᐃᖅᓯᒍᓐᓇᕈᕕᑦ, ᒥᒡᑕ ᑕᖅᑐ.  

 

>>ᑐᒃᓯᐊᖅᑐᑦ 

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᑕᖅᑐ. ᐅᓪᓗᒃᑯᑦ ᓄᓇᕗᒻᒥᐅᑦ, ᒪᓕᒐᓕᐅᖅᑏᑦ, ᓈᓚᒃᑐᑦ, ᑐᓵᔪᑦ, ᑕᑯᓐᓇᖅᑐᓪᓗ 

ᑕᓚᕖᓴᒃᑯᑦ, ᐅᓪᓗᑰᖅᐸᔅᓯ.  

 

ᑲᑎᒪᔾᔪᑎᑦᑕ ᓈᓴᐅᑎᖓ 2. ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᒻᒧᑦ ᓯᕗᓕᖅᑎ ᒪᐃᓐ.  

 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 

 

ᐊᖓᔪᖅᑳᑉ ᐅᖃᐅᓯᖓ 116 - 7(2): ᐊᐅᔭᒃᑯᑦ 2026 ᑲᑎᒪᖃᑎᑦᑕᓐᓂᕗᑦ (ᒪᐃᓐ) 

 

ᓯᕗᓕᖅᑎ ᔮᓐ ᒪᐃᓐ: ᒪ’ᓇ, ᐅᖃᖅᑎᑦᓯᔩ. ᐅᑉᓗᑦᓯᐊᖅ ᑲᑎᒪᔨᐅᖃᑎᒃᑲ ᐊᒻᒪ ᒪᓕᒐᓕᐅᕐᕕᖕᒥ ᑐᙵᓱᓪᓕ.  

 

ᐅᖃᖅᑎᑦᓯᔩ, ᐅᓪᓗᒥ ᓂᑯᕕᑦᑐᖓ ᑐᓴᖅᑎᑐᐊᖅᑐᒋᑦ ᓄᓇᕗᒻᒥᐅᑦ ᑲᑎᒪᓂᖃᓚᐅᖅᑎᓪᓗᑕ ᐊᔾᔨᒌᙱᑦᑐᓂᑦ 

ᐊᒥᓱᓂᑦ ᐊᐅᔭᐅᓚᐅᖅᑎᓪᓗᒍ. ᑲᑎᒪᔨᐅᖃᑎᒃᑲ ᖃᐅᔨᒪᓐᓇᓂᐊᕋᓗᐊᖅᐳᑦ ᐊᔾᔨᒌᙱᑦᑐᓄᑦ ᑲᑎᒪᓂᐅᔪᓄᑦ 

ᐊᐅᓪᓛᖅᑕᑦᑐᓪᓗᐊᓚᐅᕋᒪ ᓄᓇᕗᒻᒥᐅᑦ, ᓄᓇᕗᑦ ᐱᔾᔪᑎᒋᓪᓗᒍ ᐊᒻᒪ ᑐᓴᖅᑕᐅᖁᓪᓗᒋᑦ 

ᐱᓕᕆᐊᕆᔭᐅᒋᐊᖃᕐᓂᖅᐹᕆᔭᕗᑦ ᓯᕗᓪᓕᐅᑎᑕᕗᓪᓗ.  

 

(ᑐᓵᔨᑎᒎᓕᖅᑐᖅ) ᒪᐃᖑᑎᓪᓗᒍ, ᐃᓚᐅᔪᓐᓇᓚᐅᕋᒪ ᐅᐊᓕᓂᕐᒥ ᓯᕗᓕᖅᑏᑦ ᑲᑎᒪᓂᕐᔪᐊᖓᓂ, 

ᐅᖃᐅᓯᖃᓚᐅᖅᑐᖓ ᑐᐊᕕᕐᓇᕐᓂᖓᓂᒃ ᐅᑭᐅᖅᑕᖅᑐᖅ ᓴᐳᔾᔭᐅᓯᒪᔭᕆᐊᖃᕐᓂᖓ ᐊᒻᒪᓗ ᑲᓇᑕᒥᐅᑕᐅᓂᖓᓄᑦ. 

ᐊᔭᐅᕆᓚᐅᖅᐳᖓ ᐃᓱᒪᓕᐅᕆᔪᖃᖁᓇᒍ ᓄᓇᑦᑕ ᒥᒃᓵᓄᑦ ᐃᓚᐅᔪᐃᓐᓇᐅᙱᓪᓗᑎᒃ ᓄᓇᓖᑦ.  

  

(ᑐᓵᔨᑎᒎᕈᓐᓃᖅᑐᖅ) ᐅᖃᖅᑎᑦᓯᔩ, ᔫᓐ−ᖑᓚᐅᖅᑎᓪᓗᒍ ᐊᐅᓪᓛᓕᓚᐅᖅᐳᖓ ᓄᓇᑦᓯᐊᕐᒧᑦ, ᕼᐊᐃ ᕆᕗᒨᑦ, 

ᑲᑎᖃᑎᒋᒋᐊᖅᑐᖅᖢᒋᑦ ᓯᕗᓕᐅᖅᑎᐅᖃᑎᒃᑲ ᐅᑭᐅᖅᑲᕐᑐᒥᓯᐅᖅᑑᖃᑎᒃᑲ. ᐊᑕᐅᓯᐅᖃᑎᒌᓐᓂᕆᔭᕗᑦ 

ᐊᑕᐅᓯᕐᒧᓪᓗ ᑐᕌᕈᑎᒋᔫᓪᓗᐊᒐᑉᑕ ᒥᒃᓵᓄᑦ. ᐅᑭᐅᖅᑕᖅᑐᒦᖔᖅᓯᒪᓪᓗᑕ ᐱᓕᕆᖃᑎᒌᒃᑳᖓᑉᑕ 

ᓴᙱᓂᖃᕐᓂᐅᖃᐅᕋᑦᑕ ᖃᐅᔨᒪᔪᒍᑦ ᐊᒻᒪ ᐊᑕᐅᓯᐅᖃᑎᒌᓪᓚᕆᑉᐳᒍᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ 

ᐋᓐᓂᐊᑕᐃᓕᓕᕆᓂᕐᒧᑦ ᑮᓇᐅᔭᑦ ᐊᑐᐃᓐᓴᐅᔭᕆᐊᖃᕐᓂᕆᔭᖏᑦ. ᐅᑭᐅᖅᑕᖅᑑᑉ ᓴᐳᑎᔭᐅᒋᐊᖃᕐᓂᖓᑕ ᒥᒃᓵᓄᑦ 

ᑮᓇᐅᔭᐃᔭᕈᑎᒃᓴᑦ ᐊᒻᒪ ᐱᖁᑎᕐᔪᐃᑦ ᐱᓕᕆᐊᕆᔭᐅᔭᕆᐊᖃᕐᓂᖅᐹᖑᔪᑦ ᒥᒃᓵᓄᑦ.  

ᔪᓚᐃᖑᑎᓪᓗᒍᓪᓗ ᐊᐅᓪᓛᓕᓚᐅᖅᐳᖓ ᓵᓚᑦᑕᐅᓐᒧᑦ ᑲᑎᖃᑎᒋᒋᐊᖅᖢᒋᑦ ᑮᓇᐅᔭᓕᕆᓂᕐᒧᑦ ᒥᓂᔅᑑᖃᑎᒃᑲ 

ᑲᓇᑕᒦᖔᖅᓯᒪᔪᑦ ᐊᒻᒪᓗ ᑲᓇᑕᒥ ᓯᕗᓕᖅᑎᓗᒃᑖᑦ ᑲᑎᖃᑎᒋᓚᐅᖅᖢᒋᑦ ᓯᕗᓕᖅᑎᕐᔪᐊᖅ ᑳᕐᓐ, ᑕᑉᐱᑲᓂ 

ᑲᑎᒪᖃᑕᐅᓚᐅᖅᑐᓂ ᓵᓚᑕᐅᓐᒥ, ᑕᒪᓐᓇ ᑕᐃᒍᖅᑕᐅᓪᓗᓂ First Ministers’ Meeting−ᒥ.  

 

ᑖᒃᑯᐊ ᑲᑎᒪᓃᑦ ᐊᔾᔨᒌᙱᑦᑐᑦ ᐃᓗᐊᓂ, ᐅᖃᐅᓯᖃᖃᑦᑕᓚᐅᖅᐳᒍᑦ ᑲᓇᑕᒥᐅᓄᑦ ᐱᒻᒪᕆᐅᔪᓂᑦ 

ᓄᓇᕗᒻᒥᐅᑕᕐᓄᓪᓗ ᐱᒻᒪᕆᐅᔪᓂᑦ − ᑕᒪᒃᑯᐊ ᐱᖁᑏᑦ, ᓂᖀᑦ ᐊᑭᑦᑐᐸᓪᓕᐊᓂᕆᔭᖏᑦ, 

ᐊᑭᑭᔾᔫᒥᒋᐊᖃᕐᓂᕆᔭᖏᓪᓗ, ᐅᓪᓗᕆᐊᓇᖅᑐᒥᓯᐅᖅᑕᐃᓕᔭᕆᐊᖃᕐᓂᖅ, ᖃᑉᓗᓇᐅᔭᓚᐅᕐᓚᖓᐃ? 

(ᑐᓵᔨᑎᒎᓕᖅᑐᖅ) ᐅᖃᐅᓯᖃᓚᐅᕐᒥᔪᒍᑦ ᐊᑦᑕᓇᖅᑕᐃᓕᓂᕐᒥ, ᐱᕈᖅᐸᓪᓕᐊᓂᖓᓗ ᑮᓇᐅᔭᓕᐅᕈᑎᒃᓴᐃᑦ.  

 

ᐅᖃᖅᑎᑦᑎᔩ, ᐱᓗᐊᕐᓂᖅᓵᓘᓕᕐᒪᑦ, ᐱᒻᒪᕆᐅᕗᖅ ᐊᑕᐅᓯᐅᓪᓗᑕ ᑲᓇᑕᒥᐅᖑᓪᓗᑕ ᐱᓕᕆᖃᑎᒌᒡᓗᑕ, 

ᓄᓇᕐᔪᐊᓕᒫᒥ ᓇᓗᓇᖅᑐᒦᑎᓪᓗᑕ. ᐅᐱᒍᓱᒃᐳᖓ ᑕᐃᒪᐃᓕᐅᕈᓐᓇᕋᒪ, ᐊᑐᖅᐸᓪᓕᐊᑎᓪᓗᑕ ᒫᓐᓇ ᓄᓇᕐᔪᐊᒥ 

ᒐᕙᒪᓕᕆᓂᒃᑯᑦ ᓱᓕᔪᓂᒃ.  

 

ᐊᑕᐅᑦᑎᒃᑯᓪᓗ, ᓇᓗᓇᐃᕐᕕᒋᔪᒪᕙᒃᑲ ᒪᓕᒐᓕᐅᖅᑎᐅᖃᑎᒃᑲ, ᓄᓇᕗᒻᒥᐅᓕᒫᓪᓗ, ᐊᒃᓱᕉᑎᖃᓪᓚᕆᒃᑲᒪ 

ᐱᔭᐅᔭᕆᐊᖃᒻᒪᕆᒃᑐᓂᒃ ᓄᓇᕗᒻᒥ. ᓄᖅᑲᔾᔮᙱᑦᑐᖓ ᓂᓪᓕᐊᔾᔪᑎᒋᖃᑦᑕᖅᑕᓐᓂᒃ ᐊᒻᒪᓗ 

ᐊᒃᓱᕉᑎᖃᐃᓐᓇᕐᓂᐊᖅᑐᖓ ᑮᓇᐅᔭᖅᑖᖅᑎᑕᐅᑦᑎᐊᕈᒪᓪᓗᖓ, ᑮᓇᐅᔭᓕᐅᕈᑕᐅᓇᓱᒃᑐᓂᒃ ᐊᒻᒪᓗ 

ᑲᒪᒋᔭᐅᑦᑎᐊᖁᓪᓗᑕ ᐱᔭᕆᐊᖃᖅᑕᑦᑎᓐᓂᒃ, ᓯᕗᓂᒃᓴᖃᑦᑎᐊᖁᓪᓗᒋᑦ ᓄᓇᕗᒻᒥᐅᓕᒫᑦ. (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ, ᐅᖃᖅᑎᑦᓯᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᖏᑦ. ᓄᓇᕗᑦ ᓯᓚᑦᑐᓴᕐᕕᒃᑯᑦ ᒥᓂᔅᑕᖓ, ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 117 - 7(2): ᐸᕐᓈᖑᓯᒪᔪᑦ ᓯᕗᓂᑦᑎᓐᓂ ᐸᐃᑉᐹᖃᐅᑎᓐ ᐊᓂᒍᒐᒃᓴᓄᑦ ᓴᓇᓂᕐᒥᒃ 

(ᐊᕿᐊᕈᖅ) 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓄᓇᕗᒻᒥ ᓯᓚᑦᑐᓴᕐᕕᒃᑯᑦ ᑕᕝᕙᓂ 

ᐊᕝᕙᓪᓗᐊᕆᐸᓗᓕᕐᒪᐅᒃ ᖁᓖᑦ ᑖᒃᑯᐊ ᑲᑐᔾᔨᖃᑎᒌᔅᓯᒪᓪᓗᑎ ᒪᒧᐊᕆᐅᓪ ᓯᓚᑦᑐᓴᕐᕕᔾᔪᐊᒥ ᑕᐃᑲᙵᑦ 

ᓂᐅᕙᓐᓛᓐ ᐊᒻᒪᓗ ᓛᐸᑐᐊᒥ. ᑖᒃᑯᐊ ᑲᑐᔾᔨᖃᑎᒌᑦᓱᑎᒃ ᐃᑲᔪᖅᑐᐃᕗᒃ ᑖᔅᓱᒥᖓ ᓯᓚᑦᑐᓴᕐᕕᖕᒥ 

ᓄᑖᕈᕆᐊᖅᑎᑦᑎᕙᓪᓕᐊᓕᖅᑎᓪᓗᒍ ᐊᒻᒪᓗ ᐊᓯᔾᔨᐊᕋᓱᓕᖅᑎᓪᓗᖑ ᓄᓇᕗᑦ ᐃᓕᓴᐃᔨᙳᕋᓱᒃᑐᓄᑦ ᐃᓕᓴᐃᑏᑦ. 

ᑖᒃᑯᐊ ᐊᖏᔪᑲᓪᓚᒥ ᑮᓇᐅᔭᖅᑖᖅᑎᑕᐅᓯᒪᓪᓗᑎ Canadian Heritage−ᑯᓐᓂ.  

 

ᑖᒃᑯᐊ ᓯᓚᑦᑐᓴᕐᕕᒃᑯᑦ ᑕᕝᕘᓇ ᐃᓕᔅᓯᒪᔭᖓᑦᑎᒍᑦ ᖃᓄᖅ ᐊᐅᓚᓂᖃᖅᓯᒪᒻᒪᑭᐊᖅ ᐊᒻᒪ 

ᖃᓄᐃᓕᐅᖃᑦᑕᖅᓯᒪᒻᒪᑭᐊᖅ ᑕᕝᕙᓂ ᓄᓇᓕᖕᓂ ᐃᓕᓐᓂᐊᖅᑎᑕᐅᓕᖅᑎᓪᓗᒋᑦ. ᑖᓐᓇ ᐃᓚᒋᔭᐅᓪᓚᕆᑦᑐᓂ 

ᐃᓄᐃᑦ ᐅᖃᐅᓯᖏᑦ ᐊᒻᒪᓗ ᐱᖅᑯᓯᖏᑦᐊᒻᒪᓗ ᑖᒃᑯᐊ ᐊᐅᓚᔾᔪᑎᖏᑦ ᓯᐊᒻᒪᖅᑎᑕᐅᓯᒪᓕᖅᑎᓪᓗᒋᑦ ᑕᕝᕘᓇᓗ 

ᖃᕋᓴᐅᔭᒃᑯᑦ ᐊᒻᒪᓗ ᐃᓕᓐᓂᐊᕐᕕᐅᒃ ᐃᓗᐊᓂ, ᑕᐃᒪᐃᑎᓪᓗᒍ ᑖᓐᓇ ᐊᖏᔪᑲᓪᓚᒻᒥᒃ ᐱᒋᐊᖅᑎᓯᒪᒻᒪᑦ.  

 

(ᑐᓵᔨᑎᒎᓕᖅᑐᖅ) ᑖᒃᑯᓇᙵᑦ ᐃᓕᑦᑎᔾᔪᑕᐅᔪᓂᒃ, ᐱᓕᕆᖃᑦᑕᖅᓯᒪᓂᑰᓂᕆᔭᐅᔪᓂᒡᓗ, ᑖᓐᓇ ᓯᓚᑦᑐᖅᓴᕐᕕᒃ 

ᕿᓂᖅᐳᖅ ᐋᖅᑭᒃᓱᐃᕙᓪᓕᐊᔪᒪᓪᓗᑎᒃ ᓇᖕᒥᓂᕆᔭᒥᓂᒃ, ᓄᓇᕗᒻᒧᑦ−ᑐᕌᖓᔪᒥᒃ, ᐱᔭᕇᖅᓯᔾᔪᓯᐊᖅ ᓯᕗᓪᓕᖅ 

ᐃᓕᓴᐃᔨᐅᓂᕐᒧᑦ ᐱᓕᕆᐊᖑᕙᒃᑐᒥᒃ ᐊᖑᒻᒪᑎᔪᒪᓂᕐᒧᑦ ᐱᔭᐅᔭᕆᐊᓕᖕᓄᑦ ᓄᓇᕗᒻᒥ ᐃᓕᓐᓂᐊᕐᕕᖕᓂ ᒫᓐᓇ 

ᓯᕗᓂᒃᓴᒧᓪᓗ.  ᑕᒪᓐᓇ ᐱᓕᕆᐊᖑᔪᖅ ᐱᒋᐊᓕᓵᑦᑎᐊᖅᐳᖅ, ᑭᓯᐊᓂᓗᑦᑕᐅᖅ ᑖᓐᓇ ᓯᓚᑦᑐᖅᓴᕐᕕᒃ 

ᐊᖑᒻᒪᑎᕗᖅ ᐱᒻᒪᕆᐊᓗᖕᓂᒃ ᐊᓂᒍᖅᑕᐅᕙᓪᓕᐊᕙᒃᑐᓂᒃ.   

 

ᓯᓚᑦᑐᖅᓴᕐᕕᒃ ᑲᑎᖃᑎᖃᖅᓯᒪᓕᖅᐳᖅ ᐃᓕᓐᓂᐊᕐᓂᓕᕆᔨᒃᑯᓐᓂᒃ ᐱᔾᔪᑎᖃᖅᖢᑎᒃ ᒪᓕᒃᑕᐅᔭᕆᐊᖃᖅᐸᒃᑐᓂᒃ, 

ᐱᔭᕇᖅᓯᓪᓗᑎᒡᓗ ᐊᕙᑎᒥᒃ ᖃᐅᔨᓴᖅᓯᓂᕐᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᕙᒃᑐᓂᒃ ᑕᒫᓂᓕᒫᖅ 

ᐊᕕᒃᓯᒪᓂᕆᔭᐅᔪᒥ ᐱᒋᐊᖅᓯᒪᓕᖅᖢᑎᒡᓗ ᑖᒃᑯᓇᓂᑦᑕᐃᓐᓇᖅ ᐅᖃᖃᑎᖃᖅᐸᖕᓂᕐᒥᒃ ᐃᓕᓐᓂᐊᕐᓂᓕᕆᓂᕐᒧᑦ 

ᐱᓕᕆᖃᑎᒌᒃᐸᒃᑐᓂᒃ ᐊᑐᖅᑕᐅᖔᕈᓐᓇᖅᑐᓂᒃ ᐱᕕᒃᓴᓂᒡᓗ ᑖᔅᓱᒧᖓ ᐊᓂᒍᐃᔾᔪᑎᒧᑦ.  ᐋᖅᑭᒃᓱᐃᕙᓪᓕᐊᖕᒥᔪᑦ 

ᐱᔭᐅᔭᕆᐊᓕᖕᓂᒃ ᑎᑎᕋᖅᓯᒪᔪᓂᒃ ᐃᑲᔪᖅᑐᐃᔪᒪᓪᓗᑎᒃ ᓇᖕᒥᓂᖅ ᒪᓕᒋᐊᖃᖅᐸᒃᑕᒥᓂᒃ 

ᓄᑖᙳᕆᐊᖅᑎᑦᑎᓂᕐᒥᒃ.    

 

ᐱᕙᓪᓕᐊᑎᑕᐅᓂᖓ ᓄᓇᕗᒻᒥ−ᑐᙵᕕᓕᖕᒥᒃ ᓇᓗᓇᐃᒃᑯᑕᖅᑖᕆᔭᐅᕙᒃᑐᒥᒃ ᐱᓕᕆᐊᖑᕙᒃᑐᒥᒃ ᑭᒡᒐᖅᑐᐃᕗᖅ 

ᐱᒻᒪᕆᐊᓗᖕᒥᒃ ᐊᓪᓗᕆᐊᕐᓂᕐᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᐃᓛᒃᑰᕈᓐᓇᕐᓂᕐᒥᒃ ᐃᓄᐃᓪᓗ 

ᓇᖕᒥᓂᖅᓱᕈᓐᓇᕐᓂᖏᓐᓂᒃ. ᓄᓇᕗᒻᒥᐅᓂᑦ ᐊᐅᓪᓚᕆᐊᖃᖅᑎᑦᑎᙱᖔᕐᓗᑎᒃ ᓄᓇᓕᖏᓐᓂᑦ ᖁᑦᑎᖕᓂᖅᓴᒧᑦ 

ᐃᓕᓐᓂᐊᕆᐊᕐᓗᑎᒃ, ᓄᓇᕗᒻᒥ ᐱᔭᕇᕈᓯᐊᖅᑖᕈᑎ ᐃᓕᓐᓂᐊᒐᒃᓴᖅ ᐱᕕᖃᖅᑎᑦᑎᓇᔭᖅᑐᖅ ᖃᐅᔨᒪᓂᕐᒥᒃ, 

ᖃᐅᔨᓴᕐᓂᕐᒥᒃ, ᓯᕗᓕᖅᑎᐅᓂᕐᒧᑦ ᐱᕙᓪᓕᐊᓂᕐᒥᒃ, ᐱᓕᕆᔨᒻᒪᕆᐅᓂᕐᒧᓪᓗ ᐱᓕᒻᒪᒃᓴᕐᓂᕐᒥᒃ ᐊᑐᕐᓗᑎᒃ ᓄᓇᕗᒻᒥ 

ᒪᓕᒡᓗᒋᓪᓗ ᐃᓄᐃᑦ ᓄᓇᕗᒻᒥᐅᓪᓗ ᓯᕗᓪᓕᐅᑎᔪᒪᔭᖏᑦ. 

 

(ᑐᓵᔨᑎᒎᓕᖅᑐᖅ) ᑖᓐᓇ ᐃᓕᓐᓂᐊᕈᑎᐅᓂᐊᖅᑐᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ, ᐃᓄᒃᑐᑦ ᐅᖃᐅᓯᓄᑦ 

ᐃᓕᓴᐅᑎᐅᖃᑦᑕᓂᐊᖅᑐᑦ, ᐊᐅᓪᓚᐅᔾᔨᖃᑦᑕᕐᓂᖅ ᐊᒻᒪᓗ ᐃᓕᓐᓂᐊᕐᕕᐅᑉ ᐃᓗᐊᓂ ᐃᓕᓐᓂᐊᕈᑎᓂ. 

ᑕᐃᒪᓐᓇᐃᑎᓪᓗᒍ, ᑖᒃᑯᐊ ᓯᕗᓂᑦᑎᓐᓂ ᐃᓕᓴᐃᔨᒋᐊᖅᑕᕗᑦ ᑖᔅᓱᒥᖓ ᐃᓕᓐᓂᐊᕐᕕᐅᑉ ᐊᐅᓚᔾᔪᑎᖏᓐᓂ 

ᖃᐅᔨᒪᑦᑎᐊᕐᓗᑎ ᓯᕗᕙᕆᐊᕐᓗᑎᓪᓗ ᑕᕝᕘᓇ ᒪᕐᕈᐃᓕᖓᔪᑎᒍᑦ ᐅᖃᐅᓯᕐᓂ ᐃᓕᓐᓂᐊᕈᑎᖃᕐᓂᐊᕐᒪᑕ 

ᓄᓇᕗᒻᒥ.  

 

ᑕᕝᕙᓂ ᓄᓇᕗᑦ ᓯᓚᑦᑐᓴᕐᕕᒻᒥ ᑖᒃᑯᐊ ᐊᖏᓪᓕᒋᐊᖅᑎᑦᑎᓇᓱᒃᐳᑦ ᑖᓐᓇ ᐃᓕᓐᓂᐊᕈᑎᐅᒐᓱᒃᑐᖅ ᑕᕝᕙᓂ 

ᓄᓇᕗᒻᒥ, ᑕᐃᒪᓐᓇᐃᑎᓪᓗᒍ ᑖᒃᑯᐊ ᐱᓕᕆᐊᕆᔭᐅᕙᓪᓕᐊᕗᑦ, ᐱᕈᖅᑎᑕᐅᓇᓱᑉᐳᑦ ᐃᓚᒋᐊᖅᑕᐅᓇᓱᒃᐳᓪᓗ 

ᑕᒪᒃᑯᐊ ᑖᓐᓇ ᐃᓕᓐᓂᐊᕈᑕᐅᓂᐊᖅᑐᖅ ᑖᓐᓇ ᐱᕚᓪᓕᕈᑎᒋᔭᐅᑲᓐᓂᕈᓐᓇᕐᓗᓂ. ᐊᒻᒪᓗ ᓯᓚᑦᑐᓴᕐᕕᒃᑯᑦ 

ᖁᕕᐊᓱᑦᑎᐊᖅᐳᑦ ᑕᕝᕙᓂ ᐱᓕᕆᔪᓐᓇᕐᒪᑕ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐃᖅᑲᓇᐃᔭᖅᑐᓕᕆᔨᒃᑯᑦ ᒥᓂᔅᑕᖓᑦ ᑕᑦᑐᐃᓂ.  

 

ᐊᖓᔪᖅᑳᑉ ᐅᖃᐅᓯᖓ 118 - 7(2): ᓄᒃᑭᓴᐃᓇᓱᐊᓐᓂᖅ ᐃᓄᖁᑎᑦᑕ ᐃᖅᑲᓇᐃᔮᒧᑦ ᐱᔪᓐᓇᓂᖏᑕ 

(ᑕᑦᑐᐃᓂ) 

 

ᐊᖓᔪᖅᑳᖅ ᐋᓂ ᑕᑦᑐᐃᓂ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᐅᓪᓗᒥ ᓇᖏᖅᓯᕗᖓ ᓇᓗᓇᐃᖅᓯᔪᒪᓪᓗᖓ ᐊᓯᔾᔨᕐᓂᕆᔭᐅᔪᓂᒃ ᐃᖅᑲᓇᐃᔭᖅᑐᓕᕆᔨᒃᑯᓐᓂ 

ᓴᙱᒃᑎᒋᐊᖅᑎᑦᑎᔪᓂᒃ ᐊᔪᙱᓐᓂᕆᔭᑦᑎᓐᓂᒃ ᐱᐅᓯᒋᐊᖅᑎᑦᑎᔪᒪᓂᕐᒧᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᓄᓇᕗᑦ ᒐᕙᒪᒃᑯᓐᓂ. 

 

ᓴᖅᑭᑦᑎᓯᒪᔪᒍᑦ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐃᔨᓂᒃ ᐅᐸᓗᖓᐃᔭᖅᓯᒪᔪᒃᑯᑦ ᓯᕗᓕᖅᑎᐅᖁᓪᓗᒋᑦ 

ᒐᕙᒪᓕᒫᒧᑦ ᐊᒻᒪ ᐱᓕᕆᕝᕕᖕᓂ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐸᕐᓇᐅᑎᓂᒃ. ᐱᕚᓪᓕᖅᑎᑦᑎᕙᓪᓕᐊᖕᒥᔪᒍᑦ 

ᐊᔪᙱᓐᓂᕆᔭᐅᔪᓂᒃ ᐊᔪᕈᓐᓃᖅᓴᖅᑎᑦᑎᓂᑦᑎᓐᓂ, ᐱᕙᓪᓕᐊᑎᑦᑎᓂᕐᒥᒃ ᐃᖅᑲᓇᐃᔭᖅᑎᑦᑎᓕᕐᓂᕐᒧᓪᓗ 

ᐱᓕᕆᐊᖑᕙᒃᑐᓂᒃ ᐃᑲᔪᕈᒪᓪᓗᒋᑦ ᐅᓄᕐᓂᖅᓴᐃᑦ ᐃᓄᐃᑦ ᐃᓚᐅᓕᕐᓗᑎᒃ ᒐᕙᒪᒃᑯᓐᓄᑦ 

ᐃᖅᑲᓇᐃᔭᕐᕕᒋᔭᐅᕙᒃᑐᓄᑦ ᓯᕗᒻᒧᐊᖅᐸᓪᓕᐊᓗᑎᒡᓗ ᐃᖅᑲᓇᐃᔮᕆᔭᒥᓂ. 

 

ᑖᒃᑯᐊ ᐊᓯᔾᔨᕐᓂᐅᔪᑦ ᐃᑲᔪᖅᑐᐃᓂᐊᖅᑐᑦ ᐅᓄᖅᓯᒋᐊᖅᑕᐅᓗᑎᒃ ᐃᖅᑲᓇᐃᔭᖅᓯᓐᓈᑦ ᐃᓕᓐᓂᐊᖅᑐᑦ, 

ᐃᓄᖕᓅᖓᔪᑦ ᐃᓕᑕᕆᔭᐅᔾᔪᑎᑖᕋᔭᖅᑐᑦ ᐱᓕᒻᒪᒃᓴᐅᑎᒃᓴᑦ, ᐊᐅᓚᑕᐅᓂᖓ ᐃᓛᖓ 23 ᑮᓇᐅᔭᖃᖅᑎᑕᐅᓂᖓ, 

ᓴᙱᓂᖅᓴᒥᒡᓗ ᐃᖅᑲᓇᐃᔭᖅᑎᑖᖅᐸᓪᓕᐊᓂᖅ ᐃᖅᑲᓇᐃᔭᓚᐅᖅᑳᕋᓂᓗ ᐱᓕᒻᒪᒃᓴᐅᑎᒃᓴᑦ. 

 

ᐅᖃᖅᑎᑦᑎᔩ, ᐃᓚᒋᔭᐅᓪᓗᓂ ᑖᔅᓱᒧᖓ ᐋᖅᑭᒃᓱᖅᑕᐅᒃᑲᓐᓂᖅᑐᒧᑦ, ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐱᕙᒌᔭᖅᑎᒧᑦ ᐃᖅᑲᓇᐃᔮᒃᓴᑦ ᓴᖅᑭᑎᑕᐅᕙᓪᓕᐊᕗᑦ ᐃᑲᔪᖅᑐᐃᔪᒪᓪᓗᑎᒃ ᑕᒪᐃᓐᓂᑦᑎᐊᖅ ᓄᓇᕗᑦ ᒐᕙᒪᖓᑕ 

ᐱᓕᕆᕝᕕᒋᔭᓕᒫᖏᓐᓂᒃ ᐊᕕᒃᓯᒪᓂᕐᒥᓗ ᑯᐊᐳᕇᓴᒋᔭᐅᔪᓂᒃ. ᑖᒃᑯᐊ ᐱᕙᒌᔭᖅᑏᑦ ᐱᓕᕆᖃᑎᖃᖃᑦᑕᕐᓂᐊᖅᐳᑦ 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕝᕕᒋᔭᐅᔪᓂᒃ ᑯᐊᐳᕇᓴᒋᔭᐅᔪᓂᒡᓗ ᓇᓗᓇᐃᖅᓯᔪᒪᓂᕐᒥᓄᑦ ᐱᔭᕆᐊᖃᖅᑕᖏᓐᓂᒃ, 

ᓴᙱᒃᑎᒋᐊᖅᑎᑦᑎᓗᑎᒃ ᐱᕙᒌᔭᖅᓯᒪᔭᒥᓂᒃ ᐃᑲᔪᕐᓗᑎᒡᓗ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᐱᓕᕆᐊᖑᓪᓚᕆᒍᒪᔪᓂᒃ ᐱᓕᕆᓪᓚᕆᓕᕐᓗᑎᒃ. 

 

ᓄᑖᙳᕆᐊᖅᓯᒪᔪᖅ ᓄᓇᕗᒻᒥ ᐊᖏᖃᑎᒌᒍᑎᒥᒃ ᐊᑐᓕᖅᑎᑦᑎᓂᕐᒧᑦ ᑳᓐᑐᓛᒋᔭᐅᔪᖅ ᐱᑎᑦᑎᕙᒃᐳᖅ 

ᐊᖏᔪᑲᓪᓚᖕᓂᒃ ᑮᓇᐅᔭᓕᐅᕈᑕᐅᒃᑲᓂᕋᓱᒃᑐᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐊᔪᕈᓐᓃᖅᓴᖅᑎᑦᑎᓂᕐᒧᓪᓗ. 

ᑕᒪᓐᓇ ᐋᖅᑭᒋᐊᖅᓯᓂᖅ ᓴᙱᒃᑎᒋᐊᖅᑎᑦᑎᕗᖅ ᐱᔪᓐᓇᕐᓂᑦᑎᓐᓂᒃ ᑕᒪᒃᑯᐊ ᑮᓇᐅᔭᓕᐅᕈᑕᐅᓇᓱᒃᑐᑦ 

ᐊᑐᖅᑕᐅᔪᓐᓇᖅᓯᖁᓪᓗᒋᑦ ᐊᒻᒪ ᐃᑲᔪᖅᓱᕐᓗᒋᑦ ᐱᓕᕆᐊᕆᔭᕆᐊᖃᖅᑕᕗᑦ ᐃᓛᖓ 23 ᐊᑖᒍᑦ. 

 

ᐅᖃᖅᑎᑦᑎᔩ, ᐅᓄᖅᓯᕚᓪᓕᖅᑎᑦᑎᓂᖅ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᑲᔪᓰᓐᓇᖅᑐᒥᒃ ᑲᒪᒋᔭᐅᔭᕆᐊᖃᖅᐳᖅ  

ᑐᓗᖅᑕᕈᑕᐅᕙᒃᑐᓄᑦ ᐃᓄᖕᓄᑦ ᐃᖅᑲᓇᐃᔮᒃᓴᖅᓯᐅᖅᑎᓪᓗᒋᑦ, ᐱᓕᒻᒪᒃᓴᕋᓱᒃᑎᓪᓗᒋᑦ ᐅᕝᕙᓘᓐᓃᑦ 

ᓯᕗᒻᒧᐊᒃᐸᓪᓕᐊᓇᓱᒃᑎᓪᓗᒋᑦ. ᐱᓕᕆᕝᕖᑦ ᖃᐅᔨᒪᔨᖃᕆᐊᖃᖅᐳᑦ ᐃᑲᔪᖅᓱᖅᑕᐅᑦᑎᐊᕐᓗᑎᒡᓗ ᑕᒪᒃᑯᓂᖓ 

ᐊᕝᕕᐊᕈᑕᐅᕙᒃᑐᓂᒃ ᓴᖅᑭᑦᑎᔪᓐᓇᕐᓂᐊᕐᒪᑕ ᐃᖅᑲᓇᐃᔮᒃᓴᑦᑎᐊᕙᖕᓂᒃ. 

 

ᑕᒪᓐᓇ ᐊᖏᓪᓕᕚᓪᓕᖅᓯᒪᓂᖓ ᐃᑲᔪᕐᓂᐊᖅᑐᖅ ᑲᓱᖅᓯᒪᑎᑦᑎᓗᓂ ᐃᖅᑲᓇᐃᔮᓄᑦ ᐸᕐᓇᐅᑎᓂᒃ 

ᐃᖅᑲᓇᐃᔭᖅᑎᑖᕐᓂᕐᒧᑦ, ᐱᓕᒻᒪᒃᓴᐃᓂᕐᒧᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒧᑦ ᐃᖅᑲᓇᐃᔮᓂᒃ ᐱᑕᖃᕆᐊᖃᖅᑐᓂᒃ 

ᓴᖅᑮᓂᕐᒧᑦ ᑭᒡᒐᖅᑐᐃᔪᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ. 

 

ᖁᔭᒋᕙᒃᑲ ᐃᖅᑲᓇᐃᔭᖅᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᑦ ᐃᑲᔪᓚᐅᖅᑐᑦ ᑕᒪᑐᒥᖓ ᐱᓕᕆᐊᒃᓴᒥᒃ 

ᓯᕗᒻᒧᐊᒃᑎᑦᑎᓪᓗᑎᒃ, ᐱᓕᕆᖃᑎᒋᕙᒃᑕᕗᑦ ᒐᕙᒪᒃᑯᓐᓂ, ᓄᓇᕗᑦ ᑐᙵᕕᒃᑯᓐᓂ ᑲᓇᑕᐅᓪᓗ ᒐᕙᒪᒃᑯᓐᓂ. 

ᐊᑕᐅᑦᑎᒃᑯᑦ, ᑲᒪᒋᔭᒃᓴᖃᖅᐳᒍᑦ ᓇᓗᙱᑦᑎᐊᕈᒪᓂᕐᒧᑦ ᑕᒪᒃᑯᐊ ᐊᓯᔾᔨᕐᓂᕆᔭᐅᔪᑦ ᓴᖅᑭᑎᑦᑎᒐᓗᐊᕐᒪᖔᑕ 

ᐊᖏᓂᖅᓴᓂᒃ ᐱᕕᒃᓴᓂᒃ ᐃᓄᖕᓄᑦ ᓄᓇᕘᓕᒫᒥ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, (ᑐᓵᔨᑎᒎᓕᖅᑐᖅ) 

ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᓂᕐᒧᑦ, 

ᕼᐄᓕ ᐊᕿᐊᕈᖅ.  

 

ᐊᖓᔪᖅᑳᑉ ᐅᖃᐅᓯᖓ 119 - 7(2): ᓄᑖᓐ ᑲᑎᒪᔨᙳᖅᑐᕕᓃᑦ (ᕼᐄᓕ ᐊᕿᐊᕈᖅ) 

 

ᐊᖓᔪᖅᑳᖅ ᒍᐊᐃᓐ ᕼᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

(ᑐᓵᔨᑎᒎᓕᖅᑐᖅ) ᐅᖃᖅᑎᑦᑎᔩ, ᖁᕕᐊᓱᒃᐳᖓ ᑐᓴᖅᑎᑦᑎᔪᓐᓇᕋᒪ ᓄᑖᓂᒃ ᑲᑎᒪᔨᙳᖅᑎᑕᐅᔪᓂᒃ ᖁᓪᓕᖅ 

ᐆᒻᒪᖅᑯᑎᓕᕆᔨᒃᑯᑦ ᑎᒥᖁᑖᓄᑦ. ᑖᒃᑯᐊ ᑎᒃᑯᐊᖅᓯᓃᑦ ᐃᑲᔪᕐᓂᐊᖅᑐᑦ ᑲᔪᓰᓐᓇᖁᓪᓗᒋᑦ ᑯᐊᐳᕇᓴᒃᑯᑦ 

ᐱᒋᐊᖅᑎᓯᒪᔭᖏᑦ. 

 

ᒪᑐᐃᙶᓚᐅᖅᑎᓪᓗᒍ ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ ᐊᒻᒪ ᖃᐅᔨᓴᖅᑕᐅᓚᐅᖅᑎᓪᓗᒍ, ᐱᖓᓱᑦ ᓄᑖᑦ 

ᑲᑎᒪᔨᙳᖅᑎᑕᐅᓚᐅᖅᐳᑦ: ᒪᓄ ᑯᓄᒃ, ᐊᑐᐊᒐᓕᕆᔨ ᓄᓇᕗᑦ ᒐᕙᒪᖓᓂ ᐱᓕᕆᖃᑦᑕᖅᓯᒪᓂᑰᑦᑎᐊᖅᑐᖅ 

ᓄᓇᕗᒻᒥ ᑭᒃᑯᑐᐃᓐᓇᓄᑦ ᐊᑐᐊᒐᓕᕆᓂᕐᒥᒃ; ᐋᓐᑐᓂ ᕉᔅ, ᐱᓕᕆᕐᔪᐊᖃᑦᑕᖅᓯᒪᔪᖅ ᒐᕙᒪᒃᑯᓐᓂ ᐊᒻᒪ 

ᓇᖕᒥᓂᕆᔭᐅᔪᓂᒃ ᓇᖕᒥᓂᖃᕐᓂᕐᒥᒃ; ᐊᒻᒪ ᓃᐅᓪ ᕼᐃᐊᓐᑐᓴᓐ, ᑐᑭᒧᐊᒃᑎᑦᑎᔨ ᑐᖑᔪᕐᑐᓄᑦ ᐱᓕᕆᐊᖑᔪᓂ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᐃᖅᑲᓇᐃᔮᕆᖃᑦᑕᖅᓯᒪᔭᖏᑦ ᒐᕙᒪᒃᑯᓐᓂ ᐊᒻᒪ ᐃᓄᐃᑦ 

ᑲᑐᔾᔨᖃᑎᒌᖏᓐᓂᒃ.  

 

ᑲᔪᓰᓐᓇᖁᓪᓗᒍ ᓯᕗᓕᖅᑎᐅᓂᖅ, ᐊᖏᓚᐅᕆᕗᖓ ᑎᒃᑯᐊᖅᑕᐅᒃᑲᓐᓂᖅᑑᖕᓂᒃ ᒪᕐᕉᒃ ᐱᒻᒪᕆᐅᔫᒃ 

ᑲᑎᒪᔨᐅᖃᑕᐅᔫᒃ ᑕᐃᒪᙵᑦ ᐋᒡᒌᓯ 2023−ᖑᓚᐅᖅᑎᓪᓗᒍ: ᐊᓕᒃᓵᓐᑐ ᑯᒃ ᐊᒻᒪ ᓘᒃᑖᖅ ᒫᑕ ᓕᓂᐅ. ᓄᑖᑦ 

ᑲᑎᒪᔩᑦ ᐃᓚᖃᓕᕐᐳᑦ ᐃᒃᓯᕙᐅᑕᕐᒥᑦ ᔩᓂ ᐃᕼᐊᓗᐊᒃ, ᓇᔭᑉ ᑳᓐ, ᐹᓪ ᖃᓗᔾᔭᖅ, ᐊᒻᒪᓗ ᑐᕌᕕᔅ ᑲᓗᐊᒃ, ᐃᑲᔪᕐᑐᑦ 

ᐱᒻᒪᕆᐊᓗᖕᒥᒃ ᐱᓕᕆᐊᖃᖅᖢᑎᒃ ᑲᔪᓯᑎᑦᑎᔪᒪᓪᓗᑎᒃ ᑎᒥᐅᔫᑉ ᐱᔭᒃᓴᕆᔭᖏᓐᓂᒃ ᐱᑎᑦᑎᕙᒃᖢᑎᒃ 

ᖃᓄᐃᓕᐅᖅᓯᔪᒪᓂᕐᒧᑦ ᖃᓄᐃᓕᐅᖁᔨᓂᕐᒥᒃ ᐱᐅᓯᒋᐊᖅᑎᑦᑎᔪᒪᓪᓗᑎᒃ ᓄᓇᕗᒻᒥᐅᑦ ᐆᒻᒪᖅᑯᑎᖃᖅᐸᖕᓂᕐᒧᑦ 

ᓯᕗᓂᒃᓴᒥ, ᐃᓚᒋᔭᐅᓪᓗᓂ ᓄᑖᙳᕆᐊᖅᑎᑦᑎᓂᕐᒥᒃ ᐱᒻᒪᕆᐊᓗᖕᓂᒃ ᓇᑉᐸᖅᑎᖅᑕᐅᓯᒪᔪᓂᒃ, ᐃᓚᓕᐅᔾᔨᓂᕐᒥᒡᓗ 

ᓴᓗᒪᔪᓂᒃ ᐆᒻᒪᖅᑯᑎᓂᒃ.  

 

ᐅᖃᖅᑏ, ᖁᔭᓕᔪᒪᑦᑎᐊᖅᐳᖓ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓕᒫᖏᓐᓄᑦ ᐊᖏᖅᓯᒪᑦᑎᐊᕐᓂᖏᓐᓄᑦ 

ᐃᑲᔪᕈᒪᓂᖏᓐᓄᓪᓗ ᓄᓇᕗᒻᒧᑦ. ᐊᓕᐊᓇᐃᒍᓱᖃᑎᒋᙵ ᓄᑖᓂᑦ ᐅᑎᖅᑐᓂᒡᓗ ᑲᑎᒪᔨᐅᖃᑕᐅᔪᓂᒃ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᓕᖅᑯᓯᓕᕆᔨᒃᑯᓐᓄᑦ ᒥᓂᔅᑕ ᑯᓄ.  

 

ᐊᖓᔪᖅᑳᑉ ᐅᖃᐅᓯᖓ 120 - 7(2): ᖁᕕᐊᓲᑎᖃᓐᓂᖅ ᒪᒃᑯᒃᑐᓐ ᑐᓐᓂᖅᓴᒐᖏᓂᒃ ᐃᓄᒃᑐᓐ 

ᓄᑖᕈᐃᔾᔪᑎᓄᓪᓗ (ᑯᓄ) 

 

ᐊᖓᔪᖅᑳᖅ ᕗᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᖁᕕᐊᓱᒃᐳᖓ ᐃᓕᓴᖅᓯᔪᓐᓇᕋᒪ ᐱᓕᕆᑦᑎᐊᖅᓯᒪᔪᓂᒃ ᑕᓪᓕᒪᓂᒃ ᐃᓕᓐᓂᐊᖅᑎᓂᒃ 

ᐃᓚᐅᓚᐅᖅᑐᓂᒃ ᐃᓄᒃᑑᕈᑎᑦ ᐱᓕᕆᐊᖑᕙᓪᓕᐊᑎᓪᓗᒍ ᐊᐅᔭᐅᓚᐅᖅᑐᖅ, ᐃᑲᔪᖅᑐᐃᓪᓗᑎᒃ ᒐᕙᒪᑦᑕ 

ᐱᓇᔪᒃᑕᖏᓐᓂᒃ ᐃᓄᒃᑑᖅᑎᑦᑎᒃᑲᓐᓂᕋᓱᒃᖢᑎᒃ ᓄᑖᓂᒃ ᖃᕆᓴᐅᔭᓕᕆᔾᔪᑎᓂᒃ ᐊᑐᖅᖢᑎᒃ. 

 

ᐃᓕᓐᓂᐊᖅᑏᑦ, ᑎᓴᒪᑦ ᐃᖃᓗᖕᓂᙶᖅᑐᑦ ᐊᑕᐅᓯᕐᓗ ᐃᒡᓗᓕᖕᒥᐅᑕᖅ, ᐱᓕᕆᖃᑎᖃᓚᐅᖅᐳᑦ ᐱᓕᕆᕝᕕᖕᓂ, 

ᓄᓇᓕᖕᓂ, ᑲᑐᔾᔨᖃᑎᒌᓂᒃ, ᐱᓕᕆᖃᑎᒋᔭᐅᔪᓂᒡᓗ ᓄᓇᕘᓕᒫᒥ ᑎᑎᕋᖅᓯᒪᔪᓂᒃ ᑲᑎᖅᓱᐃᓪᓗᑎᒃ 

ᐱᕙᓪᓕᐊᑎᑕᐅᔪᒥᒃ ᖃᕆᓴᐅᔭᒃᑯᑦ ᐊᔾᔨᓕᐅᖅᓯᒪᔪᓂᒃ ᐱᓕᕆᔾᔪᑎᓂᑦ ᐃᓄᒃᑐᑦ. ᖃᕆᓴᐅᔭᒃᑯᑦ ᐊᔾᔨᓕᐅᖅᓯᒪᔪᓂᑦ 

ᐱᓕᕆᔾᔪᑎᑦ ᖃᕆᑕᐅᔭᓂᒃ ᐃᓕᓴᖅᓯᔪᓐᓇᖅᑎᑦᑎᕗᑦ ᐊᓯᔾᔨᖅᓯᔪᓐᓇᖅᖢᑎᒡᓗ ᑎᑎᕋᖅᓯᒪᔪᓂᒃ ᖃᕆᑕᐅᔭᒃᑯᑦ 

ᕿᓂᖅᑕᐅᔪᓐᓇᖅᑐᓂᒃ, ᔭᒐᔾᔭᐃᖅᑕᐅᔪᓐᓇᖅᑐᓂᒃ, ᐊᑐᖅᑕᐅᔪᓐᓇᖅᑐᓂᒡᓗ ᓯᕗᓂᒃᓴᒥ ᐅᖃᐅᓯᕐᓂᑦ 

ᐱᓕᕆᔾᔪᑕᐅᔪᓂᑦ. 

 

ᐅᖃᖅᑎᑦᑎᔩ, ᐱᓕᕆᐊᖑᔪᖅ ᐃᑲᔪᖅᑐᕈᒪᓪᓗᒍ, ᑖᒃᑯᐊ ᒪᒃᑯᒃᑐᑦ ᑲᑎᖅᓱᐃᓚᐅᖅᐳᑦ ᐋᖅᑭᒃᓱᐃᓪᓗᑎᒡᓗ 

ᑕᐅᓴᖏᓐᓃᑦᑐᓂᒃ ᐊᔾᔨᙳᐊᓂᒃ ᐃᓄᒃᑐᑦ ᑎᑎᕋᖅᓯᒪᔪᓂᒃ ᐅᖃᓕᒫᒐᕐᓂᙶᖅᑐᓂᒃ, ᓇᓗᓇᐃᒃᑯᑕᕐᓂᒃ, 

ᐊᑭᓐᓇᕐᒥᐅᑕᓂᒃ, ᐊᓯᖏᓐᓂᒡᓗ ᑎᑎᕋᖅᓯᒪᔪᓂᒃ, ᓴᖅᑭᑎᑦᑎᖃᑕᐅᓪᓗᑎᒃ ᑎᑎᕋᖅᓯᒪᔪᓂᒃ ᐱᔭᐅᔭᕆᐊᓕᖕᓂᒃ 

ᐋᖅᑭᒃᓱᐃᓪᓗᑎᒃ ᓯᕗᓂᒃᓴᒥ ᐅᖃᐅᓯᕐᓄᑦ ᐱᓕᕆᔾᔪᑎᒃᓴᓂᒃ. ᐱᕚᓪᓕᓚᐅᖅᐳᑦ ᐱᒻᒪᕆᐅᔪᓂᒃ 

ᐱᓕᕆᖃᑦᑕᖅᓯᒪᓂᑰᓪᓗᑎᒃ ᐱᓕᕆᐊᒃᓴᓂᒃ ᐊᐅᓚᑦᑎᓪᓗᑎᒃ, ᐱᖃᖅᑎᐅᔪᓂᒃ ᐃᓚᐅᑎᑦᑎᓪᓗᑎᒃ, 

ᑐᓴᐅᒪᑎᑦᑎᓂᕐᒥᒃ, ᐊᒻᒪᓗ ᖃᕋᓴᐅᔭᒃᑰᖅᑐᑦ ᐊᓯᔾᔨᖅᐸᓪᓕᐊᓂᖏᓐᓂᒃ. 

 

(ᑐᓵᔨᑎᒎᓕᖅᑐᖅ) ᑖᓐᓇ ᐱᓕᕆᐊᖑᔪᖅ ᐃᓕᓐᓂᐊᖅᑎᓂᒃ ᖃᒡᓕᕚᓪᓕᖅᑎᑦᑎᓚᐅᕆᕗᖅ ᓄᓇᓕᖕᓄᑦ, 

ᐅᖃᐅᓯᕐᒧᑦ, ᐊᒻᒪ ᐃᓕᖅᑯᓯᕆᔭᐅᔪᒧᑦ ᑕᑯᒃᓴᐅᑎᑦᑎᓪᓗᓂᓗ ᑲᑐᔾᔨᖃᑎᒌᖕᓂᐅᑉ ᓴᙱᓂᖓᓂᒃ. 

ᐱᕕᖃᖅᑎᑦᑎᓚᐅᕆᕗᖅ ᐃᓕᓐᓂᐊᖅᑎᓂᑦ ᑕᑯᔪᓐᓇᖅᓯᓪᓗᑎᒃ ᖃᓄᖅ ᐃᓄᐃᑦ ᐊᔾᔨᒌᙱᑦᑐᓂᑦ ᐱᓕᕆᕝᕕᓖᑦ 

ᐊᒻᒪᓗ ᐱᓕᕆᕝᕖᑦ ᑲᑎᑦᑐᓐᓇᕐᒪᖔᑕ ᐃᑲᔪᖅᑐᐃᓗᑎᒃ ᑕᐅᑐᖅᑰᖅᑕᒥᓂᒃ. 

 

ᐅᖃᖅᑎᑦᑎᔩ, ᑭᒡᒐᖅᑐᖅᖢᒋᑦ ᓄᓇᕗᑦ ᒐᕙᒪᒃᑯᑦ, ᖁᔭᓐᓇᒦᖅᐸᒃᑲ ᑖᒃᑯᐊ ᐃᓕᓐᓂᐊᖅᑏᑦ 

ᐊᖏᖅᓯᒪᑦᑎᐊᕐᓂᖏᓐᓄᑦ, ᐊᒃᓱᕈᖅᖢᑎᒃ ᐱᓕᕆᓂᖏᓐᓄᑦ ᐊᒻᒪᓗ ᐱᔪᒃᓯᑦᑎᐊᕐᓂᖏᓐᓄᑦ. ᐅᐱᒍᓱᒃᐳᒍᑦ 

ᐊᓂᒍᖅᑎᓯᒪᔭᖏᓐᓂᒃ ᓂᕆᐅᒃᐳᒍᓪᓗ ᑕᑯᓛᕆᐊᒃᓴᖅ ᐱᔭᕇᖅᑕᖏᓐᓂᒃ ᐊᕐᕌᒍᓂ ᐊᒡᒋᖅᑐᓂ. 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

ᐅᖃᖅᑎ: ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐃᒡᓗᓕᕆᔨᕐᔪᐊᒃᑯᑦ ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᑉ ᐅᖃᐅᓯᖓ 121 - 7(2): ᓄᑖᕈᖅᓯᒪᔪᓂᒃ ᐊᑐᖅᑐᓐ ᓇᔪᖅᑏᓐ ᓇᖕᒥᓂᖃᕈᑎᒧᑦ 

ᑕᑯᒃᓴᕈᖅᑕᐅᓂᖓ (ᓚᐃᔪᓪ) 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎᑦᑎᔩ, ᐊᒥᓱᑦ ᓄᓇᕗᒻᒥᐅᑦ ᐊᔾᔨᒌᑦᑐᒥᒃ ᐱᔪᒪᓂᖃᕐᒪᑕ ᓇᒻᒥᓂᖅ ᐃᓪᓗᑖᕐᓂᕐᒥᑦ ᓄᓇᓕᖏᓐᓂᑦ. 

ᑲᒪᒋᔭᔅᓴᖃᖅᑖᕐᓂᕐᒧᑦ ᐊᑐᐃᓐᓇᒪᑦᑎᐊᓕᖅᑐᑦ ᓇᒻᒥᓂᖅ ᐃᓪᓗᖁᑎᖃᖅᑎᐅᓂᕐᒥᑦ, ᑭᓯᐊᓂ ᕿᓂᕋᓱᑦᑎᓪᓗᒋᑦ 

ᓇᐅᒃᑰᕐᓂᐊᕐᒪᖔᑕ ᐊᒻᒪᓗ ᐃᓪᓗᔅᓴᖅᓯᐊᕐᓂᕐᒥᑦ ᓂᐅᕕᕈᓐᓇᖅᑕᒻᒥᓐᓂᒃ ᓱᓕ ᒫᓐᓇᒧᑦ ᑖᓐᓇ ᐱᔭᕆᐊᑐᔫᒻᒪᑦ.  

  

ᖁᕕᐊᓱᑉᐳᖓ ᑐᓴᖅᑎᑦᑎᔪᓐᓇᕋᒪ ᓄᑖᕈᕆᐊᖅᑕᐅᓯᒪᓕᖅᑐᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ 

ᐱᓕᕆᐊᔅᓴᖓ ᐊᑐᖅᑐᐊᖅᑎᐅᓂᕐᒥᑦ ᓇᒻᒥᓂᖅᑖᕐᓂᕐᒧᑦ ᐱᓕᕆᐊᔅᓴᖓ, ᑖᓐᓇ ᑕᐅᔭᐅᓲᖑᔪᖅ ᖃᐅᔨᒪᔭᐅᓪᓗᓂ 

TOP-ᒥ, ᐱᒋᐊᖅᑕᐅᕙᓪᓕᐊᓂᐊᖅᑐᖅ 2027 ᐅᑭᐅᖓ ᐱᒋᐊᓕᕋᑖᖅᑎᓪᓗᒍ.  

  

ᑕᕝᕘᓇ ᐊᑐᖅᑐᐊᖅᑎᐅᓂᕐᒥᑦ ᓇᒻᒥᓂᖅᑖᕐᓂᓕᕐᒧᑦ, ᐃᓪᓗᖃᖅᑎᐅᔪᑦ ᐊᑐᖅᑐᐊᖅᑐᑦ ᓄᓇᓕᓐᓂᑦ 

ᐃᓪᓗᖁᑎᖏᓐᓂᑦ ᐆᑦᑐᕋᖃᑕᐅᔪᓐᓇᕐᓂᐊᖅᑐᑦ ᓂᕈᐊᖅᑕᐅᓯᒪᔪᓂᑦ ᓄᓇᓕᓐᓂᑦ ᐃᓪᓗᓕᕆᔨᒃᑯᑦ 

ᐃᓪᓗᖁᑎᖏᓐᓂᑦ. ᐱᖃᑕᐅᔪᓐᓇᖁᓪᓗᑎᑦ, ᐃᓪᓗᑖᕋᓱᒍᒪᔪᑦ ᐃᓪᓗᑖᕈᑎᓄᑦ ᑮᓇᐅᔭᓂᑦ ᐊᑐᖅᑐᐊᕈᓐᓇᕐᓗᑎᑦ 

ᐊᒻᒪᓗ ᑕᑯᔅᓴᐅᑎᑦᑎᓗᑎᑦ ᐊᑐᐃᓐᓇᓂᖏᓐᓂᒃ ᐊᐅᓚᑦᑎᔪᓐᓇᓂᕐᒧᑦ ᑲᔫᓯᓐᓇᖅᑐᒥᒃ ᐊᑭᓕᖅᓱᐃᓐᓇᕆᐊᓕᓐᓂᑦ 

ᐊᖏᕐᕋᒥᓐᓂᒃ ᓴᓇᔭᕆᐊᓕᓐᓄᑦ. ᑖᓐᓇ ᐊᑐᖅᑐᐊᖅᑎᐅᓂᕐᒧᑦ ᓇᒻᒥᓂᖅᑖᕐᓂᕐᒧᑦ ᓴᓇᒪᓂᖓ ᐋᖅᑭᓱᖅᓯᒪᔪᖅ 

ᖁᓕᕇᓕᖅᑎᒍᓐᓇᕐᓗᒍ ᐱᓕᕆᐊᖑᓂᖓ; ᐱᔪᓐᓇᖅᑐᑦ ᐃᓪᓗᑖᕋᓱᒍᒪᔪᑦ ᐃᑲᔫᓯᐊᕈᓐᓇᖅᑐᑦ ᑖᒃᑯᓇᙵᑦ 

ᓄᓇᕗᒻᒥ ᑮᓇᐅᔭᑦ ᑎᒍᓯᔾᔪᑎᔅᓴᓄᑦ ᐃᑲᔫᓯᐊᓄᑦ ᐱᓕᕆᐊᖓᓂ.  

  

ᓇᒻᒥᓂᖅ ᐃᓪᓗᖃᕐᓂᖅ ᐃᓚᒌᓂᒃ ᐊᑯᓂᐅᔪᒨᖓᔪᓂᑦ ᓇᒻᒥᓂᖅᑖᕆᕙᓪᓕᐊᓗᒍ ᐊᒻᒪᓗ ᐊᑭᓕᖅᓱᐃᓗᑎᑦ 

ᐊᖏᕐᕋᖓᓐᓄᑦ ᕿᑐᕐᖓᖏᓐᓄᑦ ᖃᖓᑐᐃᓐᓇᖅ ᑐᓂᒍᓐᓇᓛᖅᑕᒻᒥᓐᓂᒃ.   

  

ᐅᖃᖅᑎᑦᑎᔩ, ᐃᓕᓴᖅᓯᓯᒪᔪᒍᑦ ᖃᑦᑎᐅᓂᖏᓐᓂᒃ ᓄᓇᕗᒻᒥᐅᓂᑦ ᓄᓇᓕᓐᓂᑦᐃᓪᓗᓕᕆᔨᒃᑯᑦ ᐃᓪᓗᖃᑎᖏᓐᓂᑦ 

ᐃᓪᓗᖃᕐᓗᑎ ᑭᓯᐊᓂ. ᑖᓐᓇ ᐱᓪᓗᒍ, ᑲᒪᒋᔭᔅᓴᖃᕋᑦᑕ ᑖᒃᑯᐊ ᐃᓪᓗᐃᑦ ᑲᒪᒋᑦᑎᐊᕐᓗᒋᑦ, ᓇᓕᒧᒌᑎᑦᑎᓗᑕᓗ 

ᓄᑖᓂᑦ ᐱᕕᔅᓴᖃᕐᕕᐅᔪᓐᓇᖅᑐᓂᑦ ᒫᓐᓇ ᐱᔭᕆᐊᓖᑦ ᐱᓪᓗᒋᑦ.  

  

ᑕᐃᒪᐃᓐᓂᖓᓄᑦ, ᑖᓐᓇ ᐊᑐᖅᑐᐊᖅᑎᐅᓂᕐᒥᑦ ᓇᒻᒥᓂᖁᑎᑖᕐᓂᕐᒧᑦ ᐱᒋᐊᕐᓂᐊᖅᑐᖅ ᐊᒥᓲᓈᖅᑎᖏᓪᓗᒋᑦ 

ᐱᒋᐊᕈᑎᖃᕐᓂᐊᖅᑐᑦ, ᐃᓪᓗᐃᑦ ᓇᒻᒥᓂᖁᑎᑖᕆᔭᐅᕙᓪᓕᐊᒍᓐᓇᖅᑐᑦ ᐊᑐᖅᑐᐊᑕᐅᓗᑎᑦ ᖃᑦᑏᓐᓇᐅᓈᕐᓗᒋᑦ. 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑐᑭᑖᕈᑎᖃᕋᔭᖅᑐᑦ ᓇᓪᓕᐊ ᐃᓪᓗᐃᑦ ᓂᐅᕐᕈᑎᔅᓴᓕᐊᖑᔪᓐᓇᕋᔭᕐᒪᖔᑕ, 

ᐃᓱᒪᒋᔭᐅᓗᓂ ᑖᓐᓇ ᐃᓪᓗᖃᖅᑎᐅᔪᖅ ᐱᔪᒪᓂᖃᖅᐸᑦ ᐅᖓᑎᒃᑲᓐᓂᐊᓄᑦ ᐃᓪᓗᑖᑐᐃᓐᓇᕐᓂᕐᒧᑦ, 

ᐃᓱᒪᒋᔭᐅᖃᑕᐅᓗᑎᑦ ᑮᓇᐅᔭᖃᕐᓂᕆᔭᖓ ᐊᒻᒪᓗ ᐊᐅᓚᑦᑎᓂᕐᒨᖓᔪᓂᑦ.  

  

ᐅᖃᖅᑎᑦᑎᔩ, ᑖᓐᓇ ᐱᓕᕆᐊᔅᓴᓕᐊᖑᓯᒪᔪᖅ ᐃᓪᓗᐃᖅᓯᒍᑕᐅᔾᔮᖏᑦᑐᖅ ᒫᓐᓇ ᐃᓪᓗᖃᖅᑎᐅᔪᓂᑦ 

ᐊᑐᖅᑐᐊᖅᑎᐅᔪᓂᑦ, ᐊᒻᒪᓗ ᐃᖅᑲᓇᐃᔭᖅᑎᓄᑦ ᐃᓪᓗᖁᑎᒋᔭᐅᔪᑦ ᒪᓂᒪᑎᑕᐅᔾᔮᖏᑦᑐᑦ 

ᓂᐅᕐᕈᑎᔅᓴᓕᐊᖑᑎᑕᐅᓗᑎᑦ.  

  

ᑖᓐᓇ ᐊᑐᖅᑐᐊᖅᑎᐅᓂᕐᒥᑦ ᓇᒻᒥᓂᖁᑎᑖᓂᕐᒧᑦ ᐱᓕᕆᐊᖑᔪᖅ ᑮᓇᐅᔭᖃᖅᑎᑦᑎᓂᕆᔭᑦᑎᓐᓄᑦ 

ᐃᓚᓕᐅᑎᑦᑎᐊᖅᑐᖅ ᓄᑖᕐᓂᑦ ᐃᓪᓗᓕᐅᖅᑎᓪᓗᒋᑦ ᐱᕕᔅᓴᖅᑖᖅᑎᑦᑎᓗᑎᑦ ᒫᓐᓇ ᐃᓪᓗᖁᑎᒋᕙᒌᖅᑕᑎᓐᓂᑦ. 

ᑖᓐᓇ ᐃᑲᔪᖅᑐᐃᔪᖅ ᐃᑲᔪᖅᑎᒌᒃᑕᒥᑦ ᐅᖓᑎᒃᑲᓐᓂᐊᓄᑦ ᑐᑭᒧᐊᑎᑦᑎᓪᓗᓂ ᓄᓇᕗᒻᒥᐅᓂᑦ ᐊᔪᙱᑦᑐᓂᑦ 

ᓇᓖᕋᕐᕕᖃᕈᓐᓇᖅᑎᑕᐅᓂᖅᓴᐅᓗᑎᑦ ᐊᓯᒃᑲᓐᓂᖏᓐᓂᑦ ᐃᓪᓗᑖᕈᒪᓂᕆᔭᖏᓐᓂᑦ ᐱᖃᑎᑕᐅᓗᑎᑦ. 

ᐅᖃᖅᑎᑦᑎᔩ, ᑖᓐᓇ ᐊᑐᖅᑐᐊᖅᑎᐅᓂᕐᒥᑦ ᓇᒻᒥᓂᖁᑎᑖᓂᕐᒧᑦ ᐱᓕᕆᐊᖑᔪᖅ ᐱᒋᐊᖅᑎᑕᐅᓂᐊᖅᑐᖅ 

ᖃᑦᑏᓐᓇᐅᓈᕐᓗᒋᑦ ᐃᓪᓗᐃᑦ ᓂᐅᕕᐊᖑᔪᓐᓇᖅᑐᑦ ᑖᒃᑯᐊ ᐃᓚᒌᑦ ᐃᓚᐅᖃᑕᐅᔪᓂᑦ ᐊᑦᑐᐃᓯᒪᓂᕆᓂᐊᖅᑕᖓ 

ᐅᖃᐅᓯᐅᓇᓱᑦᑎᓪᓗᒍ ᐱᓗᐊᖅᑎᑕᐅᔪᓐᓇᖏᑦᑐᖅ.  

 

ᑐᑭᓯᒋᐊᒃᑲᓐᓂᕐᕖᑦ ᐊᑐᖅᑐᐊᕐᓂᕐᒥᑦ ᓇᒻᒥᓂᖁᑎᑖᕐᓂᕐᒧᑦ ᐊᒻᒪᓗ ᖃᓄᖅ ᑐᔅᓯᕋᐅᑎᓕᐅᕈᓐᓇᕐᒪᖔᖏᑕ 

ᐊᑐᐃᓐᓇᐅᑎᑕᐅᓂᐊᖅᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᖓᑕ ᐃᑭᐊᖅᑭᖓᑎᒍᑦ ᑖᓐᓇ ᐱᓕᕆᐊᔅᓴᐅᔪᖅ 

ᓴᖅᑭᑕᐅᑉᐸᑦ 2027-ᖑᓕᖅᐸᑦ. 

 

ᖁᐊᓇ, ᐅᖃᖅᑎᑦᑎᔩ. 

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᒃᓴᖏᑦ. ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᒥᓂᔅᑕᖓᑦ, ᐳᕉᔅᑐ.  

 

ᐊᖓᔪᖅᑳᑉ ᐅᖃᐅᓯᖓ 122 - 7(2): ᐊᐅᓪᓛᖅᑕᐅᓂᖓ ᓄᓇᕘᒥ ᐋᓐᓂᐊᖅᑐᓕᕆᔨᒃᑯᑦ ᕙᐃᔅᐳᒃᑯᑦ 

(ᐳᕉᔅᑐ) 

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎᑦᓯᔩ, ᑐᓴᐅᒪᖃᑎᒌᑦᓯᐊᕐᓂᖅ ᐃᑲᔪᖅᑐᐃᓂᕐᒧᑦ ᐋᓐᓂᐊᖅᑕᐃᓕᒪᔪᓕᕆᓂᖅ ᑭᒃᑯᑐᐃᓐᓇᕐᓄᑦ, 

ᐅᔾᔨᓇᖅᑎᑦᓯᓂᕐᒧᑦ ᖃᓄᐃᙱᑦᓯᐊᕐᓂᕐᒧᑦ ᐃᑲᔪᖃᑦᑕᖅᓱᓂᓗ ᐃᓄᓐᓂᒃ ᐱᔪᓐᓇᕐᓂᕐᒧᑦ 

ᑲᒪᒋᔭᐅᔭᕆᐊᖃᕐᓂᖏᓐᓄᑦ. ᐅᓪᓗᒥ, ᑐᓴᖅᑎᒍᒪᕙᒃᑲ ᒪᓕᒐᓕᐅᖅᑏᑦ ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ, 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖏᖅᓯᒪᓂᖃᕐᒪᑕ ᕙᐃᔅᐳᒃᑯᑦ, ᓴᖅᑭᔮᓕᕐᒪᑦ. 

 

ᐅᖃᖅᑏ, ᐃᓘᓐᓇᖏᓐᓄᑦ ᐊᖏᖅᑕᐅᔪᒪᔪᖓ ᐃᓱᓕᑦᑎᔪᒪᒐᒪ ᐅᖃᐅᓯᒃᓴᓐᓂᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐊᐱᕆᒻᒪᑦ, ᒥᓂᔅᑕᐃᑦ ᐅᖃᐅᓯᒃᓴᖏᓐᓂᒃ ᐃᓱᓕᒍᒪᓪᓗᓂᐅᒃ ᐅᓪᓗᒥ. ᐋᒃᑳᖅᑐᖃᖅᐹ? 

ᑐᓴᙱᓐᓇᒪ. ᒥᔅ ᐳᕉᔅᑐ, ᑲᔪᓯᒋᑦ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᒪᓕᒐᓗᐃᖅᑎᐅᖃᑎᒃᑲ. 

ᐱᕈᖅᐸᓪᓕᐊᑎᑦᓯᓂᖅ ᓄᓇᕗᒻᒥ ᒐᕙᒪᒃᑯᑦ ᐱᑕᖃᕇᖅᑐᓂᑦ ᑐᓴᐅᒪᔾᔪᑎᓕᕆᔾᔪᑎᓂᒃ, ᑖᓐᓇ ᒪᑉᐱᖅᑐᒐᖅ 

ᐃᓗᓕᖃᖅᑐᖅ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᓄᑖᙳᕆᐊᖅᓯᒪᔪᓂᒃ, ᐅᖃᐅᔾᔪᖅᓱᐃᔾᔪᑎᓂᒃ ᑐᑭᓯᒋᐊᕈᑎᑦᓴᓂᓪᓗ 

ᐱᔨᑦᓯᕋᐅᑏᑦ ᒥᑦᓵᓄᑦ ᐊᑕᐅᓯᕐᒦᑦᓱᑎᒃ. ᓄᓇᕗᒻᒥᐅᓂᑦ ᐊᖅᑯᑎᖃᖅᑎᑦᓯᕗᖅ ᑐᕌᒐᖃᕐᓂᕐᒧᑦ 

ᐋᓐᓂᐊᖃᖕᓇᙱᑦᑐᓕᕆᓂᒻᒨᖓᔪᓂᒃ ᐊᑦᑐᐃᓂᖃᖅᑐᓂ ᐃᒻᒥᓄᑦ, ᐃᓚᒥᓄᑦ, ᓄᓇᓕᖏᓐᓄᓪᓗ. 

 

ᐅᖃᖅᑎᑦᓯᔩ, ᐱᓕᕆᕝᕕᔭᐅᔫᑉ ᑐᓴᐅᒪᖃᑦᑕᐅᑎᓕᕆᔩᑦ ᐊᑐᕐᓂᐊᖅᑐᑦ ᑖᑦᓱᒥᖓ ᒪᑉᐱᖅᑐᒐᕐᒥᒃ ᑐᓴᖅᑎᑦᓯᓂᕐᒧᑦ 

ᓄᑖᙳᕆᐊᖅᓯᒪᔪᓂᒃ, ᑭᐅᓯᕙᓪᓗᑎᒃ ᓴᖅᑭᑉᐸᓪᓕᐊᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔾᔪᑕᐅᔪᓂᒃ 

ᐊᑐᐃᓐᓇᐅᑎᑦᓯᓂᕐᒧᓪᓗ ᓄᑖᓂᒃ ᑐᑭᓯᒋᐊᕈᑎᑦᓴᓂᒃ ᐊᑐᐃᓐᓇᕈᖅᐸᓪᓕᐊᔪᓂᒃ. ᑖᓐᓇ ᐃᑲᔪᕐᓂᐊᖅᐳᖅ 

ᓄᓇᓕᒻᒥᐅᓂᒃ ᑐᓴᐅᒪᑎᑕᐅᖏᓐᓇᕐᓗᑎᒃ ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐅᖃᐅᔾᔪᐃᔾᔪᑕᐅᔪᓂᒃ 

ᐊᓯᔾᔨᕐᓂᕆᔭᐅᔪᓂᓪᓗ ᐱᔨᑦᓯᕋᐅᑎᓄᑦ. 

 

ᒪᑉᐱᖅᑐᒐᖅ ᓇᓗᓇᐃᔭᐃᓯᒪᓂᐊᕐᒥᔪᖅ ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᐱᓕᕆᐊᑦᓴᕐᓂᑦ ᐊᑐᐊᒐᕐᓂᓪᓗ 

ᐃᑲᔪᕐᓂᕐᒧᓪᓗ ᓄᓇᕗᒻᒥᐅᓂᒃ ᑐᑭᓯᕚᓪᓕᖁᓪᓗᒋᑦ ᓇᒧᑦ ᓵᒍᓐᓇᕐᒪᖔᑕ ᐃᑲᔪᖅᑕᐅᔪᒪᒍᑎᒃ. ᑖᓐᓇ ᐃᓚᖃᕐᒥᔪᖅ 

ᑐᓴᖅᑕᐅᑎᑦᓯᔾᔪᑏᑦ ᒥᑦᓵᓄᑦ ᐋᓐᓂᐊᕐᕕᒻᒧᑦ ᐊᐅᓪᓚᕐᓂᕐᒧᑦ, ᐃᓱᒪᒃᑯᑦ ᖃᓄᐃᙱᑦᓯᐊᕐᓂᕐᒧᑦ ᐃᑲᔪᖅᑐᐃᓂᕐᒧᑦ 

ᖃᓄᕐᓗ ᖃᐅᔨᒃᑲᐃᔪᓐᓇᕐᓂᕐᒧᑦ ᐊᓪᓚᕝᕕᖓᓂ ᐋᓐᓂᐊᕐᕕᓕᐊᖅᓯᒪᔪᓕᕆᔨᒃᑯᓐᓂᑦ ᐊᐱᖅᑯᑎᓄᑦ 

ᐃᓱᒫᓘᑕᐅᔪᓐᓄᓪᓘᓐᓃᑦ ᑲᒪᒋᔭᐅᓂᐅᑉ ᒥᑦᓵᓄᑦ. 

ᓴᓂᐊᓂ ᑖᒃᑯᐊ ᓄᑖᙳᕆᐊᖅᓯᒪᔪᑦ, ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐃᓕᓐᓂᐊᕐᓂᖅ ᖃᓄᐃᑎᑦᓯᑕᐃᓕᒪᓂᕐᒧᓪᓗ 

ᑐᓴᖅᑕᐅᔪᑦᓴᐃᑦ ᐃᑲᔪᖅᑐᐃᓂᐊᖅᑐᖅ ᑐᓴᐅᒪᑎᑦᓯᓂᒃᑯᑦ ᐃᓱᒪᓕᐊᕆᔭᐅᔪᓂᒃ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᖃᓄᐃᙱᑦᓯᐊᕐᓂᒧᓪᓗ ᒥᑦᓵᓄᑦ. 

 

ᐅᖃᖅᑎᑦᓯᔩ, ᐃᓄᓐᓄᑦ ᑐᓴᐅᒪᔪᓕᕆᔾᔪᑎ ᐱᒻᒪᕆᐅᓪᓗᑎᒃ ᑐᑭᓯᒋᐊᕐᕕᐅᔪᓐᓇᕐᒪᑕ ᐊᒥᓱᓄᑦ ᓄᓇᕗᒻᒥᐅᓄᑦ. 

ᑖᓐᓇ ᒪᑉᐱᖅᑐᒐᖅ ᐃᓚᓯᕗᖅ ᑲᓲᒪᑎᑦᓯᓂᕐᒧᑦ ᓄᓇᓕᒻᒥᐅᓂᒃ, ᐅᖃᐅᓯᖃᕐᓂᕐᒧᑦ ᒐᕙᒪᒃᑯᑦ ᐃᑭᐊᖅᑭᕕᖏᓐᓂᑦ, 

ᓈᓚᐅᑎᒃᑯᑦ, ᓄᓇᓕᓐᓂ ᖃᐅᔨᒃᑲᐃᔾᔪᑏᑦ ᐊᓯᖏᓐᓂᓪᓗ ᓴᖅᑭᖅᑕᐅᓯᒪᔪᓂᒃ ᑐᓴᖅᑕᐅᔪᓐᓇᖅᑐᑦ, 

ᑕᑯᑦᓴᐅᑎᑦᓯᓪᓗᓂᓗ ᐊᑐᖅᑕᐅᓲᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕝᕕᖏᓐᓂᑦ ᑲᓇᑕᓕᒫᒥ. 

 

ᑎᓕᐅᖅᐸᒃᑲ ᒪᓕᒐᓕᐅᖅᑎᓕᒫᑦ ᓄᓇᕗᒻᒥᐅᓪᓗ ᒪᓕᖁᓪᓗᒋᑦ ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᕙᐃᔅᐳᒃᑯᑦ ᑐᓴᖅᑎᑦᓯᖃᑦᑕᖁᓪᓗᒋᓪᓗᑦ ᐃᓚᖏᓐᓂᒃ ᓄᓇᓕᓐᓂᓪᓗ. 

 

ᖁᔭᓐᓇᒦᒃ, ᐅᖃᖅᑎᑦᓯᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᑲᑎᒪᔾᔪᑎᑦᑕ ᓈᓴᐅᑎᖓ 3, ᑕᕝᕗᖓ ᑲᔪᓯᒋᐊᙱᓂᑦᑎᓐᓂ, ᒪᓕᒐᓕᐅᖅᑎᐅᖃᑎᒃᑲ 

ᖃᐅᔨᒪᖁᕙᔅᓯᑦ, ᒪᓕᒐᓕᐅᖅᑎ ᐅᖅᓱᖅᑑᕐᒧᑦ ᑕᕝᕙᓃᔾᔮᖏᒻᒪᑦ ᖃᓂᒻᒪᓯᖅ ᐱᔾᔪᑎᒋᓪᓗᓂᐅᒃ. ᑲᑎᒪᔾᔪᑎᑦᑕ 

ᓈᓴᐅᑎᖓ 3, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒪᐃᒃ.  

 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 131 - 7(2): ᑲᔪᓯᓂᕕᓂᖓ ᒪᐃᑯᓪ ᑲᒃᑭᒃ ᐸᖕᓂᖅᑑᒻᒥᐅᑦ (ᒪᐃᒃ)  

 

ᒪᐃᒃ: ᐅᓪᓗᒃᑯᑦ, ᐸᓐᓂᖅᑑᕐᒥᐅᓪᓗ ᑕᐃᒃᑯᐊ ᓇᓪᓕᒋᕙᒃᑲ. ᐅᖃᖅᑎᑦᑎᔩ, ᐱᔭᕐᓂᖏᒻᒪᑦ ᐅᕙᓐᓄ ᐅᖃᕆᐊᖓ.  

 

ᒪᒃᑯᒃᑐᒥᒃ ᐸᓐᓂᖅᑑᕐᒥ ᐃᓅᔪᓐᓃᖅᑐᖃᕋᑖᓚᐅᕐᖓᑦ, ᐅᕙᖓᓗ ᓇᒻᒥᓂᖅ ᖃᐅᔨᒪᓪᓗᒍ, ᐃᓅᓯᕐᒥᓂᒃ ᑭᐱᓯᓪᓗᓂ 

ᐊᖑᑕᐅᓪᓗᓂ, ᐃᓅᓱᑦᑑᓪᓗᓂ. ᒪᐃᑯ ᑲᒃᑭᒻᒥ ᐊᑎᖃᖅᑐᖅ, ᖃᐅᔨᒪᓕᓚᐅᖅᓯᒪᔭᕋ ᐊᕐᕌᒍᑦ ᑕᓪᓕᒪᑦ ᐊᓂᒍᓕᖅᑐᑦ, 

ᒪᒥᐊᓇᐅᒐᓗᐊᖅ. ᐊᕐᕌᒍᓄᑦ ᑕᓪᓕᒪᓄᑦ ᖃᐅᔨᒪᓕᓚᐅᖅᑕᕋ, ᒪᓕᒐᓕᐅᖅᑎᕈᕋᒪ.  

 

ᐊᓯᕙᖅᑎᑦᑎᖃᑦᑕᕐᓂᕐᒥᒃ ᐃᓕᓐᓂᐊᖅᑎᐅᔪᓂᒃ ᐊᕐᕌᒍᖃᖅᑐᓂᒃ 10-ᒥ ᐱᒋᐊᖅᑐᒍ, 18-ᒧᑦ ᐊᕐᕌᒍᓄᑦ ᑕᓪᓕᒪᓄᑦ 

ᑲᒪᕙᓚᐅᕋᒪ ᐃᓕᓐᓂᐊᕐᓇᖅ ᒪᑐᐃᕋᐃᒻᒪᑦ ᓄᖅᑲᕋᓱᓐᓂᖓᓄ ᔫᓂᒥ.  

 

ᑖᓐᓇ ᒪᐃᑯ, ᖃᐅᔨᒪᑦᑎᐊᖅᑰᔨᓕᓚᐅᖅᑕᕋ. ᐃᓄᐃᑦ ᐃᓕᖅᑯᓯᖓᓂ ᖁᕕᐊᓱᓪᓚᕆᓚᐅᖅᑐᖅ, ᐊᓯᕙᖅᑎᑦᑎᓂᕐᒥᒃ, 

ᖃᓄᖅ ᐃᓕᓴᐃᔭᕆᐊᖃᕐᒪᖔᕐᒪ ᐃᓚᖓᓂ ᓲᕐᓗ ᑕᑯᑎᑦᑎᕙᓚᐅᖅᑐᖅ ᒪᒃᑯᒃᑑᒐᓗᐊᕋᒥᒃ. ᖁᓱᖃᑕᐅᓪᓚᕆᓚᐅᕋᒪ 

ᐃᓅᒍᓐᓃᑲᓪᓚᒻᒪᑦ, ᐊᔪᕐᓇᖅᑐᓂᓗ.  

 

ᑕᐃᒃᑯᐊ ᐃᓚᖏᑦ ᑕᒪᒃᑭᖅᑐᒋᑦ ᓇᓪᓕᒋᑦᑎᐊᖅᑲᕗᑦ, ᐃᕿᑉᐸᕗᑦ. ᑕᕝᕙ ᒫᓐᓇ ᐅᖃᖅᑎᓪᓗᖓ, ᓄᓕᐊᕋ 

ᐃᓗᕕᖅᓯᐅᑎᓂᑦ ᐊᑐᖅᑐᖅ ᑕᐃᔅᓱᒧᖓ.  

 

ᑭᓯᐊᓂ ᐃᖅᑲᐅᒪᔪᒪᔭᕋ ᐃᓅᓯᕆᓚᐅᖅᑕᖓ ᖁᕕᐊᓇᖅᑐᒥᒃ ᑕᑯᕕᒋᕙᓚᐅᕋᑦᑎᒍᑦ, ᑖᓐᓇ ᐃᓅᔪᓐᓃᕐᓂᖓ 

ᐱᒐᓗᐊᖅᑎᓪᓗᒍ. (ᑐᓵᔨᑎᒎᓕᖅᑐᖅ) ᐃᓅᓯᖃᑦᑎᐊᓚᐅᖅᑐᖅ, ᐱᐅᓱᒋᙱᑦᑐᖅ, ᑲᒪᑦᑎᐊᖅᑐᖅ, 

ᐃᓱᒫᓗᖃᑦᑕᖅᑐᓪᓗ ᓲᕐᓗ ᓴᐃᓕᑎᑦᑎᖃᑦᑕᓚᐅᖅᑐᖅ ᐊᓯᒥᓐᓂᒃ. ᐊᒻᒪ ᐃᓱᕐᕆᔮᕐᓇᓚᐅᖅᖢᓂ ᖃᓂᒋᓪᓗᒍᒃ, 

ᐃᓱᒪᒌᓐᓇᕐᓂᐊᖅᑕᕗᑦ ᐳᐃᒍᔾᔭᐃᖅᓯᒪᓂᐊᖅᐸᕗᑦ ᐱᕚᓪᓕᐅᑎᒋᔪᓐᓇᕐᓂᐊᖅᐸᕗᑦ.  

 

ᐊᒻᒪᓗ ᑲᔪᖏᖅᓴᐃᕗᖓ ᑭᒃᑯᓕᒫᕐᓂᑦ. ᐃᓚᒋᔭᐅᖃᑕᐅᓚᐅᖅᑐᖅ ᐃᓕᓐᓂᐊᖅᑎᑦᑎᖃᑦᑕᖅᑎᓪᓗᑕ 

ᐊᖑᓇᓱᑦᑎᑦᑎᓂᕐᒥᒃ ᐸᓐᓂᖅᑑᕐᒥ. ᐊᒻᒪ ᐃᖅᑲᐅᒪᕙᕗᑦ ᐃᓅᕆᓚᐅᖅᑕᖓ, ᑐᖁᓂᖓ ᐃᓱᒪᒋᙱᓂᖅᓴᐅᓪᓗᒍ.  



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

(ᑐᓵᔨᑎᒎᕈᓐᓃᖅᑐᖅ) ᑕᕝᕙᓂ ᑖᓐᓇ ᐆᒻᒪᑎᓐᓃᓐᓂᖓ ᐅᖁᒪᐃᑦᑑᒻᒪᑦ ᓴᐃᒪᒍᓐᓇᖏᓐᓇᒪ ᒫᓐᓇ. 

ᐃᓚᓕᒫᑦᑎᐊᖏᑦ ᓇᓪᓕᒋᕙᕗᑦ, ᐊᒻᒪᓗ ᒪᐃᑯ ᖁᔭᓐᓇᒦᖅᑐᒍᒃ ᐱᖃᑎᒋᔪᓐᓇᓚᐅᕋᑦᑎᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᒃ, ᒥᔅᑕ ᒪᐃᒃ. ᐊᒻᒪᓗ ᐅᖁᒪᐃᓪᓕᐅᖅᑐᐃᑦ ᐃᓱᒪᒋᔭᐅᑦᓯᐊᖅᐳᑦ, ᐃᑉᐱᒋᖃᑎᒋᑦᓯᐊᖅᐸᕗᑦ 

ᓄᓇᖅᑲᑎᓯᑦ ᐃᓚᒌᓕᒫᑦ ᑕᐃᒪᐃᓐᓂ. ᐅᖁᒪᐃᑦᑑᒐᓗᐊᖅᑎᓪᓗᒍ.  

 

ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᑦᑑᑦᓯᐊᖅ ᒪᓕᒐᓕᐅᖅᑎᖓ, ᐲᑕᓴᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 132 - 7(2): ᐱᒋᐊᖅᑎᑕᐅᓂᑯᓐ ᐃᓱᒪᖃᐅᓯᓕᐊᓪᓗ ᐊᓂᒍᖅᑎᓪᓗᒍ 

ᐊᕐᕌᒍᑕᒫᖅᓯᐅᑦ ᑲᑎᒪᓂᐊ (ᐲᑐᓴᓐ)  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᖃᑦᑎᐊᕆᔅᓯ ᐊᒻᒪᓗ ᐃᖃᓗᒃᑑᑦᑎᐊᕐᒥᐅᑦ ᐃᑭᐊᖅᑭᕕᒃᑎᒍᑦ 

ᑕᓚᕖᓴᒃᑯᓪᓗ ᑕᑯᓐᓇᖅᑐᑦ ᐅᕙᓃᖃᑕᐅᔪᓪᓗ.  

 

ᐅᓪᓗᒥ ᓈᒻᒪᒃᓯᒃᐸᑦ ᑎᑎᖅᑲᓂᒃ ᓴᖅᑭᑦᑎᓂᐊᖅᑐᖓ, ᑕᐃᒃᑯᐊ ᑲᑎᒫᓂᓵᓚᐅᕐᒪᑕ ᕿᑎᕐᒥᐅᑦ ᐃᓄᐃᑦ 

ᑲᑎᔾᔨᖃᑎᒌᖏᑕ ᐊᕐᕌᒍᑕᒫᖅᓯᐅᑎᖓᑦ. ᑖᒃᑯᐊᓗ ᑎᑎᖅᑲᑦ ᐊᑐᕐᓂᐊᖅᑕᒃᑲ ᐊᑕᐅᓯᐅᙱᑦᑐᓂᒃ 

ᐊᔾᔨᒌᙱᑦᑐᓄᓪᓗ ᒥᓂᔅᑕᓄᑦ ᐊᐱᖅᑯᑎᖃᖃᑦᑕᕐᓂᐊᕋᒪ ᐃᓱᒫᓘᑎᒋᔭᐅᓚᐅᖅᑐᓂᒃ.  

 

ᒪᑯᐊ ᓵᖓᔭᕗᑦ ᐱᓗᐊᕐᓗᒋᑦ, ᑕᐃᒃᑯᐊ ᐊᑐᓕᖁᔭᓕᐊᕆᔭᐅᓚᐅᖅᑐᑦ ᖃᓄᖅ ᑕᒪᒃᑯᐊ ᑲᒪᒋᔪᓐᓇᕐᓂᐊᕐᒪᖔᑦᑎᒍᑦ.  

ᐊᑐᓕᖁᔭᐃᑦ ᓴᖅᑭᓵᑦᑎᐊᖅᑐᑦ ᖃᓄᖅᑑᕈᑎᒋᔭᐅᑎᓪᓗᒍ, ᓈᓴᐅᑎᓕᒃ 23 ᓄᓇᕗᒻᒥ ᐊᖏᕈᑎᐅᑉ ᐃᓗᐊᓃᑦᑐᖅ, 

ᐊᕕᑦᑐᖅᓯᒪᔪᑎᒍᑦ ᑖᓐᓇ ᑲᒪᒋᔭᐅᔪᓐᓇᖅᑐᖅ ᐊᒻᒪᓗ ᑕᒪᓐᓇ ᐃᑲᔪᖅᓯᑦᑎᐊᖅᖢᒍ.  

 

ᖁᔭᓐᓇᒦᕈᒪᔭᒃᑲ ᑕᐃᒃᑯᐊ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᓇᓗᓇᐃᖅᓯᓚᐅᕐᒪᑕ ᐃᓱᒫᓘᑎᒋᔭᒥᓐᓂᒃ 

ᑕᓪᓕᒪᓂ ᕿᑎᕐᒥᐅᑦ ᓄᓇᓕᖁᑎᖏᓐᓂᑦ.  

 

ᑖᒃᑯᓇᓂ ᐸᐃᑉᐹᕐᓂ, “ᐃᓄᐃᑦ ᓯᕗᓪᓕᐅᑎᓯᒪᔭᖓ ᐊᕕᑦᑐᖅᓯᒪᔪᑦ ᐱᕚᓪᓕᐅᑎᒃᓴᖏᑦ ᐊᒻᒪᓗ ᐅᑭᐅᖅᑕᖅᑐᒥ 

ᐱᕙᓪᓕᐊᑎᑦᑎᓂᖅ.” ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᓪᓗ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, ᑕᖅᑐ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 133 - 7(2): ᐃᓱᒪᑦᑎᐋᓕᕆᓂᕐᒧᑦ ᐃᓅᓯᕐᒥᓪᓗ ᑭᐱᓯᔭᐃᒃᑯᑎᖏᓄᑦ (ᑕᖅᑐ)  

 

ᑕᖅᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑕᐃᒪ ᐃᑉᐸᒃᓴᖅ ᒪᓕᒐᐃᓗᖅᑎᑦ ᐅᖃᐅᓯᖏᑦ ᐅᖃᐅᓯᒃᓴᖏᓐᓂᑦ, 

ᐅᖃᐅᓯᕆᓚᐅᕋᒃᑯᒃ ᐃᓅᓯᕐᒥ ᑭᐱᓯᖃᑦᑕᕐᓂᖅ. ᐅᖃᐅᓯᕆᓚᐅᖅᖢᒍᒃ ᑲᑎᒪᔨᐅᖃᑎᕗᑦ ᐊᒃᓱᕈᕐᒪᑦ ᑕᕝᕘᓇ 

ᑭᐱᓯᖃᑦᑕᕐᓂᒃᑯᑦ ᐃᓅᓯᕐᒥᒃ.  

 

ᑕᐃᒃᑯᐊ ᐃᓗᕕᖅᓯᐅᑎᓂᑦ ᐊᑐᖅᑐᑦ ᐃᖅᑲᐅᒪᖃᑎᒋᕙᕗᑦ, ᑖᔅᓱᒪᓗ ᒥᒃᓵᓄᑦ ᐅᖃᐅᓯᒃᑯᑦ ᐊᐱᖅᑯᑎᓂ 

ᐊᐱᖅᓲᑎᒋᓕᒑᒐᒃᑯᒃ ᖃᓄᖅ ᐃᑲᔪᖅᑕᐅᒃᑲᓐᓂᕈᓐᓇᕐᒪᖔᑕ ᓴᖅᑭᔮᒃᑲᓐᓂᕈᓐᓇᕐᒪᖔᑕ, ᐃᓛᒃ, ᐅᕙᒍᓂᓛᒃ. 

ᐊᑐᓯᑐᐊᖅ ᐃᑲᔪᕈᓐᓇᖏᒻᒪᑦ, ᐊᑕᖏᕈᓗᑕ ᑭᓯᐊᓂ ᐃᑲᔪᕈᓐᓇᕋᑦᑕ. ᐃᓅᓯᕐᒧᑦ ᑭᐱᓯᖃᑦᑕᕐᓂᕐᒥ ᑲᒪᔨᐅᔪᖅ 

ᐅᓐᓄᒃᓴᖅ ᐊᐱᖅᓱᓕᒑᒐᒃᑯᒃ ᖃᐅᔨᒪᓂᐊᕐᒪᑦ.  

ᖁᔭᓐᓇᒦᒃ, ᐅᖃᖅᑎᑦᑎᔩ.  

 

ᐅᖃᖅᑎ: ᖁᔭᓐᓇᒦᑦᑕᐅᖅ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᐃᑦ ᒪᓂᕋᔭᖕᒧᑦ ᒪᓕᒐᓕᐅᖅᑎ, Hᐄᓕ 

ᐊᕿᐊᕈᖅ.  

 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑎᐅᑉ ᐅᖃᐅᓯᖓ 134 - 7(2): ᐃᖃᓗᐃᑦ ᑲᑎᙵᔨᖏᑦ ᓄᓇᕘᒥ (ᕼᐄᓕ ᐊᕿᐊᕈᖅ)  

 

ᐊᖓᔪᖅᑳᖅ ᒍᐃᓐ Hᐄᓕ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐅᓐᓄᓴᒃᑯᑦ ᒪᓕᒐᓕᐅᖅᑏᑦ, 

ᐃᖃᓗᖕᓃᑦᑐᑦ ᑐᙵᓱᒃᑎᑉᐸᒃᑲ. ᐅᓪᓗᒥ ᓂᑯᕕᑉᐳᖓ ᐅᐱᒍᓱᒍᒪᓪᓗᖓ ᐃᖃᓗᖕᓂ.  

 

ᓄᓇᕗᒻᒥ ᑖᒃᑯᐊ ᐱᙳᐊᖅᑏᑦ ᐊᒻᒪ ᓴᕕᕋᔭᒃᑖᓚᐅᖅᑐᑦ ᓵᓚᒃᓴᖅᖢᑎᒃ 2027-ᒥ ᑲᓇᑕᒥ ᐱᙳᐊᕕᒡᔪᐊᖅᑎᓪᓗᒋᑦ.  

 

ᐱᙳᐊᕐᓂᖅ ᑕᒪᓐᓇ ᐱᒻᒪᕆᐊᖕᒪᑦ ᒪᒃᑯᒃᑐᓄᑦ ᐊᒻᒪ ᐃᒻᒥᓂᒃ ᐊᔪᕈᓐᓃᖅᓴᖃᑦᑕᕐᒪᑕ ᐅᑉᐱᕆᔪᓐᓇᖁᓪᓗᒋᑦ 

ᐃᑲᔪᖃᑦᑕᐅᑎᔪᓐᓇᖃᑦᑕᖅᑎᓪᓗᒋᑦ ᑎᒥᒃᑯᑦ ᐃᓱᒪᒥᒍᓪᓗ. ᐃᖃᓗᓐᓂ ᐱᙳᐊᖅᑎᐅᓚᐅᕐᒪᑕ 

ᐃᓕᓐᓂᐊᖃᑦᑕᖅᖢᑎᒡᓗ ᐱᓕᒻᒪᒃᓴᖅᖢᑎᒃ ᐊᑭᓴᖅᑐᖃᑦᑕᐅᑎᓪᓗᑎᒃ ᐱᙳᐊᖃᑎᖏᓐᓂᑦ ᐊᑦᒪᓐᑕᑦ, 

ᐃᐅᓪᐴᑕᒥᓪᓗ ᐊᒻᒪ ᐋᓐᑎᐅᕆᔫᒥ.  

 

ᐱᙳᐊᖅᑎᐅᓂᖅᐹᕐᒥ ᑕᐃᒃᑯᐊ ᓴᐅᕐᓕᑦ ᔅᒧᒃ, ᑭᒥ ᒋᓯᖕ, ᐊᒻᒪ ᒪᑎᐅᓪᑕ ᐱᖕᒃᓴᑦ ᐊᑐᓂ ᓵᓚᒃᓴᓚᐅᕐᒪᑕ ᑲᓐᓄᔭᕐᒥ 

ᐅᔭᒥᑦᑖᖅᖢᑎᒃ. ᑖᒃᑯᐊ ᐱᙳᐊᖅᑏᑦ ᖃᐅᔨᒪᔭᐅᑦᑎᐊᓕᖅᑐᑦ ᐊᑭᑦᑐᕋᐅᑎᒃᑲᐅᓂᖏᓐᓄᑦ, ᐊᒻᒪ 

ᐃᑲᔪᒃᑲᐅᓂᖏᓐᓄᑦ ᐱᙳᐊᖅᖢᑎ. ᓄᓇᕗᒻᒥᐅᓄᑦ ᑖᒃᑯᓂᖓ ᑭᒡᒐᖅᑐᖅᑎᑦᑎᐊᕙᐃᑦ. ᑕᒃᑯᐊ ᑲᑎᒪᔨᐅᖃᑎᒃᑲ 

ᒪᓕᒡᓗᒋᑦ ᓯᕗᒧᐊᑦᑎᐊᖃᐅᓪᓗᒋᑦ ᑲᓇᑕᒥ ᐅᑭᐅᒃᑯᑦ ᐱᙳᐊᕕᒡᔪᐊᕐᓂᕐᒧᑦ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ  

 

ᐅᖃᖅᑎ: ᖁᔭᓐᓇᒦᒃ. ᐅᐱᒍᓱᖃᑎᖃᖅᐳᒍᑦ. ᒥᓂᔅᑕᐃᑦ, ᒪᒥᐊᓇᖅ, ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᑐᓄᓂᕐᒧᑦ 

ᒪᓕᒐᓕᐅᖅᑎ, ᑯᓄ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 135 - 7(2): ᐃᓕᓴᕆᔪᒪᓪᓗᒍ ᑯᕆᔅᑎ ᑲᓇᔪᖅ (ᑯᓄ)  

 

ᐊᖓᔪᖅᑳᖅ ᐳᕋᐃᔭᓐ ᑯᓄ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑯᑦ ᑐᓄᓂᕐᒥᐅᑦ. ᐃᑉᐸᒃᓴᖅ 

ᐅᖃᐅᓯᕆᓚᐅᖅᑕᕋᓗᐊᕋ ᒥᓂᔅᑕᐃᑦ ᐅᖃᐅᓯᖏᓐᓂ, ᓇᒻᒥᓂᖅ ᐃᓕᓴᖅᓯᔪᒪᒐᒪ. ᑖᓐᓇ ᑯᕆᔅᑎ ᑲᓇᔪᖅ, 

ᒥᑦᑎᒪᑕᓕᖕᒥᐅᑕᒃᓴᔭᐅᖕᒪᑦ ᓵᓚᒃᓴᖃᑕᐅᓚᐅᕐᒪᑦ ᑎᓴᒪᒋᔭᐅᓪᓗᓂ ᐃᙱᖅᖢᓂ ᐆᒪᓂᖅ. ᑖᓐᓇ ᑐᓴᕐᓂᖅᑐᑯᓗᖕᓂ 

ᐃᙱᖃᑦᑕᕐᒪᑦ ᐆᒻᒪᖅᐹᓪᓕᕐᓇᖅᓗᓂᓗ ᑐᓴᕐᓂᑦᑎᐊᕐᒪᑦ ᐅᐱᒋᑦᑎᐊᖅᐸᕋ ᐊᒻᒪ ᐱᔪᓐᓇᖅᓯᕙᓪᓕᐊᔪᑯᓘᖕᒪᑦ, 

ᓇᒻᒥᓂᖅ ᐅᐱᒋᔪᒪᓪᓗᒍ.  

 

ᐊᒻᒪ ᑭᑭᑦᑎᓚᐅᕋᒪ ᑖᓐᓇ ᒥᓂᔅᑕᐃᑦ ᐅᖃᐅᓯᖏᓐᓂᑦ, ᑕᓪᓕᒪᖓᑦ ᑖᓐᓇ ᓯᕗᓪᓕᖅᐹᖑᖃᑕᐅᓚᐅᖅᑐᖅ 

ᓵᓚᒃᓴᒃᑲᓐᓂᖅᓯᒪᖕᒪᑦ ᑕᓪᓕᒪᖓᓐᓂᒃ, ᔮᔅᓕᑦ ᒪᓪᓚ, ᓴᓪᓕᕐᒥᐅᖅ, ᐃᙱᖅᖢᓂ ᑲᒪᑦᑎᐊᖅᑕ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐃᖃᓗᐃᑦ ᓂᐊᖁᙴᖅ ᒪᓕᒐᓕᐅᖅᑎ, ᐊᕿᐊᕈᖅ.  

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 136 - 7(2): ᓂᐊᖁᙴᓯᐊᕆᐊᖅ ᐊᑐᕆᐊᖓ ᐱᐅᓯᒋᐊᕈᑎᖏᑦ (ᐊᕿᐊᕈᖅ)  

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᒪᓕᒐᓕᐅᖅᑎᖁᑎᕗᑦ 

ᐃᖅᑲᐅᒪᑦᑎᐊᖅᐸᕋᑦᑕᐅᖅ ᑕᐃᓐᓇ ᐃᓚᖓᑦ ᐊᒃᓱᕈᕐᓇᖅᑐᖅᓯᐅᖅᑎᓪᓗᒋᑦ.  

 

ᐅᓪᓗᒥᓕ ᐅᖃᕈᒪᔪᖓ ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᓄᓇᓕᐸᐅᔭᒃᑯᑦ, ᑕᐃᑯᖓ ᓂᐊᖁᙴᓕᐊᕆᐊᕐᒧᑦ ᑖᓐᓇ 

ᐊᖅᑯᑎᖓ ᐋᖅᑭᒋᐊᖅᑕᐅᓯᒪᔪᐊᐃᓐᓅᓕᕐᒪᑦ. ᑖᓐᓇ ᕿᑯᖅᑎᖅᑕᐅᓚᐅᕐᒪᑦ ᐊᖏᔪᑲᓪᓚᒻᒥᒃ ᑕᐅᓇᙵᑦ ᑕᑉᐸᐅᖓ 

ᖄᖓᓄᑦ, ᑕᐃᒪᓐᓇ ᐱᕚᓪᓕᕈᑎᓯᒪᑦᑎᐊᕐᒪᑦ ᐊᒻᒪᓗ ᓄᓇᓯᐅᑎᓄᑦ ᐃᓗᐊᖅᓯᓯᒪᑦᑎᐊᕐᓂᖓᓄᑦ. ᑕᐃᒃᑯᐊ 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᕈᒪᑦᑎᐊᖅᑕᒃᑲ ᓂᐊᖁᙴᖅ ᐳᐃᒍᖅᑕᐅᓯᒪᙱᑦᑐᐊᐃᓐᓅᒻᒪᑦ, ᑕᒪᒃᑯᐊ ᐱᕚᓪᓕᕈᑏᑦ 

ᓴᖅᑭᑉᐸᓪᓕᐊᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᕐᕕᐊᑦ ᐅᐊᖕᓇᖓᓄᑦ ᑎᑭᕋᕐᔪᐊᕐᒧᓪᓗ ᒪᓕᒐᓕᐅᖅᑎ, ᒪᐃᓐ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 137 - 7(2): ᕿᓚᐅᑦ ᓵᓚᒃᓴᖃᑕᐅᔪᖅ ᔮᔅᓕᓐ ᒪᓪᓚ (ᒪᐃᓐ)  

 

ᐊᖓᔪᖅᑳᖅ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔨ. ᑐᓴᖅᑎᑦᓯᓚᐅᖅᑎᖦᖢᒍ ᐃᑉᐸᒃᓴᖅ ᒥᓂᔅᑕ ᐃᓕᖅᑯᓯᓕᕆᔨᒃᑯᓐᓄᑦ 

ᕿᓚᐅᑦ ᐃᙱᐅᓯᐅᖅᑕᖅᑐᑦ ᒥᒃᓵᓄᑦ, ᓵᔅᓕᓐ ᒪᓚ ᓵᓚᒃᓴᖃᑕᐅᓚᐅᕐᒥᖕᒪᑦ ᖁᕕᐊᓇᑯᓂ, ᐊᕐᕕᐊᕐᒥᐅᑕᐅ’ᒪᑦ 

ᖃᐅᔨᒪᔭᐅᖁᖦᖢᒍ. ᐄ’, ᓴᓪᓕᕐᒥ ᓄᓇᖃᓕᖅᑑᒐᓗᐊᖅ, ᑭᓯᐊᓂ ᐊᕐᕕᐊᕐᒥᐅᑕᖅᑎᒍᑦ ᐱᒋᒐᑉᑎᒍᑦ ᓱᓕ ᔮᔅᓕᓐ.  

 

ᐃᓕᓐᓂᐊᖃᑎᒋᓐᓂᕐᒫᖅᖢᒍ ᔮᔅ, ᐊᓕᓐᓂᐊᖃᑎᕕᓂ’ᔪᐊᕆᒐᑉᑯ. ᒫᓐᓇ ᐃᒻᖏᖅᑎᓪᓚᕆᐅᒻᒫᖅᖢᓂ 

ᐃᓕᓐᓂᐊᖅᑎᑦᓯᔨᐅ’ᒪᑦ, ᑕᕝᕘᓇᑦᑕᐅᖅ ᐅᐱᒋᑦᑕᕋᑉᑯ. ᐃᒻᖏᕌᖓᑦ ᐃᒻᖏᐅᑕᐃᑦ ᐃᓅᓯᐊᑕ ᐃᓗᐊᓂ ᐊᑐᖅᓯᒪᔭᐃᑦ 

ᒥᒃᓵᓄᑦ ᐅᓂᒃᑳᖅᑕ’ᒪᑕ ᖃᓄᖅ ᒪᑭᑉᐸᓪᓕᐊᒍᑎᒃᓴᓂᒃ ᐃᑲᔫᑎᒃᓴᓂᒃ ᐃᒻᖏᖅᑕᕐᒪᑦ ᐊᒻᒪ 

ᐃᓕᓐᓂᐊᑎᑦᓯᔨᐅᓂᖓᒍᑦᑕᐅᑦ, ᐃᑲᔪᕐᓂᖃᕐᔪᐊᖅᑕ’ᒪᑦ ᒪᒃᑯᒃᑐᓂᒃ ᐃᑲᔪᕐᔪᐊᖅᑕᕋᕕᑦ, ᔮᔅᓕᓐ ᐅᐱᒋᕙᒋᑦ ᐊᒻᒪ 

ᐅᑉᓗᖃᑦᓯᐊᕆᑦ ᐃᓚᓗᒃᑖᑎᓪᓗ. ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ, ᓯᒪᐃᓚᒃ. 

 

ᒪᓕᒐᓕᐅᖅᑎᐅᑉ ᐅᖃᐅᓯᖓ 138 - 7(2): ᐊᒡᓃᑯ ᐄᒍᓪᓗᑯᑦ ᐃᓕᓴᒐᒃᓴᓄᑦ ᑕᑯᒃᓴᐅᑎᑕᖏᑦ (ᓯᒪᐃᓚᒃ)  

 

ᓯᒪᐃᓚᒃ: ᒪ’ᓇ, ᐅᖃᖅᑎᑦᓯᔩ, ᐅᑉᓗᒃᑯᑦ ᒪᓕᒐᓕᐅᖅᑎᐅᖃᑎᒃᑲ ᐳᓛᕆᐊᖅᓯᒪᔪᓪᓗ ᐅᒡᓚᓗᒃᑐᓪᓗ. ᖁᕕᐊᓇᑯᓂ 

ᖃᒪᓂᑦᑎᐊᕐᒥᐅᑕᓂᓗ ᑕᑯᒻᒫᕋᒪ, ᑐᙵᓱᒋᑦᓯ. 

 

ᐅᖃᖅᑎᑦᓯᔩ, ᐊᓪᕌᓂ ᖃᒪᓂᑦᑐᐊᕐᒦᕋᓗᓚᐅ’ᓈᖅᑎᓪᓗᖓ ᐊᐳᖅᑎᓐᓈᖅᑐᒧᑦ ᐅᒡᓚᓗᒋᐊᖅᑐᐊᓪᓚᓚᐅᕋᒪ ᐊᒡᓃᑯ 

ᐄᒍᓪ ᑕᐃᑲᓂ ᐃᓱᒪᑕᐅᖃᑕᐅᔪᑦ ᑲᑎᒪᖃᑎᒋᓚᐅᖅᖢᒍ ᐃᐅᕆᒃ ᓯᑕᐃᓐᒪᑦᓱ ᖃᒪᓂᑦᑐᐊᕐᒥᐅᑕᓂᒃ 

ᐃᓱᒪᒋᔭᖃᖅᖢᖓ ᑭᒡᒐᖅᑐᐃᑎᓪᓗᖓ. ᑲᑎᒪᔨᖃᑎᒋᓚᐅᖅᓯᒪᒐᑉᑯ ᑎᓕᐅᕆᓂᓗᒃᖢᖓ ᐃᓕᓐᓂᐊᒐᒃᓴᓂᒃ 

ᓴᖅᑭᑎᑦᓯᖁᑉᓗᖓ ᐊᒥᓱᑦ ᖃᒪᓂᑦᑐᐊᕐᒥᐅᑕᑦ ᐱᓕᕆᔫᓪᓗᐊᕋᓗᐊᕐᒪᑕ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᐃᓄᒃᑎᑑᓕᕐᓂᐊᖅᐳᖓ ᑲᑎᒪᖃᑎᒋᓪᓗᒍ ᑕᐃᓐᓇ ᐊᐅᓚᑦᑎᔨᐅᖃᑕᐅᔪᖅ ᐃᐅᕆᒃ 

ᓯᑕᐃᓐᒧᑦ,  ᐅᖃᓪᓚᒃᑎᓪᓗᖓ ᑕᐃᒃᑯᐊ ᓲᕐᓗ ᐊᐅᓪᓛᖅᓯᒪᓗᑎᒃ ᓂᕿᓕᐅᕐᓂᕐᒥᒃ ᐃᓕᓐᓂᐊᖅᑎᑦᑎᖁᔨᓚᐅᕋᒪ. 

ᐅᖃᐅᑎᓚᐅᖅᑕᕋ ᒪᑐᐹᒥ ᑕᐃᒃᑯᐊ ᐊᒻᒪ ᐱᕙᓪᓕᐊᓇᓱᒃᑐᑦ ᓄᓇᓕᕋᓛᑦ ᖃᒪᓂᑦᑐᐊᕐᒥᐅᑦ ᑕᐃᒃᑯᐊ 

ᑲᖏᖅᖠᓂᕐᒥᓗ ᒪᓚᑏᓐᒥ ᐅᔭᕋᖕᓂᐊᕐᕕᖃᕈᒫᕐᒥᖕᒪᑕ ᕼᐆᑉ ᐸᐃᒥ, ᓂᕿᓕᐅᕐᕕᖃᕆᐊᖃᕐᒪᑦ 

ᐃᖅᑲᓇᐃᔭᖅᑎᖃᕆᐊᖃᖅᖢᑎᒡᓗ.  

 

ᑕᐃᑲᓂ ᑲᑎᒪᖃᑎᒋᓪᓗᒋᑦ ᐃᐅᕆᒃ ᓯᑕᐃᓐᒪᑦᓱ, “ᐱᐅᒋᓪᓚᕆᓚᐅᕐᒪᑦ ᐱᓕᕆᓂᐊᖅᐸᕋ.” ᐄᓪᓛᒃ 

ᐱᓕᕆᓪᓚᕆᓚᐅᕐᒪᒍ.  

 

ᐱᓇᓱᐊᕈᓯᐅᕋᑖᖅᑐᓂ ᐃᓕᓐᓂᐊᖅᑎᑦᑎᖃᑦᑕᖅᑐᖅ ᖃᒪᓂᑦᑐᐊᕐᒥ ᓂᕿᓕᐅᕐᓂᕐᒥᒃ. ᒪᕐᕉᒃ ᐃᓕᓐᓂᐊᖅᑎᑦᑎᔫᒃ, 

ᓰᒪ ᐊᐸᐅᓯ ᐊᒻᒪ ᕉᑕ ᓯᕿᓂᖅ. ᑖᒃᑯᐊ ᐹᐳᕋ ᒪᓂᒃ, ᔮᓱᐊ ᓯᕿᓂᖅ, ᐃᓕᓴᐱ ᐃᖅᑲᓕᒃ, ᓵᓖᓐ ᒪᓐᓂᒃ, ᓯᓛᓐᑕ 

ᐅᖃᔪᐃᑦᑐᖅ, ᐊᐃᑐᕆᐊᓐ ᓅᖕᓂᖅ, ᐊᒻᒪᓗ ᕕᒃᑑᕆᐊ ᐊᒪᕈ.  

 

ᑖᒃᑯᐊ ᐃᓕᓐᓂᐊᖅᑐᑦ ᓯᕗᒧᐊᒍᓐᓇᕋᔭᓚᐅᙱᑦᑐᑦ ᐱᓕᕆᖃᑎᒋᙱᒃᑯᑦᑎᒍᑦ ᐊᒡᓃᑯ ᐄᒍᒃᑯᑦ 

ᐃᖅᑲᓇᐃᔭᖃᑎᖃᖅᑎᓪᓗᒋᑦ ᐅᑭᐅᖅᑕᖅᑐᒥ ᓯᓚᑦᑐᓴᕐᕕᖕᒥ ᐋᖅᑭᒃᓱᐃᓚᐅᖅᑐᖅ ᐃᓕᓴᐃᔾᔪᓯᓂᒃ ᑭᕙᓪᓕᕐᒥᓗ 

ᐃᓄᐃᑦ ᑲᑐᔾᔨᖃᑎᒌᖏᑦ ᑕᐃᒃᑯᐊ ᐃᑲᔪᖅᑕᐅᔪᒪᒐᑦᑕ ᑮᓇᐅᔭᓂᑎᒍᑦ ᐃᑲᔪᓚᐅᕐᒥᔪᑦ. ᑐᑭᓯᔭᒃᑯᑦ, ᑖᓐᓇ 

ᐃᓕᓴᐃᔾᔪ ᓯᕗᒧᐊᑦᑎᐊᕐᓂᖃᖅᑐᖅ ᐱᔭᕇᖅᓯᓚᐅᖅᑐᖅ ᐃᓕᓐᓂᐊᕐᓂᕐᒥᒃ, ᐃᓕᓴᕆᔭᐅᔾᔪᑎᑖᓚᐅᕐᒥᔪᑦ 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᖅᑲᓇᐃᔮᖅᑖᕈᓐᓇᕐᓂᐊᖅᑐᑦ ᐊᒡᓃᑯᒥ ᐅᕝᕙᓘᓐᓃᑦ ᖃᒪᓂᑦᑐᐊᕐᒥ ᓂᕆᕕᖓᓐᓂ ᐃᖅᑲᓇᐃᔭᕈᓐᓇᕐᓂᐊᖅᑐᑦ, 

ᐱᕕᖃᑦᑎᐊᖅᑐᑦ ᑕᒪᑐᒪᖓ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᒃᓴᖏᑦ. ᐊᑎᖁᑎᖃᕈᓐᓃᕋᒪ ᑲᔪᓯᓗᑕ. ᑲᑎᒪᔾᔪᑎᑦᑕ ᓈᓴᐅᑎᖓ 4. 

ᑭᐅᔾᔪᑎᕕᓂᕐᓄᑦ ᐃᓚᒋᐊᕈᑏᑦ. ᐃᓪᓗᓕᕆᔨᕐᔪᐊᒃᑯᑦ ᒥᓂᔅᑕᖓ ᓚᐃᐅᓪ.  

 

ᑲᑎᒪᔾᔪᑎᒃᓴᖅ 4: ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᓄᑦ 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 164 - 7(2): ᐱᓕᕆᐋᖏᓄᑦ ᓄᓇᕘᑉ ᐃᒡᓗᓕᕆᔨᔾᔪᐊᒃᑯᑦ ᑎᒥᖓᑕ 

(ᓚᐃᔪᓪ) 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑭᐅᔾᔪᑎᖃᕋᒪ ᐅᖃᐅᓯᒃᑯᑦ ᐊᐱᖅᑯᑕᐅᓚᐅᖅᑐᒧᑦ 

164-7(2), ᐊᐱᖅᑯᑕᐅᓚᐅᖅᑐᖅ ᒪᓕᒐᓕᐅᖅᑎᒧᑦ ᑕᓯᐅᔭᕐᔪᐊᒧᑦ ᐅᑐᐱᕆ 27, 2026-ᖑᑎᓪᓗᒍ.  

 

ᐅᖃᖅᑏ, ᒪᓕᒐᓕᐅᖅᑎ ᐊᐱᕆᓯᒪᒻᒪᑦ ᑐᓴᖅᑎᑕᐅᔪᒪᓪᓗᓂ ᖃᓄᐃᓕᖓᓕᕐᒪᖔᑕ ᓄᑖᑦ ᐃᓪᓗᐃᑦ 

ᓴᓇᔭᐅᕙᓪᓕᐊᔪᑦ ᓴᓂᑭᓗᐊᕐᒥ. ᓇᓗᓇᐃᖅᓯᒋᐊᕈᒪᔪᖓ ᑐᑭᓯᒋᐊᕈᑎᔅᓴᓂᒃ ᑐᓂᓚᐅᖅᑕᓐᓂᒃ, ᓂᕆᐅᑉᐳᖓ 

ᑲᑎᒪᔨ ᖁᔭᓕᓂᐊᕆᐊᖓ. 

 

ᐅᖃᓚᐅᖅᓯᒪᒐᒪ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 8-ᓂᒃ ᐃᒡᓗᓂᒃ ᓴᓇᖕᒪᑕ ᓴᓂᑭᓗᐊᕐᒥ; 12-ᖑᓪᓗᑎᒃ ᐃᒡᓗᐃᑦ 

ᓴᓇᔭᐅᕙᓪᓕᐊᔪᑦ. 

 

8-ᓄᑦ ᑲᑎᙵᔪᓄᑦ ᑲᑎᙵᔪᓄᑦ, ᓱᓕ ᓂᕆᐅᒃᐳᒍᑦ ᐱᐊᓂᒡᕕᒃᓴᖃᓛᕋᓱᒋᓪᓗᑎᒍᑦ ᔪᓚᐃ 2027-ᒥ. ᑖᓐᓇ 

ᐅᓪᓗᖅ ᐊᓯᔾᔨᖅᓯᒪᙱᑦᑐᖅ.  

 

ᑕᐃᒪᐃᒃᑲᓗᐊᖅᑎᓪᓗᒍ, ᓇᓗᓇᐃᖅᓯᔪᒪᕗᖓ ᑐᕌᒐᕆᔭᐅᔪᖅ ᐱᐊᓂᒃᑕᐅᕝᕕᒃᓴᖓᑕ ᐅᓪᓗᖏᑦ ᐋᖅᑭᒃᓱᒐᕐᓄᑦ 

ᒪᕐᕉᖕᓄᑦ ᑲᑎᙵᔪᓄᑦ ᐃᒡᓗᓄᑦ, ᐅᖃᐅᓯᕆᓵᓚᐅᖅᑕᕋ ᒪᐃ 2027−ᒥ, ᓅᑕᐅᓯᒪᓕᖅᐳᖅ ᓄᑖᙳᕆᐊᖅᓯᒪᔪᕐᓗ 

ᑐᕌᒐᕆᔭᐅᔪᖅ ᐱᐊᓂᒃᑕᐅᕝᕕᒃᓴᖓᑕ ᐅᓪᓗᖓ ᒫᓐᓇ ᑎᓯᐱᕆ 2026−ᖑᓕᖅᐳᖅ ᐅᐊᔭᖏᑦ 

ᖃᐅᔨᓴᖅᑕᐅᓚᐅᖅᑎᓪᓗᒋᑦ. 

 

ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ ᐊᐱᖅᑯᑎᒋᖕᒪᒍ. (ᑐᓵᔨᑎᒎᕈᓐᓃᖅᑐᖅ) ᖁᐊᓇᖅ, (ᑐᓵᔨᑎᒎᓕᖅᑐᖅ) ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓈᓴᐅᑎ 4. ᑭᐅᔾᔪᑎᕕᓂᕐᓄᑦ ᐃᓚᒋᐊᕈᑏᑦ. ᐃᓄᓕᕆᔨᒃᑯᑦ ᒥᓂᔅᑕᖓ ᕼᐄᓕ−ᐊᕿᐊᕈᖅ. 

 

ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᒧᑦ 166 - 7(2): ᒪᒃᑯᒃᑐᓐ ᐊᐅᓚᔾᔭᐃᔨᑦ ᑲᑐᔾᔨᔨᖏᑦ (ᕼᐄᓕ ᐊᕿᐊᕈᖅ) 

ᐊᖓᔪᖅᑳᖅ ᕼᐄᓕ−ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᑭᐅᔾᔪᑎᖃᕋᒪ ᐅᖃᐅᓯᒃᑯᑦ 

ᐊᐱᖅᑯᒋᓚᐅᖅᑕᖓᓄᑦ 166-7(2). ᐅᖃᖅᑏ, ᐅᓪᓗᒥ ᓇᖏᖅᓯᕗᖓ ᐃᓚᒋᐊᖅᓯᔪᒪᓪᓗᖓ ᑭᐅᔾᔪᑎᒋᓚᐅᖅᑕᓐᓂᒃ 

ᐊᐱᖅᓱᕐᓇᐅᑎᓪᓗᒍ ᐅᑐᐱᕆ 27, 2026-ᒥ, ᐱᔾᔪᑎᒋᓪᓗᒍ ᒪᓕᒐᓕᐅᖅᑎ ᐅᖅᓱᖅᑑᒧᑦ ᐊᐱᖅᑯᑎᒋᓚᐅᖅᑕᖓ 

ᒥᓂᔅᑕᐅᑉ ᐃᓅᓱᒃᑐᓄᑦ ᐊᐅᓚᔾᔭᐃᒋᐊᕐᓂᕐᒧᑦ ᑕᐱᕇᑦ.  

 

ᐳᐊᑕ ᐊᐱᕆᖅᑲᐅᒻᒪ ᓇᓗᓇᐃᖅᓯᖁᔨᓪᓗᓂ ᖃᑦᑎᓂᒃ ᑮᓇᐅᔭᓂᒃ ᓴᓂᕐᕙᐃᓯᒪᒻᒪᖔᑕ ᑕᒪᔅᓱᒧᖓ. ᐅᖃᖅᑏ, 

ᑲᑎᓕᒫᖅᑐᒋᑦ ᓴᓂᕐᕙᖅᑕᐅᓯᒪᔪᑦ ᑖᔅᓱᒧᖓ ᐆᑦᑐᕋᐅᑕᐅᔪᒧᑦ ᒫᓐᓇᐅᔪᖅ $600,000-ᖑᕗᑦ, ᐊᑭᓕᐅᑕᐅᓂᐊᖅᑐᑦ 

ᖃᖓᑦᑕᐅᑎᓄᑦ, ᑐᔪᕐᒥᔾᔪᑎᓄᑦ, ᑮᓇᐅᔾᔭᔅᓵᖏᓐᓄᑦ ᒪᒃᑯᑦᑐᑦ ᐊᒻᒪᓗ ᐃᓕᓐᓂᐊᖅᑎᑦᑎᔨᖏᑦ, ᐊᒻᒪᓗ ᐊᓯᖏᑦ 

ᐱᓕᕆᐊᓄᑦ ᐱᔭᐅᔭᕆᐊᓖᑦ. (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᑲᑎᒪᔾᔪᑎᑦᑕ ᓈᓴᐅᑎᖓ 5. ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᐃᖃᓗᐃᑦ ᒪᓂᕋᔭᖕᒧᑦ ᒪᓕᒐᓕᐅᖅᑎ 

ᐊᕿᐊᕈᖅ. 

 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᔾᔪᑎᒃᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 

ᐊᖓᔪᖅᑳᖅ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᒋᐊᓚᐅᙱᓐᓂᓐᓂ ᕼᐋᓗᕖᙳᓕᕐᒪᑦ, ᑎᒡᓕᒑᓕᕐᒪᑦ 

ᐃᓛᒃ ᒫᓐᓇ ᐊᑎᖏᓐᓂᒃ, ᑕᐃᔪᒪᕗᖓ ᐊᑎᕐᓂᒃ ᑕᐃᓯᖅᑭᙱᑦᑑᓪᓗᖓ, ᑕᕝᕙᓂ ᐅᖃᑦᑎᐊᙱᒃᑯᒃᑯ ᐊᑎᖅᓯ 

ᐱᓪᓗᖓ ᕼᐋᓗᕖᙳᕐᓂᐅᓴᓕᕐᒪᑦ. 

 

ᐅᖃᖅᑏ, ᐅᐊᑦᑎᐊᖅ ᒪᓕᒡᓗᒋᑦ ᒥᓂᔅᑕᐃᑦ ᐅᖃᐅᓯᖃᕐᕕᒋᒐᒃᑯ ᐅᖃᖅᑲᐅᔭᒃᑲ ᒫᓐᓇ, ᑐᙵᓱᒃᑎᑦᑐᒪᔭᒃᑲ ᑖᒃᑯᐊ 

ᑕᐱᕇᑦ ᐃᖅᑲᓇᐃᔭᖃᑎᒋᖃᑦᑕᖅᑕᖏᓐᓄᑦ ᓄᓇᕗᑦ ᓯᓚᑦᑐᖅᓴᕐᕕᖕᒥ ᐃᓕᓴᐃᔨᕈᕆᐅᖅᓴᖅᑐᑦ ᓯᓚᑦᑐᖅᓴᕐᕕᖕᒥ. 

ᐊᒡᓚᒡᕕᓕᕆᓂᕐᒥᒃ ᐃᓕᓐᓂᐊᖅᑐᑦ ᐊᒻᒪ ᐊᑯᓐᓂᐊᒍᑦ ᐊᒻᒪ ᐊᖓᔪᖅᑲᐅᑎᐅᓂᕐᒧᑦ ᐃᓕᓐᓂᐊᖅᑐᑦ. ᑖᓐᓇ 

ᐊᖓᔪᖅᑳᑉ ᑐᖏᓕᖓ ᐊᑎᖓ ᑕᐃᑦᑎᐊᕐᓂᐊᖅᑕᒃᓴᕆᙱᓚᕋ ᐅᐱᒻᒪᓗ.  

 

ᑐᙵᓱᒃᑎᑕᐅᓚᐅᕐᓕ (ᑐᓵᔨᑎᒎᕈᓐᓃᖅᑐᖅ) ᐅᖅᓱᖅᑑᒥᙶᖅᑐᖅ ᑯᕆᔅᑏᓐ ᐳᐊᑐ, ᓇᖏᖅᓯᖃᑦᑕᕈᔅᓯ 

ᐃᓕᓴᕆᔭᐅᑦᓯᐊᕐᓂᐊᕋᔅᓯ. ᑲᖏᖅᖠᓂᕐᒥᙶᖅᑐᖅ ᐳᕋᓐᑕ ᐳᑐᓕᒃ, ᖃᒪᓂᑦᑐᐊᕐᒥᙶᖅᑐᖅ ᕋᐊᕼᐊ ᐱ ᐊᖑ’ᔪᐊᖅ, 

ᐄᕙ ᓄᐊ, ᑎᐋᓇ ᑐᐱᖅ, ᐅᑯᐊᕋ ᐊᑎᖓ ᐱᑦᑎᐊᙱᑖᓗᒋᓪᓗᒍ. ᑭᙵᐃᑦ, ᑭᙵᐃᑦ, ᑭᙵᐃᑦ ᓃᓇ ᒫᓂᖕ ᑐᓄ. 

ᐸᓐᓃᖅᑑᕐᒥ ᓰᓚ ᑎᐊᓚ. ᐃᖃᓗᓐᓂᑦ ᒥᐊᓕ ᑰᓕ−ᓴᓪᓗᕕᓂᖅ, ᐃᕙᓐ ᒨᕆᓴᓐ, ᔅᑕᕚᓐ ᕗᕌᒻᑕᓐ, ᔅᓰᕙᓐ ᔅᓅᐹᓪ, 

ᓘᓯ ᑐᕙᓪ−ᐃᕕᒃ, ᒥᐊᓕ ᑎᑭᕕᒃ, ᓵᓕᐊ ᐱᔾᔭᒥᓂ, ᐊᒦᓕᐊ ᒍᕋᐅᒍ, ᐊᒻᒪᓗ ᑖᓐᓇ ᑐᖓᓕᑦᑕ ᑐᖓᓕᑦᑎᐊᕚᓗᐊ 

ᑲᕕᖅ ᑲᓗᐊᖅ.  

 

ᐊᒻᒪᓗ ᑖᒃᑯᐊ ᑐᓄᓐᓃᑦᑐᐃᑦ, ᑐᓄᓐᓃᑦᑐᖃᕐᒪᑦ ᐃᓕᓴᕆᖃᓯᐅᑎᔪᒪᔭᕋ ᐹᓪ ᖃᓗᔾᔭᖅ, 

ᑕᒪᐅᙵᖅᓯᒪᔪᐊᐃᓐᓅᖕᒪᑦ, ᐊᒻᒪᓗ ᑖᖅᑐᕐᒥᐅᑕᖅ ᑖᓐᓇ ᐋᓯᔅ ᑯᕌᔅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᖁᔭᓐᓇᒦᒃ ᐊᒻᒪᓗ ᒪᒥᐊᓇᖅ ᐃᖃᓗᐃᑦ ᓂᐊᖁᙴᒧᑦ ᒪᓕᒐᓕᐅᖅᑎ ᐊᕿᐊᕈᖅ (ᑐᓵᔨᑎᒎᓕᖅᑐᖅ) 

ᑖᓐᓇ ᑐᑦᑐᒥᓂᕐᓂᒃ ᓇᑦᑎᒥᓂᕐᓂᓪᓗ ᐊᒡᒍᐃᒃᑲᐅᓂᖅᓴᖅ ᐊᑎᕐᓂᑦ. 

 

ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ. ᑲᖏᖅᓯᓂᐅᑉ ᓂᒋᐊᓄᑦ ᒪᓕᒐᓕᐅᖅᑎ, ᐋᓂ ᑕᑦᑐᐃᓂ. 

 

ᐊᖓᔪᖅᑳᖅ ᑕᑦᑐᐃᓂ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᑕᕆᒍᒪᔭᕋ ᐳᕋᓐᑕ ᐳᑐᓕᒃ, ᑲᖏᖅᖠᓂᕐᒥᐅᖃᑎᑯᓗᒐ. 

ᓄᓇᕗᑦ ᓯᓚᑦᑐᖅᓴᕐᕕᖓᓂ ᓴᓇᖃᑦᑕᖅᑑᒐᓗᐊᖅ, ᑭᓯᐊᓂ ᐃᓕᓐᓂᐊᕌᓂᒃᑐᖃᓕᕌᖓᑦ ᐅᖃᓪᓚᖃᑎᒋᖃᑦᑕᖅᑐᒍ 

ᐱᔾᔪᑎᒋᓪᓗᒋᑦ ᑕᐃᒃᑯᐊ ᐃᓕᓐᓂᐊᕌᓂᒃᑐᑦ ᐃᓕᑕᕆᒍᒪᓪᓗᒍ. ᖁᔭᓐᓇᒦᒃ ᐱᕚᓪᓕᖅᑎᑦᓯᓲᖑᒐᕕᑦ ᒪᒃᑯᒃᑐᖁᑎᕗᑦ 

ᐊᒻᒪ ᖁᑦᓯᖕᓂᖅᓴᒥᒃ ᐃᓕᓐᓂᐊᖅᑎᖁᔨᖃᑦᑕᕋᕕᑦ ᒪᑯᒃᑐᖁᑎᕗᖕᓄᑦ. ᖁᔭᓐᓇᒦᕈᒪᑐᐃᓐᓇᖅᑕᒋᑦ. 

 

ᐅᖃᖅᑎ: ᖁᔭᓐᓇᒦᒃ, ᑐᙵᓱᑦᓯᐊᕆᑦᓯ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᐊᐃᕕᓕᖕᒧᑦ 

ᒪᓕᒐᓕᐅᖅᑎ ᐊᖑᑎᐊᓗᒃ.  

 

ᐊᖑᑎᐋᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᓯᕗᓪᓕᕐᒥᖃᐃ ᐅᖃᖅᑳᕐᓗᖓ ᔮᓐᒧᑦ, ᓯᕗᓕᖏᑦ ᔮᔅᓕᓐ ᒪᓚᐅᑉ 

ᓴᓪᓕᕐᒥᐅᑕᕕᓂᐅᖕᒪᑕ ᓴᓪᓕᕐᒥᐅᑕᓪᓚᑦᑖᖅ. 

 

ᑖᓐᓇᓕ ᐃᓕᑕᕆᔭᐅᕌᓂᕋᑖᖅᑑᒐᓗᐊᖅ ᐳᕋᓐᑕ ᓇᑦᓯᖅ ᐳᑐᓕᒃ, ᐃᓕᑕᕆᒃᑲᓐᓂᖅᐸᕋ. ᐊᖓᔪᖅᑳᖏᒃ ᖃᐅᔨᒪᒐᒃᑭᒃ 

ᓯᒥᐅᓂᐅᓚᐅᖅᑐᖅ ᑐᓵᔨᐅᖃᑦᑕᓚᐅᖅᑐᖅ ᐊᒻᒪ ᐊᓈᓇᖓ ᐋᐱ ᓇᑦᓯᖅ. ᑐᙵᓱᒋᑦᓯ ᐃᓪᓗᑦᑎᓐᓄᑦ. ᐃᓕᑕᕆᔭᒃᑲ 

ᐹᓪ ᖃᓗᔾᔭᖅ, ᑕᒪᒃᑯᐊ ᑭᕙᓪᓕᕐᒥᐅᑕᐅᖃᑎᑯᓗᒃᑲ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᖃᒪᓂᑦᑐᐊᕐᒧᑦ ᒪᓕᒐᓕᐅᖅᑎ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᑎᕐᓂᒃ ᑕᐃᓯᒍᒪᒐᒪ ᐊᑕᐅᓯᐅᙱᑦᑐᒥᒃ, ᑐᙵᓱᑦᑎᒍᒪᒐᒃᑭᑦ 

ᓯᕗᓪᓕᖅᐹᖅ ᐹᓪ ᖃᓗᔾᔭᖅ, ᑖᓐᓇ ᓄᓇᓕᓐᓂ ᐱᔨᑦᑎᕋᖅᑎᒋᓕᖅᑕᕗᑦ ᐊᑯᓂᑲᓪᓚᒃ, ᐃᑲᔪᓪᓚᕆᑦᑐᖅ 

ᐱᓕᕆᕕᖓᓂᒃ ᓇᓗᓇᙱᓚᖅ.  

 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᑕᐅᖅᑲᐅᔫᒐᓗᐊᖅᑕᐅᖅ ᖃᒪᓂᑦᑐᐊᕐᒥᐅᑕᖃᕐᖓᑦ ᐊᑕᐅᓯᐅᙱᑦᑐᒥᒃ ᐅᕙᓂ. ᑖᒃᑯᐊ ᖁᕕᐊᓇᖅᑯᑦ 

ᑕᑯᒋᐊᖏᑕ.  ᓯᕗᓪᓕᖅ ᐄᕙ ᓄᐊ, ᓂᑯᕕᒋᑦ. ᑎᐋᓇ ᑐᐱᖅ. ᕋᕼᐋᐱ ᐊᖑᔾᔪᐊᖅ ᐊᒻᒪ ᑲᕕᖅ ᖃᓗᕋᖅ. 

ᑐᙵᓱᑦᑎᓪᓗᕗᑦ ᑲᑎᒪᔾᔪᐊᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᑐᙵᓱᑦᓯᐊᕆᑦᓯ ᒪᓕᒐᓕᐅᕐᕕᒻᒥ. ᐳᓛᕆᐊᖅᓯᒪᔪᓂᒃ ᐃᓕᑕᖅᓯᓂᖅ. ᐃᖃᓗᐃᑦ ᒪᓂᕋᔭᖕᒧᑦ 

ᒪᓕᒐᓕᐅᖅᑎ ᕼᐄᓕ−ᐊᕿᐊᕈᖅ. 

 

ᐊᖓᔪᖅᑳᖅ ᕼᐄᓕ−ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔨ. (ᑐᓵᔨᑎᒎᓕᖅᑐᖅ) ᖁᕕᐊᓱᑉᐳᖓ ᓂᑯᕕᒋᐊᔅᓴᖅ 

ᐃᓕᓴᖅᓯᒍᓐᓇᕐᓂᐊᕋᒪ ᒪᕐᕉᓐᓂᒃ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂ ᑲᑎᒪᔨᐅᖃᑕᐅᔫᖕᓂᒃ. ᐃᓕᓴᕆᔭᐅᖅᑲᐅᔫᒐᓗᐊᑦ 

ᐃᓕᓴᕆᒍᒪᒐᒃᑯ ᐹᓪ ᖃᓗᔾᔭᖅ, ᑲᑎᒪᔨᐅᖃᑕᐅᔪᖅ ᐊᒻᒪ ᑑᓂ ᕉᔅ ᐅᕙᓃᒻᒥᔪᖅᑕᐅᖅ. ᐊᓂᕙᓪᓚᐃᔪᖅ ᐃᓐᓇ. 

ᐃᓕᓴᕆᔭᕋᑦᑕᐅᖅ ᐱᑕᖃᕈᓐᓃᕋᓗᐊᖅᑎᓪᓗᒍ.  

 

ᐊᒻᒪᑦᑕᐅᖅ ᖁᔭᓕᒍᒪᓪᓚᕆᑦᑕᒃᑲ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᑦ ᑲᑎᒪᔨᓕᒫᖏᑦ ᐊᖏᖅᓯᒪᓂᖃᑦᑎᐊᕐᖓᑕ 

ᐃᑲᔪᕈᒪᓪᓗᑎᒃ ᓄᓇᕗᒻᒥ. 

 

ᐅᖃᖅᑏ, ᐅᖃᐅᓯᕆᖅᑲᐅᔭᓐᓂ ᐱᔭᕇᖅᓯᒪᔭᖏᓐᓂᒃ ᐃᖃᓗᓐᓂ ᑲᑎᕐᖓᐅᖅᑐᑦ ᓄᓇᕗᑦ ᔫᑐᖅᑏᑦ ᐹᔩ 

ᐃᓕᓴᕆᔪᒪᖅᑲᐅᒐᒃᑭᑦ ᐃᑲᔪᖅᑎᖏᓪᓗ; ᓵᓚᑦ ᓯᒨᒃ, ᓂᑯᕕᒋᑦ, ᑖᓐᓇ ᔫᑐᓕᕆᓕᖅᑐᖅ ᐹᔩᓕᕆᓕᖅᑐᖅ 8-ᓂᒃ 

ᐅᑭᐅᓂᒃ ᔭᓃᓐ ᒋᓯᖕ, ᖁᑦᑎᓐᓂᓕᒃ 12-ᒦᑦᑐᓂ ᑖᓐᓇᑦᑕᐅᖅ ᔫᑐᒦᓕᖅᑐᖅ 7-ᓂᒃ ᐅᑭᐅᓂᒃ. ᐅᐊᕙ ᕕᕌᓴ-ᕌᒪᓐ, 

ᖁᑦᑎᓐᓂᓕᒃ 11-ᒥᐅᑕᐅᔪᖅ, ᔫᑐᒥ ᐲᔨᐅᓕᕐᒥᔪᖅ ᑎᓴᒪᓂᒃ ᐊᕐᕌᒎᓂ, ᓂᑮᑕ ᕗᕌᒻᑕᓐ, ᖁᑦᑎ``ᖕᓂᓕᒃ 9ᒦᑦᑐᖅ, 

ᔫᑐᒥᑦᑕᐅᖅ ᐹᔨᐅᓕᖅᑐᖅ 6-ᓂᑦ ᐅᑭᐅᓂᑦ.  

 

ᐊᒻᒪ ᐃᑲᔪᖅᑎᖓ ᒪᑎᐅᓪᑕ ᐱᖕᒃᓴᑦ, ᑖᓐᓇ ᐊᖏᔪᖅᑳᖑᔪᖅ ᔫᑑ ᓄᓇᕗᒃᑯᓐᓄᑦ ᐊᒻᒪᑦᑕᐅᖅ ᐊᕐᓇᓂ 

ᐃᓕᓴᐃᔨᐅᒻᒥᔪᑦ ᒫᓐᓇ ᐃᑲᔪᖅᑎᐅᖃᑕᐅᔪᓂ ᑲᓇᑕᒥ ᐅᑭᐅᖅᑕᖅᑐᒥ ᐱᙳᐊᕕᔾᔪᐊᕐᓂᕐᒨᕐᓂᐊᖅᑐᖅ ᐊᒻᒪᓗ ᒪᐃᑯ 

ᔅᒨᒃ, ᑖᓐᓇᑦᑕᐅᖅ ᔫᑑᒥ ᐹᔨᐅᓕᕐᒥᔪᖅ 15-ᓂᑦ ᐅᑭᐅᓂᑦ ᑲᒪᔨᒻᒪᕆᐅᓪᓗᓂ ᔫᑑ ᓄᓇᕗᒃᑯᓐᓂ. ᐊᒻᒪᓗᑦᑕᐅᖅ 

ᑐᖏᓕᕆᔭᐅᓛᖅᑐᓂ ᐃᑲᔪᖅᑎᐅᓗᓂ ᑲᓇᑕᒥ ᐅᑭᐅᒃᑯᑦ ᐱᙳᐊᕕᔾᔪᐊᕐᓂᕐᒥ.  

 

ᐅᖃᖅᑏ, ᖁᖓᐃᓐᓇᓲᖑᒐᑦᑕ ᐅᐸᑦᑕᐅᕈᓘᔭᕋᐃᒐᑦᑕ, ᑐᙵᓱᑦᑎᓚᐅᕐᓚᕗᑦ ᑲᑎᒪᕐᔪᐊᕐᕕᖓᓄᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᐅᐱᒋᑦᓯᐊᖅᐸᕗᑦ ᑕᒪᒃᑯᐊ ᔫᑑᓕᕆᕙᑦᑐᐃᑦ. ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ. ᖁᑦᑎᑦᑐᕐᒧᑦ 

ᒪᓕᒐᓕᐅᖅᑎ, ᑕᖅᑐ.  

 

ᑕᖅᑐ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᕆᔪᒪᕋ ᖃᐅᓱᐃᑦᑐᕐᒥᐅᑕᑐᖄᓗᒃ, ᖃᖓᑐᖄᓗᒃ ᑕᑉᐸᐅᖓᓚᐅᖅᓯᒪᔪᖅ, 

ᐋᓯ ᑯᕋᔾ, ᑕᑉᐸᐅᖓᕌᖓᒪ ᑐᙵᓇᒡᒍᖕᒪᑦ. ᖁᔭᓐᓇᒦᒃ, ᐋᓯ.  

 

ᐊᒻᒪᓗ ᐱᖃᑖ, ᓂᐅᖏᒃ ᓴᖕᓂᕐᓂᐊᖅᑐᒃᓴᐅᓕᖅᑑᒐᓗᐊᒃ ᓂᖓᐅᕗᑦ, ᐹᓪ ᖃᓗᔾᔭᖅ, ᑐᙵᓱᑦᑎᐊᕆᑦ. ᖁᔭᓐᓇᒦᒃ, 

ᐅᖃᖅᑎᑦᑎᔩ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᑦᑕᐅᖅ, ᑐᙵᓱᑦᓯᐊᕐᓕ ᒪᓕᒐᓕᐅᕐᕕᒻᒧᑦ. ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ. ᐃᖃᓗᐃᑦ ᓯᓈᓄᑦ 

ᒪᓕᒐᓕᐅᖅᑎ, ᐳᕉᔅᑐ.  

 

ᐊᖓᔪᖅᑳᖅ ᔮᓂᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐃᓕᓴᖅᓯᒍᒪᒐᒪ ᒪᕐᕉᓐᓂᒃ, ᒪᕐᕉᓗᐊᖅᑑᓐᓂᒃ. 

ᐱᒋᐊᖅᑳᕐᓗᖓ ᒪᕐᕉᓐᓄᒃ ᐱᖃᑏᓐᓂᒃ ᐊᓈᓇᒐᑦᑎᒍᑦ ᐱᖃᑎᑖᕆᓚᐅᖅᓯᒪᔮᒃᑲᒃ, ᒥᐊᓕ ᑎᑭᕕᒃ. ᐊᒻᒪᓗ ᐊᐃᑉᐹ 

ᐊᓈᓇᒐ ᐅᐊᑦᑎᖃᑦᑎᐊᖏᓐᓇᖃᑦᑕᔪᒻᒪᑦ ᑲᒪᔨᖃᑦᑎᐊᖏᓐᓇᖃᑦᑕᔪᒻᒪᑦ ᐊᖏᕐᕋᖓᓂ, ᖁᔭᓕᓪᓚᕆᑉᐹᒃᑲ ᑖᒃᑯᐊᒃ.  

ᐊᒻᒪ, ᐅᖃᖅᑏ, ᐃᓕᓴᕆᒍᒪᒻᒥᔭᕋ ᒥᐊᓕ ᑰᓕ ᓴᓪᓗᕕᓂᖅ, ᖃᐅᔨᒪᒐᒃᑯᒃ ᐅᖃᕆᐅᓚᐅᖅᑎᓐᓇᒍᒃ 

ᖃᐅᔨᒪᓕᓚᐅᖅᓯᒪᒐᒃᑯᒃ. ᐄ, ᑲᒪᒻᒪᕆᑉᐸᒃᑲᒪ ᖃᓄᐃᑦᑐᕈᖅᓯᒪᓂᕆᔭᖓᓄᑦ ᐊᕐᓇᐅᓪᓗᓂ ᐊᒻᒪ ᓄᓇᕗᒻᒥᐅᓂᑦ 

ᐱᓕᕆᔾᔪᔾᔨᕐᔪᐊᖅᑐᐊᓘᖃᑦᑕᕐᖓᑦ. ᑐᙵᓱᒋᑦ, ᒥᐊᓖ.  

 

ᐱᒻᒪᕆᐅᓪᓗᒍᑦᑕᐅᖅ ᐃᓕᓴᕆᒍᒪᒻᒥᔭᕋ ᑭᕙᓪᓕᕐᒥᐅᑕᐅᓚᐅᖅᓯᒪᔪᖅ, ᒫᓐᓇ ᐃᖃᓗᒻᒥᐅᑕᐅᓕᖅᑐᖅ, ᐹᓪ ᖃᓗᔾᔭᖅ. 

ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ, ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᑕᐅᓯᖅ ᐃᓕᓴᕆᔪᒪᓪᓗᒍᒃ ᑕᕝᕙᓂ ᐳᓛᕆᐊᖅᓯᒪᔪᖅ, ᓰᓚ ᑎᐊᓚ, 

ᐸᓐᓂᖅᑑᕐᒥᐅᑕᖅ. ᐊᒻᒪ ᖃᖏᐊᓐᓇᕆᔭᕋ ᑖᓐᓇ, ᓘᓯ ᑐᕕᐅᓪ, ᐃᖃᓗᒻᒥᐅᑕᐅᕙᓪᓚᐃᓕᖅᑐᖅ. ᐊᒻᒪ ᒥᐊᓕ 

ᑎᑭᕕᒃ, ᐊᐃᕌᐱᒐ ᐃᓕᓴᕆᔪᒪᒋᓪᓗᒍ.  

 

ᐸᓐᓂᖅᑑᕐᒥᐅᑦ ᑕᒫᓂ 700-ᖑᖅᑰᓕᕐᖓᑕ, ᖃᖓᐅᓕᖅᑐᖅ 500-ᖑᓕᓚᐅᖅᓯᒪᒻᒪᑕ ᓇᓗᓇᖃᑦᑕᓕᕐᖓᑦ ᐃᓛᓐᓂᒃ 

ᓇᓕᐊᓐᓂᒃ ᓄᓇᖃᕐᒪᖔᑕ. ᖁᔭᓐᓇᒦᒃ, ᐅᖃᖅᑏ.  

 

>>ᐸᑦᑕᑐᖅᑐᑦ 

 

ᐅᖃᖅᑎ: ᖁᔭᓐᓇᒦᒃ. ᐳᓛᕆᐊᖅᓯᒪᔪᓂ ᐃᓕᓴᖅᓯᓂᖅ. ᐊᑎᖁᑎᖃᕈᓐᓃᖅᑰᕋᒪ. ᖁᔭᓐᓇᒦᖅᐸᕗᑦ ᑖᒃᑯᐊ 

ᐳᓛᕆᐊᖅᓯᒪᔪᐃᑦ, ᐱᓗᐊᖅᑐᒥᑦᑕᐅᖅ ᑖᒃᑯᐊ ᓄᓇᕗᑦ ᓯᓚᑦᑐᓴᕐᕕᒻᒥ ᐱᓕᕆᕙᒻᒪᑕ ᑕᒪᓐᓇ ᐃᓕᓴᐃᔨᒃᓴᐅᓂᕐᒧᑦ, 

ᐊᖏᔪᐊᓗᒻᒥᒃ ᐱᓕᕆᐊᖃᖅᑐᓯᑦ ᐃᑲᔪᖅᑐᑦᑎᐊᖅᐸᑦᑎᒋᑦ. ᐊᒻᒪᓗ ᑖᓐᓇ ᐃᓕᓴᕆᒍᒪᑦᓯᐊᖅᓱᒍᓗ 

ᑭᙵᕐᓂᙶᖅᓯᒪᔪᖅ, ᓇᐃᓇ ᒫᓂᖕ, ᑐᙵᓱᑦᓯᐊᕆᑦ ᒪᓕᒐᓕᐅᕐᕕᒻᒧᑦ.  

 

ᑲᑎᒪᔾᔪᑎᑦᑎᓐᓄᑦ ᑲᔪᓯᒍᑦᑕ, ᓈᓴᐅᑎᖓ 6, ᐅᖃᐅᓯᒃᑯᑦ ᐊᐱᖅᑯᑏᑦ. ᖁᕐᓗᖅᑑᕐᒧᑦ ᒪᓕᒐᓕᐅᖅᑎ, ᖁᓕᒃᑖᓇ.  

 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 

ᐊᐱᖅᑯᑦ 175 - 7(2): ᐅᑎᖅᑎᓇᓱᐊᕐᓂᖅ ᐱᕋᔭᒃᑕᐅᓂᑯᑦ ᐃᓚᖏᓄᑦ ᓴᖅᑭᑕᐅᔪᓄᑦ (ᖁᓕᒃᑖᓇ) 

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᒪᓕᒐᓕᕆᓂᑯᒃᑦ 

ᒥᓂᔅᑕᖓᓐᓄᑦ.  

 

ᔫᓂ 9-ᖑᑎᓪᓗᒍ, ᒥᓂᔅᑕ ᐅᖃᔪᒻᒪᑦ ᐊᖏᓪᓕᒋᐊᖅᑕᐅᓂᕋᐃᓪᓗᓂ ᐊᓄᓪᓚᔅᓯᖅᑕᐅᙱᖔᕐᓗᑎᒃ 

ᐱᓕᕆᐊᖑᖃᑦᑕᖅᑐᓂᑦ ᓄᓇᕗᒻᒥ. ᑖᓐᓇ ᑐᓴᕈᒥᓇᓪᓚᕆᑦᑐᖅ ᒥᓂᔅᑕᐅᑉ ᐅᖃᐅᓯᕆᔪᔭᖓ ᓇᓗᓇᐃᖅᓯᓯᒪᒻᒪᑦ, 

ᑲᔪᓯᑦᑎᐊᓚᐅᖅᑐᓂ ᑭᙵᕐᓂ, ᑖᓐᓇ ᓯᐊᒻᒪᒋᐊᖅᑕᐅᓯᒪᓕᕐᖓᑦ ᓄᓇᕘᒥ ᐊᒻᒪᓗᑦᑕᐅᖅ ᐱᔭᔅᓴᐅᓕᖅᑐᓂ 

ᐱᕋᔭᑦᑕᐃᓕᒪ ᑎᑕᐅᔪᓕᒫᓄᑦ ᓄᓇᓕᓕᒫᑦᑎᐊᑎᓐᓂᑦ.  

ᑕᐃᒫᒃ ᐊᔾᔨᒌᖏᓐᓇᖅᑐᑯᓗᓐᓂᑦ ᐱᓕᕆᔾᔪᑎᖃᖅᑐᑎᒃ ᑲᑐᔾᔨᓪᓗᑎᒃ ᐃᓕᓐᓂᐊᖅᑎᑦᑎᓚᐅᖅᑐᐃᑦ 

ᐃᖅᑲᖅᑐᐃᔪᓕᕆᔨᒃᑰᔪᓂᑦ ᓄᓇᓕᓕᒫᕐᓂ ᐊᓄᓪᓚᔅᓰᕕᓕᕆᔨᐅᔪᓂᓪᓗ.  

 

ᒥᓂᔅᑕ ᓇᓗᓇᐃᕆᒍᓐᓇᖅᑳ ᖃᓄᖅ ᐱᓕᕆᕕᖓ ᐃᓐᓇᕐᓄᑦ ᐱᕋᔭᑦᑕᐃᓕᒪᑎᑕᐅᔪᓄᑦ ᐃᑲᔪᕈᑕᐅᓂᐊᕐᒪᖔᑕ 

ᓄᓇᓕᖏᓐᓂ ᐃᖅᑲᖅᑐᐃᔪᓕᕆᔨᖃᙱᑦᑐᓂᑦ?  

 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᕆᔨᒃᑯᑦ ᒥᓂᔅᑕᖓᑦ, Hᐃᒃᔅ.  

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ, 

ᖁᔭᓕᓪᓚᕆᑦᑕᕋ ᐊᐱᕆᒻᒪᑦ. ᐅᐱᓐᓇᕋᓂ ᓄᓇᓕᓐᓂ ᐃᖅᑲᓇᐃᔭᖅᑏᑦ ᐃᖅᑲᓇᐃᔮᖅᑖᖅᑎᑕᐅᓯᒪᔪᑦ ᓄᓇᕗᓕᒫᒥ 

ᐱᓕᕆᑦᑎᐊᓪᓚᕆᑦᑐᐊᓘᖃᑦᑕᕐᖓᑕ, ᖃᐅᔨᒪᑦᑎᐊᕋᓱᑦᑐᑎᒃ ᐃᑲᔪᖅᓯᖅᑕᐅᔫᔮᖅᑎᑦᑎᖃᑦᑕᖅᑐᑎᒃ 

ᐃᖅᑲᖅᑐᐃᕕᒃᑰᕆᐊᓕᓐᓂᒃ. ᐱᒻᒪᕆᐅᓂᖅᐸᐅᕙᓪᓚᐃᔪᖅ, ᐅᖃᖅᑏ, ᖁᔭᒋᕙᒃᑲ ᓄᓇᓕᖁᑎᖃᕋᑦᑕ 

ᐃᖅᑲᖅᑐᐃᔪᓕᕆᔨᖃᙱᑦᑐᓂᑦ ᓱᓕ, ᓴᖅᑭᔮᖅᑎᑦᑎᖃᑦᑕᖅᓯᒪᒐᓗᐊᖅᑐᒍᑦ ᐱᒐᓱᐊᕋᔅᓴᐅᔪᓂᑦ, ᐃᓛᒃ, 

ᐱᒻᒪᕆᐊᓘᓂᕋᕋᒃᑯᓕ ᓄᓇᓕᓐᓃᑦᑐᐃᑦ ᐃᑲᔪᖃᑕᐅᒍᒪᑉᐸᑕ ᓄᓇᖅᑲᑎᒥᓂᒃ ᐱᒐᓱᐊᕈᓐᓇᑦᑎᐊᕐᖓᑕ. 

 

ᐊᒻᒪ ᑭᐅᓗᒍ ᐊᐱᖅᑯᑎᖓ, ᐃᖅᑲᓇᐃᔭᖅᑏᑦ ᐊᓯᖏᓐᓃᙶᖅᑐᐃᑦ ᓄᓇᓕᓐᓂᑦ ᐊᕕᑦᑐᖅᓯᒪᓂᐅᔪᓃᖔᖅᑐᓄᑦ 

ᑐᙵᓱᑦᑎᑕᐅᓲᖑᔪᐃᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᒥᓂᔅᑕ, ᑭᐅᒐᕕᙵ.  

 

ᐅᖃᖅᑏ, ᑖᔅᓱᒪ ᐱᓕᕆᕕᐅᑉ 2026-2030-ᒧᑦ ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᒻᒪᑦ ᐃᓚᖓᒎᖅ 

ᓯᕗᓪᓕᐅᑎᓐᓂᐊᖅᑕᖓᑦ 2026-2027 ᐊᕐᕌᒍᖓᓂ ᑕᒪᓐᓇᐅᒻᒪᑦ, ᐊᖏᓪᓕᒋᐊᕆᓗᑎᒃ ᒪᒥᓴᐃᓂᕐᒧᑦ 

ᐃᖅᑲᖅᑐᐃᕕᒃᑯᑦ ᓄᓇᓕᓐᓂ ᐃᖅᑲᖅᑐᐃᔪᓕᕆᔨᖃᖅᑎᓐᓇᒋᑦ ᐊᓄᓪᓚᔅᓰᕕᓕᕆᔨᖃᖅᑎᓐᓇᒋᓪᓗ.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᓇᓕᐊᓐᓂᒃ ᑕᓪᓕᒪᓂᑦ ᐃᖅᑲᖅᑐᐃᔨᒃᑰᖏᑦᑐᖔᖅ ᑲᒪᖃᑦᑕᕐᓂᕐᒥᒃ ᓯᐊᒻᒪᐃᒍᒪᕙᑦ 

ᓇᓕᐊᓐᓄᑦ ᓄᓇᓕᓐᓄᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒪᓕᒐᓕᕆᔨᒃᑯᓐᓄᑦ ᒥᓂᔅᑕ, Hᐃᒃᔅ.  

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᓕᔭᕋ ᐊᐱᕆᒻᒪᑦ ᑕᐃᒫᒃ. 

ᒫᓐᓇᑲᐃᓐᓇᖅ ᓄᓇᓕᓐᓂ ᑲᑎᒪᔨᕋᓛᕐᓂ ᓴᖅᑭᖅᑎᕆᒐᓱᑦᑎᓪᓗᑕ, ᓄᓇᓕᓕᒫᓂ ᐱᔨᑦᑎᕋᕋᓱᖃᑦᑕᖅᑐᒍᑦ ᓄᓇᕘᒥ. 

ᑖᒃᑯᐊ ᒪᓕᒐᓕᕆᔨᒃᑯᑦ ᐊᐅᓚᔾᔭᐃᒋᐊᑦᑎᐊᖅᓯᒪᔪᐊᓘᒻᒪᑕ ᓄᓇᓕᓐᓂ ᐃᖅᑲᖅᑐᐃᔪᓕᕆᔨᓂᑦ ᕿᓂᖃᑦᑕᖅᑐᑎᑦ. 

ᐊᒻᒪᓗ ᖃᐅᔨᒪᓪᓗᑎᒃ ᐱᒻᒪᕆᐊᓗᒻᒥᒃ ᐱᓕᕆᐊᖃᖅᐸᒻᒪᑕ ᓄᓇᓕᖏᓐᓂ.  

 

ᐅᖃᖅᑏ, ᐅᖃᖅᑲᐅᒻᒥᒐᒪ ᐱᒻᒪᕆᐊᓘᓱᒋᒐᒃᑯᒃ ᐃᓕᓴᕆᔭᖅᐳᑦ ᑖᒃᑯᐊ ᐱᒐᓱᐊᕋᔅᓴᐅᒻᒪᑕ. 12-ᐸᓘᒻᒪᑕ ᓱᓕ 

ᑲᑎᒪᔨᕋᓛᖃᙱᑦᑐᐃᑦ, ᑲᑎᒪᔨᕋᓛᕈᕈᒪᔪᓄᑦ ᑐᔅᓯᕋᖃᑦᑕᓚᐅᕋᑦᑕ ᓱᓕ ᑐᔅᓯᕋᖅᑯᒍᑦ. 

ᐱᖃᑕᐅᕕᐅᒍᒪᒋᐊᖃᕋᓗᐊᕐᖓᑦ ᒪᓕᒐᓕᐅᖅᑎᓄᑦ ᖃᐅᔨᒃᑲᐃᒍᓐᓇᖅᑐᐃᑦ ᑐᕌᕈᑎᒥᓂᒃ ᒪᓕᒐᓕᐅᖅᑎᒥᓄᑦ 

ᐅᕙᓐᓄᓘᓐᓃᑦ. ᐄ, ᑕᕝᕘᓇ ᑐᔅᓯᕋᖅᑯᖓ ᑲᑎᒪᔨᕈᕈᒪᔪᓂᑦ, ᒫᓐᓇ ᑲᒪᖃᑦᑕᖅᑐᒍᑦ 25-ᓕᒫᓂ ᓄᓇᓕᓐᓂᑦ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊᓂ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᖁᓕᒃᑖᓇ.  

 

ᖁᓕᒃᑖᓇ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᖁᔭᓐᓇᒦᖅᑐᓗᒍ ᑭᐅᔾᔪᑎᖓᓂᒃ. 

 

ᐅᖃᖅᑏ, 2026-2030 ᐸᕐᓇᐅᑎᒋᔭᖏᑦ ᓯᕗᓪᓕᐅᔾᔭᐅᔪᑦ ᐃᓚᖓᑦ 2027-2028-ᒧᑦ ᐅᖃᖅᖢᒋᑦ, 

“ᐊᖏᓪᓕᒋᐊᕐᓗᒋᑦ ᐃᓄᓐᓂᒃ ᐱᓕᒻᒪᓴᕐᓂᕐᒧᑦ ᓄᓇᓕᐊᑦᑕᕐᓂᕐᒧᑦ ᑲᖏᖅᓯᓂᕐᒥ ᒪᒥᓴᕐᕕᖓᓂ, ᖁᕐᓗᖅᑑᖅ 

ᐃᓚᕗᑦ ᐅᐸᑦᑕᕐᕕᖓᓂ.”  

 

ᒥᓂᔅᑕ ᐅᓂᒃᑳᕈᓐᓇᖅᐹ ᖃᓄᐃᓕᐅᓪᓚᑦᑖᓛᕐᒪᖔᑕ ᑖᓐᓇ ᓯᕗᓪᓕᐅᔾᔭᐅᔪᖅ ᓯᕗᒧᑦᓯᐊᓛᕐᒪᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᒥᓂᔅᑕ Hᐃᒃᔅ.  



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖃᐅᔨᒪᔪᑦᓴᐅᕗᖅ ᒪᓕᒐᓕᐅᖅᑎ, 

ᓄᓇᓕᐊᖅᑕᕐᓂᖃᕌᖓᑦ ᐱᖁᑏᑦ ᐱᒻᒪᕆᐅᕙᒻᒪᑕ. ᑕᒪᒃᑯᐊ ᐊᓄᓪᓚᑦᓰᕗᑦ ᒪᒥᓴᕐᕕᕗᑦ 

ᓱᓇᒃᑯᑖᖃᑦᓯᐊᖁᒥᓇᓲᖑᕗᑦ ᓄᓇᓕᐊᖅᑕᖃᑦᑕᓂᕐᒧᑦ ᐃᓕᓴᐃᓂᕐᒧᑦ, ᐃᖅᑲᓇᐃᔭᖅᑎᕗᓪᓗ ᐃᓕᓴᐃᒍᓐᓇᕐᓗᑎᒃ. 

ᐊᑐᐃᓐᓇᐅᙱᒃᑯᑎᒃ ᑳᓐᑐᕌᖃᑦᑕᓂᒃᑯᑦ.  

 

ᐅᖃᖅᑎ, ᐊᒻᒪ ᑐᓴᐅᒪᑎᑦᓯᒐᓱᑦᑐᖁᑎᒋᕙᑦᑕᕗᑦ ᒪᒥᓴᕈᓐᓇᖅᐸᓪᓕᐊᓂᖏᑦ ᑭᒃᑯᑐᐃᓐᓇᐃᑦ ᑕᒪᒃᑯᐊ 

ᐃᖅᑲᖅᑐᐃᕕᒃᑰᖅᐸᑦᑐᑦ ᓇᒧᑦ ᐃᑲᔪᕈᑎᑦᓴᒧᑦ ᓴᖑᑎᑕᐅᒋᐊᕈᓐᓇᕐᓗᑎᒃ ᐃᖢᐊᕐᓂᕆᔭᖓ ᑕᕝᕘᓇ ᐃᖅᑲᖅᑐᐃᕖᑦ. 

ᑭᒃᑯᑐᐃᓐᓇᐃᑦ ᐱᕋᔭᓐᓂᒃᑰᓕᕐᓂᑰᔪᑦ ᖃᓄᖅᑑᒋᐊᕈᑎᑦᓴᖃᕈᓐᓇᖁᓪᓗᒋᑦ ᐃᓅᓯᕐᒥᓂ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᒃᑐᕐᒧᑦ ᒪᓕᒐᓕᐅᖅᑎ, ᑕᖅᑐ. 

 

ᐊᐱᖅᑯᑦ 176 - 7(2): ᐃᓱᒪᑦᑎᐋᓕᕆᓂᕐᒧᑦ ᐃᓅᓯᕐᒥᓪᓗ ᑭᐱᓯᔭᐃᒃᑯᑎᖏᓄᑦ (ᑕᖅᑐ) 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᐊᐱᖅᑯᑎᒃᑲ ᐅᓪᓗᒥ ᐃᒻᒥᓃᖅᑕᐃᓕᓂᕐᒧᑦ, ᐅᖃᐅᓯᖃᖅᐳᖓ 

ᐃᓱᒪᓕᕆᓂᕐᒧᑦ ᐃᒻᒥᓃᖅᑕᐃᓕᓂᕐᒧᓪᓗ ᐊᑐᖅᑕᐅᕙᑦᑐᒥᒃ.  

 

ᐃᑉᐸᑦᓴᖅ ᐅᖃᖅᑏ, ᐃᑦᓯᕙᓂᖃᖅᑎᓪᓗᑕ ᐅᖃᐅᓯᖃᓚᐅᕋᒪ ᐱᒻᒪᕆᐅᓂᖓᓂᒃ ᐃᓱᒪᓕᕆᓂᕐᒥᒃ 

ᐃᒻᒥᓃᖅᑕᐃᓕᓂᕐᒥᒡᓗ ᐅᖃᐅᓯᑦᓴᖃᖅᑎᓪᓗᖓ ᒪᓕᒐᓕᐅᖅᑏᑦ ᐊᑖᓂ. 

 

ᐅᖃᖅᑏ, ᐃᓱᒪᓕᕆᓂᖅ ᐃᒻᒥᓃᖅᑕᐃᓕᖁᔨᓂᕐᓗ ᐊᖏᓂᖅᓴᐅᑦᓴᐃᓐᓇᖅᐳᖅ ᓄᓇᕗᓗᒃᑖᒥ ᐊᒻᒪ 

ᐱᒻᒪᕆᐅᓪᓗᓂᓗ ᓄᓇᕗᒻᒥᐅᑦ ᐃᑲᔪᖅᑐᖅᑕᐅᑦᓯᐊᖅᑐᕆᓗᑎᒃ ᖃᐅᔨᒪᑦᓯᐊᕐᓗᑎᓪᓗ ᓇᒧᑦ 

ᐃᑲᔪᖅᑕᐅᒍᓐᓇᕆᐊᖏᓐᓂᒃ.  

 

ᒪᒃᑯᓛᖑᓪᓗᖓ ᓄᓇᕗᑦ ᒪᓕᒐᓕᐅᕐᕕᖓᓂ ᑐᑭᓯᐅᒪᑦᓯᐊᖅᐳᖓ ᐃᓕᑕᖅᓯᓪᓗᖓᓗ ᐊᑦᓱᕈᖃᑦᑕᖅᑕᖏᓐᓂᒃ 

ᐃᓅᓱᑦᑐᑦ ᐃᓐᓇᙳᖅᐸᓪᓕᐊᔪᑦ ᐃᓱᒫᓘᑎᒋᕙᑦᑕᖏᓐᓂᒃ ᐃᑲᔪᖅᑕᐅᕈᑎᒋᓗᐊᖅᑕᖏᓐᓂᓪᓗ. 

 

ᒥᓂᔅᑕ ᐅᖃᕈᓐᓇᖅᐸ ᑕᒪᒃᑯᐊ ᐱᓕᕆᖃᑕᐅᓪᓗᐊᖅᑐᑦ ᐃᓄᓕᕆᔨᒃᑯᑦ, ᐋᓐᓂᐊᖅᑐᓕᕆᔨᒃᑯᑦ, Embrace Lifeᒃᑯᑦ, 

ᐸᓖᓯᒃᑯᓪᓗ. ᐃᑲᔪᖅᑐᐃᒍᑎᐅᔪᑦ ᐃᓱᒪᓕᕆᓂᕐᒧᑦ ᐃᒻᒥᓃᖅᑕᐃᓕᓂᕐᒥᓪᓗ ᐱᓇᓱᑦᑕᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᑎᑦᓯᓂᕐᒧᑦ, ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐱᑦᓯᐊᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᒋᕙᒃᑲ ᑕᒪᒃᑯᐊ ᒪᓕᒐᓕᐅᖅᑏᑦ 

ᐃᒻᒥᓃᖅᑕᐃᓕᑎᑦᓯᓂᕐᒧᑦ ᐊᔭᐅᖅᑐᐃᔪᑦ. ᐊᑦᑐᖅᑕᐅᔪᐃᓐᓇᐅᖃᑦᑕᕋᑦᑕ ᑖᑦᓱᒧᖓ. ᑖᓐᓇ ᑲᒪᒋᔭᐅᔪᓐᓇᕐᒪᑦ ᑭᓯᐊᓂ 

ᑲᑐᔾᔨᖃᑎᒌᓐᓂᒃᑯᑦ.  

 

ᐸᕐᓇᐅᑎᒋᔭᑦᑎᒍᑦ ᑖᒃᑯᐊ ᒐᕙᒪᒃᑯᓐᓄᑦ ᓇᓕᐊᓐᓃᑦᑐᑦ ᐃᓚᒋᔭᐃᓐᓇᕆᓪᓗᒋᑦ Embrace Lifeᒃᑯᑦ ᑐᙵᕕᒃᑯᓪᓗ, 

ᐸᓖᓯᒃᑯᓪᓗ ᐅᖃᐅᓯᕆᕋᑖᕐᒪᒍ ᒪᓕᒐᓕᐅᖅᑎᐅᑉ. ᐅᖃᖃᑎᒌᓐᓂᒃᑯᑦ ᒪᒥᓴᕐᓂᖃᖅᐸᑦᑐᒍᑦ ᐅᖃᐅᔾᔨᒋᐊᕈᓐᓇᖅᑐᓂᒃ 

ᐃᓄᓕᕆᔪᓐᓇᖅᑐᓂᒃ ᐊᔾᔨᒌᙱᑦᑐᓂᒃ. ᐃᒥᐊᓗᒻᒥᒃ ᓱᕐᕋᓇᖅᑐᓂᓪᓗ ᐱᑦᑕᐃᓕᓂᕐᒧᑦ ᑐᕌᖓᔪᓂᒃ ᐊᒻᒪ 

ᖃᐅᔨᒪᒻᒥᒐᑉᓯ ᐃᒻᒥᓃᖅᑐᖃᕐᓂᕈᓂ ᑐᐊᕕᕐᓇᖅᑐᓕᕆᔨᖁᑎᕗᑦ ᐊᐅᓪᓚᖅᑎᓲᕆᔭᕗᑦ ᓄᓇᓕᓐᓂ 

ᐃᓚᐅᑎᒋᐊᖅᓱᒋᑦ ᐃᑲᔪᖅᓱᖅᑐᑎᒍᑦ ᓄᓇᓕᐅᔪᖅ ᐃᓚᒌᓪᓗ ᐊᑦᑐᖅᑕᐅᓗᐊᖅᑐᑦ ᐊᒻᒪ ᐊᖑᑏᑦ ᑲᑐᔾᔨᖃᑎᒌᖏᑦ 

ᑲᑎᒍᑎᐅᕙᒻᒥᔪᖅ ᐊᖑᑎᓄᑦ, ᖃᐅᔨᒪᖃᑎᒌᔾᔫᒥᖁᓪᓗᒋᑦ ᐅᖃᖃᑎᒌᔾᔫᒥᔪᓐᓇᖁᓪᓗᒋᑦ ᐃᒻᒥᓃᖅᑕᕐᓂᐅᑉ ᒥᑦᓵᓄᑦ 

ᐃᓱᒪᓕᕆᓂᕐᒥᓪᓗ. 

 

ᐱᓇᓱᖃᑎᖃᓪᓚᕆᒻᒥᔪᒍᑦ ᐃᓕᓐᓂᐊᖅᑐᓕᕆᔨᒃᑯᓐᓂᒃ. ᑕᒪᒃᑯᐊ ᐱᔨᑦᓯᕋᐅᑎᒋᔭᕗᑦ ᓈᒻᒪᑦᑐᓂᒃ ᐅᑭᐅᖏᑦ 

ᒪᓕᑦᑐᒋᑦ ᓄᑕᖅᑲᓄᑦ ᐃᓐᓇᖑᖅᐸᓪᓕᐊᓂᕐᒥᓂᓪᓗ ᐃᒪᐃᖅᑰᔨᕙᒻᒪᑦ.  

 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

18 

ᑕᒪᑦᑕ ᐱᒋᐊᒃᑲᓐᓂᕈᓐᓇᕋᓗᐊᖅᐳᒍᑦ ᑕᐃᒪ ᐃᒪᐃᓕᐅᕋᑖᓚᐅᕐᒥᕗᒍᑦ, ᖃᓄᖅ ᐊᑦᑐᐃᔪᓐᓇᕐᓂᖓᓂᒃ 

ᖁᐊᖅᓵᕐᓇᖅᑐᒃᑰᕐᓂᖅ ᐅᐃᒪᓇᖅᑐᒃᑰᕐᓂᖅ ᐃᒻᒥᓃᖅᑕᓂᕐᒧᑦ ᓲᕐᓗ ᓄᑕᖅᑲᖅ ᖁᓄᔪᓐᓂᐊᖅᑕᐅᓚᐅᖅᓯᒪᓐᓂᕈᓂ 

ᓄᑕᖅᑲᐅᓪᓗᓂ. ᓇᐅᒃᑯᑦ ᐃᑲᔪᖅᑐᐃᑲᓐᓂᕈᓐᓇᕋᔭᖅᐱᑕ ᓄᑕᖅᑲᓂ, ᐱᓗᐊᖅᑐᒥ ᖁᓄᔪᓐᓂᐊᖅᑕᐅᓂᑰᔪᓂ ᐊᒪᓗ 

ᑕᐃᒪᐃᑦᑐᖃᖃᑦᑕᖁᓇᒍ ᓄᑕᖅᑲᓂ ᖁᔪᓄᓐᓂᐊᓂᕐᒥᒃ.  

 

ᐅᖃᖅᑲᐅᒐᒪ ᐅᐊᑦᑎᐊᖅ, ᐃᖅᑲᓇᐃᔮᕆᔭᐅᓯᒪᕈᓘᔭᖅᓯᒪᕗᑦ ᐃᑲᔪᖅᑐᐃᒍᑎᐅᓇᓱᒃᑐᑦ ᓄᓇᕗᒻᒥᐅᓂ, ᓱᓕ 

ᐱᔭᒃᓴᖃᐃᓐᓇᕋᓗᐊᕆᓪᓗᑕᐃᓛᒃ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᒃᑐᕝᕙ 30, 2024-ᒥ, ᑖᒃᑯᐊ 2024-2029 ᐃᓅᓯᕗᑦ 

ᐊᓐᓂᓇᖅᑐᑦ ᐸᕐᓇᐅᑎ ᐃᓪᓗᒧᑦ ᓴᖅᑭᑕᐅᓚᐅᖅᓯᒪᕗᖅ. ᐅᖃᖅᑏ, ᑖᓐᓇ ᐸᕐᓇᐅᑦ ᐱᒻᒪᕆᐅᔪᒥ 

ᐃᓂᓪᓚᖓᐅᑎᖃᖅᐳᖅ ᐃᒻᒥᓃᖅᑕᐃᓕᑎᑦᑎᓂᕐᒧᑦ ᐱᓇᓱᒃᑕᐅᔪᓂᒃ, ᐃᑲᔪᖅᑐᐃᒍᑎᐅᓪᓗᓂᓗ ᐃᓱᒪᓕᕆᓂᕐᒧᑦ 

ᓄᓇᕗᒻᒥᐅᓂᑦ.  

 

ᒥᓂᔅᑕ ᑐᓴᖅᑎᑦᑎᔪᓐᓇᖅᐹ ᖃᓄᖅ ᐱᕙᓪᓕᐊᓯᒪᒻᒪᖔᑕ ᐃᕕᖅᑎᑕᐅᔪᒫᕐᓂᐊᓚᐅᖅᓯᒪᔪᑦ 2024-2029-ᒧᑦ 

ᐃᓅᓯᕗᑦ ᐊᓐᓂᓇᖅᑐ ᐸᕐᓇᐅᑎᒥ, ᐱᓗᐊᖅᑐᒥ ᑕᒪᒃᑯᐊ ᐃᑲᔪᖅᑐᐃᒍᑎᐅᔪᑦ ᐃᓅᓱᑦᑎᓂᓪᓗ 

ᐃᓐᓇᕈᖅᐸᓪᓕᐊᓕᖅᑐᓂᓪᓗ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  

 

ᐱᓯᒪᑦᑎᙱᑕᐃᓐᓇᕋᒪ ᓄᑕᐅᓛᒥᒃ ᕿᒥᕐᕈᓂᕆᓯᒪᔭᑦᑎᓐᓂ ᑲᔪᓰᓐᓇᖅᑑᒐᓗᐊᖅ ᐃᕕᖅᑎᐸᓪᓕᐊᓂᑦᑎᓐᓂ 

ᑖᔅᓱᒪᙵᑦ. ᐅᖃᕈᓐᓇᙱᒃᑲᓗᐊᖅᑐᖓ ᑲᑐᔾᔨᖃᑎᒋᔭᕗᑦ ᑭᒃᑯᑦ ᒐᕙᒪᒃᑰᑉᐸᑦ. ᐅᖃᓯᖃᓵᕐᒥᒐᑦᑕ ᐃᓅᓱᑦᑐᓂᑦ 

ᐱᙳᐊᖅᑐᓕᕆᓂᕐᒧᑦ ᐃᓚᐅᕙᑦᑐᓂᑦ, ᑖᓐᓇ ᐃᓚᒋᒻᒥᔭᖓ ᐃᑲᔪᖅᑐᐃᕙᓐᓂᕗᑦ ᐃᓅᓱᑦᑐᓂᑦ 

ᑮᓇᐅᔭᖅᑑᕈᑎᖃᕆᐊᖅᓱᑕ ᐃᖃᐃᓕᓴᕐᒨᓕᖓᔪᓂᑦ ᐃᓱᒪᖏᑦ, ᑎᒥᖏᑦ ᐱᓪᓗᒋᓪᓗ ᐊᑲᐅᓈᑦᑎᐊᕐᒥᒻᒪᑦ, ᐃᓱᒪᒃᑯᑦ 

ᖃᓄᐃᙱᑦᑎᐊᓂᖅᓴᐅᖁᓪᓗᒋᑦ.  

 

ᑐᓴᕈᑎᓪᓚᑦᑖᒥᒃ ᐅᑎᕐᕕᒋᓂᐊᕈᒃᑭ ᐱᓕᕆᔨᒃᑲ ᐅᑎᕐᕕᒋᒋᐊᖃᕐᒥᒐᒃᑭᑦ ᓈᒻᒪᑦᓯᐊᕋᓗᐊᕐᒪᖔᑕ ᕿᒥᕐᕈᕈᑎᐅᓯᒪᔪᑦ 

ᑐᑭᓯᓇᑦᓯᑦᑎᐊᕈᑎᐊᓂᖅᓴᐅᔪᓂᓪᓗ ᐱᕙᓪᓕᐊᓂᑦᑎᓐᓂ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊ ᐊᒻᒪ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᑕᖅᑐ.  

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᒡᒍᓇᖅᑑᒐᓗᐊᖅ ᐊᒥᓱᑦ ᐃᓱᒪᒃᑯᑦ ᐊᔅᓱᕈᑎᖃᖅᑐᑦ 

ᖁᓅᕐᒥᑐᐃᓐᓇᕆᐊᖃᕐᖓᑕ ᐊᑲᕐᕆᖏᓪᓗᑎᓪᓘᓐᓃᑦ ᐃᑲᔪᖅᑕᐅᓗᐊᕋᓗᐊᖅᑎᓪᓗᒋᑦ.  

 

ᐅᖃᖅᑏ, ᒫᓐᓇ ᑲᔪᖏᖅᓴᐃᒍᒪᕗᖓ ᓂᕈᐊᖅᑎᖁᑎᓐᓂ ᐃᒃᐱᐊᕐᔪᒻᒥ, ᐊᐅᓱᐃᑦᑐᒥ, ᖃᐅᓱᐃᑦᑐᒥᐅᓂᓪᓗ, 

ᓄᓇᕗᓗᑦᑖᒥᓪᓗ, ᐅᓐᓂᕈᑎᖃᖁᓪᓗᒋᑦ ᐃᓱᒪᓕᕆᔨᓂᑦ, ᐱᖃᓐᓂᕆᔭᒥᓂᓪᓗ ᐃᑲᔪᖅᑕᐅᒋᐊᖃᕈᑎ 

ᐃᓱᒪᓕᕆᓂᕐᒧᓪᓗ ᐃᑲᔪᖅᑕᐅᒋᐊᖃᕈᑎ.  

 

ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᐅᕋᓱᒃᓯᒪᓕᕐᒪᖔᑕ ᑕᒪᒃᑯᐊ ᑕᐅᑐᙱᓕᕈᑎᐅᕙᑦᑐᑦ ᐃᓱᒪᓕᕆᓂᕐᒧᑦ ᑕᑯᔪᒪᔪᓄᑦ 

ᑲᔪᖏᖅᑕᐅᑲᓐᓂᖁᓪᓗᒋᓪᓗ ᓄᓇᕗᒻᒥᐅᑦ ᑕᒪᒃᑯᓇᙵᑦ ᐃᑲᔪᕈᓐᓇᖅᑐᓅᖃᑦᑕᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐃᒻᒥᓃᖅᑕᐃᓕᓂᕐᒧᑦ, ᐳᕉᔅᑐ.  

 

ᐊᖓᔪᖅᑳᖅ ᔭᓇᑦ ᐱᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ ᑲᔪᖏᖅᓴᐃᒻᒪᑦ ᐃᑲᔪᖅᑕᐅᒐᓱᐊᖃᑦᑕᖁᔨᓪᓗᓂ ᑭᒃᑯᑐᐃᓐᓇᕐᓂᑦ. 

ᐃᑲᔪᖅᑕᐅᒍᒪᒑᖓᑦᑕ ᐃᑲᔪᖅᑕᐅᕙᑉᐳᒍᑦ ᐊᒻᒪᓗ ᐊᑕᐅᓯᐅᙱᓚᑦ ᐊᔾᔨᒌᙱᑦᑐᑦ ᐃᑲᔪᖅᑕᐅᒍᑎᐅᔪᓐᓇᖅᑐᓂᑦ 

ᐋᓐᓂᐊᓯᐅᕐᕕᒻᒥ, ᖃᕋᑕᐅᔭᒃᑯᓪᓗ ᐃᑲᔪᖅᑐᐃᒍᓐᓇᖅᑐᓂᑦ ᓄᓇᓕᕋᓛᖅᑎᒍᓪᓗᓐᓃᑦ, 

ᓄᓇᓕᐊᖅᑎᑦᑎᔪᖃᕈᓐᓇᕌᖓᑦ ᓄᓇᓕᑦᑎᓐᓂ ᐃᓱᒪᓕᕆᓂᒃᑯᑦ ᐃᑲᔪᖅᑐᐃᒍᑎᐅᔪᓂᑦ. ᐃᓕᒻᒪᓴᖅᓯᓐᓈᑦ 

ᑎᒥᓐᓂᓪᓗ ᐊᐅᓚᕈᓘᔭᖅᓯᓐᓈᕐᓗᑎᑦ ᐊᑐᐃᓐᓇᖃᕐᕕᒋᓗᒋᓪᓗ ᓄᓇᓖᑦ, ᐃᑉᐱᒋᔭᐅᓱᒋᑦᑎᐊᕐᓗᑎᑦ ᓄᓇᓕᖕᒥᓄᑦ.  

 

ᐅᓇ ᑕᐃᒪ ᐃᒪᐃᓕᐅᒋᐊᕋᑖᓚᐅᕐᒥᔪᒍᑦ, ᖁᐊᖅᓵᓇᖅᑐᓂᑦ ᐃᓕᓴᐃᒍᑎᐅᒍᓐᓇᖅᑐᓂᑦ ᐃᓱᒪᓕᕆᔨᓄᑦ 

ᐋᓐᓂᐊᖅᑐᓕᕆᔨᒃᑯᓃᑦᑐᓂᑦ. ᐱᓕᒻᒪᒃᓴᑲᓐᓂᒋᐊᖅᓱᑎᒍ ᐊᑐᐃᓐᓇᐅᑦᑕᐃᔪᓐᓇᓂᖅᓴᐅᖁᓪᓗᒋᑦ ᓄᓇᓕᒻᒥ 

ᐃᑲᔪᖅᑐᐃᒍᓐᓇᕐᓗᑎᓪᓗ ᐃᑲᔪᖅᑕᐅᒐᓱᑦᑐᓂᑦ.  

 

ᐃᓕᓐᓂᐊᖅᑐᓕᕆᔨᒃᑯᑦ ᐃᑲᔪᖃᑎᒋᕙᒻᒥᔭᕗᑦ ᐃᓱᒪᓪᓘᑕᐅᕙᑦᑐᓂᑦ ᐃᓱᒪᓕᕆᓂᐅᑉ ᒥᑦᓵᓄᑦ. ᐅᓪᓗᒥᓗ 

ᐅᖃᖅᑲᐅᒋᕗᖓ ᓄᑖᕐᒥᒃ ᐃᑭᐊᖅᑭᕕᑦᑎᒍᑦ ᑐᓴᐅᒪᑎᑦᓯᒍᑎᒋᕙᓐᓂᐊᖅᑕᑎᓐᓂᒃ ᑕᐃᒫᑦᓯᐊᖅ, ᖃᓄᖅ 

ᐃᑲᔪᖅᑕᐅᒍᓐᓇᕐᒪᖔᑕ ᐃᓱᒪᒃᑯᑦ ᐊᑦᓱᕈᖅᑐᑦ, ᐊᒻᒪᓗ ᑕᒪᑦᑕ ᐃᓘᓐᓇᑕᐃᓛᒃ ᓇᐅᒃᑯᑦ ᐅᖁᒪᐃᑦᓴᖅᑐᓂᒃ 

ᐃᓱᒪᒃᑯᑦ ᐅᖃᐅᔾᔪᕈᓐᓇᕐᓗᒋᑦ ᐃᑲᔪᖅᑕᐅᓂᖃᕆᐊᖃᕐᒪᑦ, ᐃᒫᒃ ᓈᒻᒪᖏᑦᑐᒥᒃ ᐱᖃᙱᒻᒪᑦ ᐊᔾᔨᑐᐃᓐᓇᕆᔫᔮᕐᒪᒍᒃ 

ᐋᓐᓂᐊᖅᑖᕐᓂᐅᑉ ᓴᓂᐊᓂᑦ ᓇᐅᒃᑯᓪᓘᓐᓃᑦ ᐋᓐᓂᐊᕆᔭᐅᔪᓐᓇᖅᑐᒥᒃ.  

 

ᑭᓱᓗᑦᑖᕐᓂᑦ ᐅᖃᐅᓯᖃᕈᓐᓇᕌᖓᑦᑕ ᐃᒻᒥᓃᖅᑕᐃᓕᖁᔨᓂᕐᒧᑦ, ᐃᓱᒪᓕᕆᓂᕐᒥᓪᓗ ᐊᒻᒪ 

ᐊᑐᐃᓐᓇᖃᑦᓯᐊᖅᑎᑕᐅᒋᐊᖃᕐᓂᕐᒥᓪᓗ ᑕᒪᒃᑯᓇᙵᑦ ᐃᑲᔪᖅᑕᐅᒍᒪᒍᓐᓇᕐᓂᕐᒥᓪᓗ ᑐᓴᐅᒪᒋᐊᓕᖁᓪᓗᒋᑦ 

ᐊᑲᕐᕆᑦᓯᐊᖁᓪᓗᒋᑦ ᐃᑲᔪᖅᑕᐅᒍᒪᑐᐃᓐᓇᕆᐊᖃᖅᑐᐃᑦ. ᑐᕌᒐᒻᒪᕆᒋᓂᐊᕋᑦᑎᒍᑦ ᓄᓇᕗᒻᒥᐅᑦ ᓄᑕᖅᑲᐅᓂᕐᒥᓂᒃ 

ᐃᓐᓇᕐᒧᑦ ᐃᑲᔪᕈᑎᒋᔪᓐᓇᖅᑕᖏᓐᓂᑦ ᖁᐊᖅᓵᕐᓂᑰᒍᑎᑦ.  

 

ᑕᒪᕐᒥᒃ ᐃᑲᔪᖅᑕᐃᓐᓇᕆᔪᓐᓇᖏᒃᑲᓗᐊᖅᑕᕗᑦ, ᑭᓯᓂᐊ ᐃᑲᔪᕈᓐᓇᖁᓪᓗᑕ ᐃᓱᒪᓕᕆᓂᕐᒥ ᐊᒻᒪᓗ 

ᐊᑲᐅᓈᕈᑎᒋᓕᕐᓗᓂᔾᔪᑦ, ᐃᒫᒃ ᐃᓱᒪᓕᐅᑐᐃᓐᓇᓯᑲᓪᓚᑐᐃᓐᓇᒍᓐᓃᕐᓗᑎᒃ ᐃᒻᒥᓃᕆᐊᔅᓴᖅ; ᐊᑐᐃᓐᓇᕐᒥᒃ 

ᖃᐅᔨᒪᒍᓐᓇᖁᓪᓗᒋᑦ ᐃᑲᔪᕈᓐᓇᖅᑐᓂᑦ ᖃᓄᐃᑦᑐᒦᓕᕈᑎᒃ, ᐊᑦᑐᐃᒍᒥᓇᖁᓇᕐᓂᐊᖅᑐᑦ ᑕᒪᒃᑯᓇᙵᑦ 

ᑕᐃᒪᐃᑦᑐᒦᑦᑐᓂᑦ.  

 

ᓯᕗᓪᓕᖅᐹᕆᓂᐊᖅᑕᕗᑦ ᓄᓇᖃᖅᑑᔪᑎᒍᓪᓗ ᖃᐅᔨᒪᒋᐊᕐᔫᒥᓗᑕ ᖃᓄᖅ ᐃᓕᖅᑯᓯᐅᓯᒍᓐᓇᖅᑐᓂᒃ 

ᐊᑐᖅᓯᒪᔭᖏᓪᓗ ᐃᓱᒪᒋᓪᓗᒋᑦ ᐃᑲᔪᖅᑐᐃᓐᓇᕋᓱᑦᑕᕗᓪᓕ. ᖁᔭᓐᓇᒦᒃ, ᐅᖃᖅᑏ.   

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐅᖅᑯᕐᒥᐅᓄᑦ ᒪᓕᒐᓕᐅᖅᑎ, ᑲᐅᑐᖅ. 

 

ᐊᐱᖅᑯᑦ 177 - 7(2): ᖁᑭᐅᑎᓐ ᐅᓗᕆᐋᓇᔾᔭᐃᒃᑯᑎᖏᓄᑦ (ᑲᐅᑐᖅ) 

 

ᑲᐅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᐅᓪᓗᒥ ᐃᖅᑲᖅᑐᐃᔪᓕᕆᔨᒃᑯᑦ 

ᒥᓂᔅᑕᖓᓐᓄᑦ ᖁᑭᐅᑎᒥᒃ ᐊᑦᑕᓇᑦᑕᐃᓕᓂᕐᒥ. 

 

ᐅᖃᖅᑏ, ᐃᑉᐸᑦᓴᖅ ᐃᔅᓯᕙᓂᖃᖅᑎᓪᓗᑕ, ᒥᓂᔅᑕ ᐃᖅᑲᖅᑐᐃᔪᓕᕆᓂᕐᒧᑦ ᐅᖃᓚᐅᕐᒪᑦ 7-ᒥ ᓄᓇᕗᒻᒥᐅᑦ 

ᐱᐊᓂᒃᓯᕋᑖᓚᐅᖅᐳᑦ ᑲᓇᑕᒥ ᖁᑭᐅᑎᓂᒃ ᐊᑦᑕᓇᑦᑕᐃᓕᓂᕐᒧᑦ ᐃᓕᓴᐃᓯᔾᔭᐅᓂᕐᒧᑦ ᕕᓂᐱᒃ, ᒫᓂᑑᐸᒥᑦ, ᓰᑏᕝᕙ 

22 24-ᒧᑦ, 2026-ᖑᑎᓪᓗᒍ.  

 

ᐅᖃᖅᑏ, ᒫᓐᓇ ᖁᔭᓐᓇᒦᕈᒪᓪᓗᒋᑦ ᑖᒃᑯᐊ ᐱᔭᕇᖅᓯᓚᐅᖅᑐᑦ ᐃᓕᑕᕆᓪᓗᒍᓗ ᐅᓄᖅᓯᒋᐊᕆᐊᖃᕐᓂᖏᓐᓂᒃ 

ᖁᑭᐅᑎᒥᒃ ᐊᑦᑕᓇᑦᑕᐃᓕᓂᕐᒧᑦ ᐃᓕᓴᐅᑎᐅᕙᑦᑐᓂᑦ ᓄᓇᕗᒻᒥ.  

 

ᐅᖃᖅᑏ, ᐃᓕᑕᕆᒻᒥᔭᕋ ᒥᑭᓂᖅᓴᐃᑦ ᓄᓇᓕᖁᑎᕗᑦ ᐊᑦᓱᕈᕐᓇᖅᑐᒃᑰᑦᓴᐃᓐᓇᕐᒪᑕ ᐱᓕᒻᒪᔅᓴᐅᑎᐅᔪᓐᓇᖅᑐᓂᑦ 

ᖁᑭᐅᑎᓂᒃ ᐊᑦᑕᓇᑦᑕᐃᓕᓂᕐᒧᑦ.  

ᒥᓂᔅᑕ ᐅᖃᕈᓐᓇᖅᐹ ᖃᓄᐃᓕᐅᖅᓯᒪᓕᕐᒪᖔᑖ ᑕᒪᒃᑯᐊ ᓄᓇᓖᑦ ᖁᑭᐅᑎᑖᕈᓐᓇᐅᑎᖃᕐᓂᕐᒧᑦ 

ᐃᓕᓴᐃᔨᖃᙱᑦᑐᓂᑦ ᐱᕕᖃᑦᓯᐊᓛᖁᓪᓗᒋᑦᑕᐅᖅ ᑲᓇᑕᒥ ᖁᑭᐅᑎᒥᒃ ᐊᑦᑕᓇᑦᑕᐃᓕᓂᕐᒧᑦ ᐃᓕᓴᐅᑎᐅᔪᓂᒃ? 

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᕆᔨᒃᑯᓐᓄᑦ ᒥᓂᔅᑕ, Hᐃᒃᔅ. 

 

ᐊᖓᔪᖅᑳᖅ ᔪᐊᔾ Hᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓕᓴᐃᓂᖅ ᐃᓕᓴᐃᕙᑦᑐᓂᒃ, ᓲᕐᓗ 

ᕕᓂᐸᐃᒡᒥᑦ ᐊᑐᖅᑕᐅᓵᓚᐅᖅᑐᒥᒃ ᐆᑦᑑᑎᑦᓯᐊᕙᐅᕗᖅ ᐅᓄᖅᓯᒋᐊᖅᐸᓪᓕᐊᒐᓱᑦᑐᑎᒍᑦ ᑕᒪᒃᑯᓇᙵᑦ 

ᐃᓕᓴᐃᒍᓐᓇᖅᑐᑦ.  

 

ᐅᖃᕋᓗᐊᖅᓱᖓ, ᐅᖃᖅᑏ, ᐊᓕᐊᓇᐃᑦ ᓄᓇᓖᑦ ᐃᓘᓐᓇᑎᑦ ᐱᒍᓐᓇᖅᑐᓂᒃ ᐱᑕᖃᕈᒥᓇᖅᑑᒐᓗᐊᖅ 

ᐃᓕᓴᐃᒍᓐᓇᕐᓗᑎᒃ. 

 

ᐅᖃᖅᑏ, ᑐᖔᒍᓪᓕ, ᐅᖃᓚᐅᕋᒪ, ᐊᑎᓕᐅᖃᑦᑕᕈᑎᒃ ᐃᓕᓐᓂᐊᕈᒪᒐᔭᖅᑐᑦ, ᐃᒫᒃ ᐊᒥᓲᑎᒋᓂᖏᑦ ᓈᒪᓕᕈᑎᒃ, 

ᑎᑭᑎᑦᑎᒍᓐᓇᖃᑦᑕᓲᖑᔪᒍᑦ ᐃᓕᓴᐃᒍᓐᓇᖅᑐᓂᒃ.  

 

ᐃᓇᑉᐸᔅᓯᑦ ᑕᒪᑦᑕ ᓄᓇᓕᑦᑎᓐᓄᐊᕐᓗᑕ ᑐᓴᐅᒪᑎᑦᓯᒋᐊᕐᓗᑕ ᐃᓕᓐᓂᐊᕈᒪᒐᔭᖅᑐᓄᑦ ᖁᑭᐅᑎᓂᒃ 

ᐊᑦᑕᓇᑦᑕᐃᓕᓂᕐᒧᑦ ᖃᐅᔨᒪᕙᓐᓂᐊᕋᑦᑎᒍᑦ ᓄᓇᓖᑦ ᑭᙳᖅᑕᖏᑦ ᐊᑐᐃᓐᓇᐅᔪᓐᓇᕆᐊᖏᓪᓘᓐᓃᑦ ᑕᒪᒃᑯᐊ 

ᐃᓕᓴᐅᑎᐅᕙᑦᑐᑦ.  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᕐᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑲᐅᑐᖅ. 

 

ᑲᐅᑐᖅ: ᖁᔭᓐᓇᒦᒃ, ᐅᖃᖅᑎᑦᑎᔩ.  ᒥᓂᔅᑕ, ᖁᔭᓐᓇᒦᒃ ᑭᐅᔪᓐᓇᕐᒥᒐᕕᑦ.  

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᒥᓂᔅᑕᐃᑦ ᐅᖃᐅᓯᖏᑦᑎᒍᑦ, ᒥᓂᔅᑕ ᐅᖃᓚᐅᖅᓯᒪᔪᖅ ᐃᒪᓐᓇ, 

“ᐃᓕᓐᓂᐊᖅᑎᑦᑎᔨᓂᒃ ᐅᓄᖅᓯᑎᑦᑎᒃᑲᓐᓂᕈᒪᔪᒍᑦ ᕿᑎᕐᒥᐅᓂ, ᑕᐃᑲᓂ ᐃᓕᓐᓂᐊᖅᑎᑕᐅᔪᓐᓇᕐᓂᐊᕐᒪᑕ 

ᐃᓕᓐᓂᐊᖅᑎᑕᐅᒐᔪᙱᒻᒪᑕ.” 

 

ᐅᖃᖅᑏ, ᖃᐅᔨᒪᓪᓗᖓ ᑕᐃᒃᑯᐊ ᓄᓇᖅᑲᑎᒌᑦ ᖁᑭᐅᓯᕆᔪᓐᓇᕐᓂᕐᒧᑦ ᐃᓕᓐᓂᐊᖅᑎᑦᑎᔨᖃᕈᑎᒃ 

ᐃᑲᔪᕐᓂᖃᓪᓚᕆᒃᑐᖅ.  

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᖃᓄᐃᓕᐅᕐᒪᖔᑦ ᐱᓕᕆᕕᐊ ᐊᕕᒃᑐᖅᓯᒪᔪᑦ ᓄᓇᓖᓪᓗ ᐃᓕᓴᐃᔨᖃᕈᓐᓇᕐᓂᐊᕐᒪᑕ 

ᖁᑭᐅᓯᕆᓂᐅᑉ ᒥᒃᓵᓄᑦ ᐊᒻᒪᓗ ᐃᓚᐅᔪᒪᔪᑦ ᑕᐃᒃᑯᐊ ᐃᓚᐅᖃᑦᑕᕐᓗᑎᒃ ᐃᓕᓐᓂᐊᕐᓂᕐᓂᒃ ᓴᖅᑭᔮᖅᑐᖃᓕᕌᖓᑦ?  

 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐃᖅᑲᓇᐃᔭᖅᑎᒃᑲ 

ᑐᑭᓯᕝᕕᒋᓚᐅᕐᓗᒋᑦ ᑭᓯᐊᓂᐅᓂᐊᖅᑐᖓ ᑕᐃᒃᑯᐊ 7-ᖑᓚᐅᖅᑐᑦ ᐃᓕᓐᓂᐊᖃᑕᐅᓚᐅᖅᓯᒪᖕᒪᑕ. ᑕᐃᒃᑯᐊ 

ᐃᖅᑲᓇᐃᔭᖅᑎᒃᑲ ᐅᖃᓪᓚᖃᑎᒋᓚᐅᕐᓗᒋᑦ, ᐊᑏ ᐃᓕᓐᓂᐊᕈᑎᒃᓴᓂᒃ ᓴᖅᑭᔮᖅᑐᖃᓕᕌᖓᑦ 

ᐃᓚᐅᖃᑦᑕᕐᓂᐊᖅᐳᓯ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᑲᐅᑐᖅ. 

ᑲᐅᑐᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᒃ ᒥᓂᔅᑕ, ᑭᐅᔪᓐᓇᕋᕕᑦ.  

 

ᖁᑭᐅᑎᓕᕆᑦᑎᐊᕐᓂᖅ (ᑐᓵᔨᑎᒎᓕᖅᑐᖅ) ᓄᓇᕗᒻᒥ, ᑖᓐᓇ ᒪᓕᒐᓕᕆᔨᒃᑯᑦ ᐱᒋᐊᖅᑎᓚᐅᖅᑕᖓᑦ 

ᖁᑭᐅᓯᕆᓂᕐᒥᒃ ᐊᑦᑕᓇᙱᑦᑐᒥᒃ ᑖᒃᑯᓂᖓ ᓴᖅᑭᔮᖅᑎᑦᑎᒃᑲᓐᓂᕋᓱᖕᒪᑦ ᐃᑲᔪᖅᓱᕐᒪᑕᓗ. 

 

ᐅᖃᖅᑏ, ᑖᓐᓇ ᑭᖑᓪᓕᕐᒥ ᓂᓪᓕᐅᑎᒋᒐᒃᑯᒃ, ᑖᓐᓇ ᒥᓂᔅᑕ ᐊᐱᕆᓚᐅᖅᓯᒪᔭᕋ ᓚᐃᓴᓐᑖᖅᑎᑦᑎᓗᑎᒃ 

ᐃᓕᓐᓂᐊᖅᑎᑦᑎᓂᐊᕐᒪᖔᑦ ᑲᖏᖅᖢᒑᐱᖕᒥ ᕿᑭᖅᑕᕐᔪᐊᕐᒥᓗ. ᐊᒻᒪᓗ ᑖᓐᓇ ᒥᓂᔅᑕ ᐅᖃᓚᐅᖅᓯᒪᔪᖅ, “ᒫᑦᓯᒥ 

ᑖᓐᓇ ᐃᓕᓐᓂᐊᕈᑎᒃᓴᑦ ᐊᒻᒪᓗ ᖃᖓ ᐃᓕᓐᓂᐊᖅᑎᑦᑎᓂᐊᕐᒪᖔᑦ ᑲᖏᖅᖢᒑᐱᖕᒥ ᖃᐅᔨᒋᐊᕐᓂᐊᖅᐸᕋ.” 

 

ᒥᓂᔅᑕ ᓇᓗᓇᐃᖅᓯᔪᓐᓇᖅᐹ ᐃᓕᓐᓂᐊᖅᑎᑦᑎᓂᐊᕐᒪᖔᖏᑦ ᑕᐃᑲᓂ ᑲᖏᖅᖢᒑᐱᖕᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒪᓕᒐᓕᕆᔨᒃᑯᓐᓄᑦ ᒥᓂᔅᑕ, ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᖏᖅᑕᐅᓯᒪᙱᒻᒪᑦ ᓱᓕ; ᐅᓪᓗᒥᒧᑦ ᑎᑭᖦᖢᒍ 

ᒫᓐᓇᕈᓘᓚᐅᕐᒪᑦ. 

 

ᑖᓐᓇ ᑭᓯᐊᓂ, ᐅᖃᖅᑲᐅᒐᒪ, ᑲᔪᖏᖅᓴᐃᕗᖓ ᑕᐃᒃᑯᐊ ᐊᑎᓕᐅᖁᓪᓗᒋᑦ ᐃᑭᐊᖅᑭᕕᒃᑯᑦ ᒪᑯᐊ ᖃᔅᓯᐅᓂᖏᑦ 

ᒪᓕᒃᑕᐅᖃᑦᑕᕐᒪᑕ ᐃᓕᓐᓂᐊᖅᑎᑦᑎᓂᐊᖅᑐᑦ ᑕᐃᒃᑯᐊ ᑎᑭᑎᓪᓗᒋᑦ ᑭᓯᐊᓂᐅᖃᑦᑕᕐᒥᖕᒪᑦ. ᐄ, ᐅᓄᖅᑑᒃᐸᑕ ᐄ. 

ᐃᓕᓴᐃᔨᒃᓴᖓ ᑕᒃᐸᐅᙵᖅᑎᑕᐅᓇᔭᖅᑐᖅ.  

 

ᐊᑏ ᐃᑭᐊᖅᑭᕕᒃᑯᑦ ᐊᑎᓕᐅᕐᓂᐊᖅᐳᑎᑦ. ᑕᐃᒪᓐᓇ ᐅᓄᖅᓯᒑᖓᑕ ᕿᓚᒻᒥᐅᓂᖅᓴᖅ ᐃᓕᓐᓂᐊᕈᑎᒃᓴᐃᑦ 

ᓴᖅᑭᑕᐅᖃᑦᑕᖅᑐᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᖃᓗᒃᑑᑦᓯᐊᕐᒧᑦ ᒪᓕᒐᓕᐅᖅᑎ, ᐲᑕᓴᓐ. 

 

ᐊᐱᖅᑯᑦ 178 - 7(2): ᐅᑭᐊᒃᓵᒃᑯᑦ ᐃᑲᕐᕋᑦᑕ ᐊᓯᔾᔨᕆᐊᑐᓂᖏᓄᑦ (ᐲᑐᓴᓐ) 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᒥᓂᔅᑕ ᐃᖏᕐᕋᔾᔪᑎᓕᕆᓂᕐᒧᑦ ᐱᖁᑎᕐᔪᐊᓕᕆᓂᕐᒧᓪᓗ 

ᓄᓇᕗᒻᒥᐅᑦ ᒥᓂᔅᑕ ᐊᐱᕆᔪᒪᒐᒃᑯᒃ ᓯᕿᕐᖑᔭᐅᑉ ᐊᓯᔾᔨᖅᑕᐅᖃᑦᑕᕐᓂᖓ ᓄᓇᕗᑦ ᐱᓪᓗᒋᑦ. 

 

ᑖᓐᓇ ᒥᓂᔅᑕ ᐊᐱᖅᑯᑎᒋᔭᐅᖃᑦᑕᖅᓯᒪᓕᖅᑐᖅ ᐊᑕᐅᓯᐊᕐᓇᒍ ᒪᓕᒐᓕᕆᔨᒃᑯᓐᓄᑦ ᐊᒻᒪᓗ ᐃᓱᒫᓘᑎᒋᔭᐅᓪᓗᓂ 

ᑖᓐᓇ ᕿᑎᕐᒥᐅᓄᑦ ᐊᒻᒪᓗ ᑭᕙᓪᓕᕐᒥᐅᓄᑦ. ᐅᓪᓛᖅ ᑐᓴᖅᑎᑕᐅᓚᐅᖅᑐᖓ ᑕᐃᒃᑯᐊᒎᖅ ᐅᔭᕋᖕᓂᐊᕐᕖᑦ 

ᕿᑎᕐᒥᐅᓃᑦᑐᑦ ᓱᕐᕋᐃᔾᔮᖏᑦᑐᑦ ᓯᕿᙳᔭᒥᓂᒃ; ᒪᓕᒃᓴᖅᓯᒪᑐᐃᓐᓇᕐᓂᐊᕋᒥᒃ ᓄᓇᑦᓯᐊᕐᒥᐅᓄ, ᐃᐅᓪᐴᑕᒥᐅᓪᓗ. 

ᐊᒻᒪᓗ ᓅᕕᕝᕙ 1-ᖑᓂᐊᓕᕐᒪᑦ, ᐱᖓᓱᑦ ᐅᓪᓗᐃᓐᓇᐅᓕᕐᒥᒻᒪᑕ. 

 

ᐅᖃᖅᑏ, ᐅᓇ ᓯᕗᓪᓕᖅᐹᖅ ᐊᐱᖅᑯᑎᒋᔪᒪᓪᓗᒍ ᐃᖏᕐᕋᔾᔪᑎᓕᕆᔨᒃᑯᑦ ᐱᖁᑎᕐᔪᐊᓕᕆᔨᒃᑯᓪᓗ 

ᖃᓄᐃᓕᖓᒻᒪᖔᑦ ᑕᒪᓐᓇ ᓯᕿᙳᔭᖅ ᐊᓯᔾᔨᖅᑕᐅᖃᑦᑕᕈᓐᓃᕐᓂᐊᕐᒪᑦ ᓄᓇᕗᒻᒥ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ ᒥᓂᔅᑕᖓ, ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑏ, ᓄᓇᕗᒻᒥ ᐱᖁᑎᕐᔪᐊᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᑖᒃᑯᐊ ᐱᔨᑦᑎᖅᑎᐅᒻᒪᑕ, ᖃᐅᔨᒪᓪᓗᖓ 

ᑕᐃᒃᑯᐊ ᑐᓴᐅᒪᔾᔪᑏᑦ ᐊᐅᓚᑕᐅᓂᖏᑦ, ᐃᓱᒫᓘᑎᖃᕐᒪᑕ ᖃᓄᖅ ᑕᒪᓐᓇ ᐊᐅᓚᑕᐅᓂᐊᕐᒪᖔᑦ. 

ᒪᓕᔅᓴᖃᑦᑕᕐᒪᑕᐃᒃᑯᐊ ᐃᓱᒪᓕᐅᕈᑎᒋᔭᐅᔪᓂᒃ. 

ᐊᑐᓕᖅᑎᑦᑎᓂᖅ, ᐃᓱᒫᓘᑎᖃᕐᒪᑕᐃᒃᑯᐊ ᑭᓯᐊᓂ ᐅᖃᓪᓚᖃᑎᒋᔪᓐᓇᕐᓂᐊᖅᑕᕋ ᑖᓐᓇ ᒪᓕᒐᓕᐅᖅᑎ ᑕᒪᑐᒪ 

ᒥᒃᓵᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐲᑕᓴᓐ. 

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᖢᒍ ᑖᓐᓇ ᑭᐅᖕᒪᑦ. 

 

ᕿᑎᕐᒥᐅᑦ ᑭᕙᓪᓕᕐᒥᐅᓪᓗ ᑖᒃᑯᐊ ᐊᐱᖅᑯᑎᒋᔭᐅᖃᑦᑕᖅᓯᒪᒻᒪᑕ ᐃᓱᒫᓘᑎᒋᔭᐅᓪᓗᓂ, 

ᐊᓯᔾᔨᖅᑕᐅᖃᑦᑕᖁᔪᓐᓃᕐᓗᒍ ᐊᕕᑦᑐᖅᓯᒪᔪᒥᑦ, ᐅᕝᕙᓘᓐᓃᑦ ᓄᓇᕗᓕᒫᒥ, ᓇᓗᓇᐃᖅᓯᔪᓐᓇᖅᐸ ᖃᓄᐃᑦᑐᓂᑦ 

ᐱᕙᓪᓕᐊᔾᔪᓯᕐᓂᑦ ᒪᓕᒋᐊᖃᕐᒪᖔᖅ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᕝᕙ ᐅᖃᐅᓯᕆᔭᕗᑦ. ᑕᐃᒃᑯᐊ ᖃᓂᒋᔭᕗᑦ 

ᓄᓇᕗᒻᒥᐅᖑᙱᑦᑐᓂᒃᑯᐊ ᐊᓯᔾᔨᔾᔮᖏᒻᒪᑕ. 

 

ᐅᐃᒻᒪᐅᑎᒋᔭᐅᒍᒥᓇᙱᒻᒪᑦ. ᐱᖓᓱᐃᓕᖓᒻᒪᑕᐃᒃᑯᐊ ᓯᕿᙳᔭᐃᑦ ᓄᓇᕗᒻᒥ, ᓄᓇᕗᑦ ᐊᖏᔪᐊᓘᒻᒪᑦ 

ᐱᔭᕐᓂᖏᔾᔪᑎᒋᔭᐅᓪᓗᓂ. ᐃᓚᖏᓪᓗᐃᒃᑯᐊ ᒪᓕᒃᓴᖅᑐᖅ ᐃᓚᖏᓪᓗᐃᒃᑯᐊ ᒪᓕᒃᓴᖏᑦᑑᖃᑦᑕᕐᒪᑕ. 

 

ᑖᓐᓇ ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᕿᑎᕐᒥᐅᑦ, ᖃᓂᒋᔭᐃᖏᓇᐃᒃᑯᐊ ᐊᓯᔾᔨᔾᔮᖏᑦᑐᑦ ᓯᕿᙳᔭᒻᒥᓐᓂᒃ. 

ᒪᓕᒃᓴᑐᐃᓐᓇᕈᓐᓇᖏᓐᓇᑦᑕ ᐸᕐᓈᕆᕙᓪᓕᐊᓪᓗᑎᒃᑯᑦ, ᐊᑦᑐᐃᓂᖃᕐᓂᐊᕐᓂᖓ ᑖᓐᓇ ᐃᓱᒪᒋᔭᕆᐊᖃᖅᑕᕗᑦ. 

 

ᑐᑭᓯᓪᓗᖓ ᑕᐃᓐᓇ ᐅᔭᕋᓐᓂᐊᕐᕕᒃ ᑕᐃᖅᑲᐅᔭᖓ ᐃᓱᒪᓕᐅᕐᒪᑦ ᓱᕐᕋᔾᔮᖏᑦᑐᒡᒎᖅ ᓯᕿᙳᔭᖏᓐᓂᑦ. ᒐᕙᒪᒃᑯᑦ 

ᐊᐅᓚᓂᖏᑦ ᐱᔾᔪᑎᒋᓪᓗᒋᑦ ᐊᒻᒪᓗ ᓄᓇᑦᑎᓐᓂᑦ, ᑕᐃᒃᑯᐊ ᓇᖕᒥᓂᕆᔭᐅᔪᑦ ᐱᔭᕐᓂᖏᔾᔪᑎᒋᔭᐅᒻᒪᑦ. 

 

ᐄ, ᑐᑭᒐᓗᐊᖅᖢᖓ, ᑐᑭᓯᑦᑎᐊᖅᖢᖓ ᑖᓐᓇ ᐱᔭᕐᓂᖏᑦᑑᔾᔪᑎᓕᒃ, ᐊᑕᐅᓯᐅᓗᑕ ᐱᓕᕆᐊᕆᓂᐊᖅᐸᕗᑦ 

ᓱᕐᕋᒃᓯᔪᒪᖏᑉᐸᑕ ᓯᕿᙳᔭᒥᓂᒃ ᑕᐃᒪᐃᑦᑐᓐᓇᖅᑐᒍᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ (ᑐᓵᔨᑎᒍᑦ):  ᖁᔭᓐᓇᒦᒃ, ᐃᖅᑲᐃᑎᑦᑎᒋᐊᒃᑲᓐᓂᕐᓗᑕ ᐊᑕᐅᓯᕐᒥᑦ ᐃᑲᕐᕋᕐᒥᑦ ᑭᖑᕙᕆᐊᕐᓂᐊᖅᑐᒍᑦ 

ᑕᒪᑐᒪᓂ ᐊᒡᒋᖅᑐᒥᒃ. ᑐᒡᓕᐊ ᑭᖑᓪᓕᖅᐹᕐᓗ, ᒥᔅᑕ ᐲᑕᓴᓐ. 

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᑖᓐᓇ ᒥᓂᔅᑕ ᑭᐅᔭᖓ. ᐅᓇ ᖃᓄᖅ ᑭᐅᓂᐊᕐᒪᖔᖅ 

ᖃᐅᔨᒪᒐᓗᐊᖅᖢᖓ ᐊᐱᖅᑯᑎᒋᑐᐃᓐᓇᕐᓂᐊᕋᒃᑯ. ᐊᕕᑦᑐᖅᓯᒪᔪᑦ ᖃᓂᒋᔭᕐᒥᑕ ᓯᕿᙳᔭᖏᓐᓂᒃ 

ᐊᔾᔨᖏᓐᓃᑦᑕᕆᐊᖃᖅᐹ ᑕᐃᒪᐃᔅᓯᒪᒐᑦᑕ ᑭᖑᓂᑦᑎᓐᓂᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

 

ᖃᓂᒋᔭᓯ ᓯᕿᙳᔭᖏᑦ ᒪᓕᒃᓴᖅᑐᑦ ᐱᔭᕐᓂᖅᓴᐅᓲᑦ, ᐃᓚᖏᓪᓗᐃᒃᑯᐊ ᐊᓯᔾᔨᔾᔮᖏᑦᑐᑦ ᐃᓚᖏᓪᓗ 

ᐊᓯᔾᔨᕐᓂᐊᖅᑐᑦ ᐅᐃᒻᒪᐅᑎᒋᓐᓇᕐᒪᑦ.  

 

ᐊᕕᑦᑐᖅᓯᒪᔪᑦ ᑕᒪᒃᑯᐊ ᕿᒥᕐᕈᓇᒋᐊᖃᕐᓂᐊᖅᑕᕗᑦ. ᐆᑦᑑᑎᒋᓗᒍ ᒫᓂ ᕿᑭᖅᑖᓗᒻᒥ, ᑯᐸᐃᒃ ᐅᖃᖅᓯᒪᔪᑦ 

ᒪᓕᔅᓴᕐᓂᐊᖅᑐᒎᑦ ᒐᕙᒪᖃᕐᕕᓐᓂᑦ ᖃᓂᒋᔭᕐᒥᓂᒃ. ᐋᓐᑎᐅᕆᔫᒃᑯᑦ ᓇᓗᓇᐃᖅᓯᓯᒪᙱᑦᑐᑦ ᓯᕿᙳᔭᖓ 

ᓱᕐᕋᓐᓂᐊᕐᒪᖔᖅ ᐅᕝᕙᓘᓐᓃᑦ ᖃᓄᖅ. ᑕᒪᑐᒪᓂ ᐱᓇᓱᐊᕈᓯᐅᑉ ᓄᙳᐊᓂᑦ ᐃᑲᕐᕋᓪᓗᐊᒥᑦ 

ᓯᕗᕙᕆᐊᕐᓂᐊᖅᑐᒍᑦ. ᕿᒥᕐᕈᓇᑦᑎᐊᕆᐊᖃᕐᓂᐊᖅᑕᕗᑦ ᐊᕕᑦᑐᖅᓯᒪᔪᓂᑦ ᖃᓄᐃᓐᓂᖅ.  

ᐅᓇᖃᐃ ᕿᒥᕐᕈᓇᒡᒍ ᓄᓇᕗᑦ ᕼᐋᒻᒪᓚᒃᑯᑦ ᑐᓴᐅᒪᔾᔪᑎᓕᕆᔨᒃᑯᑦ ᖃᖓᑕᓲᑦ, ᐱᔨᑦᑎᖅᑏᑦ, ᒐᕙᒪᐅᖃᑎᕗᑦ 

ᐅᓄᖅᑐᑦ ᐊᑦᑐᖅᑕᐅᖃᑦᑕᕐᒪᑕ ᓯᕿᙳᔭᓕᕆᓂᖅ ᐱᔾᔪᑎᒋᔭᐅᓪᓗᓂ, ᑕᐃᒪᐃᓕᖓᕗᖅ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ, ᐅᖃᐅᓯᒃᑯᑦ ᐊᐱᖅᑯᑏ. ᑕᓯᐅᔭᕐᔪᐊᕐᒧᑦ ᒪᓕᒐᓕᐅᖅᑎ, ᐃᖃᓗᒃ. 

 

ᐊᐱᖅᑯᑦ 179 - 7(2): ᐃᓕᓐᓂᐊᕆᓕᓵᖅᑎᑕᓄᑦ ᓱᕈᓰᓪᓗ ᐸᐃᕆᔭᐅᕝᕕᖏᓄᑦ (ᐃᖃᓗᒃ) 

 

ᐃᖃᓗᒃ: ᓇᑯᕐᒦᒃ, ᐅᖃᖅᑎᑦᑎᔩ. ᓯᕗᓪᓕᖅᐹᒥ ᓇᑯᕐᒦᖅᑳᕈᒪᑐᐃᓐᓇᓱᖓ ᒥᓂᔅᑕ ᐃᓪᓗᓕᕆᔨᕐᔪᐊᒃᑯᓐᓄᑦ. ᓇᑯᕐᒦᒃ 

ᐅᑎᑦᑎᓯᑲᐃᓐᓇᕋᕕᑦ ᐊᐱᑦᓲᑎᕆᓚᐅᑕᕐᓃ ᐅᕙᖓ. ᐅᓪᓗᒥ ᑖᒃᑯᐊ ᐊᐱᑦᓲᑎᕆᓯᔭᒃᑲ ᐃᓕᓐᓂᐊᖅᑐᓕᕆᔨᒃᑯᓐᓄᑦ 

ᒥᓂᔅᑕᖓᓄᑦ.  

 

ᒪᓕᕋᓕᐅᑎᒃᑯᓐᓄᑦ ᓄᑖᕈᖏᓐᓈᕋᒪ, ᐃᓕᓐᓂᐊᖏᓐᓈᕋᒪ ᖃᐅᑕᒫᒃ.  

 

ᐃᒻᒪᖄ ᒥᓂᔅᑕ ᐃᓕᓴᐃᔨᑦᑖᕆᓕᓪᓚᕋ. 

 

>>ᐃᓪᓚᖅᑐᑦ. 

 

(ᑐᓵᔨᑎᒎᓕᖅᑐᖅ) ᐅᖃᖅᑏ, ᑖᓐᓇ ᒥᓂᔅᑕ ᐃᖅᑲᐅᒪᓂᐊᖅᑐᒃᓴᐅᕗᖅ, ᒪᓕᒐᓕᐅᖅᑎᐅᓚᐅᖅᓯᒪᔪᑦ ᑕᐃᒃᑯᐊ 

ᐃᓕᓐᓂᐊᕆᐅᖅᓴᖅᑐᓄᑦ ᐸᐃᕆᕕᓐᓄᓪᓗ ᐱᖁᔭᕐᔪᐊᖕᒥᑦ. ᐊᖏᖅᑕᐅᓚᐅᖅᓯᒪᒻᒪᑕ ᑖᓐᓇ ᔫᓂ 2025-ᖑᑎᓪᓗᒍ, 

ᑭᓯᐊᓂ ᓱᓕ ᐊᑐᓕᖅᑎᑕᐅᙱᑦᑐᖅ. ᒥᓂᔅᑕᖃᐃ ᓇᓗᓇᐃᖅᓯᔪᓐᓇᖅᐹ ᖃᖓ ᑖᓐᓇ ᐱᖁᔭᙳᖅᑎᑕᐅᓚᐅᖅᑐᖅ 

ᐊᑐᓕᖅᑎᑕᐅᓂᐊᕐᒪᖔᖔ? ᓇᑯᕐᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓇᑯᕐᒦᒃ. ᐃᓕᓐᓂᐊᖅᑐᓕᕆᔨᒃᑯᓐᓄᑦ ᒥᓂᔅᑕ, ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐃᓕᓴᐃᔨᑦᑎᐊᕙᐅᑦᑎᐊᖅᑰᖏᓐᓇᒪ. 

 

>>ᐃᓪᓚᖅᑐᑦ. 

 

ᑭᓯᐊᓂ ᒥᓂᔅᑕᐅᓂᕐᒧᑦ ᐱᑦᑎᐊᕋᓱᖃᑦᑕᕋᓗᐊᖅᑐᖓ.  

 

ᑖᒃᑯᐊ ᒫᓐᓇᒧᑦ, ᑕᐃᓐᓇᐃᓛᒃ ᐊᑐᐊᒐᕆᔭᐅᓂᐊᖅᑐᐃᑦ ᑎᑎᕋᖅᑕᐅᕙᓪᓕᐊᖏᓐᓇᕐᒪᑕ, ᓂᕆᐅᑦᑐᒍᑦ ᑕᒫᓂ 

ᐅᑭᐊᖅ, ᐅᑭᐅᖅ, ᑖᓐᓇ ᐊᑐᓕᖅᑎᑕᐅᓇᓱᓐᓂᐊᖅᓱᑎᒍᑦ, ᒫᓐᓇᐅᔪᖅ ᑕᐃᒃᑯᐊ ᐊᑐᐊᒐᕆᖃᑦᑕᖅᑕᑎᒍᑦ ᒫᓐᓇ 

Policy Intentions Paper-ᑯᑎᒎᖅᓯᒪᓕᕐᒪᑦ, ᑖᒃᑯᐊ ᐊᐱᖅᓱᕆᐊᖃᖅᑕᕗᑦ ᐊᐱᖅᓱᐸᓪᓕᐊᓕᖅᓯᒪᓪᓗᑎᒍᑦ ᑖᒃᑯᐊ 

ᐊᑐᐊᒐᐃᑦ, regulations, ᓴᓇᔭᐅᕙᓪᓕᐊᓕᖅᑎᓪᓗᒋᑦ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐃᖃᓗᒃ. 

 

ᐃᖃᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒻᒪᓗ ᖁᔭᓐᓇᒦᒃ ᒥᓂᔅᑕ ᑭᐅᒐᕕᑦ. ᐳᐃᒍᖅᑲᐅᒐᒪ ᐅᐊᑦᑎᐊᖅ, 

(ᑐᓵᔨᑎᒎᕈᓐᓃᖅᑐᖅ) ᐅᓇ ᐅᖃᓚᐅᖅᑳᕐᓂᐊᕋᒃᑯ ᐃᓛᓂᐅᖏᑦᑐᖅ ᐳᐃᒍᑲᓪᓚᑲᒃᑯ, ᐅᓪᓗᒃᑯᓚᕈᒪᑲᐃᓐᓇᓱᖓ 

ᓄᓇᕗᒻᒥ ᑕᑯᓐᓈᑐᐃᑦ ᐊᒻᒪᓗ ᐊᓈᓇᑦᓯᐊᕋ ᑕᑯᓐᓈᖃᑦᑕᒥᒻᒪᑦ. 

 

(ᑐᓵᔨᑎᒍᑦ): ᐅᖃᖅᑏᒃ, ᖁᔭᓐᓇᒦᒃ, ᐃᓕᓐᓂᐊᕆᐅᖅᓴᕐᓂᖅ ᐸᐃᕆᕖᓪᓗ ᑕᒪᒃᑯᐊ ᐱᕐᔪᐊᕌᓘᒻᒪᑕ ᑕᐃᒃᑯᐊ 

ᖁᔭᓐᓇᒦᕈᒪᕙᒃᑲ ᓴᓂᑭᓗᐊᕐᒥ ᐃᓕᓐᓂᐊᕐᕕᖕᓂᑦ ᐸᐃᕆᕕᖕᓂᓪᓗ ᐃᖅᑲᓇᐃᔭᖃᑦᑕᖅᑐᑦ. ᐋᓂ ᑲᑐᒃᓗ ᑕᐃᓐᓇ 

ᐊᐅᓚᑦᑎᔨᐅᓯᒪᓕᕐᒪᑦ ᐸᐃᕆᕕᖕᒥᑦ 7-ᓄᑦ ᐊᕐᕌᒍᓄᑦ. 

 

ᐊᒻᒪᓗ ᒥᓂᔅᑕ ᖃᐅᔨᒪᓂᐊᖅᐳᖅ, ᒫᓐᓇᕈᓘᓚᐅᖅᑐᖅ ᐱᕙᓪᓕᐊᔪᓂᒃ ᐅᓂᒃᑳᓂᒃ ᑐᓴᖃᑦᑕᓚᐅᕋᑦᑕ 

ᖃᓄᐃᓕᖓᒻᒪᖔᖅ ᖃᓄᐃᓕᖓᒻᒪᖔᖅ ᓴᓂᑭᓗᐊᕐᒥᑦ.  

ᐊᒻᒪᓗ ᒥᓂᔅᑕ ᑖᓐᓇ ᓇᓗᓇᐃᖅᓯᓚᐅᕐᒥᔪᖅ ᑕᐃᓐᓇ ᒫᓐᓇ ᐊᑐᖅᑕᐅᔪᖅ ᓄᑖᙳᕆᐊᖅᑎᑕᐅᓐᓂᕐᒪᑦ ᓄᐃᔭᒃ 

ᐃᓕᓐᓂᐊᕐᕕᖓᓗ ᑖᒃᑯᐊ ᐱᔨᑦᑎᕈᑏᑦ ᓴᖅᑭᑕᐅᓂᐊᖅᐸᑦ? ᖁᔭᓐᓇᒦᒃ. 

 

ᐅᖃᖅᑎ: ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓈᓇᑦᑎᐊᑦ ᑕᕝᕙᐅᕗᑏᑦᑎᐊᖅᐸᕋ, ᐊᓕᐊᓇᐃᑦ 

ᑕᐅᑐᖃᑦᑕᖅᑐᖅ ᐊᒻᒪᓗ ᐅᐱᒍᓱᖃᑦᑕᖅᑐᔅᓴᐅᕗᖅ ᐃᕐᖑᑕᖓᓂᑦ ᐊᐱᖅᓱᖅᑎᐊᖅᑐᐊᓘᑦᑎᓪᓗᒍ. 

 

ᑖᒃᑯᐊᖏᓛᒃ ᐋᖅᑭᒋᐊᖅᑕᐅᓇᓱᒃᓯᒪᒻᒪᑕ ᓴᓂᑭᓗᐊᖅ ᐸᐱᕆᕕᖓᓂᑦ, ᑖᒃᑯᐊ ᐋᖅᑭᒋᐊᕈᑏᑦ 

ᐋᖅᑭᒋᐊᖅᑕᐅᓇᓱᑦᑎᓪᓗᒋᑦ ᓅᑦᑕᕆᐊᖃᓚᐅᕐᒪᑕ, ᓅᑕᐅᔭᕆᐊᖃᖅᓯᒪᓪᓗᑎᑦ ᑕᐃᓐᓇ ᓴᓇᔭᐅᓇᓱᓐᓂᖓᓂᒃ. 

ᑕᐃᓐᓇ ᓴᓇᔭᐅᔭᕇᖅᐸᑦ ᐊᒥᓱᒃᑲᓐᓂᐅᓂᖅᓴᓂᑦ ᐃᓅᕋᑖᖅᑐᓂᓪᓗ, ᐊᒻᒪᓗ ᐃᓕᓐᓂᐊᕆᐊᓕᒑᓕᖅᑐᓄᑦ 

ᐊᒥᓱᒃᑲᓐᓂᕐᓂᑦ ᐃᓂᑖᕈᓐᓇᕐᓂᐊᕐᒪᑦ ᑖᓐᓇ ᓴᓇᔭᐅᕙᓪᓕᐊᔪᖅ ᐃᓕᓐᓂᐊᖅᑐᓕᕆᔨᒃᑯᓪᓗ ᐱᓕᕆᖃᑕᐅᑦᑎᐊᖅᐳᑦ 

ᑖᔅᓱᒥᖓ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᐃᖃᓗᕐ. 

 

ᐃᖃᓗᒃ: ᓇᑯᕐᒦᒃ, ᐅᖃᖅᑎᑦᑎᔩ. ᓇᑯᕐᒦᒃ ᒥᓂᔅᑕ ᑖᑦᓱᒥᖓ ᑐᑭᓯᕆᐊᒃᑲᐃᕋᕕᑦ. 

 

(ᑐᓵᔨᑎᒎᓕᖅᑐᖅ) ᓯᑎᐱᕆ 2023-ᖑᑎᓪᓗᒍ, ᐱᓕᕆᕕᒃ ᐃᓕᓐᓂᐊᖅᑐᓕᕆᔨᒃᑯᑦ ᑐᓴᖅᑎᑦᑎᓚᐅᕐᒪᑕ ᑖᒃᑯᐊᒎᖅ 

ᐆᒃᑐᕋᐃᓂᐊᕐᒪᑕ ᐃᓕᓐᓂᐊᓕᓵᖅᑐᑦ ᑕᓪᓕᒪᓄᑦ ᐅᓪᓗᓕᒫᖅ ᐃᓕᓐᓂᐊᖅᑎᑕᐅᓂᐊᕐᒪᑕ. ᑖᓐᓇ 

ᑐᙵᓱᑦᑎᑕᐅᑦᑎᐊᖅᑐᖅ ᓄᓇᑦᑎᓐᓂᑦ. ᒥᓂᔅᑕ ᓇᓗᓇᐃᖅᓯᒍᓐᓇᖅᐹ ᖃᖓᒃᑯᑦ ᐃᓕᓐᓂᐊᓕᓵᖅᑐᑦ ᐅᓪᓗᓕᒫᖅ 

ᐃᓕᓐᓂᐊᖃᑦᑕᓕᕐᓂᐊᕐᒪᖔᑕ ᓴᓂᑭᓗᐊᕐᒥᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ (ᑐᓵᔨᑎᒎᕈᓐᓃᖅᑐᖅ) 

ᓈᓴᐅᑎᖓᓂ ᕿᓂᑲᐃᓐᓇᕋᒪ. ᑖᒃᑯᐊ ᖃᓄᐃᓕᐅᖅᐸᓪᓕᐊᓕᕐᒪᑕᑭᐊᖅ full day kindergarten-ᒨᖓᔪᐃᑦ, 

ᒫᓐᓇᐅᔪᖅ ᓄᓇᓖᑦ ᑎᑎᖅᑲᒃᑯᑦ ᐅᕙᖓ ᓱᓕᑉᐸᑦ ᖃᐅᔨᒋᑦᑎᐊᒃᑲᓐᓂᕈᓐᓇᑦᑎᐊᖅᓱᖓ, ᑭᓯᐊᓂ (ᑐᓵᔨᑎᒎᓕᖅᑐᖅ) 

ᑎᑎᕋᖅᓯᒪᔪᑦ.  

 

ᑕᐃᒃᑯᐊ ᒫᓐᓇᐅᔪᖅ ᐅᓪᓗᓕᒫᖃᑦᑕᕐᓂᐊᖅᑐᑦ ᐃᓕᓐᓂᐊᓕᓵᖅᑐᑦ, ᐃᓕᓐᓂᐊᓕᓵᖅᑐᑦ ᐅᓪᓗᓕᒫᖃᑦᑕᖅ 

ᓴᓂᑭᓗᐊᖅ ᐊᑎᖃᖃᑕᐅᔪᖅ. ᓇᓗᓇᐃᕐᓂᐊᖅᐸᕋ ᑕᕝᕙᓃᓕᕇᙱᑉᐸᑦ ᑲᑎᒪᔨᐅᖃᑕᐅᔪᖅ ᓇᓗᓇᐃᖅᓯᓂᐊᖅᐸᕋ 

ᖃᖓᒃᑯᑦ ᐱᓕᕆᓂᐊᖅᑕᕋ. ᑎᑎᕋᖅᓯᒪᔪᑦ ᒪᓕᒃᖢᒋᑦ, ᓴᓂᑭᓗᐊᖅ ᑕᐃᒪᓐᓇ ᐅᓪᓗᓕᒫᖅᓯᒪᖃᑦᑕᕐᓂᐊᕐᒥᔪᑦ 

ᐃᓕᓐᓂᐊᓕᓵᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐸᓐᓂᖅᑑᕐᒧᑦ ᒪᓕᒐᓕᐅᖅᑎ ᒪᐃᒃ. 

 

ᐊᐱᖅᑯᑦ 180 - 7(2): ᓄᓇᕘᒥ ᓄᓇᐅᑉ ᐊᑐᖅᑕᐅᓂᒃᓴᖓᑕ ᐸᕐᓇᐅᑎᐊᓄᑦ (ᒪᐃᒃ) 

 

ᒪᐃᒃ: ᒪᒥᐊᓇᐅᒐᓗᐊᖅ. ᐊᐱᖅᑯᑎᒋᓂᐊᖅᑕᕋ ᓯᕗᓕᖅᑎᒋᔭᑦᑎᓐᓄᑦ. ᓄᓇᕗᑦ ᓄᓇᖓᑕ ᐊᑐᖅᑕᐅᓂᔅᓴᖓᑕ 

ᐸᕐᓇᐃᓂᖅ. ᖁᔭᓐᓇᒦᒃ, ᐅᖃᖅᑎ.  

 

ᑕᐃᒪ ᓯᕗᓕᖅᑎ ᖃᐅᔨᒪᒻᒪᑦ ᑕᒪᓐᓇ ᐊᐱᖅᑯᑎᖃᖃᑦᑕᕐᓂᖅ ᐃᓚᒋᔭᐅᒐᒪ ᑖᔅᓱᒧᖓ ᓄᓇᕗᑦ ᐸᕐᓇᐃᔨᒃᑯᑦ 

ᐊᑐᓕᖅᑕᐅᓯᒪᖁᔭᖓᓄᑦ, ᓄᓇᕗᑦ ᓄᓇᖓ ᐊᑐᖅᑕᐅᓂᒃᓴᖓᓄᑦ ᐸᕐᓇᐃᓂᖅ. ᑖᓐᓇ ᖃᐅᔨᒪᒐᑦᑕ 

ᑐᓐᓂᖅᑯᑕᐅᓚᐅᖅᓯᒪᒻᒪᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ, ᓄᓇᕗᑦ ᒐᕙᒪᒃᑯᓄᓪᓗ. ᐊᒻᒪ ᓄᓇᕗᑦ ᑐᙵᕕᒃᑯᓐᓄᑦ 

ᐊᕐᕌᒍᑦ ᐱᖓᓱᐸᓘᓕᖅᑐᑦ.  

ᑕᕝᕙᓂ ᔪᓚᐃ 3, 2026 ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᐊᒻᒪᓗ ᑲᓇᑕᐅᑉ ᒐᕙᒪᒃᑯᖏᑦ ᓄᓇᕗᑦ ᑐᙵᕕᒃᑯᓪᓗ 

ᑐᑭᑖᕈᑎᖃᓚᐅᕐᒪᑕ, ᑐᑭᑖᕈᑎᒥᓂᓪᓗ ᓇᓗᓇᐃᖅᓯᓪᓗᑎᒃ ᕿᐱᓗᓐᓂᕐᒥᓂᒃ ᑖᔅᓱᒧᖓ ᐸᕐᓇᐅᑕᐅᓯᒪᔪᒥᒃ. 

 

ᑐᑭᓯᐅᒪᒐᓗᐊᕋᑦᑕ ᐊᒥᓲᓪᓗᑕ, ᐃᓚᒋᔭᐅᓪᓗᖓ, ᑖᓐᓇ ᑐᑭᑖᕈᑕᐅᓯᒪᔪᖅᑕᐅᖅ ᐊᖏᖅᑕᐅᓯᒪᔪᖅ ᑖᒃᑯᓄᖓ 

ᒥᓂᔅᑕᓄᑦ. (ᑐᓵᔨᑎᒎᓕᖅᑐᖅ) ᑖᓐᓇ ᐱᔾᔪᑎᒋᓪᓗᒍ ᐊᐱᖅᑯᑎᒋᓕᖅᑕᕋ ᓯᕗᓕᖅᑎᒧᑦ ᐅᓪᓗᒥ. ᐅᖃᖅᑏ, ᑕᐃᒎᓯᖅ, 

ᕿᐱᓗᒃᓯᓂᖅ ᑕᕝᕙᓂ “ᐋᒃᑳᖅᑕᐅᔪᖅ” ᒐᕙᒪᒃᑯᑦ ᑎᑎᕋᖅᓯᒪᔭᖓᓐᓂᒃ ᑎᑎᖅᑲᑎᒍᑦ ᑭᐅᔾᔪᑎᒋᔭᖏᑦ 

ᐱᔾᔪᑎᒋᔭᖏᓐᓄᑦ ᐆᒃᑑᑎᓕᐊᕆᔭᐅᔪᒧᑦ ᐸᕐᓇᐅᑎᒧᑦ. ᑭᓯᐊᓂ ᓄᓇᑖᕈᑎᓂᒃ ᑎᑎᕋᖅᓯᒪᓂᖏᑦ 11-5-6 ᓄᓇᕗᒻᒥ 

ᐊᖏᕈᑎᓂ ᓇᓗᓇᐃᖅᓯᓯᒪᙱᒻᒪᑦ ᕿᐱᓗᒃᑕᐅᔪᓂᒃ  

 

“ᐋᒃᑳᖅᑕᐅᔪᓂᒃ.” ᐅᖃᖅᓯᒪᔪᖅ ᒥᓂᔅᑕᐃᑦ ᐃᒪᓐᓇᐃᓕᖓᖔᖅᑐᑦ, ᑐᓂᓯᔪᓐᓇᖅᑐᑦ ᐸᕐᓇᐅᑏᑦ ᑲᒥᓴᓐᑯᓐᓄᑦ 

ᐃᓱᒪᒃᓴᖅᓯᐅᕈᑕᐅᒃᑲᓐᓂᕈᓐᓇᕆᐊᖃᕐᒪᑦ. ᓇᓗᓇᐃᖅᓯᔪᓐᓇᖅᐹ ᓯᕗᓕᖅᑎ ᒐᕙᒪᒃᑯᑦ ᐃᓱᒪᓕᐅᕈᑎᒋᔭᖏᓐᓂᒃ 

ᑕᐃᓯᓚᐅᖅᐸᑦ “ᐋᒃᑳᖅᓯᓂᕐᒥᒃ” ᑖᔅᓱᒧᖓ? ᖁᔭᓐᓇᒦᒃ, ᐅᖃᖅᑎ”. 

 

ᐅᖃᖅᑎ: ᓄᓇᕗᒻᒧᑦ ᓯᕗᓕᖅᑎ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ ᐅᖃᖅᑎᑦᓯᔩ, ᒪ’ᓈᖅᖢᒍᓪᓗ ᒪᓕᒐᓕᐅᖅᑎᐅᖃᑎᒐ ᐊᐱᖅᓲᑎᖃ’ᒪᑦ ᑕᒪᑦᓱᒥᖓ. 

ᐃᓛᒃ ᑖᒻᓇ ᑎᑎᖅᑐᖅᓯᒪᓂᖓ 11 ᓄᓇᐅᑉ ᐊᑐᖅᑕᐅᔫᓪᓗᐊᕐᓂᖓᑕ ᒥᒃᓵᓄᑦ ᐸᕐᓇᐃᓂᖅ. ᑕᒪᓐᓇ ᐃᖏᓂᖓ 

ᐃᓕᑕᕆᖦᖢᑎᒍᑦ ᐊᒻᒪ ᒐᕙᒪᐅᖦᖢᑕ ᐱᓕᕆᐊᖃᖃᑕᐅᒋᐊᖃᕋᑉᑕ ᑕᒪᑦᑐᒥᖓ ᐊᖏᖅᓯᒪᓪᓚᕆᒃᑐᒍᑦ, 

ᐊᖏᖅᑭᒪᐃ’ᓇᐅᔭᖅᑐᑦ ᒐᕙᒪᒃᑯᑦ ᒫᓐᓇᒧᑦ ᑎᑭᖦᖢᒍ. 

 

(ᑐᓵᔨᑎᒎᓕᖅᑐᖅ) ᑖᒃᑯᐊ ᐃᓗᓕᖏᑦ ᑕᐃᒎᓯᑦ ᐅᖃᐅᑕᐅᔪᑦ, ᐅᖃᖅᑏ, ᑎᑎᕋᖅᓯᒪᔪᖅ ᓄᓇᑖᕈᑎᓂ 11-44(i) 

ᐅᖃᖅᓯᒪᔪᖅ “ᐋᒃᑳᖅᓯᓂᕐᒥᒃ” ᑕᐃᓯᓯᒪᖕᒪᑦ. ᒪᓕᒐᖅᑎᒍᑦ ᐱᓕᕆᔨᓪᓚᕆᐅᙱᓐᓇᒪ ᑕᐃᒎᓯᖏᓐᓂᒃ, ᑭᓯᐊᓂ 

ᑕᐃᒎᓯᖅ ᑖᓐᓇ ᐊᔪᐃᓐᓇᕆᐊᕈᑕᐅᔪᖅ ᓄᓇᑖᕈᑎᑎᒍᑦ ᐅᖃᐅᓯᕆᔭᖓᓂᒃ ᒪᓕᒐᓕᐅᖅᑎᐅᑉ. 

 

ᑕᐃᒎᓯᖏᑦ ᐊᑐᙱᖦᖢᑎᒃ ᑭᓲᖕᒪᖔᑦ ᐋᒃᑳᖅᑕᐅᔪᖅ ᐅᕝᕙᓘᓐᓃᑦ ᐅᑎᖅᑎᑕᐅᔪᖅ ᑲᒥᓴᒃᑯᓐᓄᑦ 

ᐋᖅᑭᒋᐊᖅᑕᐅᖁᓪᓗᒍ --  ᐃᒪᓐᓇᐃᓕᓚᐅᕐᒪᑦ ᑕᖅᑮᑦ ᐊᒥᓲᙱᑦᑐᑦ ᐊᓂᒍᖅᑐᑦ ᑖᒃᑯᐊ ᐱᖓᓱᑦ ᐊᑎᓕᐅᕆᐊᓖᑦ 

ᑐᑭᒧᐊᒃᑎᑦᑎᔪᓐᓇᓚᐅᕐᒪᑕ ᑭᒡᒍᓯᒃᓴᖏᓐᓂᒃ ᑲᒥᓴᒃᑯᓐᓄᑦ ᑲᑎᒪᔨᖏᓐᓄᑦ ᐱᔾᔪᑎᒋᔭᖏᓐᓂᒃ ᖃᓄᐃᒻᒪᑦ 

ᐊᑎᓕᐅᕆᐊᒃᓴᖅ.  

 

ᐊᑐᐃᓐᓇᕈᓚᐅᙱᓐᓇᑦᑕ ᑖᒃᑯᐊ ᐱᔾᔪᑎᒋᔭᕗᑦ ᑲᒥᓴᒃᑯᓐᓄᑦ ᑐᓂᓚᐅᖅᑕᕗᑦ, ᓯᕗᒧᐊᖅᑎᑦᑎᕙᓪᓕᐊᓚᐅᕋᑦᑕ 

ᐊᐅᓚᓂᕆᔭᖓᓂᒃ ᑕᒪᑐᒧᖓ,  ᑕᑯᔪᒪᔭᕗᑦ ᑭᒡᒍᓯᐅᖁᔭᕗᑦ ᓇᓗᓇᐃᖅᑕᐅᓯᒪᔪᑦ ᑭᐅᔭᐅᔭᕆᐊᓖᑦ 

ᓇᓗᓇᐃᖅᑕᐅᑦᑎᐊᒃᑲᓐᓂᕐᓗᑎᒃ ᐅᕙᑦᑎᓐᓄᑦ ᐊᖏᖅᑕᐅᔪᓐᓇᕐᓯᓂᐊᕐᒪᑦ ᐸᕐᓇᐅᑎ ᐊᑎᓕᐅᖅᑕᐅᓕᕐᓗᓂᓗ. 

ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᓚᐅᕐᒥᒍᒃ ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ ᐅᖃᖅᑎ, ᖁᔭᓐᓇᒦᓪᓗ ᓯᕗᓕᖅᑎ ᑖᔅᓱᒥᖓ ᑭᐅᒻᒪᑦ. ᐄ, ᑖᒃᑯᐊ ᑎᑎᕋᖅᓯᒪᔭᓯ ᑕᕝᕙᓂ ᒫᓐᓇ 

ᐅᖃᐅᓯᕆᔭᑦᑎᓐᓂᒃ ᓇᓗᓇᐃᖅᓯᓯᒪᓪᓚᕆᙱᒻᒪᑕ ᑭᐅᔾᔪᑎᒥᓂᖅᓯ ᖃᓄᖅ, ᓱᒻᒪᑦ ᕿᐱᓗᒻᒪᖔᔅᓯᐅᒃ 

ᑭᐅᔾᔪᑎᒥᓂᖅᓯ. ᑖᒃᑯᓂᖓ ᓇᓗᓇᐃᖅᓯᓯᒪᔪᖃᓗᐊᕌᓗᙱᒻᒪᑕ, ᒫᓐᓇ ᐊᖏᖃᑎᒋᒍᑦᑎᒍᑦ ᓇᒻᒪᖓᓐᓂᒃ.  

 

(ᑐᓵᔨᑎᒎᓕᖅᑐᖅ) ᕿᐱᓗᓐᓂᒥᓂᖅ ᓇᓗᓇᐃᖅᓯᓯᒪᒐᓛᑦᑑᒐᓗᐊᖅ ᐃᓚᖏᓐᓂ ᑭᓯᐊᓂ ᐊᖏᖃᑎᒌᒍᑏᑦ ᑖᒃᑯᐊ 

ᑕᕝᕙᓂ ᑕᑯᔅᓴᐅᓗᐊᕌᓗᙱᒻᒪᑕ ᑕᐃᒫᒃ ᑖᓐᓇ ᐊᐱᖅᑯᑎᒋᓪᓗᒍ.  

 

ᓄᓇᕗᑦ ᒐᕙᒪᒃᑯᖏᑦ ᑐᓴᖅᑎᑦᑎᓚᐅᕐᒪᑕ ᐃᓱᒪᓕᐅᕈᑎᒋᔭᖏᑦ ᐋᒃᑳᖅᓯᓪᓗᑎᒃ ᑐᒃᓯᕋᐅᑎᓕᐊᕆᔭᐅᔪᒥᒃ ᓄᓇᐃᑦ 

ᐊᑐᖅᑕᐅᓂᖏᓐᓄᑦ ᐅᖃᖅᓯᒪᓚᐅᕐᒪᑕ ᐃᒪᓐᓇ, “ᐄᐳᓪ 1 ᑎᑭᓪᓗᒍ, ᐄᐳᓪ 1, 2027 ᓄᓇᕗᑦ ᒐᕙᒪᒃᑯᖏᑦ 

ᐊᐅᓚᑦᑎᖔᕐᓂᐊᓕᕐᒪᑕ ᐊᐅᓚᑦᑎᓗᑎᒃ ᓄᓇᕗᑦ ᒐᕙᒪᒃᑯᑦ ᓄᓇᖁᑎᒋᔭᖏᓐᓂᒃ ᓄᓇᒥᐅᑕᓂᒃ ᐊᒻᒪ ᓄᓇᒦᑦᑐᓂᒃ 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒪᕐᓂᒃ ᓄᓇᕗᒻᒥ ᐊᑐᖅᑕᐅᓗᑎᒃ ᓇᖕᒥᓂᖅᓱᕐᓂᕐᒧᑦ ᐊᖏᕈᑎ ᐊᑎᓕᐅᖅᑕᐅᓚᐅᖅᑐᖅ ᑲᓇᑕᐅᑉ 

ᒐᕙᒪᕐᑯᖏᓐᓄᑦ, ᓄᓇᕗᓪᓗ ᒐᕙᒪᒃᑯᖏᓐᓄᑦ ᐊᒻᒪ ᓄᓇᕗᑦ ᑐᙵᕕᒃᑯᓐᓄᑦ.” 

 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᓄᑖᖅ ᓄᓇᓄᑦ ᐸᕐᓇᐅᑎᒥᒃ ᓴᖅᑭᑦᑐᖃᕐᓂᐊᖅᐹ, ᑐᓯᐊᓂᐊᖅᐹ 

ᕿᒥᕐᕈᓇᒃᑕᐅᓗᑎᒡᓗ ᐊᖏᖅᑕᐅᓗᑎᒡᓗ ᐊᕐᕌᒍ ᓇᖕᒥᓂᖅᓱᕐᓂᕐᒧᑦ ᑭᒡᓕᖓ ᐅᓪᓗᖅ ᑎᑭᓚᐅᙱᓐᓂᖓᓂᒃ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓯᕗᓕᖅᑎ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ, ᒪ’ᓈᖅᖢᒍᓗ ᐊᐱᖅᓱᖅᑐᖅ. (ᑐᓵᔨᑎᒎᓕᖅᑐᖅ) ᓯᕗᓪᓕᖅᐹᒥ 

ᐅᖃᖅᑏ, ᑖᓐᓇ ᓇᓗᓇᐃᖅᑐᖅ ᒥᓂᔅᑕᖓ ᐊᕙᑎᓕᕆᔨᒃᑯᑦ ᓇᓗᓇᐃᖅᑕᐅᓚᐅᕐᒪᑕ ᓇᖕᒥᓂᖅᓱᕐᓂᖅ ᓄᓇᐃᓪᓗ 

ᐊᑐᖅᑕᐅᓂᖏᓐᓄᑦ ᐸᕐᓇᐅᑎᖓ ᐊᒃᑐᐊᓂᖃᕐᒪᑎᒃ ᑭᓯᐊᓂ ᐃᓛᒃᑰᖓᔪᖅ ᐱᓕᕆᔭᐅᔾᔪᑎᒋᔭᖏᑦ. 

 

ᑕᐃᒪᐃᓕᓚᐅᖅᑎᓪᓗᖓ, ᑐᑭᓯᔪᒍᑦ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑎᓕᕆᓂᖅ ᐱᒻᒪᕆᐊᓘᖕᒪᑦ, 

ᐊᖏᖅᑕᐅᑎᓪᓗᒋᑦ ᐃᒪᓐᓇ ᐊᖏᖅᑕᐅᓗᑎᒃ ᓄᓇᐃᑦ ᐊᑐᖅᑕᐅᓂᖏᓐᓄᑦ ᐸᕐᓇᐅᑏᑦ ᓄᓇᕗᓕᒫᒥ 

ᐊᑐᖅᑕᐅᓂᐊᖅᑐᓂᒃ. ᑐᕌᒐᒃᓴᖓᓂᒃ ᐊᑐᕐᓗᑎᒃ ᖃᖓᐅᓂᖓ ᑖᓐᓇ ᐱᔭᕇᖅᑕᐅᓂᖓᑕ 

ᓇᓗᓇᐃᖅᓯᓯᒪᓗᐊᙱᒻᒪᑦ ᓇᓗᓈᕿᖕᒪᑦ ᓱᓕ ᓄᑖᒃᑯᑦ ᐱᕕᒃᓴᒥᒃ ᐃᓱᒪᒃᓴᖅᓯᐅᕈᑎᖃᕆᐊᖃᕋᑦᑕ.  

 

ᑖᒃᑯᐊ ᐃᓱᒪᓕᐅᖅᑕᐅᓚᐅᖅᑎᓪᓗᒋᑦ ᐋᒃᑳᖅᑕᐅᖁᓪᓗᒋᑦ ᐸᕐᓇᐅᑏᑦ ᑐᓴᖅᑎᑦᑎᔾᔪᑎᒋᓚᐅᕋᑦᑎᒍᑦ ᔪᓚᐃᖑᑎᓪᓗᒍ, 

ᑖᒃᑯᐊ ᐃᖅᑲᓇᐃᔭᖅᑐᑦ ᐊᖓᔪᖅᑲᐅᑎᐅᔪᑦ. ᐱᔭᕆᐊᑭᒡᓕᑎᑦᑎᔩᑦ ᑲᑎᒪᔨᖏᓐᓂᒃ ᐊᑎᓕᐅᓚᐅᖅᑐᓪᓗ ᑖᒃᑯᓄᖓ 

ᓄᓇᕗᑦ ᐸᕐᓇᐃᓂᕐᒧᑦ ᑲᑎᒪᔨᖏᓐᓂᒃ ᑲᒥᓴᒃᑯᖏᓐᓂᒃ ᐱᔾᔪᑎᖏᓐᓂᒃ ᐊᒃᑳᖅᑕᐅᓂᖏᑕ ᓇᓗᓇᐃᖅᓯᓯᒪᔪᒍᑦ.  

 

ᑭᖑᓪᓕᕐᒥᓗ ᐱᓕᕆᐊᒃᓴᕆᔭᐅᓂᐊᖅᑐᖅ, ᑖᒃᑯᓂᖓ ᐸᐃᑉᐹᓂᒃ ᑎᑎᕋᖅᓂᐊᖅᑐᑦ, ᐅᖃᐅᑕᐅᔭᕆᐊᖃᖅᑐᑦ 

ᐃᓗᓕᕆᔭᖏᓐᓂᒃ ᐊᒻᒪᓗᑦᑕᐅᖅ ᐱᓕᕆᖃᑎᒋᔭᐅᓗᑎᒃ ᑕᐃᒃᑯᐊ ᑎᒍᒥᐊᖅᑎᐅᔪᑦ ᐱᔪᓐᓇᐅᑎᓕᕆᓂᕐᒧᑦ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ ᒪᓕᒐᓕᐅᖅᑎ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᓯᕗᓕᖅᑎ ᑖᔅᓱᒥᖓ ᐊᐱᖅᑯᑎᒋᔭᓐᓂᒃ ᑭᐅᒐᕕᑦ. ᑕᐃᒪ ᓯᕗᓕᖅᑎ 

ᖃᐅᔨᒪᑦᑎᐊᕐᖓᑦ, ᑖᒃᑯᐊ ᓄᓇᕗᒻᒥ ᐸᕐᓇᐃᔨᒃᑯᑦ ᑲᑎᒪᔨᖏᑦ ᑕᑯᔅᓴᐅᓕᖅᑎᑦᑎᓚᐅᖅᓯᒪᒻᒪᑕ ᐱᓇᓱᐊᕈᓯᐅᔪᒥ 

ᑖᓐᓇ ᐱᔾᔪᑎᓪᓗᒍ ᕿᐱᓗᑦᑕᐅᓂᖓ ᐊᑐᓕᖅᑕᐅᖁᔭᐅᓯᒪᔪᖅ ᓄᓇᒧᑦ ᐸᕐᓇᐅᑎᒥ.  

 

(ᑐᓵᔨᑎᒎᓕᖅᑐᖅ) ᐅᖃᖅᓯᒪᓚᐅᕐᒪᑦ ᐃᒪᓐᓇ, “ᑲᒥᓴᒃᑯᒡᒎᖅ ᑎᓕᓯᖕᒪᑕ ᐃᖅᑲᓇᐃᔭᖅᑎᓂᒃ 

ᐃᖅᑲᓇᐃᔭᖃᑎᖃᖁᓪᓗᒋᑦ ᐃᓄᐃᑦ ᑎᒥᖁᑎᒋᔭᖏᓐᓂᒃ, ᒐᕙᒪᒃᑯᓐᓂᒃ, ᐊᓯᖏᓐᓂᒡᓗ ᐃᓚᐅᔪᓂᒃ ᕿᓂᖁᓪᓗᒋᑦ 

ᐋᖅᑭᒋᐊᕈᑎᒋᓂᐊᖅᑕᖏᓐᓂᒃ ᐊᓯᔾᔨᕈᑕᐅᓂᐊᖅᑐᓂᒃ ᐊᑐᓕᖁᔭᓕᐅᕐᓗᑎᒃ ᓄᓇᐃᑦ ᐊᑐᖅᑕᐅᓂᖏᓐᓄᑦ 

ᐸᕐᓇᐅᑎᒃᓴᓂ.” ᑕᐃᒪᐃᓕᓚᐅᕐᒪᑕ.  

 

ᓯᕗᓕᖅᑎ ᓇᓗᓇᐃᖅᓯᔪᓐᓇᖅᐹ ᖃᓄᐃᑦᑐᓂᒃ ᑎᓕᓯᔾᔪᑎᓂᒃ ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᖏᓐᓂᒃ 

ᐃᖅᑲᓇᐃᔭᖅᑎᖏᓐᓄᑦ ᑐᓂᓯᓯᒪᖕᒪᖔᑕ ᐱᔾᔪᑎᖃᖅᑐᓂᒃ ᓴᓇᓂᕐᒧᑦ ᐋᖅᑭᒋᐊᕈᑎᐅᓂᐊᖅᑐᓂᒃ ᐸᕐᓇᐅᑎᓄᑦ 

ᐱᖓᓱᓄᑦ ᐃᓘᓐᓇᖏᓐᓄᑦ ᐊᖏᖅᑕᐅᔪᓐᓇᕐᓂᐊᕐᒪᑦ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᓄᓇᕗᒻᒧᑦ ᓯᕗᓕᖅᑎ ᒪᐃᓐ. 

 

ᓯᕗᓕᖅᑎ ᐋᕐᓗᒃ ᒪᐃᓐ: ᒪ’ᓇ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐᖅ) ᑖᒃᑯᐊ ᑎᓕᓯᔾᔪᑏᑦ ᐃᖅᑲᓇᐃᔭᖅᑎᓄᑦ ᑕᒪᒃᑯᐊ 

ᐃᖅᑲᓇᐃᔭᖃᑎᖃᐃᓐᓇᕐᓗᑎᒃ.  

ᑕᐃᒃᑯᓂᖓ ᐱᓪᓗᒋᑦ ᓄᓇᑖᕈᑎᓂ 11ᒥ ᑎᑎᕋᖅᓯᒪᔪᖅ ᑖᓐᓇ ᐱᒻᒪᕆᐅᖕᒪᑦ ᐊᖏᖅᓯᒪᑦᑎᐊᖅᑐᒍᑦ ᑖᒃᑯᐊ 

ᐃᓗᓕᖓᓄᐊᓪᓚᕆᒃᓯᒪᖕᒪᑦ ᓄᓇᑖᕈᑏᑦ ᑎᑎᕋᖅᓯᒪᓂᖏᓐᓂ ᐊᖏᕈᑎᓂ, ᑲᑎᒪᔨᐅᑉ ᑖᒃᑯᐊ ᐊᑑᑎᖃᓪᓚᕆᒃᑐᒃᑯᑦ 

ᓇᓗᓇᐃᖅᓯᒪᑦᑎᐊᑲᑕᕋᑖᖅᑕᖓ ᐅᖃᐅᓯᕆᔭᑦᑎᓐᓂ ᒪᓕᒐᓕᐅᕐᕕᖕᒥ, ᐊᖏᖅᓯᒪᑦᑎᐊᖅᑐᒍᑦ ᐃᓅᓯᕐᒧᑦ 

ᐃᓕᖅᑯᓯᕐᒧᓪᓗ ᑮᓇᐅᔭᓕᐅᕋᓱᐊᕐᓂᕐᒧᓪᓗ ᐱᔾᔪᑏᑦ ᓄᓇᕗᒻᒥ ᓄᓇᓕᖏᓐᓂ ᑕᒪᒃᑯᓂᖓ ᐊᒃᑐᐊᓂᖃᖁᓪᓗᒋᑦ 

ᐊᑐᖅᑕᐅᓂᖕᓄᑦ ᐸᕐᓇᐅᑎ. 

 

ᑖᒃᑯᐊ ᑎᓕᓯᔾᔪᑏᑦ ᑐᓂᔭᐅᓚᐅᖅᑐᑦ ᐊᒻᒪ ᒐᕙᒪᒃᑯᑦ ᐃᓱᒪᒋᔭᖏᑦ ᑖᒃᑯᐊ ᐋᒃᑖᕈᑎᒋᓚᐅᖅᑕᖏᑦ ᐸᕐᓇᐅᑎᓄᑦ,  

ᑎᓕᓯᔾᔪᑎᖃᖅᑐᖅ ᑖᒃᑯᐊ ᐊᔾᔨᖃᑐᐃᓐᓇᕐᒪᑕ ᑖᒃᑯᓂᖓ. ᑭᐅᓯᓯᒪᓪᓗᑎᒃ ᐊᒻᒪ ᖃᓕᕇᓐᓂᐅᓯᒪᔪᓂᒃ ᐃᓄᐃᑦ 

ᓄᓇᖁᑎᖏᓐᓂ ᐅᖃᐅᓯᖃᖅᓯᒪᓪᓗᑎᒃ, ᐃᓄᐃᓪᓗ ᐱᔪᓐᓇᐅᑎᖏᓐᓂᒃ, ᐃᓯᕈᓐᓇᓂᕐᒧᑦ 

ᐱᔪᓐᓇᐅᑎᑐᐃᓐᓇᖏᓐᓂᓪᓗ,  ᐅᖃᐅᓯᖃᖃᓯᐅᑎᓯᒪᓪᓗᑎᒃ ᐊᒻᒪᑦᑕᐅᖅ ᑐᓚᑦᑕᕐᕕᕈᓘᔭᕐᓂᒃ ᐅᖃᐅᓯᖃᕆᓪᓗᓂ 

ᐊᒻᒪ ᑎᒥᐊᓄᑦ ᓇᔪᒐᐅᓲᓂ ᐱᑭᐅᖃᕐᕕᐅᓲᓂ.  

 

ᑖᒃᑯᐊ ᑕᕝᕙ ᐊᕐᕕᓕᓂᐅᔪᐃᑦ ᐱᔾᔪᑕᐅᓚᐅᖅᑐᐃᑦ ᓄᓇᕗᑦ ᒐᕙᒪᖓᓄᑦ ᕿᒥᓗᔅᓯᒍᑕᐅᓚᐅᖅᑐᑦ ᐸᕐᓇᑕᐅᓯᒪᔪᓂ,  

ᓯᕗᒧᐊᕈᑎᔅᓴᕐᓂᒃ ᓇᓂᓯᒍᒥᓇᖅᑑᒐᓗᐊᖅ ᐃᓛᒃ ᑕᐃᒃᑯᐊᓗ ᐊᓯᖏᑦ ᐊᑎᓕᐅᖅᑎᐅᖃᑕᐅᔪᐃᑦ 

ᐊᖏᕈᓐᓇᖅᓯᓛᕐᖓᑕ. (ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐅᖃᖅᑎᑦᓯᔩ.  

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐊᒡᒍᒧᑦ ᒪᓕᒐᓕᐅᖅᑎ, ᐊᑕᒍᑦᑖᓗᒃ. 

 

ᐊᐱᖅᑯᑦ 181 - 7(2): ᐃᓕᓐᓂᐊᕐᕖᑦ ᐱᖁᑎᔾᔪᐊᖏᓄᑦ (ᐊᑕᒍᑦᑖᓗᒃ) 

 

ᐊᑕᒍᑦᑖᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᐱᖅᓱᖅᑕᐅᔪᒻᒫᓗᒃ ᐊᐱᖅᓱᐊᓪᓚᖕᓂᐊᕋᒃᑯ. ᑖᓐᓇ 

ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓ.  

 

(ᑐᓵᔨᑎᒎᓕᖅᑐᖅ) ᖁᕕᐊᓱᓪᓚᕆᓚᐅᕋᒪ ᒥᓂᔅᑕᖓ ᐃᖏᕐᕋᔪᓕᕆᔨᒃᑯᑦ ᐊᐅᓚᔪᓐᓇᐅᑎᓕᕆᔨᒃᑯᑦ 

ᓇᓗᓇᐃᖅᓯᑎᓪᓗᒍ ᑲᑎᒪᕐᔪᐊᕕᒻᒥ ᐃᑉᐸᔅᓴᖅ ᐃᓚᖓᒎᖅ ᐊᑭᑐᔪᖅᑐᖅᑐᖅ ᐱᓕᕆᐊᔅᓴᐅᔪᖅ ᐊᖏᖅᑕᐅᓯᒪᔪᖅ 

ᐸᕐᓇᑕᐅᓂᕐᒨᕈᓐᓇᖅᓯᔪᖅ ᑖᓐᓇᐅᒻᒪᑦ ᐱᓕᕆᐊᖑᓂᖓ ᐃᓪᓗᓕᐅᑉ ᐊᑕᒍᑦᑖᓗᒃ ᒥᑭᔫᑕᐅᓂᖅᓴᓄᑦ ᐃᓕᓐᓂᐊᕐᕕᒃ.  

 

ᒥᓂᔅᑕ ᑕᐃᒪ ᐊᐅᓚᔨᒻᒪᑦ ᐊᐱᖅᓱᖃᑦᑕᔪᒐᒃᑯ ᐅᐱᕐᖔᒃᑯᑦ ᐃᔅᓯᕙᓂᖃᖅᑎᓪᓗᑕ ᓴᓇᒋᐊᖅᑕᐅᓂᕆᖃᑦᑕᖅᑕᖓᓂᒃ 

ᓄᑖᕈᕆᐊᖅᑕᐅᓂᖓᓂᓪᓗ ᐃᓕᓴᕕᒃ. ᖃᓄᑎᒋᐅᓇ ᐸᕐᓇᑕᐅᓂᖃᕐᓂᐊᖅᑲ ᐃᓕᓴᕕᕗᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐊᓕᐊᓇᐃᒍᓱᑦᑎᐊᕐᒥᔪᖓ ᑖᓐᓇ ᐃᓕᓴᕆᔭᐅᓯᒪᓕᕐᒪᑦ ᑕᓐᓇ 

ᐸᕐᓇᒃᐸᓪᓕᐊᒋᐊᖃᖅᖢᓂ ᐸᕐᓇᐅᑎ, ᐸᕐᓇᒃᓯᒪᔭᕆᐊᖃᕐᓂᖓᓄᑦ ᑖᓐᓇ ᓄᑕᐅᙱᓐᓂᖓᓄᑦ ᑕᐃᒪᓐᓇ 

ᐋᖅᑭᒋᐊᕆᐊᖃᓪᓚᑦᑖᕐᓂᖓ ᓴᖅᑭᔮᖅᓯᒪᓕᕐᒪᑦ.  

 

ᑕᕝᕘᓇᓗ ᑮᓇᐅᔭᓂᒃ ᑐᔅᓯᕋᐅᑎᒃᑯᑦ ᑕᕝᕗᙵᖅᓯᒪᓕᕐᒪᑦ ᖁᕕᐊᒋᑦᑎᐊᖅᓱᒍ.  

 

ᑖᓐᓇ ᐃᓗᓕᑯᓗᖏᓐᓂᒃ ᑎᑎᕋᐅᔭᕐᓂᕈᔪᖏᓐᓂᒃ, ᑕᒪᒃᑯᐊ ᕿᒥᕐᕈᐊᕐᓂᐊᕐᒥᖕᒪᑕ ᐊᒻᒪᓗ ᐸᕐᓇᒃᑕᐅᑦᑎᐊᕐᓂᐊᕐᒪᑕ. 

ᑖᒃᑯᐊ ᐃᓗᓕᖏᓐᓂᒃ ᑖᒃᑯᐊ ᑕᕝᕙ ᐱᓕᕆᒋᒋᐊᖅᑳᕈᒪᓪᓗᑎᒃ ᑕᐃᓐᓇ ᑎᑎᖅᑲᐅᓯᐊᖅᑕᐅᓚᐅᖅᑐᖅ, ᑕᐃᓐᓇ 

ᐸᕐᓇᐅᑎᒋᔭᐅᓂᐊᕐᒪᑦ. ᑕᕝᕘᓇ ᑕᐃᒪᓐᓇ ᐅᖃᕈᓐᓇᖅᓱᖓ ᒫᓐᓇᐅᔪᖅ. ᖁᔭᓐᓇᒦᒃ, ᐅᖃᖅᑎᑦᑎᔩ. 

 

ᐅᖃᖅᑎ: ᓯᕗᓪᓕᖅᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᐊᑕᒍᑦᑖᓗᒃ.  

 

ᐊᑕᒍᑦᑖᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎᑦᑎᔩ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ, ᐱᖓᓲᒻᒪᑕ ᐃᓕᓴᕖᑦ ᐃᓪᓗᓕᒻᒥ; 

ᒥᑭᔫᑕᐅᓛᓄᑦ, ᕿᑎᐊᓃᑦᑐᓄᑦ ᐊᒻᒪ ᖁᑦᑎᓂᖅᓴᒦᑦᑐᓄᑦ.  

ᒥᓂᔅᑕ ᐅᓂᒃᑳᖃᕈᓐᓇᖅᑳ ᐱᓕᕆᕕᖓᑕ ᐱᓕᕆᐊᕆᓯᒪᔭᖏᓐᓂᒃ ᖃᐅᔨᒪᑦᑎᐊᕋᓱᑦᑐᑎᒃ ᕿᑎᐊᓃᑦᑐᓄᑦ 

ᐃᓕᓐᓂᐊᕐᕕᒃ, ᖁᑦᑎᓂᖅᓴᓂᓪᓗ ᐃᓕᓐᓂᐊᕐᕕᒃ ᖃᓄᐃᙱᑦᑎᐊᕋᓗᐊᕐᒪᖔᑕ ᐊᑦᑕᓇᙱᑦᑎᐊᕐᓗᑎᓪᓗ 

ᐋᓐᓂᐊᓕᕐᓇᙱᓪᓗᑎᓪᓗ ᐃᓕᓐᓂᐊᖅᑎᓄᑦ ᐃᓕᓴᐃᔨᓄᓪᓗ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᐊᕿᐊᕈᖅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᑖᒃᑯᐊ, ᐃᓛᒃ ᐃᓕᓴᕐᕖᑦ, 46ᖑᓕᕐᒪᑕ ᑕᒫᓂ ᓄᓇᕗᒻᒥ, 

ᐱᖓᓲᓪᓗᑎᒃ ᑕᐃᑲᓂ ᐃᒡᓗᓕᖕᒥ. ᑕᐃᓐᓇ ᖁᕝᕙᓯᖕᓂᖅᓴᓂᒃ ᐃᓕᓐᓂᐊᕐᕕᒃ ᒪᒃᐱᖅᑕᐅᕋᑖᓚᐅᕐᒪᑦ. ᑕᐃᒪᓐᓇ 

ᐋᖅᑭᑦᑎᐊᖅᓯᒪᔪᖅ ᖃᐅᔨᒪᓪᓗᒍ. ᑕᐃᓐᓇ ᐊᑯᓐᓂᖓᓐᓃᑦᑐᓂᑦ ᒫᓐᓇ ᐅᓂᒃᑳᓂᑦ ᓯᕗᓂᑦᑎᐊᓃᑦᑐᖃᖏᒻᒪᑦ 

ᐅᓂᒃᑳᕆᑦᑎᐊᖁᓐᓇᕐᓇᒍ ᑭᓯᐊᓂ ᖃᓄᐃᑉᐸᓪᓕᐊᓂᖓᓂᑦ. 

 

ᑕᕝᕙᓂᓗ ᐱᓇᓱᐊᕈᓯᑦᑎᓐᓂᑦ ᑕᐃᓐᓇ ᐱᖁᔭᖅ 10 ᕿᒥᕐᕈᔭᐅᓕᖅᐸᑦ ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔫᑎᖏᑦᑎᒍᑦ 

ᑕᐃᑰᓇ ᐊᐱᕆᑦᑎᐊᑲᓐᓂᕈᓐᓇᕐᓂᐊᕈᓂ ᑭᐅᒪᑦᑎᐊᕈᓐᓇᕐᓂᓴᐅᕆᓂᐊᖅᑕᕋ ᐃᓗᓪᓚᕆᑯᓗᖏᓐᓂᑦ 

ᐊᑐᐃᓐᓇᖃᕐᓂᐊᕋᒪ ᖃᐅᔨᒪᑎᑉᐸᒌᕈᒪᓪᓗᒍ ᒪᓕᒐᓕᐅᖅᑎᖃᑎᒐ ᑖᒃᑯᐊ ᐃᓗᓕᑯᓗᖏᓐᓂᑦ ᐱᓯᒪᓂᐊᖅᓱᖓ, 

ᐊᒻᒪᓗ ᐃᖅᑲᓇᐃᔭᖅᑎᐊᓐᓄᑦᑎᓐᓂᑦ ᐃᑲᔪᖅᑕᐅᔪᓐᓇᕐᓂᐊᖅᓱᑕ ᑖᓐᓇ ᑭᐅᒪᑦᑎᐊᕈᒪᓪᓗᒍ. ᖁᔭᓐᓇᒦᒃ, 

ᐅᖃᖅᑎᑦᑎᔩ. 

 

ᐅᖃᖅᑎ: ᑐᒡᓖᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᐊᑕᒍᑦᑖᓗᒃ. 

 

ᐊᑕᒍᑦᑖᓗᒃ: (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒥᓂᔅᑕ ᑕᐃᒪ ᖃᐅᔨᒪᒻᒪᑦ ᐱᓕᕆᕕᖓ ᐱᓕᕆᓯᒪᒻᒪᑦ 

ᓯᐊᒻᒪᐃᒋᐊᕋᓱᑦᑐᑎᑦ ᐅᓪᓗᓕᒫᑦ ᒥᑭᔫᑕᐅᓛᑦ ᐃᓕᓐᓂᐊᕐᓂᕆᖃᑦᑕᖅᑕᖏᓐᓂᑦ ᓄᓇᓕᓐᓂᑦ, ᓄᓇᓕᓐᓄᑦ 

ᓄᓇᕗᒻᒥ.  

 

ᑐᑭᐅᒪᑎᑦᑎᒋᐊᕈᑏᑦ ᐃᓕᓐᓂᐊᖅᑐᓕᕆᔨᒃᑯᓐᓃᖔᖅᑐᑦ ᐅᖃᖅᓯᒪᒻᒪᑦ, “ᐃᓕᓴᕕᓕᒫᑦ ᐃᓂᔅᓴᖃᙱᒻᒪ ᐅᓪᓗᓕᒫᖅ 

ᐃᓕᓐᓂᐊᖅᑎᑦᑎᒐᓱᓐᓂᕐᒧᑦ ᒥᑭᔫᑕᐅᓛᖏᓐᓂᑦ”.  

 

ᒥᓂᔅᑕ ᓇᓗᓇᐃᖅᓯᒍᓐᓇᖅᑳ ᖃᖓᓪᓚᑦᑖᖅ ᐅᓪᓗᓕᒫᖅ ᐃᓕᓐᓂᐊᖅᑎᑕᐅᖃᑦᑕᓕᕈᓐᓇᓛᕐᒪᖔᑕ ᒥᑭᔫᑕᐅᓛᖑᔪᑦ 

ᐃᓪᓗᓕᒻᒥ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐊᕿᐊᕈᖅ. 

 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ: ᖁᔭᓐᓇᒦᒃ, ᐃᔅᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒫᓐᓇ 12-ᐅᔪᐃᑦ ᖁᓖᓪᓗ 

ᒪᕐᕉᔪᐃᑦ ᓄᓇᓖᒃ, ᐅᓪᓗᓕᒫᖅ ᐃᓕᓐᓂᐊᖅᑎᑦᑎᖃᑦᑕᓕᖅᑐᐃᑦ ᒥᑭᔫᑕᐅᓛᖏᓐᓂᑦ, ᑕᐃᒃᑯᐊ ᐊᓯᒃᑲᓐᓂᖏᑦ 

ᐊᔾᔨᒌᙱᑦᑐᓃᑦᑐᓂᑦ ᐱᕙᓪᓕᐊᔭᐅᓯᒪᓂᕆᔭᖏᑦ.  

 

ᐊᑕᖏᐸᓗᑦᑐᑎᑦ ᑮᓇᐅᔭᖅᑖᒃᑲᓐᓂᕆᐊᖃᓛᕐᖓᑕ ᓴᓇᒋᐊᖅᓯᒍᑎᔅᓴᓂᑦ ᐊᑐᐃᓐᓇᕈᕈᓐᓇᓛᕐᖓᑦ 

ᐃᓕᓐᓂᐊᖅᑎᑦᑎᓂ ᑕᐃᒫᒃ ᓄᓇᓕᖓᓂᑦ, ᐃᓪᓗᓕᒃ ᑕᕝᕙᓃᖃᑕᐅᕙᓪᓚᐃᔪᖅ, ᑕᐃᓐᓇᓴᐃᓐᓇᖅ ᑕᑯᔭᒥᓃᑦ 

ᑎᑎᕋᖅᓯᒪᔪᖃᔪᔪᖅ ᐸᕐᓇᐅᑎᒋᐊᖃᖅᑐᓄᑦ ᑭᖑᓪᓕᐅᓛᖅᑐᓄᑦ.  

 

ᑲᖏᖅᓯᓂᖅ ᑭᖑᓪᓕᐅᓂᐊᔪᒻᒪᑦ ᐅᓪᓗᓕᒫᖅ ᐃᓕᓐᓂᐊᖅᑎᑦᑎᖃᑦᑕᕈᓐᓇᖅᓯᓗᑎᒃ ᓄᑲᖅᑎᖅᐹᖑᔪᓂᑦ. ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏ. ᐊᕐᕕᐊᑦ ᓂᒡᒋᐊᓄᑦ ᒪᓕᒐᓕᐅᖅᑎ, ᖃᑉᓗᑦᓯᐊᖅ. 

 

ᐊᐱᖅᑯᑦ 182 - 7(2): ᑕᕆᐅᕐᒥ ᐱᖁᑎᕐᔪᐊᖏᑦ ᐊᒻᒪ ᐅᖅᓱᐋᓗᒻᒥ ᐊᖏᒐᔪᒥᒃ ᐅᒥᐊᕐᔪᐊᒃᑯᑦ 

ᑎᑭᕌᖅᑕᐅᕙᓐᓂᖅ (ᖃᑉᓗᑦᓯᐊᖅ) 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒃᑲ ᑐᕌᖓᙳᓱᑦᑐᑦ ᒥᓂᔅᑕᒋᔭᐅᔪᒧᑦ 

ᐃᖏᕐᕋᔪᓕᕆᓂᕐᒧᑦ ᐊᐅᓚᔪᓐᓇᐅᑎᓕᕆᓂᕐᒧᓪᓗ ᓄᓇᕗᒻᒥ. 

 

ᒥᓂᔅᑕ ᑕᐃᒪ ᐃᖅᑲᐅᒪᒻᒪᑦ, ᒪᓕᒐᓕᐅᕐᕕᒻᒨᖅᓯᔪᒐᒪ ᑎᑎᖅᑲᓂᑦ ᐅᐱᕐᖔᒃᑯᑦ ᐃᔅᓯᕙᓂᖃᖅᑎᓪᓗᑕ 

ᐱᔾᔪᑎᖃᖅᑐᓂᑦ ᐋᖅᑭᐅᒪᕕᒻᒥᑦ ᐃᒪᐅ ᐃᖅᑲᖓᓂᑦ ᓄᓇᙳᐊᓕᐅᕐᓂᐊᖅᑐᒥᒃ.  

 

ᑐᑭᓯᒃᑲᓐᓂᕈᑎᔅᓴᐃᑦ ᐱᓕᕆᔨᐅᔪᓄᑦ ᐅᖃᖅᓯᒪᒻᒪᑕ ᐅᖃᓕᒫᕐᓗᒋᑦ, “ᓯᓈᖓ ᓯᓈᖓᓄᑦ ᖃᓂᑦᑐᐃᑦ 

ᑕᓯᐅᔭᕐᔪᐊᕐᒥᑦ ᐊᑦᑕᕐᓇᖅᑐᒦᓕᖅᐸᓪᓕᐊᑐᐃᓐᓇᕐᖓᑕ ᓯᓚᐅᑉ ᐅᖅᑰᓯᕙᓪᓕᐊᓂᖓ ᐱᔾᔪᑕᐅᓪᓗᓂ, 

ᓯᓚᓗᓐᓂᖅᓴᐅᕙᑦᑐᓂᑦ, ᖃᓐᓂᓂᖅᓴᐅᕙᑦᑐᓂᓗ. ᐊᒻᒪᓗᑦᑕᐅᖅ ᐊᐅᔪᐃᑦᑐᖏᑦ ᐊᐅᑉᐸᓪᓕᐊᓕᖅᑐᑎᑦ, ᑕᐃᒪ 

ᐊᐅᕝᕕᐅᔪᓄᑦ ᖁᕝᕙᓯᓯᕚᓪᓕᖅᓯᒪᔪᓄᑦ ᐱᓛᖑᒻᒪᑦ ᐊᕐᕕᐊᖅ. ᑕᐃᒫᓪᓗ ᐅᒥᐊᑦ ᐊᖑᓇᓱᑦᑏᓪᓗ, ᐅᒥᐊᖅᑐᑦᑏᓪᓗ 

ᐊᑦᑕᕐᓇᖅᑐᒦᓐᓂᖅᓴᐅᖃᑦᑕᓕᕐᖓᑕ. ᐊᒻᒪᑦᑕᐅᖅ ᐅᓗᕆᐊᓇᖅᓯᕙᓪᓕᐊᑐᐃᓐᓇᕆᓪᓗᓂ ᐅᒥᐊᕐᔪᐊᓄᑦ 

ᐊᖏᔫᑕᐅᓂᖅᓴᐅᔪᓄᑦ ᖃᓪᓕᒐᓱᑦᑎᓪᓗᒋ ᓄᓇᓕᖓᓄᑦ”. ᑕᕝᕗᖓ ᐅᖃᓕᒫᖅᑕᒃᑲ ᐃᓱᓕᓪᓗᑎᒃ. 

 

ᐅᖃᖅᑏ, ᐋᖅᑭᐅᒪᕕᒃ ᑲᑐᔾᔨᖃᑎᒌᖏᑦ ᐃᑲᔪᖅᑕᐅᒍᒪᓯᒪᒻᒪᑕ ᑲᓇᑕᒥ ᐃᒪᕕᒻᒥᑦ ᐱᔨᑦᑎᕋᖅᑎᐅᔪᓄᑦ, 

ᐃᒪᕐᒥᐅᑕᓕᕆᔨᒃᑯᓐᓄᓪᓗ ᑲᓇᑕᒥ, ᓄᓇᙳᐊᓕᐅᕐᓂ ᐱᔭᕇᖅᑕᐅᖁᔭᐅᓪᓗᓂ, ᐃᖅᑲᙳᐊᓕᐅᕐᓂᖅ. ᑖᓐᓇ 

ᐅᖃᐅᓯᕆᒐᒃᑯᑦ ᐃᔅᓯᕙᓂᑦᑎᓐᓂᑦ ᒥᓂᔅᑕ ᓇᓗᓇᐃᖅᓯᔪᔪᖅ ᐃᑲᔪᖅᓯᕋᒥᒎᖅ ᑖᔅᓱᒥᖓ ᐱᓕᕆᐊᖑᔪᒥᑦ. 

 

ᒥᓂᔅᑕ ᓇᓗᓇᐃᖅᓯᒍᓐᓇᓕᖅᑳ ᐅᓪᓗᒥ ᖃᓄᐃᓕᖓᓕᕐᒪᖔᖅ ᑖᔅᓱᒪ ᐱᓕᕆᐊᖑᓂᖓ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᓐᓄᑦ ᐊᐅᓚᔪᓐᓇᐅᑎᓕᕆᔨᒃᑯᓐᓄ ᒥᓂᔅᑕ ᕼᐃᒃᔅ. 

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᒪᓕᒐᓕᐅᖅᑎ ᐅᖃᖅᑲᐅᒻᒪᑦ ᐃᑲᔪᖅᓰᖃᑦᑕᕋᒪ 

ᖃᓄᑐᐃᓐᓇᑦᑎᐊᖅ ᓄᓇᙳᐊᓕᐅᖅᑐᖃᖅᑎᓪᓗᒍ ᐅᕝᕙᓘᓐᓃᑦ ᐊᑦᑕᕐᓇᖅᑐᒦᖁᓇᒋᑦ ᑭᒃᑯᑐᐃᓐᓇᐃᑦ.  

 

ᑕᐃᒃᑯᐊ ᐅᒥᐊᕐᔪᐊᒃᑯᓪᓗ ᑎᑭᑕᐅᖃᑦᑕᖅᑐᑦ ᐃᓱᒪᒋᓪᓗᒋᑦ ᓄᓇᓖᑦ. ᑖᓐᓇ ᓄᓇᕗᒻᒥ ᐱᒋᐊᖅᑎᑕᐅᒥᓂᐅᖏᒻᒪᑦ 

ᐅᓪᓗᒥᒨᖓᔪᓂᑦ ᓇᓗᓇᐃᖅᑐᕋᔅᓴᖃᖏᑦᑐᖓ ᓱᔪᖃᖅᓯᒪᒻᒪᖔᖅ, ᖃᐅᔨᒪᒐᓗᐊᖅᑐᖓ ᑲᑐᔾᔨᖃᑎᒌᖑᔪᐃᑦ 

ᐅᖃᖃᑎᒌᖃᑦᑕᕐᖓᑕ ᑐᓴᐅᒪᖃᑎᒌᖃᑦᑕᕐᖓᑕ, ᑰᔾᔪᐊᕐᓗ ᑐᓚᑦᑕᕐᕕᓕᐊᖑᓂᖓᓄᑦ ᓄᓇᙳᐊᓕᐅᖅᑕᐅᓛᕐᒥᒻᒪᑦ 

ᑖᕙᓐᓇ ᐃᖅᑲᖓ. ᓄᓇᓕᓐᓂᑦ ᓇᓗᓇᐃᖅᑕᐅᓯᒪᒻᒪ ᖃᐅᔨᒪᙱᑦᑎᐊᕋᒪ ᐃᖅᑲᖓᓂᑦ 

ᓄᓇᙳᐊᕐᒨᖅᓯᔪᖃᓐᓂᐊᕆᐊᖓ.  

 

ᑕᐃᒃᑯᓄᖓᖃᐃ ᓯᑯᓯᐅᑎᓕᕆᔨᒃᑯᖅᑲᐃ ᐅᕝᕙᓘᓐᓃᑦ ᑲᓇᑕᒥ ᐃᖏᕐᕋᔪᓕᕆᔨᒃᑯᓐᓄᑦ ᐱᓕᕆᐊᖑᔪᔅᓴᐅᒻᒪᑕ 

ᐊᐅᔭᖅ ᐱᒍᒪᔪᓂ ᑐᓴᓚᐅᙱᓇᑦᑕ ᓱᓕ. ᓇᓗᓇᐃᖅᓯᕕᐅᓚᐅᕋᓗᐊᖅᑐᒍᑦ ᓯᑯᓯᐅᑎᓕᕆᔨᒃᑯᓐᓄᑦ ᑭᓯᐊᓂ 

ᐅᖃᐅᓯᖃᓚᐅᙱᒻᒪᑕ ᐃᖅᑲᖓᓂ ᓄᓇᙳᐊᓕᐅᕐᓂᕐᒥᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᓯᕗᓪᓕᐹᒥ ᐃᓚᒋᐊᕈᑏᑦ ᐊᐱᕆᒍᒃ, ᒥᔅᑕ ᖃᑉᓗᑦᓯᐊ. 

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ.  

 

ᑐᑭᒃᑲᓐᓂᕈᑎᔅᓴᐃᑦ ᐱᑎᑕᐅᓯᒪᔪᑦ ᑲᒪᓂᐊᖅᑐᒧᑦ ᐅᖃᖅᓯᒪᒻᒪᑕ ᐅᖃᓕᒫᕐᓗᒋ, “ᓄᓇᓕᐅᔪᕐᖑᓇ 

ᐃᓄᒋᐊᔅᓯᕙᓪᓕᐊᒻᒪᑦ ᑕᐃᒫᓪᓗ ᐱᔭᕆᐊᑐᓕᖅᑐᓂᑦ ᓈᒻᒪᑦᑐᓂᑦ ᐅᖅᓱᐊᓗᔅᓴᖏᓐᓂᑦ ᐱᑎᖃᑦᑕᕆᐊᖏᑕ, 

ᐃᒪᖓᓗ ᐃᑲᐃᓪᓕᕙᓪᓕᐊᕖᙵᖅᑐᓂ, ᐅᖅᓱᐊᓗᑦᑕᐅᑏᑦ ᑕᑕᓪᓗᑎᑦ ᑎᑭᒍᓐᓇᐃᓕᒻᒪᑕ. ᑎᓂᙵᑎᓪᓗᒍ 

ᑎᓄᔾᔭᐅᓲᖑᒻᒪᕆᓕᖅᑐᐃ ᐅᒥᐊᕐᔪᐊᑦ ᑖᓐᓇ ᐊᕙᑎᖓᓐᓄᑦ ᐃᓱᒫᓗᓇᓪᓚᕆᑦᑐᖅ. ᐊᕐᕕᐊᑦ 

ᑎᑭᑕᐅᖃᑦᑕᕈᓐᓇᔾᔮᒍᓐᓃᕐᖓᑦ ᐅᒥᐊᕐᔪᐊᓄᑦ ᑕᑕᑦᑐᓄᑦ.  

 

ᑕᐃᒪᓕ ᑕᑕᙱᑦᑐᓂᑦ ᐅᓯᔪᓄᑦ ᐊᑕᐅᓯᐊᕋᑎᒃ ᑎᑭᑕᐅᕆᐊᓕᖅᓯᒪᒻᒪᑕ ᐅᒥᐊᕐᔪᐊᖃᕐᓇᐅᑎᓪᓗᒍ, ᐊᒻᒪ 

ᓂᐅᕕᕐᕕᐅᑉ ᓴᓂᐊᓃᑦᑐᓂᑦ − ᓂᐅᕋᐃᕕᖓᑦ ᐹᖓᓃᑦᑎᐊᖅᑐᓂᑦ ᑲᖏᑦᑐᐊᑦᑎᐊᑉ. ᐅᒥᐊᕐᔪᐊᑦ 

ᐳᓛᒋᖃᑦᑕᕈᓐᓃᕐᖓᑕ ᑲᖏᖅᑐᐊᑦᑎᐊᒧᑦ, ᓱᓪᓗᓕᑯᑖᒑᓗᒻᒥᑦ ᐊᑐᕆᐊᖃᖅᐸᓕᖅᑐᐃᑦ. ᐊᑯᓂᐅᓂᖅᓴᕐᓗ 

ᒥᓪᓗᐊᑎᑦᑎᒋᐊᖃᖅᐸᑦᑐᑎᑦ. ᑖᓐᓇ ᒥᓪᓗᐊᑎᑦᑎᕕᐅᔪᖅ ᑲᓇᓐᓇᖅᐸᓯᐊᓄᑦ ᓅᑕᐅᖁᑦᑕᕋᓗᐊᖅᑲᕗᑦ. 

ᐊᒻᒪᓗᑦᑕᐅᖅ ᐊᐅᓚᑦᑎᐊᕐᓂᐊᕐᖓᑦ, ᖃᓂᙱᓐᓂᐊᓄᑦ ᐅᖅᓱᐊᓗᖃᐅᑎᖃᕐᕕᐅᓕᖅᑑᑦ ᓅᑕᐅᖁᔭᕋᓗᐊᕋ.” 

 

ᑖᓐᓇ ᐅᖃᐅᓯᕆᒐᒃᑯ ᐅᐱᕐᖔᒃᑯᑦ ᐃᔅᓯᕙᓂᖃᖅᑎᓪᓗᑕ ᒥᓂᔅᑕ ᓇᓗᓇᖅᓯᔪᔪᖅ ᑲᓇᑕᒥ ᐃᖏᕐᕋᔪᓕᕆᔨᒃᑯᑦ 

ᑮᓇᐅᔭᖃᖅᑎᑦᑎᓯᒪᒻᒪᑕ ᐃᒪᕕᒻᒥᑦ ᓴᐳᒻᒥᑦᑎᒍᑎᔅᓴᓄᑦ ᐸᕐᓇᐅᑎᓃᖔᖅᑐᓂᑦ ᐋᖅᑭᒋᐊᖅᓯᒍᑎᔅᓴᐅᔪᓂᑦ 

ᓄᓇᓕᐅᑉ ᑐᓚᑦᑕᕐᕕᖓᓂᑦ ᐊᑲᐅᓯᒋᐊᖅᑕᒐᓱᑦᑐᓂᑦ ᐅᒥᐊᕐᔪᐊᒃᑯᑦ ᑎᑭᑕᐅᕕᐅᖃᑦᑕᖅᑐᖅ ᐊᒻᒪ ᐅᖅᓱᐊᓗᓄᑦ 

ᑯᕕᕕᐅᖃᑦᑕᖅᑐᖅ. 

 

ᒥᓂᔅᑕ ᓇᓗᓇᐅᖅᓯᒍᓐᓇᖅᑳ ᖃᓄᖅ ᐱᓕᕆᕕᖓ ᐱᖃᑕᐅᓯᒪᒻᒪᖔᑦ ᑖᔅᓱᒧᖓ ᐱᓕᕆᐊᖑᔪᒧᑦ? ᖁᔭᓐᓇᒦᒃ, 

ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎᐅᑉ ᑖᔅᓱᒥᖓ 

ᐊᐱᖅᑯᑎᖃᕐᖓᑦ. 

 

ᐅᖃᖅᑏ, ᒪᕐᕉᓐᓂᒃ ᐱᓕᕆᔪᖃᖅᓯᒪᒻᒪᑦ ᐊᕐᕕᐊᓂᑦ ᕼᐋᒪᓚᒃᑯᓐᓄᑦ ᑖᒃᑯᐊ ᐱᒋᐊᖅᑎᑕᐅᓯᒪᔪᐃᑦ 

ᑮᓇᐅᔭᖃᖅᑎᔪᒐᑦᑎᒍᑦ, ᐅᒥᐊᕐᔪᐊᓄᑦ, ᐅᓂᒃᑳᓕᐅᖅᑐᖃᖅᑐᖅ ᓄᓇᓕᓐᓂᑦ ᐃᖏᕐᕋᔪᓕᕆᓂᕐᒧᑦ ᑮᓇᐅᔭᖏᓐᓂᑦ 

ᐋᖅᑭᒋᐊᖅᑕᐅᓂᐊᕐᓗᓂ ᓄᓇᓕᐅᑉ ᑐᓚᑦᑕᕐᕕᖓ, ᑖᓐᓇᖃᐃ ᐱᔭᕇᖅᑕᐅᕙᓪᓕᐊᓕᖅᑐᖅ ᐱᔪᓐᓇᐅᑎᖓ. 

 

ᐊᒻᒪ ᑮᓇᐅᔭᖅᑖᖅᑎᑕᐅᓯᒪᒋᓪᓗᑎᑦ ᐋᖅᑭᒋᐊᖅᓯᒍᑎᔅᓴᐅᔪᓂᑦ ᐅᒥᐊᕐᔪᐊᓄᑦ ᓂᐅᕋᐃᕕᒋᔭᖓᓐᓄᑦ, ᐅᒥᐊᕐᔪᐊᒃᑯᑦ 

ᓂᐅᕋᐃᓕᖅᑲᑕ ᐊᑲᐅᓂᖅᓴᐅᒐᔭᖅᑐᔅᓴᐅᓕᖅᑯᖅ, ᐊᒻᒪ ᑮᓇᐅᔭᖃᖅᑎᑕᐅᖃᑦᑕᖅᓯᒪᒻᒥᒻᒪᑕᑦᑕᐅᖅ ᐅᒥᐊᕐᔪᐊᖅ 

ᐱᑐᕝᕕᖏᓐᓄᑦ, ᑕᐃᓐᓇᓕ ᓇᒦᓛᕐᒪᖔᖅ ᐅᖅᓱᐊᓗᖃᐅᑎᖃᕐᕕᒃ ᖃᐅᔨᒪᔭᐅᓕᕐᖓᑦ ᑖᓐᓇ 

ᐃᓚᓕᐅᑎᔭᐅᒋᐊᕈᓐᓇᙳᓱᓕᖅᑐᖅ ᐸᕐᓇᑕᐅᔪᓄᑦ.  

 

ᑕᐃᒃᑯᐊ ᐅᒥᐊᕐᔪᐊᑉ ᐱᑐᕝᕕᖏᑦ ᐃᓕᔭᐅᓛᖅᑐᐃᑦ ᐊᑲᕐᕆᔮᕐᓂᖅᓴᐅᑎᑕᐅᒐᓱᓪᓗᑎᒃ ᐅᖅᓱᐊᓗᒻᒥᒃ ᓂᐅᕋᐃᓂᕐᒥᑦ, 

ᐊᒻᒪᑦᑕᐅᖅ ᐅᒥᐊᕐᔪᐊᒃᑯᑦ ᑭᓱᑐᐃᓐᓇᕐᓄᑦ ᑎᑭᑦᑐᓄᑦ ᐃᓕᐅᖅᑲᐃᕕᑦᑕᖃᓛᓕᕐᖓᑦ. ᐊᒻᒪᑦᑕᐅᖅ 

ᐋᖅᑭᒋᐊᖅᑕᐅᑎᐊᖅᑲᑕ ᐅᒥᐊᕐᔪᐊᑦ ᑕᑕᓪᓗᑎᒃ ᑎᑭᒍᓐᓇᖅᓯᒐᔭᖅᑐᔅᓴᐅᕗᑦ, ᒥᑭᔫᑕᐅᙱᓂᖅᓴᓂᑦ ᑕᑕᙱᑦᑐᓄᑦ 

ᑎᑭᑕᐅᖃᑦᑕᕈᓐᓃᕐᓗᑎ. ᓯᑯᓚᐅᖅᑎᓐᓇᒍ ᐱᔭᕇᖅᑕᐅᒐᓱᖃᑦᑕᕋᔭᖅᑐᖅ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᑐᒡᓕᐊ ᐊᒻᒪ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅᑕ ᖃᑉᓗᑦᓯᐊᖅ.  

 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓯᐅᑉ ᐱᒋᐊᕐᓂᖓᓂ, ᒥᓂᔅᑕ ᐅᖃᔪᒻᒪᑦ 

ᐱᓕᕆᕙᓪᓕᐊᓕᕐᒪᑕ ᐊᕐᕕᐊᑦ ᐅᖅᓱᐊᓗᖃᕐᕕᔅᓴᐅᔪᓄᑦ.  

 

ᒥᓂᔅᑕ ᐅᖃᕈᓐᓇᖅᐹ ᐅᖅᓱᐊᓗᓕᕆᔨᒃᑯᑦ ᖃᓄᐃᒍᑎᖃᓚᐅᕐᒪᑕᖔᑕ ᐊᐅᔭᖅ ᐅᖅᓱᐊᓗᒻᒥ ᐅᖅᓴᐃᓂᐅᓚᐅᖅᑐᒥ? 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐃᖏᕐᕋᔪᓕᕆᔨᒃᑯᓐᓄᑦ, ᒥᓂᔅᑕ ᕼᐃᒃᔅ.  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᓴᐅᒪᖓᑦᑐᖓᓕ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᐊᐃᕕᓕᒻᒧᑦ ᒪᓕᒐᓕᐅᖅᑎ, ᐊᖑᑎᐊᓗᒃ.  

 

ᐊᐱᖅᑯᑦ 183 - 7(2): ᐃᓱᓕᒪᑦᑎᐊᖅᑐᓕᕆᔾᔪᑎᓄᑦ (ᐊᖑᑎᐋᓗᒃ) 

 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᑎᒎᓕᖅᑐᖅ) ᐊᐱᖅᑯᑎᒃᑲ ᐅᓪᓗᒥ ᐋᓐᓂᐊᖅᑐᓕᕆᔨᒃᑯᑦ 

ᒥᓂᔅᑕᖓᓄᑦ.  

 

ᐅᖃᖅᑏ, ᐃᓱᒪᓕᕆᓂᖅ ᐱᒻᒪᕆᐅᕗᖅ. ᒥᓂᔅᑕ ᖃᐅᔨᒪᒐᒥ, ᑕᓪᓕᒪᖓᓂ ᒪᓕᒐᓕᐅᕐᕕᖏᑦ ᓄᓇᕗᑦ 

ᑲᔪᓯᑎᑦᑎᓚᐅᖅᓯᒪᔪᑦ ᐱᖁᔭᕐᒥ ᐃᓱᒪᓕᕆᓂᕐᒧᑦ. ᑖᓐᓇ ᐱᖁᔭᖅ ᐊᖏᖅᑕᐅᓚᐅᖅᓯᒪᓪᓗᓂ ᔫᓐ 8, 2021-ᒥ, 

ᐅᑭᐅᑦ ᑕᓪᓕᒪᑦ ᐊᓂᒍᖅᐳᑦ.  

 

ᐅᖃᖅᑏ, ᑖᓐᓇ ᓄᑖᖅ ᐃᓱᒪᓕᕆᓂᕐᒧᑦ ᐱᖁᔭᖅ ᓱᓕ ᐃᕕᖅᑎᑕᐅᓯᒪᒻᒪᕆᙱᒻᒪᑦ, ᒥᓂᔅᑕ ᐅᖃᑦᑎᐊᕈᓐᓇᖅᐹ 

ᐅᓪᓗᔅᓴᖓᓂᑦ ᑖᓐᓇ ᐃᓱᒪᓕᕆᓂᕐᒧᑦ ᐱᖁᔭᖅ ᐃᕕᖅᑎᑕᐅᓯᒪᓪᓚᕆᓛᕐᓂᖓᓂ? ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ, ᒥᓂᔅᑕ ᐳᕉᔅᑐ.  

 

ᐊᖓᔪᖅᑳᖅ ᔮᓇᑦ ᐲᑦᓯᐅᓛᖅ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᕆᒻᒪᑦ. ᖃᐅᔨᒪᓪᓗᖓ ᐊᒥᓱᑦ ᑖᔅᓱᒪᙵᑦ ᐃᓱᒪᓕᕆᓂᕐᒧᑦ ᐱᖁᔭᕐᒥᑦ ᓂᕆᐅᓪᓚᕆᒻᒪᑕ 

ᐃᕕᖅᑎᑕᐅᓪᓚᕆᓕᕈᒫᕐᓂᖓ ᐃᑲᔪᕐᔪᐊᖅᑐᒥ ᐃᑲᔪᖅᐸᑦᑐᓄᑦ ᐃᓚᒌᓂ. ᐊᑐᓕᖅᑎᑕᐅᓂᖓ ᐱᖁᔭᖅ ᑖᓐᓇ 

ᓯᕗᓪᓕᖅᐹᖑᓪᓚᕆᑦᑐᖅ ᐱᓕᕆᕕᑦᑎᓐᓄᑦ.  

 

ᐃᓱᒪᓇᖅᑐᖅ 2027-ᒥ ᐃᓚᖓ ᐊᑐᓕᕈᒫᖅᑐᖅ. ᐃᓚᖏᓪᓗ 2027-ᒥ ᐃᕕᖅᑎᑕᐅᕙᓪᓕᐊᕈᒫᕆᓪᓗᑎ. 

ᐋᖅᑭᒋᐊᕆᐊᖃᕐᓂᖏᑦ ᑭᖑᓂᒃᑲᓐᓂᐊᒍᑦ ᐃᕕᖅᑎᑕᐅᔪᒫᖅᑐᑦ, ᑭᓪᓕᔅᓴᖏᓪᓗ ᖃᖓᒃᑯᑦ ᐱᒍᒫᖅᓱᓂ.  

 

ᐃᓐᓇᐃᓐᓇᐸᒃᑲ ᐱᓇᓱᐊᖃᑎᒃᑲ ᐃᖅᑲᖅᑐᐃᔪᓕᕆᔨᒃᑯᓐᓂ ᐱᓕᕆᖃᑎᖃᒃᑲᓐᓂᖁᓪᓗᒋᑦ ᒪᓕᒐᐃᑦ 

ᐋᖅᑭᑦᓯᒪᑦᑎᐊᓂᐊᕐᒪᑕ. ᖃᐅᔨᒪᓪᓗᖓ ᐊᒥᓱᑦ ᓄᓇᓖᑦ ᓇᓗᓕᖅᓯᒪᑐᐃᓐᓇᕆᐊᖃᕐᒥᒻᒪᑕ ᓱᒻᒪᑦ 

ᐋᓐᓂᐊᖅᑐᓕᕆᔨᒃᑯᑦ ᐊᑐᓕᖅᑎᑦᑎᑲᐃᒍᓐᓇᙱᒻᒪᖔᑕ ᐃᓚᖏᓐᓂ ᐱᖁᔭᓃᑦᑐᓂ. ᑐᑭᓯᐅᒪᖏᓐᓂᖏᓐᓄᑦ 

ᐅᕝᕙᓘᕝᕙ ᒪᓕᒐᕈᓰᑦ ᐃᓕᐅᖅᑲᖅᑳᕆᐊᖃᕐᒪᑕ ᐊᑐᓕᖅᑎᑦᑎᓚᕆᓚᐅᙱᓂᑦᑎᓐᓂ.  

 

ᑕᕝᕙ ᐃᓇᑦᓯᒪᕙᒃᑲ ᐃᖅᑲᖅᑐᐃᓕᕆᔨᒃᑯᓐᓂ ᐱᓕᕆᖃᑎᖃᒃᑲᓐᓂᖁᓪᓗᒋᑦ ᖃᓄᕐᓗ ᐃᑲᔪᒃᑲᓐᓂᕈᓐᓇᒋᐊᑦᓴᑎᓐᓂ 

ᒪᓕᒐᕈᓰᑦ ᑲᔪᓯᒍᑎᔅᓴᖏᓐᓄᑦ. ᐅᖃᕋᑖᕋᒪ ᐅᐱᕐᖔᖅ 2027-ᒥ ᓇᓚᐅᑦᑖᖅᓯᒪᕗᒍᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓯᕗᓪᓕᖅᐹ ᐃᓚᒋᐊᕈᑏᑦ ᐊᐱᕆᒍᒃ, ᒥᔅ ᐊᖑᑎᐊᓗᒃ.  

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᖁᔭᓐᓇᒦᓪᓗ ᒥᓂᔅᑕ. (ᑐᓵᔨᑎᒎᓕᖅᑐᖅ) ᐱᒻᒪᕆᐅᕗᖅ ᐃᓱᒪᓕᕆᓂᖅ 

ᓄᓇᕗᒻᒥ ᐋᖅᑭᑦᓯᒪᔅᓴᐅᓗᓂ ᐃᕕᖅᑎᑕᐅᓗᓂᓪᓗ ᐃᓕᖅᑯᓯᖅ ᒪᓕᓪᓗᒍ.  

 

ᒥᓂᔅᑕ ᖃᐅᔨᒪᒻᒪᑦ ᓈᓴᐅᑎᖓ 64 ᒪᓕᒐᓕᕆᓂᕐᒥᒃ ᐱᙳᖅᑎᑦᓯᑕᐅᓯᒪᒻᒪᑦ ᐃᓱᒪᓕᕆᓂᕐᒧᑦ ᑲᑎᒪᔨᓂᒃ. ᒪᓕᒐᖅ 

ᒪᓕᑦᑐᒍ ᐱᖓᓲᑦᑕᕆᐊᖃᖅᐳᑦ ᓄᓇᕗᒻᒥᐅᑕᐅᑦᓴᕆᐊᖃᕐᓗᑎᒃ ᐃᓄᐃᑦ. 

 

ᑎᒃᑯᐊᖅᑕᐅᔭᕆᐊᖃᕐᓗᑎᒃ ᐅᖃᐅᔾᔨᒋᐊᖅᑎᐅᓗᑎᒃ ᐃᓄᐃᑦ ᐃᓕᖅᑯᓯᖏᓐᓄᑦ ᑖᒃᑯᓄᖓ ᐃᓱᒪᓕᕆᔩᑦ 

ᑲᑎᒪᔨᖏᓐᓄᑦ. 

 

ᒥᓂᔅᑕ ᐅᖃᕈᓐᓇᖅᐸ ᖃᑦᓯᐊᖅᑎᖅᓱᑎᒃ ᑲᑎᒪᓯᒪᓕᖅᐸᑦ ᐃᓱᒪᓕᕆᔩᑦ ᐃᓚᒋᓗᒋᑦ ᑖᒃᑯᐊ ᐃᓕᖅᑯᓯᓕᕆᓂᕐᒧᑦ 

ᐅᖃᐅᔾᔨᒋᐊᖅᑎᖏᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᒃᑯᐊ ᐱᓯᒪᙱᑕᐃᓐᓇᕋᒃᑭᑦ ᑐᓴᕋᒃᓴᑦ ᑭᓯᐊᓂ 

ᐃᖅᑲᓇᐃᔭᖃᑎᖃᖅᓯᒪᓪᓚᕆᓕᖅᐳᒍᑦ ᓄᓇᕗᑦ ᑐᙵᕕᒃᑯᓐᓂᑦ. ᐱᒻᒪᕆᐊᓘᒻᒪᑕ ᑲᑐᔾᔨᖃᑎᒋᔭᑦᑎᓐᓂᒃ ᑕᒪᑐᒧᖓ 

ᖃᓄᖅᑑᕈᑎᒧᑦ. ᑕᒪᒃᑯᐊ ᖃᓄᖅ ᓇᓪᓕᐊᓐᓄᒃ ᑲᒪᒋᒋᐊᓕᓐᓄᑦ ᑖᒃᑯᐊ ᑐᓴᕋᒃᓴᐃᑦ ᓇᓂᒐᓱᒍᓐᓇᓛᖅᐸᒃᑲ 

ᐊᑐᐃᓐᓇᕆᓛᖅᖢᒋᑦ ᒪᓕᒐᓕᐅᖅᑎᒥᑦ. ᖁᔭᓐᓇᒦᒃ, ᐅᖃᖅᑎ. 

 

ᐅᖃᖅᑎ: ᑐᒡᓕᐊ ᐊᒻᒪᓗ ᑭᖑᓪᓕᖅᐹᖅ ᐊᐱᖅᑯᑏᑦ, ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐅᖃᖅᑎᑦᓯᔩ. (ᑐᓵᔨᑎᒎᓕᖅᑐ) : ᐃᑉᐸᑦᓴᖅ ᐃᑦᓯᕙᑎᓪᓗᑕ ᒪᓕᒐᓕᐅᕐᕕᒻᒥ ᒥᓂᔅᑕ 

ᑲᒪᔨᐅᔪᖅ ᓄᓇᕗᑦ ᓯᓚᑦᑐᓴᕐᕕᒃᑯᓐᓄᑦ ᑐᓴᖅᑎᑦᓯᓚᐅᕐᒪᑦ ᐅᖃᖅᖢᒍ ᑐᓵᓕᓄᑦ ᑐᑭᓕᐅᕆᔨᓄᑦ ᐃᓕᓐᓂᐊᕈᑦ 

ᓄᑖᒥᒃ ᐃᓕᓴᐅᑎᖃᖅᓯᒪᓕᖅᐳᑦ ᐃᓱᒪᓕᕆᓂᕐᒧᑦ. ᑕᓪᓕᒪᐅᓪᓗᑎᒃ ᐃᓕᓐᓂᐊᕋᔅᓴᐃᑦ ᕿᒥᕐᕈᔭᐅᓪᓗᑎᓪᓗ 

ᑖᑉᑯᓄᖓ ᐃᓄᐃᑦ ᐅᖃᐅᓯᖏᓐᓂᒃ ᑕᐃᒎᓯᓕᐅᖅᑎᒃᑯᖏᓐᓄᑦ. 

 

ᑖᓐᓇ ᐃᓕᓐᓂᐊᕈᑎ ᐃᑲᔪᕐᓂᖃᖅᑐᖅ ᐋᓐᓂᐊᖅᑐᓕᕆᓂᕐᒧᑦ ᒪᓕᒐᓕᕆᓂᕐᒧᑦ ᐃᓕᓴᐅᑎᓂᒃ ᐃᓕᒋᔭᐅᔪᑐᖃᐅᔪᑦ 

ᑐᓴᐅᑎᔫᒪᑦᓴᓂᕐᒧᑦ ᐅᖃᐅᓯᖅᑕᕆᔭᐅᔪᓂᒃ. ᖁᕕᐊᓱᑉᐳᑦ ᑖᓐᓇ ᐃᕕᖅᑎᑕᐅᓕᕋᔭᖅᐸᑦ ᑖᓐᓇ 

ᐃᓕᓐᓂᐊᕈᑎᑦᓴᐅᒍᒫᖅᑐᖅ ᐊᖏᖅᑕᐅᓯᒪᓕᕈᓂ. ᒥᓂᔅᑕ ᐅᖃᕈᓐᓇᖅᐸ ᖃᓄᖅ ᐋᓐᓂᐊᖅᑐᓕᕆᔨᒃᑯᑦ 

ᐃᓚᐅᓯᒪᒻᒪᖔᑕ ᑖᔅᓱᒧᖓ ᐱᓇᓱᓐᓂᐅᓯᒪᔪᒧᑦ? ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᒥᓂᔅᑕ ᐳᕉᔅᑐ. 

 

ᐊᖓᔪᖅᑳᖅ ᔮᓇᑦ ᐳᕉᔅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑑ. ᖁᔭᓐᓇᒦᒃ, ᐅᖃᖅᑎ. ᐅᖃᖅᑎ, ᖃᓄᖅ 

ᐃᓚᐅᓂᕆᔭᕗᑦ ᐃᓄᐃᑦ ᑕᐃᒎᓯᓕᐅᖅᑎᒃᑲᓐᓄᑦ ᑐᑭᓕᐅᕆᔭᐅᕙᓪᓕᐊᓪᓗᑎᒃ ᐃᖢᐊᖅᓴᐅᑎᓄᑦ ᑕᐃᒎᓯᖅᑕᐅᕙᑦᑐᑦ. 

ᑕᑯᑦᓯᐊᑲᐃᓐᓇᕐᓚᒃᑲ ᑖᒃᑯᐊ ᑎᑎᕋᖅᓯᒪᔪᖁᑎᒃᑲ ᖃᓄᖅ ᐱᓇᓱᐊᖃᑕᐅᒻᒪᖔᑉᑕ. 

 

ᐅᖃᕈᓐᓇᕋᓗᐊᖅᐳᖓᐃᓛᒃ ᐋᓐᓂᐊᖅᑐᓕᕆᔨᒃᑯᑦ ᓇᐅᒃᑯᑦ ᐋᖅᑭᒋᐊᕆᓇᓱᑦᓴᐃᓐᓇᖅᐸᑦᑐᒍᑦ 

ᑎᑎᖅᑲᖁᑎᒋᔭᑦᑎᓐᓂᒃ. ᐋᓐᓂᐊᕐᕕᓐᓄᑑᙱᑦᑐᖅ ᑭᓯᐊᓂ ᐃᓱᐊᖅᓴᐃᔨᓗᒃᑖᓄᑦ. ᑕᒪᒃᑯᐊ 

ᑐᑭᓕᐅᖅᑕᐅᔭᕆᐊᖃᓕᕋᐃᒐᒥᒃ ᒪᓕᒐᐃᑦ ᐱᓕᕆᐊᒃᓴᐃᓪᓘᓐᓃᑦ ᐋᓐᓂᐊᖅᑐᓕᕆᓂᕐᒧᑦ ᑕᐃᒎᓯᓕᐊᖑᓯᒪᔪᓂᒃ 

ᐊᑐᕐᓗᑕ ᑭᓯᐊᓂᐅᕙᑉᐳᑦ. ᐊᑐᖅᑕᐅᔪᐃᓐᓇᐅᕙᑦᑐᓂᓗ ᑕᒪᒃᑯᓄᖓ ᑲᒪᓪᓗᐊᑕᖅᑐᓄᑦ.  

 

ᐅᑎᕐᕕᒋᔪᓐᓇᓛᕋᓗᐊᕐᒥᔭᕋ ᑐᓴᕋᑦᓴᒃᑲᓐᓂᕐᓂᒃ ᑖᓐᓇ ᒪᓕᒐᓕᐅᖅᑎ. ᖁᔭᓐᓇᒦᒃ, ᐅᖃᖅᑑ. 

 

ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᑲᔪᓯᒍᑦᑕ. ᑲᑎᒪᔾᔪᑎᑦᑕ ᓈᓴᐅᑎᖓ 7. ᑎᑎᖅᑲᑎᒍᑦ ᐊᐱᖅᑯᑏᑦ. 

ᑲᑎᒪᔾᔪᑎᒃᓴᖅ 8.  ᑎᑎᖅᑲᑎᒍᑦ ᐊᐱᖅᑯᑕᐅᓚᐅᖅᑐᓄᑦ ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 9. ᒪᑐᐃᖅᓯᔾᔪᑎᓄᑦ ᑭᐅᔾᔪᑏᑦ. 

ᑲᑎᒪᔾᔪᑎᒃᓴᖅ 10.  ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑏᑦ. ᑲᑎᒪᔾᔪᑎᒃᓴᖅ 11. ᐊᑎᓕᐅᖅᓯᒪᔪᑎᒍᑦ ᑐᑦᓯᕋᐅᑎᓄᑦ 

ᑭᐅᔾᔪᑏᑦ. ᑲᑎᒪᔾᔪᑎᒃᓴᖅ 12. ᐅᓂᒃᑳᑦ ᑲᑎᒪᔨᕋᓛᓂᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᐱᖁᔭᒃᓴᓂᒃ ᐊᓯᖏᓐᓂᒡᓗ. 

ᐃᓕᑕᕆᕙᕋ ᐃᒃᓯᕙᐅᑕᕆᔭᖅ ᑲᑎᒪᔨᕋᓛᓂᑦ ᒪᓕᒐᓕᕆᓂᕐᒧᑦ ᒥᔅᑕ ᖃᑉᓗᑦᓯᐊᖅ. 

 

ᑲᑎᒪᔾᔪᑎᒃᓴᖅ 12: ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

 

ᑲᑎᒪᔨᕋᓛᑦ ᐅᓂᒃᑳᖓᑦ 03 - 7(2): ᒪᓕᒐᒃᓴᖅ 5 − ᒪᓕᒐᒃᓴᖅ  ᐊᖅᑭᒋᐊᕆᔪᖅ ᑲᐃᕙᐃᓐᓇᖅᑐᒥᒃ 

ᑮᓇᐅᔭᑦ ᐃᓯᖅᑕᖏᓄᑦ ᒪᓕᒐᖓᓂᒃ (ᖃᑉᓗᑦᓯᐊᖅ) 

ᑲᑎᒪᔨᕋᓛᑦ ᐅᓂᒃᑳᖓᑦ 04 - 7(2): ᒪᓕᒐᒃᓴᖅ 13 − ᖁᔭᓈᖅᑕᐅᓂᖏᑦ ᑎᑎᖅᕋᖅᓯᒪᔪᒃᑯᑦ ᐱᖁᑎᕗᑦ 

ᒪᓕᒐᖅ 2026−2027 (ᖃᑉᓗᑦᓯᐊᖅ) 

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓂᒃᑳᕈᒪᕗᖓ ᐱᖁᔭᔅᓴᖅ 5, ᑖᓐᓇ ᐱᖁᔭᖅ ᐋᖅᑭᒋᐊᕈᑎ 

ᐅᑎᖅᑕᖅᑐᓂᒃ ᑮᓇᐅᔭᓂᒃ, ᐊᒻᒪ ᐱᖁᔭᒃᓴᖅ 13, ᖁᔭᓈᖅᓯᓂᖅ ᐱᖁᑎᓂᒃ ᐱᖁᔭᖅ, 2025-2026 

ᕿᒥᕐᕈᔭᐅᓯᒪᓕᕐᒪᑕ ᑲᑎᒪᔨᕋᓛᓄᑦ ᒪᓕᒐᕐᓂᐊᕐᓂᓕᕆᓂᕐᒧᑦ. ᐊᒻᒪ ᐱᖁᔭᔅᓴᖅ ᐃᓱᒪᔅᓴᖅᓯᐅᕈᑕᐅᒍᓐᓇᖅᓯᕗᑦ 

ᑲᑎᒪᔨᕋᓛᓄᑦ. ᖁᔭᓐᓇᒦᒃ, ᐅᖃᖅᑏ. 

 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

33 

ᐅᖃᖅᑎ: ᑖᒃᑯᐊ ᐃᓕᑕᕆᕙᕋ ᑖᒃᑯᐊ ᐱᖁᔭᔅᓴᖅ 5, ᐊᒻᒪ 13, ᐅᓂᒃᑳᕐᕕᐅᓯᒪᓕᕐᒪᑕ ᒪᓕᒐᓕᐅᕐᕕᒻᒧᑦ. ᐊᒻᒪᓗ 

ᑖᒃᑯᐊ ᑲᑎᒪᔾᔪᑎᑦᑎᓐᓄᑦ ᓴᖅᑭᔮᕐᓂᐊᓕᕆᓪᓗᑎᒃ ᑲᑎᒪᔨᑐᐃᓐᓇᕐᓄᑦ ᐃᓱᒪᒃᓴᖅᓯᐅᕈᑎᒋᔭᐅᒍᓐᓇᖁᓪᓗᒋᑦ 

ᓈᒻᒪᓈᓕᖅᐸᑦ.  

 

ᑲᑎᒪᔾᔪᑎᑦᑕ ᓈᓴᐅᑎᖓ 13. ᑎᑎᖅᑲᑦ ᓴᖅᑭᑕᐅᓂᖏᑦ. ᒥᓂᔅᑕ ᑲᒪᒋᔭᖃᖅᑐᖅ ᓄᓇᕗᒻᒥ ᓇᒻᒥᓂᖃᖅᑐᐃᑦ 

ᑮᓇᐅᔭᖃᖅᑎᑕᕙᓐᓂᖏᓐᓄᑦ, ᒥᓂᔅᑕ ᓯᒪᐃᓚᒃ. 

 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᓂᖏᑦ ᑎᑎᖅᑲᐃᑦ 

 

ᓴᖅᑭᑕᐅᔪᖅ ᑎᑎᖅᑲᒃ 67 - 7(2): 2022−23 ᓄᓇᕘᑉ ᐱᔅᓇᓯᓄᑦ ᐊᑐᖅᑐᐊᖅᑎᑦᑎᔨᑦ ᑎᒥᖓᑕ 

ᐅᓂᒃᑳᖓ (ᓯᒪᐃᓚᒃ) 

ᓴᖅᑭᑕᐅᔪᖅ ᑎᑎᖅᑲᒃ 68 - 7(2): 2023−24 ᓄᓇᕘᑉ ᐱᔅᓇᓯᓄᑦ ᐊᑐᖅᑐᐊᖅᑎᑦᑎᔨᑦ ᑎᒥᖓᑕ 

ᐅᓂᒃᑳᖓ (ᓯᒪᐃᓚᒃ) 

ᓴᖅᑭᑕᐅᔪᖅ ᑎᑎᖅᑲᒃ 69 - 7(2): 2024−25 ᓄᓇᕘᑉ ᐱᔅᓇᓯᓄᑦ ᐊᑐᖅᑐᐊᖅᑎᑦᑎᔨᑦ ᑎᒥᖓᑕ 

ᐅᓂᒃᑳᖓ (ᓯᒪᐃᓚᒃ) 

 

ᐊᖓᔪᖅᑳᖅ ᑯᕋᐃᒡ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᑉᐳᖓ ᐱᖓᓱᓂᒃ ᐃᓪᓗᒨᖅᓯᒋᐊᒥᒃ 

ᐅᓂᒃᑳᓂᒃ 2022-2023, 2023-2024, ᐊᒻᒪ 2024-2025 ᐊᕐᕌᒍᑕᒫᖅᓯᐅᑦ ᐅᓂᒃᑳᖏᑦ ᓄᓇᕗᒻᒥ 

ᓇᒻᒥᓂᖃᖅᑐᓄᑦ ᑯᐊᐸᕇᔅᓴᖏᓐᓂᒃ. ᖁᔭᓐᓇᒦᒃ, ᐅᖃᖅᑏ. 

 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᐃᖃᓗᑦᑑᑦᓯᐊᕐᒧᑦ ᒪᓕᒐᓕᐅᖅᑎ, ᐲᑕᓴᓐ. 

 

ᓴᖅᑭᑕᐅᔪᖅ ᑎᑎᖅᑲᒃ 70 - 7(2): ᐱᒋᐊᖅᑎᑕᐅᓂᑯᓐ ᐃᓱᒪᖃᐅᓯᓕᐊᓪᓗ ᐊᓂᒍᖅᑎᓪᓗᒍ 2026 

ᐊᕐᕌᒍᑕᒫᖅᓯᐅᑦ ᑲᑎᒪᓂᐊᒍᑦ (ᐲᑐᓴᓐ) 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑲᐅᒐᒪ ᒪᓕᒐᓕᐅᖅᑏᑦ ᐅᖃᐅᓯᖏᓐᓂᒃ, ᖁᕕᐊᓱᑉᐳᖓ 

ᐃᓪᓗᒨᖅᓯᒋᐊᒥᒃ ᕿᑎᕐᒥᐅᑦ ᒪᓕᒐᓕᐅᖅᑎᖏᑦ ᑐᓂᔭᐅᓚᐅᕐᒪᑕ ᕿᑎᕐᒥᐅᓄᑦ ᑲᑐᔾᔨᖃᑎᒌᖏᓐᓄᑦ 2026 

ᐊᕐᕌᒍᑕᒫᖅᓯᐅᓚᐅᖅᑎᓪᓗᒋᑦ. ᑖᒃᑯᐊ ᐃᓗᓕᖃᖅᑐᑦ ᑕᐅᑐᑦᑕᖏᓐᓂᒃ ᐊᕐᕌᒍᑕᒫᖅᓯᐅᑕᒥᒃ. ᑕᐃᔭᐅᓪᓗᓂ 

“ᕿᑎᕐᒥᐅᑦ ᐱᕙᓪᓕᐊᓂᕆᔮᑦ.”  

 

ᑖᒃᑯᐊ ᐃᓗᓕᖃᕐᒥᔪᑦ ᓯᑕᒪᓂᒃ ᐱᖁᔨᕗᖔᕈᑎᐅᓚᐅᖅᑐᓂᒃ ᐃᓚᐅᓚᐅᖅᑐᓄᑦ ᐊᕐᕌᒍᑕᒫᖅᓯᐅᑎᒥ. ᓯᕗᓪᓕᖅᐹᖅ, 

ᐱᙳᖅᑎᑦᓯᒐᔭᕐᓗᑎᒃ ᕿᑎᕐᒥᐅᓂᒃ ᖃᓄᖅᑑᕈᑎᑦᓴᒥᒃ ᐃᓐᓇᕐᓄᑦ ᐃᓅᓱᑦᑐᓄᓪᓗ ᐊᕐᓇᓄᓪᓗ ᓯᕗᓪᓕᐅᔾᔭᐅᓗᓂ.  

 

ᐊᐃᑉᐹ, ᑕᒪᒃᑯᐊ ᐃᑲᕐᕋᐅᑉ ᐊᓯᔾᔨᖅᑕᐅᕙᓐᓂᖏᑦ ᐊᕐᕌᒍᑕᒫᑦ ᓄᖅᑲᖅᑎᑕᐅᓕᖁᓪᓗᒍ.  

 

ᐱᖓᔪᐊ ᐱᖁᔨᕗᖔᕈᑦ ᓴᙱᓕᒋᐊᖅᑕᐅᖁᓪᓗᒍ ᓈᓴᐅᑎᖓ 23 ᐊᖏᕈᑎᓂ ᐃᓄᓐᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ 

ᕿᑎᕐᒥᐅᓂ.  

 

ᐊᒻᒪᓗ ᓯᑕᒪᖓᑦ, ᓲᖑᓯᒋᐊᖅᑕᐅᓂᖅ ᓴᐳᔾᔭᐅᒋᐊᖃᕐᓂᖓ ᒥᑦᑕᕐᕖᑦ ᐊᒻᒪᓗ ᑕᒪᒃᑯᐊ ᓱᕐᕋᓇᖅᑐᑦ 

ᐃᓯᖃᑦᑕᖁᓇᒋᑦ ᕿᑎᕐᒥᐅᑦ ᓄᓇᓕᖏᓐᓄᑦ. ᐃᓇᑉᐸᒃᑲ ᒪᓕᒐᓕᐅᖅᑎᓕᒫᑦ ᐅᖃᓕᒫᑦᓯᐊᕋᔭᖁᓪᓗᒋᑦ. ᖁᔭᓐᓇᒦᒃ, 

ᐅᖃᖅᑏ.  

 

ᐅᖃᖅᑎ: ᑎᑎᖅᑲᑦ ᓴᖅᑭᑕᐅᓂᖏᑦ. ᑲᔪᓯᓗᑕ. ᑲᑎᒪᔾᔪᑎᒃᓴᖅ 14. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑕᐅᓂᐊᖅᑐᓂᒃ. 

ᑲᑎᒪᔾᔪᑎᒃᓴᖅ 15. ᖃᐅᔨᒃᑲᐃᔾᔪᑏᑦ ᐱᖁᔨᕗᖔᕈᑕᐅᓂᐊᖅᑐᓂᒃ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒋᑦ 

ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 16. ᐱᖁᔨᕗᖔᕈᑏᑦ. ᑲᑎᒪᔾᔪᑎᒃᓴᖅ 17. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖏᑦ 

ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 18. ᑐᒡᓕᐊᓂᒃ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᑦ. ᑲᑎᒪᔾᔪᑎᒃᓴᖅ 19. 

ᐃᓱᒪᒃᓴᖅᓯᐅᕈᑎᖃᖅᑎᓪᓗᒋᑦ ᑲᑎᒪᔨᑐᐃᓐᓇᐃᑦ, ᐱᖁᔭᒃᓴᓂᒃ ᐊᓯᖏᓐᓂᓪᓗ. ᐱᖁᔭᒃᓴᖅ 10, 11, ᐊᒻᒪ 12. 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᕝᕗᖓ ᑲᑎᒪᔨᑐᐃᓐᓇᕐᓄᑦ ᐃᒃᓯᕙᐅᑕᐅᓂᐊᖅᑐᓂ, ᒥᔅᑕ ᐲᑕᓴᓐ. ᑭᓯᐊᓂ ᑕᕝᕗᖓ 

ᑲᑎᒪᓂᑐᐃᓐᓇᕐᒨᓚᐅᖅᑳᖅᑎᓐᓇᑕ 20−ᒥᓂᔅᒥᒃ ᓄᖅᑲᖓᓂᐊᕋᑦᑕ. ᐃᖅᓱᖅᑏ.  

 

>>ᑲᑎᒪᓂᖅ ᓄᖅᑲᖅᑐᖅ 15:45 ᐊᒻᒪᓗ ᑲᑎᒪᑐᐃᓐᓇᕐᓂᖅ ᐱᒋᐊᖅᑐᖅ 16:14 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑐᙵᓱᒋᑦᓯ ᓄᖅᑲᖓᓚᐅᑲᑦᑎᓪᓗᑕ. ᑲᑎᒪᓂᖅ ᑖᓐᓇ ᐱᒋᐊᕐᓂᐊᓕᕐᒪᑦ. 

ᑲᑎᒪᑐᐃᓐᓇᖅᑎᓪᓗᑕ ᐅᑯᐊ ᑲᒪᒋᓂᐊᖅᑕᕗᑦ, ᐱᖁᔭᒃᓴᖅ 10, 11 ᐊᒻᒪ 12. ᖃᓄᐃᓕᖓᔪᒪᕕᓯ? ᒥᔅᑕ ᑕᖅᑐᖅ. 

 

ᑕᖅᑐᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᓱᒪᒃᓴᖅᓯᐅᕈᑎᒌᓐᓇᕈᒪᔭᕗᑦ 10, ᑮᓇᐅᔭᖅᑐᕈᑏᑦ 

(ᐊᑭᑐᔪᖅᑐᕈᑎᒃᓴᐃᑦ)  ᐱᖁᔭᖅ, 2026-2027 ᐊᒻᒪᓗ 2027-2028 ᐃᒡᓗᓕᕆᔨᕐᔪᐊᒃᑯᓐᓄᑦ. ᐱᕕᖃᕈᑦᑕ 

ᐃᓕᓐᓂᐊᖅᑐᓕᕆᔨᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑑᖅ. ᐊᖏᖃᑎᒌᑉᐱᑖ ᑲᒪᒋᖅᑳᕐᓗᑎᒃᑯᑦ ᐱᖁᔭᒃᓴᖅ 10, 2027-

2028 ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔪᖅᑐᕈᑎᒃᓴᖏᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᒪᓕᒐᒃᓴᖅ 10 - ᑮᓇᐅᔭᐃᑦ ᐊᑐᖅᑐᒃᓴᓄᑦ (ᐊᑭᑐᔪᖅᑐᕈᑎᒃᓴᐃᑦ) ᒪᓕᒐᖅ, 2027-2028 - ᑲᑎᒪᔨᕋᓛᓂᑦ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ ᓚᐃᔪᓪ, ᑕᑉᐹᓃᖃᑎᖃᕈᒪᕖᑦ? 

 

ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ’. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᐊᖏᖅᐱᓰ ᑕᑉᐸᐅᙵᖃᑎᖃᕈᓐᓇᖁᓪᓗᒍ? ᖁᔭᓐᓇᒦᒃ. 

ᐃᖅᓱᑦᑏ, ᑖᒃᑯᐊ ᐃᓯᖅᑎᑲᐃᓐᓇᒃᑭᑦ. ᓂᐱᓕᐅᖅᑕᐅᒐᔅᓯ ᑖᒃᑯᐊ ᑭᓇᒃᑰᒻᒪᖔᑦ ᓇᓗᓇᐃᑲᐃᓐᓇᒃᑭᑦ ᐊᒻᒪᓗ 

ᐅᖃᐅᓯᒃᓴᑎᑦ ᐅᖃᐅᓯᕆᓕᕐᓗᒋᑦ. 

 

ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᒫᓃᖃᑎᒋᔭᕋ ᐊᖓᔪᖅᑳᖅ ᐊᓪᓚᕕᒻᒥᓗ ᐊᖓᔪᖅᑳᖅ 

ᐃᒡᓗᓕᕆᔨᕐᔪᐊᒃᑯᓐᓄᑦ, ᒥᔅᑕ ᐹᑯ, ᐊᒻᒪᓗ ᓂᒃ ᑲᓛᒃ, ᐱᖁᑎᕐᔪᐊᓕᕆᓂᕐᒧᑦ ᑐᖏᓕᖓ ᐊᖓᔪᖅᑳᑉ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐅᐱᒍᓱᒃᐳᖓ ᑲᑎᒪᔨᑐᐃᓐᓇᕐᓄᑦ ᐅᐸᒍᓐᓇᕋᒪ ᐅᓂᒃᑳᕆᐊᖅᑐᖅᖢᖓ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᐊᑭᑐᔫᑎᓄᑦ 

ᐊᑐᖅᑐᒃᓴᓂᒃ 2027−28-ᒥᑦ. 

 

ᐃᒃᓯᕙᐅᑖᖅ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᖅᐳᑦ $79.76 ᒥᓕᐊᓂᒃ ᐊᑭᑐᔫᑎᓄᑦ ᑮᓇᐅᔭᓂᒃ 2027-

28−ᒧᑦ, ᐃᒻᒪᖄ $7.425 ᒥᓕᐊᓂᒃ ᐅᓄᙱᓐᓂᖅᓴᐅᓪᓗᑎᒃ ᐊᕐᕌᓂᓂ. 

 

ᐅᓄᕈᓐᓃᕆᐊᖅᑐᑦ ᐊᓯᔾᔩᖏᑦᑐᖅ ᐃᓪᓗᓕᕆᓂᕐᒧᑦ ᓯᕗᓪᓕᐅᑎᔪᒪᔭᑦᑎᓐᓂᒃ. ᐃᒪᓐᓇᖔᕐᓕ, ᑕᑯᒃᓴᐅᑎᑦᑎᕗᖅ 

ᖃᓄᖅ ᐊᑐᖅᐸᖕᒪᖔᑦᑕ ᑮᓇᐅᔭᖁᑎᒋᔭᐅᔪᓂᒃ, ᐊᐅᓚᑦᑎᓪᓗᑕ ᑮᓇᐅᔭᐃᑦ ᓇᒧᙵᖅᐸᓪᓕᐊᔪᑦ 

ᐊᑐᕆᐊᓕᖏᓐᓂᒃ, ᒪᓕᒃᑐᓂᓪᓗ ᐅᓄᖅᓯᒋᐊᖅᓯᒪᔪᓂᒃ ᒐᕙᒪᑐᖃᒃᑯᓐᓂ ᑮᓇᐅᔭᓕᐅᕈᑕᐅᓇᓱᒃᑐᓂᑦ. 

 

ᑐᒃᓯᕌᖑᔪᖅ 2027-28 ᐊᑭᑐᔫᑎᓄᑦ ᑮᓇᐅᔭᖃᖅᑎᑕᐅᓂᖅ ᓄᓇᕗᑦ ᒐᕙᒪᖓᓂᑦ, ᑮᓇᐅᔭᖃᖅᑎᑕᐅᓪᓗᑎᒃ 

ᐊᓯᖏᓐᓂᒃ ᐱᓕᕆᖃᑎᒋᔭᖏᓐᓂᑦ ᐅᑯᓂᖓᓗ ᒐᕙᒪᑐᖃᒃᑯᑦ, ᐃᑲᔪᖅᑐᐃᔪᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᔪᓯᑎᑦᑎᓂᐊᕐᓗᑎᒃ ᐃᒡᓗᓕᐅᖅᑕᐅᓂᐊᖅᑐᑦ ᐊᖏᖃᑎᒌᒍᑎᖏᓐᓂ ᐃᒻᒪᖄ 208 ᓄᑖᑦ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦ ᐃᖅᑲᓇᐃᔭᖅᑎᓪᓗ ᐃᒡᓗᖁᑎᖏᑦ 2027−ᒥᑦ. 

 

ᖃᓄᖅᑑᕈᑎᑦ ᐃᓗᓕᖏᑦ 

 

ᐃᒃᓯᕙᐅᑖᖅ, ᓄᓇᕘᑉ ᐃᒡᓗᑭᒃᓴᓗᐊᕐᓂᖓ ᐱᕐᔪᐊᖑᕗᖅ ᐊᒃᑐᖅᓯᕙᒃᖢᓂᓗ ᐃᓅᓯᕆᔭᐅᔪᓂᒃ ᓄᓇᕗᒻᒥᐅᓕᒫᓄᑦ. 

ᑕᒪᓐᓇ ᑲᒪᒋᓂᐊᕐᓗᒍ ᑲᔪᓰᓐᓇᖅᑐᒥᒃ ᑮᓇᐅᔭᓕᐅᕈᑕᐅᔭᕆᐊᖃᖅᐳᖅ, ᐱᕙᒌᔭᑦᑎᐊᖅᐸᒡᓗᓂ 

ᐱᓕᕆᖃᑎᒌᑦᑎᐊᕐᓗᑎᒡᓗ. 

 

ᑕᒪᓐᓇ ᐱᔾᔪᑎᒋᓪᓗᒍ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓯᕗᒻᒧᐊᒃᑎᑦᑎᕙᓪᓕᐊᖏᓐᓇᖅᐳᑦ ᐃᒡᓗᓕᐅᖃᑎᒌᖕᓂᕐᒥᒃ, 

ᓄᓇᕗᑦ 3000 ᐸᕐᓇᒍᑕᐅᔪᖅ ᐃᒡᓗᓕᐅᖃᑎᒌᒍᒪᓪᓗᑎᒃ ᐱᓇᔪᒡᓗᑎᒡᓗ ᑐᕌᒐᕆᔭᐅᔪᒥᒃ 3,000−ᓂᒃ ᓄᑖᓂᒃ 

ᐃᒡᓗᓕᐅᕈᒪᓪᓗᑎᒃ 2030 ᑎᑭᓚᐅᙱᓐᓂᖓᓂ. 

 

ᐊᕐᕌᒍᒐᓴᐅᓕᖅᑐᓂᑦ, ᓴᙱᒃᑎᒋᐊᖅᑎᑦᑎᓯᒪᕗᒍᑦ ᐸᕐᓇᐃᔾᔪᑎᑦᑎᓐᓂ, ᓂᐅᕕᖅᑕᑦᑎᓐᓂᒃ ᑲᔪᓯᑎᑕᑦᑎᓐᓂᓪᓗ 

ᐃᒡᓗᓂᑦ. ᐱᓕᕆᖃᑎᒋᓪᓗᒋᑦ ᓴᓇᕝᕖᑦ ᐱᓕᕆᖃᑎᒋᕙᒃᑕᕗᓪᓗ ᐃᑲᔪᖅᓯᒪᕗᑦ ᒥᒃᖠᒋᐊᖅᑎᑦᑎᓪᓗᓂ 

ᐃᒡᓗᓕᐅᖅᑕᐅᔪᑦ ᐊᑭᖏᓐᓂᒃ ᐋᖅᑭᒃᑕᐅᔪᓂᓪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓂ ᑭᐅᔭᐅᓂᐊᕐᓗᑎᒃ ᓄᑖᑦ 

ᑮᓇᐅᔭᖁᑎᒋᔭᐅᓂᐊᖅᑐᑦ ᒪᓂᒪᓕᖅᐸᑕ. 

 

ᐃᒡᓗᓕᐅᖃᑎᒌᖕᓂᖅ ᐊᑐᕐᓗᒍ, ᑲᑎᑎᑦᑎᓂᐊᖅᐳᒍᑦ ᐃᑲᔪᖅᑐᖅᑕᐅᔪᓂᒃ ᐃᒡᓗᓂᒃ, ᑭᒃᑯᑐᐃᓐᓇᓄᑦ 

ᐃᒡᓗᖁᑎᒋᔭᐅᔪᑦ, ᐊᑭᑐᓗᐊᙱᑦᑐᓂᒃ ᐃᖅᑲᓇᐃᔭᖅᑎᒋᔭᐅᔪᑦ ᐃᒡᓗᖁᑎᖏᑦ ᓇᖕᒥᓂᕆᔭᐅᔪᓂᓪᓗ ᐊᑕᐅᑦᑎᒃᑯᑦ 

ᑲᑐᔾᔨᖃᑎᒌᖕᓂᒃᑯᑦ ᐊᑐᖅᑕᐅᓇᔭᖅᑐᒥᒃ ᐃᒡᓗᖁᑎᖏᓐᓂᒃ ᑲᔪᓯᑎᑕᐅᔪᓂᒃ. 

 

ᑮᓇᐅᔭᖃᖅᑎᑦᑎᓂᕐᒧᑦ ᐱᓕᕆᖃᑎᒌᑦ 

 

ᐃᒃᓯᕙᐅᑖᖅ, ᐱᓕᕆᖃᑎᒌᖕᓂᖅ ᐱᒻᒪᕆᐊᓘᖏᓐᓇᖅᐳᖅ ᑲᔪᓯᑎᑦᑎᓂᐊᕐᓗᓂ ᐃᒡᓗᓕᕆᓂᕐᒧᑦ ᐸᕐᓇᐅᑎᑦᑎᓐᓂ. 

ᑭᖑᓂᑦᑎᓐᓂ ᑐᓴᖅᑎᑦᑎᓚᐅᕋᒪ ᒪᓕᒐᓕᐅᖅᑎᓄᑦ, ᐊᖏᖃᑎᒌᒍᑎᒋᓯᒪᔭᕗᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ 

ᐊᖅᑯᑎᒋᔭᐅᓪᓗᓂ ᑲᓇᑕᒥ ᐃᒡᓗᓕᐅᕐᓂᖅ ᐃᒡᓗᓂᒃ ᐱᑎᑦᑎᓂᐊᖅᐳᖅ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ $241 

ᒥᓕᐊᓐᓂᒃ ᐊᕐᕌᒍᓄᑦ ᑕᓪᓕᒪᓄᑦ ᐃᑲᔪᖅᑐᐃᓗᓂᓗ ᐱᕙᓪᓕᐊᑎᑦᑎᓂᕐᒥᒃ 750−ᓄᑦ ᑎᑭᓪᓗᒍ ᓄᑖᓂᒃ 

ᐊᖏᕐᕋᕆᔭᐅᔪᓂᒃ ᓄᓇᕘᓕᒫᒥ. 

 

ᑕᒪᓐᓇ ᐃᓚᒋᐊᕈᑕᐅᕗᖅ ᑮᓇᐅᔭᓕᐅᕈᑕᐅᒃᑲᓂᕋᓱᒃᑐᓄᑦ ᐊᑐᐃᓐᓇᐅᑎᑕᐅᔪᓄᑦ ᑲᓇᑕᒥ ᓇᖕᒥᓂᖅᑖᖅᐸᓪᓕᐊᓂᖅ 

ᐃᒡᓗᓕᕆᔨᕐᔪᐊᒃᑯᓪᓗ ᑲᓇᑕᒥ ᐃᒡᓗᓕᕆᓂᕐᒧᑦ ᖃᓄᐃᓕᐅᕈᑕᐅᔪᒪᔪᓄᑦ ᐊᒻᒪ ᐃᓄᖕᓄᑦ ᐃᒡᓗᓕᕆᓂᕐᒧᑦ 

ᐊᖏᖃᑎᒌᒍᑎᒧᑦ.  

 

ᑲᓇᑕᒥ ᐃᒡᓗᓕᕆᓂᕐᒧᑦ ᐸᕐᓇᒍᑕᐅᔪᖅ 2028−ᒥ ᓄᑖᙳᕆᐊᖅᑕᐅᓂᐊᓕᖅᑎᓪᓗᒍ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᑭᒡᒐᖅᑐᐃᖏᓐᓇᕐᓂᐊᖅᐳᑦ ᑲᔪᓰᓐᓇᕈᓐᓇᖅᑐᓂᒃ, ᐊᑯᓂᐅᔪᒃᑯᑦ ᒐᕙᒪᑐᖃᒃᑯᓐᓂ ᑮᓇᐅᔭᓂᒃ ᓴᖅᑭᑦᑎᔾᔪᑎᒃᓴᓂᒃ 

ᐊᔾᔨᐅᙱᑦᑐᓂᒃ ᐊᒃᓱᕈᕐᓇᖅᑐᓂᒃ ᐊᒻᒪ ᐊᑭᑐᔪᐊᓘᓂᖏᓐᓂᒃ ᐃᒡᓗᖃᖅᑎᑦᑎᓂᐊᕐᓗᓂ ᓄᓇᕗᒻᒥ. 

 

ᐱᕚᓪᓕᕈᑎᖃᐃᓐᓇᖅᐳᒍᑦ ᓇᖕᒥᓂᕆᔭᐅᔪᓂᒃ ᑲᑐᔾᔨᖃᑎᒌᖕᓂᒃᑯᑦ. ᐊᐳᖅᑎᕐᓈᖅᑐᒃᑯᑦ ᐱᑎᑦᑎᓚᐅᖅᐳᑦ $2 

ᒥᓕᐊᓂᒃ ᑮᓇᐅᔭᐅᙱᑦᑐᓂᒃ ᑐᓐᓂᖅᑯᓯᐊᓂᒃ ᓄᒃᑕᖅᑎᑦᑎᔪᒪᓪᓗᑎᒃ ᐊᕙᑎᓂᒃ ᐋᖅᑭᒃᓱᒐᕐᓂᒃ ᐃᒡᓗᓂᒃ 

2025−ᒥ, ᐊᔾᔨᑲᓴᖓᓂᒃ ᑐᓂᓯᓚᐅᖅᖢᑎᒃ 2026−ᒥ, ᓇᓗᓇᐃᖅᓯᓚᐅᖅᖢᑎᒡᓗ ᑲᔪᓯᑎᑦᑎᔪᒪᓂᕐᒥᓂᒃ ᑕᒪᑐᒥᖓ 

ᐃᑲᔪᖅᑐᐃᔾᔪᑎᒥᒃ ᑭᖑᓂᖓᒍᑦ. 

 

2026−ᒥ, B2Gold ᐱᑎᑦᑎᓚᐅᖅᐳᑦ $11 ᒥᓕᐊᓂᒃ ᐃᑲᔪᖅᑐᐃᔪᒪᓪᓗᑎᒃ ᖁᓕᓂᒃ ᓄᑖᓂᒃ ᑭᒃᑯᑐᐃᓐᓇᓄᑦ 

ᐃᒡᓗᒃᓴᓂᒃ ᑕᓪᓕᒪᓂ ᕿᑎᕐᒥᐅᓂ ᓄᓇᓕᖕᓂ. 

 

ᐃᒡᓗᓕᕆᔨᒃᑯᑦ ᐃᒡᓗᖏᑦ - ᓄᑖᑦ ᓴᓇᔭᐅᔪᑦ 

ᐃᒃᓯᕙᐅᑖᖅ, ᑐᒃᓯᕋᖅᐳᒍᑦ $20 ᒥᓕᐊᓂᒃ ᓄᑖᓄᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᓴᓇᔭᐅᔪᒃᓴᓄᑦ 198−ᓂᒃ 

$2027-28, $7 ᒥᓕᐊᓂᒃ ᐅᓄᙱᓐᓂᖅᓴᐅᓪᓗᑎᒃ ᐊᕐᕌᓂᓂ.  ᑖᒃᑯᐊ ᑮᓇᐅᔭᑦ ᐊᑐᖅᑐᒃᓴᑦ ᑐᒃᓯᕋᐅᑕᐅᔪᑦ 

ᐃᓚᒋᐊᖅᑕᐅᓂᐊᖅᐳᑦ ᐱᓕᕆᕝᕕᖕᒥ ᓅᑕᐅᔪᓂᒃ ᐊᒻᒪ ᑲᓇᑕᒥ ᐃᑲᔫᑎᓂᒃ ᓈᒻᒪᒃᑐᓂᒃ ᑮᓇᐅᔭᓂᒃ 

ᐊᑐᐃᓐᓇᕈᖅᑎᑦᑎᔪᒪᓪᓗᑎᒃ ᑳᓐᑐᓛᒃᑕᐅᓯᒪᔪᓄᑦ ᐸᕐᓇᒃᑕᐅᓯᒪᔪᓄᑦ ᓴᓇᔭᐅᔪᒃᓴᓄᑦ 2027-28−ᒥ.   

 

ᑕᒪᑐᒪᓂ ᐊᕐᕌᒍᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓄᒃᑎᕆᓂᐊᖅᑐᑦ $30 ᒥᓕᐊᓂᒃ ᐊᐅᓚᔾᔪᑎᓄᑦ 

ᐋᖅᑭᐅᒪᐃᓐᓇᕈᑎᓄᓪᓗ ᓴᓂᕐᕙᒃᑕᐅᓯᒪᔪᓂᒃ ᐃᑲᔪᖅᑐᐃᔾᔪᑕᐅᓂᐊᖅᑐᓂᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂᒃ 

ᐃᒡᓗᓕᐅᖅᑐᓄᑦ ᐱᓕᕆᐊᒧᑦ. 

 

ᒐᕙᒪᑐᖃᒃᑯᓐᓂᑦ ᑮᓇᐅᔭᖅᑖᕐᕕᐅᔪᓐᓇᖅᑐᓂᑦ 2027-28−ᒥ, ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᓂᕆᐅᒋᔭᐅᕗᑦ 

ᐱᑎᑕᐅᓂᐊᕐᓂᖏᓐᓂᒃ: $62.3 ᒥᓕᐊᓂᒃ ᐃᒡᓗᓕᐅᖅᑎᑦ ᑲᓇᑕᒥ ᐊᖏᕐᕋᕆᔭᐅᔪᓂᒃ, $32.6 ᒥᓕᐊᓂᒃ ᑲᓇᑕᒥ 

ᓇᖕᒥᓂᖅᑖᖅᐸᓪᓕᐊᓂᖅ ᐃᒡᓗᓕᕆᔨᕐᔪᐊᒃᑯᓪᓗ ᑲᓇᑕᒥ ᐃᒡᓗᓕᕆᓂᕐᒧᑦ ᖃᓄᐃᓕᐅᕈᑕᐅᔪᒪᔪᓂᒃ ᐊᒻᒪ $4.3 

ᒥᓕᐊᓐ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ ᐊᖏᖃᑎᒌᒍᑎᒃᑯᑦ. 

 

ᐃᒡᓗᓕᐅᖃᑎᒌᖕᓂᖅ ᐊᑖᒍᑦ, ᐊᖏᖅᓯᒪᐃᓐᓇᖅᐳᒍᑦ ᐃᒡᓗᓕᐅᖅᐸᓪᓕᐊᔪᒪᓪᓗᑕ 1,400-ᓂᒃ ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᓐᓂᒃ 2030 ᑎᑭᓚᐅᙱᓐᓂᖓᓂ. 2027-28−ᒥ, ᐸᕐᓇᒃᓯᒪᕗᒍᑦ ᐱᒋᐊᖅᑎᑦᑎᔪᒪᓪᓗᑕ 198−ᓂᒃ 

ᓄᑖᓂᒃ ᑭᒃᑯᑐᐃᓐᓇᓄᑦ ᐃᒡᓗᒋᔭᐅᖃᑦᑕᕐᓂᐊᖅᑐᓂᒃ 13−ᓂ ᓄᓇᓕᖕᓂ. 

 

ᑲᑎᖦᖢᒋᑦ 377 ᐃᒡᓗᐃᑦ ᐱᐊᓂᒃᑕᐅᓯᒪᓕᕇᖅᑐᑦ ᐊᒻᒪ 445 ᒫᓐᓇ ᓴᓇᔭᐅᕙᓪᓕᐊᔪᑦ, ᑲᑎᖦᖢᒋᑦ 1,020-

ᖑᓕᕐᓂᐊᖅᑐᑦ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᑦ ᐱᐊᓂᒃᑕᐅᔪᑦ ᐅᕝᕙᓘᓐᓃᑦ ᓴᓇᔭᐅᕙᓪᓕᐊᔪᑦ. 

 

ᐃᖅᑲᓇᐃᔭᖅᑏᑦ ᐃᓪᓗᖏᑦ - ᓄᑖᑦ ᐃᓪᓗᓕᐊᖑᔪᑦ 

 

$10−ᒥᓕᐊᓂᒃ ᑐᒃᓯᕋᖅᑐᒍᑦ ᓄᑖᓄᑦ ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓄᑦ ᓴᓇᔭᐅᔾᔪᑎᒃᓴᓄᑦ, ᐅᓄᖅᓯᒋᐊᖅᑐᑦ $3 

ᒥᓕᐊᓐᓂᒃ ᐊᕐᕌᓂᓂᑦ. 2027−ᒥ, ᐃᒡᓗᓕᐅᕈᒪᔪᒍᑦ ᐃᒻᒪᖄ ᖁᓕᓂᒃ ᓄᑖᓂᒃ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᓄᑦ ᐃᒡᓗᒃᓴᓂᒃ ᐱᖓᓱᓂᒃ ᓄᓇᓕᖕᓂ. 

 

ᐱᖁᑎᓂᒃ ᐊᐅᓚᑦᑎᓂᖅ, ᓄᑖᙳᕆᐊᖅᑎᑦᑎᓂᖅ, ᐊᒻᒪ ᐅᖁᐃᔭᐃᓂᖅ 

 

ᐃᒃᓯᕙᐅᑖᖅ, ᑮᓇᐅᔭᖁᑎᕗᑦ ᐊᑭᑐᔪᓄᑦ ᓄᑖᙳᕆᐊᖅᑎᑦᑎᓂᕐᒧᑦ ᓱᓕ ᐊᑦᑎᖕᓂᖅᓴᒻᒪᕆᐅᕗᖅ 

ᓴᓇᕝᕕᒋᔭᐅᕙᒃᑐᓂ ᐱᒋᐊᕐᕕᐅᕙᒃᑐᓂ. ᓯᕗᓪᓕᖅᐸᐅᑦᑎᐅᑎᕙᓪᓕᐊᖏᓐᓇᖅᐸᕗᑦ ᐊᑐᖅᑐᐊᖅᑎᑦ 

ᖃᓄᐃᙱᑦᑎᐊᖅᑐᑦ ᐊᑦᑕᕐᓇᙱᑦᑐᒦᓐᓂᖏᓪᓗ ᐅᖓᕙᕆᐊᖅᑎᓪᓗᒍᓗ ᐃᒡᓗᖁᑎᑦᑕ ᐊᑐᖅᑕᐅᔪᓐᓇᕐᓂᖏᑦ. 

 

2027-28−ᒧᑦ, ᑮᓇᐅᔭᓂᒃ ᑐᒃᓯᕋᖅᐳᒍᑦ ᐅᑯᓂᖓ ᐃᓚᖃᖅᑐᓂᒃ: 

 

• $10 ᒥᓕᐊᓐ ᓄᑖᙳᕆᐊᕈᑎᓄᑦ ᐱᐅᓯᒋᐊᕈᑎᓄᓪᓗ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓄᑦ − 

ᐊᓯᔾᔨᖅᓯᒪᙱᑦᑐᖅ ᐊᕐᕌᓂᐅᓚᐅᖅᑐᒥᑦ 

 

• $2 ᒥᓕᐊᓐ ᓄᑖᙳᕆᐊᕈᑎᓄᑦ ᐱᐅᓯᒋᐊᕈᑎᓄᓪᓗ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 

ᓇᖕᒥᓂᖁᑎᖏᓐᓄᑦ ᐃᖅᑲᓇᐃᔭᖅᑎᑦ ᐃᒡᓗᖁᑎᖏᓐᓄᑦ − ᐅᓄᖅᓯᒋᐊᖅᑐᑦ $500,000−ᓂᒃ 

ᐊᕐᕌᓂᐅᓚᐅᖅᑐᒥᑦ 

 

• $8 ᒥᓕᐊᓐ ᐅᖁᐃᑦ ᖃᐅᔨᓴᖅᑕᐅᓂᖏᓐᓄᑦ ᐊᒻᒪ ᐅᖁᐃᔭᖅᑕᐅᓂᖏᓐᓄᑦ − ᐊᓯᔾᔨᖅᓯᒪᙱᑦᑐᑦ 

ᐊᕐᕌᓂᓂᑦ, ᐊᒻᒪᓗ 

• $1 ᒥᓕᐊᓐ ᐃᑭᑦᑐᒧᑦ ᓱᕋᒃᓯᒪᔪᑦ ᓴᓇᔭᐅᔾᔪᑎᓄᑦ ᐊᒻᒪ ᐊᓯᔾᔨᖅᑕᐅᔾᔪᑎᓄᑦ − ᐊᓯᔾᔨᖅᓯᒪᙱᑦᑐᖅ 

ᐊᕐᕌᓂᓂᑦ. 

 

ᑖᒃᑯᐊ ᑮᓇᐅᔭᐃᑦ ᐊᑐᖅᑕᐅᔪᑦ ᐃᑲᔪᕐᓂᐊᖅᑐᑦ ᓴᐳᔾᔨᓯᒪᓂᕐᒥᒃ ᒫᓐᓇ ᐃᒡᓗᖁᑎᒋᔭᑦᑎᓐᓂᒃ, ᐱᖃᓯᐅᑎᓪᓗᒋᑦ 

ᐊᒥᓱᑦ ᐃᒡᓗᐃᑦ ᓴᓇᔭᐅᓂᑯᑦ 1980 ᑐᖔᓂ ᒫᓐᓇᓗ ᓄᑖᙳᕆᐊᖅᑎᑕᐅᔭᕆᐊᖃᒻᒪᕆᒃᑐᑦ. 

 

ᖃᕆᑕᐅᔭᓕᕆᔾᔪᑎᑦ, ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ, ᐊᒻᒪ ᓵᑕᐅᔪᓐᓇᕐᓂᖅ 

 

ᑭᐅᔪᒪᓪᓗᒋᑦ ᐊᑐᓕᖁᔭᐅᔪᑦ ᑕᒻᒪᖅᓯᒪᔪᖅᓯᐅᖅᑎᐅᑉ ᑎᑎᕋᕐᕕᐊᓂᑦ, ᑐᒃᓯᕋᖅᐳᒍᑦ $272,000−ᓂᒃ 

ᐱᐊᓂᒃᓯᔪᒪᓪᓗᑕ ᓄᑖᒥᒃ ᐃᒡᓗᓕᕆᓂᕐᒧᑦ ᐊᐅᓚᑦᑎᔾᔪᑎᒥᒃ, ᑕᒪᓐᓇᓗ ᐱᐅᓯᒋᐊᖅᑎᑦᑎᓂᐊᖅᖢᓂ 

ᐃᒡᓗᓕᕆᓂᕐᒧᑦ ᐊᐅᓚᑕᐅᔪᓂᒃ,  

 

ᑎᑎᕋᖅᓯᒪᔪᑦ ᖃᐅᔨᓴᖅᑕᐅᓂᑯᑦ 

 

ᐱᐅᓂᖏᓐᓂᒃ, ᐅᓂᒃᑳᓕᐅᕐᓂᕐᒥᒃ ᐊᒻᒪ ᑐᑭᓯᒋᐊᒐᒃᓴᓂᒃ ᐊᑦᑕᕐᓇᖅᑐᒦᑎᑦᑕᐃᓕᓂᕐᒥᒃ cloud-based platform-

ᑯᑦ. 

 

ᑐᒃᓯᕋᕐᒥᔪᒍᑦ $1.468 ᒥᓕᐊᓂᒃ ᐱᐅᓯᕚᓪᓕᖅᑎᑦᑏᓐᓇᕈᒪᓪᓗᑕ ᖃᕆᑕᐅᔭᓕᕆᔾᔪᑎᓂᒃ ᓄᓇᓕᖕᓂ 

ᐃᒡᓗᓕᕆᔨᒃᑯᓐᓄᑦ. ᑖᓐᓇ ᑮᓇᐅᔭᓕᐅᕈᑕᐅᓇᓱᒃᑐᖅ ᐊᑦᑕᑕᖅᑎᑦᑎᓂᐊᖅᐳᖅ ᓄᓇᓕᖕᓂ ᐃᒡᓗᓕᕆᔨᓂᒃ ᓄᓇᕗᑦ 

ᒐᕙᒪᖓᑕ ᐱᓕᕆᐊᒃᓴᓪᓗᐊᑕᖏᓐᓄᑦ ᖃᕆᓴᐅᔭᓕᕆᔾᔪᑎᓂᑦ ᓴᙱᒃᑎᒋᐊᕐᓗᒍᓗ ᐱᔨᑦᑎᕋᐅᑎᒋᔭᐅᕙᒃᑐᑦ, 

ᑎᑎᕋᖅᓯᒪᔪᓂᒃ ᓴᐳᔾᔨᓯᒪᓂᖅ ᐊᐅᓚᑦᑎᓂᕐᒧᓪᓗ ᑲᒪᒋᔭᖃᕐᓂᖅ ᑕᒪᐃᓐᓂ ᓄᓇᓕᖕᓂ. 

 

ᐊᑭᑐᓗᐊᙱᑦᑐᑦ ᐃᒡᓗᐃᑦ, ᐃᑲᔪᖅᓱᖅᑕᐅᔪᑦ ᐃᒡᓗᐃᑦ ᐊᒻᒪ ᓇᖕᒥᓂᖃᕐᓂᖅ 

 

ᐃᒃᓯᕙᐅᑖᖅ, ᑐᒃᓯᕋᖅᐳᒍᑦ $10 ᒥᓕᐊᓂᒃ ᐊᑭᑐᓗᐊᙱᑦᑐᓂᒃ ᐊᒻᒪ ᐃᑲᔪᖅᓱᖅᑕᐅᔪᓂᒃ ᐃᒡᓗᓕᕆᓂᕐᒧᑦ 

ᐱᓕᕆᐊᖑᕙᓪᓕᐊᔪᒪᔪᓂᒃ ᓄᓇᕘᓕᒫᒥ. 

 

ᑖᒃᑯᐊ ᑮᓇᐅᔭᑦ ᐃᑲᔫᑕᐅᓂᐊᖅᐳᑦ ᑮᓇᐅᔭᓕᐅᕋᓱᐊᖅᑎᐅᙱᑦᑐᓄᑦ ᐊᒻᒪ ᐃᓛᒃᑰᖅᑐᓄᑦ ᐱᕙᓪᓕᐊᑎᑦᑎᓂᕐᒧᑦ, 

ᐊᑐᖅᑐᐊᖅᑕᐅᖔᕈᓐᓇᖅᑐᓂᒃ ᐊᖏᒡᓕᒋᐊᖅᑎᑦᑎᓗᑎᒃ ᐊᒻᒪ ᐃᒡᓗᓂᒃ ᓂᕈᐊᕈᓐᓇᕐᓂᖅᓴᐅᓕᕐᓗᑎᒃ 

ᓄᓇᕗᒻᒥᐅᓄᑦ. 

 

ᖄᒃᑲᓐᓂᐊᒍᑦ $8 ᒥᓕᐊᓐ ᑐᒃᓯᕋᐅᑕᐅᔪᑦ ᓇᖕᒥᓂᖅ ᐃᒡᓗᖃᕐᓂᕐᒧᑦ ᐱᓕᕆᐊᒃᓴᓄᑦ, ᐃᓚᒋᔭᐅᓪᓗᓂ ᓄᓇᕗᒻᒥ 

ᐃᒡᓗᒥᒃ ᓇᖕᒥᓂᖅᑖᕐᓂᕐᒧᑦ ᐃᑲᔫᑎᑦ, ᐃᓐᓇᑐᖃᕐᓄᑦ ᓇᖕᒥᓂᖅᑖᕐᓂᕐᒧᑦ ᐱᓕᕆᐊᖅ, ᐊᓯᖏᓪᓗ ᐱᓕᕆᐊᒃᓴᑦ 

ᐃᑲᔪᖅᓱᐃᔪᑦ ᐋᖅᑭᐅᒪᑎᑦᑎᓂᕐᒥᒃ ᓄᑖᙳᕆᐊᖅᑎᑦᑎᓂᕐᒧᓪᓗ ᐱᔪᓐᓇᖅᑎᑦᑎᓪᓗᓂᓗ ᓄᓇᕗᒻᒥᐅᓂᒃ 

ᓂᐅᕕᕈᓐᓇᕐᓗᑎᒃ ᐱᓯᒪᐃᓐᓇᕈᓐᓇᕐᓗᑎᒡᓗ ᐃᒡᓗᓂᒃ ᓄᓇᓕᖏᓐᓂ. 

 

ᑖᒃᑯᐊ ᐱᓕᕆᐊᒃᓴᑦ ᐊᖏᒡᓕᒋᐊᖅᑎᑦᑎᕗᑦ ᐃᒡᓗᖃᖅᑎᑦᑎᓂᕐᒧᑦ ᐊᑐᖅᑕᐅᖔᕈᓐᓇᖅᑐᓂᒃ ᓄᓇᕗᒻᒥᐅᓄᑦ 

ᐊᒃᓱᕈᕐᓇᙱᓐᓂᖅᓴᐅᓗᓂᓗ ᐊᑯᓂᐊᓗᒃ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ. 

 

ᓄᓇᓕᖕᓂᑦ ᐃᒡᓗᓕᕆᔨᒃᑯᑦ ᒪᑭᒪᔾᔪᑎᖏᑦ ᐊᒻᒪ ᐃᖏᕐᕋᔾᔪᑎᓄᑦ ᑮᓇᐅᔭᓕᐊᕋᓱᖕᓂᖅ 

 

ᓄᓇᓕᖕᓂ ᐃᒡᓗᓕᕆᔨᒃᑯᑦ ᑲᑐᔾᔨᖃᑎᒌᑦ ᑲᔪᓯᑎᑦᑎᓪᓚᕆᖃᑦᑕᖅᐳᑦ ᐃᒡᓗᐃᑦ ᐱᔨᑦᑎᕋᐅᑎᖏᓐᓂᒃ ᓄᓇᕘᓕᒫᒥᑦ, 

ᐃᑲᔪᖅᑐᐃᔪᓐᓇᕐᓂᖏᓪᓗ ᐊᑐᖅᑐᐊᖅᑎᓂᑦ, ᑲᒪᒋᓪᓗᒋᑦ ᐃᒡᓗᐃᑦ, ᐊᐅᓚᑦᑎᓪᓗᑎᒡᓗ ᖃᐅᑕᒫᑦ ᐊᐅᓚᓂᐅᔪᓂᑦ 

ᒪᓕᖃᑦᑕᖅᐳᑦ ᓈᒻᒪᒃᑐᓂᑦ ᒪᑭᒪᔾᔪᑎᓂᑦ, ᐱᖁᑎᓂᒃ ᐱᓕᕆᔾᔪᑎᓂᓪᓗ. 

 

$7.360 ᒥᓕᐊᓂᒃ ᑐᒃᓯᕋᖅᑐᒍᑦ ᓄᑖᙳᕆᐊᖅᑎᑦᑎᔪᒪᓪᓗᑕ ᐊᓯᔾᔩᓗᑕᓗ ᓄᓇᓕᖕᓂ ᐃᒡᓗᓕᕆᔨᒃᑯᑦ 

ᓴᓇᕝᕕᖏᓐᓂᒃ, ᓯᕐᓗᐊᖏᓐᓂᒃ, ᑎᑎᕋᕐᕕᖏᓐᓂᒡᓗ. 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑐᒃᓯᕋᕐᒥᔪᒍᑦ $1.660 ᒥᓕᐊᓂᒃ ᐃᖏᕐᕋᔾᔪᑎᓄᑦ ᐃᑲᔫᑎᒃᓴᓂᒃ ᓄᓇᓕᖕᓂ ᐃᒡᓗᓕᕆᔨᒃᑯᑦ ᐊᐅᓚᑕᖏᓐᓄᑦ 

ᐋᖅᑭᐅᒪᔾᔪᑎᖏᓐᓄᓪᓗ. 

 

ᐱᓕᕆᖃᑎᒌᑦ ᑲᔪᓯᑎᑦᑎᓂᕐᒧᓪᓗ ᐊᔪᙱᓐᓂᕆᔭᐅᔪᑦ 

 

ᐃᒃᓯᕙᐅᑖᖅ, ᐱᓕᕆᖃᑎᖃᐃᓐᓇᕐᓂᐊᖅᐳᒍᑦ ᐃᒡᓗᓕᐅᖅᑎᓂᒃ, ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐱᓕᒻᒪᒃᓴᐃᕕᖕᓂᒃ, 

ᐊᒻᒪ ᓇᖕᒥᓂᕆᔭᐅᔪᓂᒃ ᐱᓕᕆᖃᑎᒋᔭᑦᑎᓐᓂᒃ ᐱᓕᕆᐊᕆᓗᒋᑦ ᑮᓇᐅᔭᓕᐅᕈᑕᐅᓇᓱᒃᑐᑦ, ᓄᓇᓕᖕᓂ 

ᐱᔪᓐᓇᕐᓂᖅᑖᖅᐸᓪᓕᐊᑎᑦᑎᓗᑕ, ᐃᑲᔪᖅᑐᐃᓗᑕ ᐃᓄᖕᓂᒃ ᐃᓚᐅᔪᓂᒃ ᐃᒡᓗᓕᐅᖅᑐᓂᑦ ᓴᓇᕝᕕᖕᓂ 

ᐱᐅᓯᒋᐊᖅᑎᑦᑎᓗᑕᓗ ᐃᒡᓗᓂᒃ ᑲᔪᓯᑎᑕᐅᔪᓂᑦ. 

 

ᐱᐊᓂᒍᑎᒋᓗᒍ 

 

ᐃᒃᓯᕙᐅᑖᖅ, ᑖᒃᑯᐊ ᐊᑭᑐᔫᑎᓄᑦ ᐊᑐᖅᑐᒃᓴᑦ ᓇᓕᒧᒌᒃᑎᑦᑎᕗᑦ ᑐᐊᕕᕐᓇᖅᑐᒥᒃ ᐃᒡᓗᑖᕆᐊᖃᓪᓚᕆᒃᑐᓂᒃ 

ᑲᒪᒋᔭᒃᓴᖃᖅᖢᑕᓗ ᐱᓕᕆᐊᒃᓴᓂᒃ ᑲᔪᓯᑎᑦᑎᑦᑎᐊᕐᓗᑕ ᑲᔪᓯᑎᑦᑏᓐᓇᕐᓗᑕᓗ. 

 

ᓂᕆᐅᒃᐳᖓ ᑲᑎᒪᔩᑦ ᐊᐱᖅᑯᑎᒃᓴᖏᓐᓂᒃ ᐅᖃᐅᓯᒃᓴᖏᓐᓂᒡᓗ. (ᑐᓵᔨᑎᒎᕈᓐᓃᖅᑐᖅ) ᖁᐊᓇ, (ᑐᓵᔨᑎᒎᓕᖅᑐᖅ) 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᑲᑎᒪᔨᕋᓛᖅᑲᐃ ᐃᒃᓯᕙᐅᑕᖓᑦ ᐅᖃᐅᓯᒃᓴᖃᖅᐳᖅ? 

ᐊᑏ, ᒥᔅᑕ ᒪᐃᒃ. 

 

ᒪᐃᒃ: ᒪᒥᐊᓇᖅ ᑕᒻᒪᑲᐃᓐᓇᕋᒪ. ᐅᖃᖅᑕᖏᓐᓄᑦ ᐅᖃᐅᓯᖃᕐᓂᐊᖅᑐᒋᑲᐃᓐᓇᕋᒪ ᓇᒻᒥᓂᖅ. ᑕᐃᒪᐃᒻᒪᑦ, ᑖᒃᑯᐊ 

ᑲᑎᒪᔨᕋᓛᓃᙶᖅᑐᑦ, ᐃᔅᓯᕙᐅᑖᖅ, ᓇᓗᓇᐃᕆᐊᕐᓂᐊᖅᑲᒃᑲ ᐅᖃᐅᓯᕆᕋᖅᑖᖅᑕᖏᑦ ᑖᒃᑯᐊᓴᐃᓐᓇᐸᓘᓂᐊᕐᒥᔪᑦ 

ᐱᔾᔪᑎᖃᖅᑐᑦ. ᑖᒃᑯᓇᙶᖅᑐᑦ ᑲᑎᒪᔨᕋᓛᓂᑦ ᐱᕙᓪᓕᐊᔪᓕᕆᓂᕐᒧᓪᓗ ᓄᓇᐃᓐᓂᓪᓗ ᑖᓐᓇ.  

 

ᑭᓯᐊᓂ ᓯᕗᓪᓕᕐᒥᒃ ᑖᒃᑯᐊ ᐊᑐᕆᐊᓚᐅᙱᓐᓂᓐᓂ ᑖᓐᓇ ᒥᓂᔅᑕ ᑎᑎᕋᓚᐅᕐᖓᑦ ᑖᒃᑯᓄᖓ 

ᐃᔅᓯᕙᐅᑕᐅᕝᕕᒋᔭᓐᓄᑦ ᓄᓇᓕᓐᓂ ᐊᒻᒪ ᐱᕙᓪᓕᐊᔪᓕᕆᓂᕐᒧᑦ ᑲᑎᒪᔨᕋᓛᑦ ᐊᒃᑑᕝᕙ 19, 2026, ᑖᒃᑯᐊ 

ᑲᑎᒪᕋᓛᖅᑎᓪᓗᒋᑦ ᓴᖅᑭᑕᐅᓂᑯᒥᓃᑦ ᑭᐅᒋᐊᕈᓐᓇᓚᐅᕐᖓᑦ ᑖᔅᓱᒥᖓ ᑎᑎᖅᑲᒥᒃ ᐅᖃᕈᑎᖃᖅᑐᖓ.  

 

ᐱᒋᐊᒻᒪᕆᓚᐅᙱᓐᓂᓐᓂ, ᖁᔭᓐᓇᒦᒃ, ᒥᓂᔅᑖ ᑎᑎᕋᖅ−. ᑕᐃᒫ? ᐅᖃᕆᐊᖅᑲᐅᒐᒪ ᑖᒃᑯᐊ ᑲᑎᒪᔨᕋᓛᑦ 

ᕿᒥᕐᕈᓯᒪᓂᖏᓐᓂᒃ. ᑖᒃᑯᐊ ᓄᓇᓕᖕᓂ ᐊᒻᒪ ᐱᕙᓪᓕᐊᔪᓕᕆᔨᒃᑯᑦ ᕿᒥᕐᕈᓯᒪᓂᖏᓐᓂᖏᓛᒃ ᑖᒃᑯᓂᖓ 

ᑐᔅᓯᕋᐅᑕᐅᔪᓂᒃ 2027-2028 ᐊᑭᑐᔫᑏᑦ ᑖᒃᑯᓇᙶᖅᑐᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓂ.   

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔫᑎᓄᑦ ᐊᑐᕈᒪᔭᖓᑦ ᑮᓇᐅᔭᖅᑐᕈᑎᒋᔪᒪᔭᖓ ᑕᕝᕗᖓ ᑮᓇᐅᔭᖅᑐᕐᓇᑉ 

ᐊᕐᕌᒍᖓᓄᑦ 2027-2028 ᐃᒪᓐᓇᐅᕗᑦ $79.76 ᒥᓕᐊᓐ ᑖᓚᐅᒻᒪᑕ, ᑖᓐᓇᓗ ᒥᑭᓂᖅᓴᐅᓪᓗᓂ 8.5%-ᒥᑦ 

ᑯᐊᐳᕇᓴᐅᔫᑉ ᐊᖏᖅᑕᐅᑎᔪᔭᖏᓐᓂᑦ 2026-2027-ᒥ ᐊᑭᑐᔪᖅᑐᕈᑎᒃᓴᖏᓐᓂ ᒥᒃᓴᐅᓯᓯᒪᔭᖏᓐᓂ. 

 

ᐊᒃᑑᕝᕙ 18, 2022−ᒥ, (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ ᐊᒻᒪᓗ ᓄᓇᕗᒻᒥ 

ᐃᓪᓗᓕᐅᖅᑏᑦ ᑐᓴᖅᑕᐅᑎᑦᑎᔪᒻᒪᑕ ᐊᑎᓕᐅᖃᑎᒌᓐᓂᕋᖅᑐᑎᒃ “ᑲᑐᔾᔨᖃᑎᒌᕐᔪᐊᓂᕐᒧᑦ ᐊᖏᖃᑎᒌᒍᑎᒥᑦ.” 

ᑖᓐᓇ ᐊᖏᖃᑎᒌᒍᑎ, ᐊᒻᒪᓗ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᓄᑖᖁᑎᖓ ᓄᓇᕗᑦ 3000 

ᑐᑭᒧᐊᒍᑎᒃᓴᑦ ᐸᕐᓇᐅᑏᑦ, ᑕᐃᑲᓂᒃᓴᐃᓐᓇᖅ ᐅᓪᓗᕐᒥ ᑕᖅᑲᐅᖓ ᓴᖅᑭᖅᑕᐅᔪᒻᒪᑕ. 

 

2025−ᒥ ᐅᓂᒃᑳᓕᐊᒥᓂᖏᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᒪᓕᒐᓕᐅᖅᕕᖓᓄᑦ ᓄᓇᕗᑦ: ᑭᒃᑯᓕᒫᓂᑦ 

ᐃᓪᓗᖃᖅᑎᑦᑎᓂᖅ ᓄᓇᕗᒻᒥ ᒪᓕᒐᓕᐅᖅᕕᒻᒧᑦ ᓴᖅᑭᖅᑕᐅᔪᒻᒪᑦ ᒪᐃ 26, 2025-ᒥ. ᑲᑎᒪᔨᕋᓛᑦ 

ᓇᐅᑦᓯᖅᑐᖅᑎᐅᔪᑦ ᒐᕙᒪᒃᑯᑦ ᐊᐅᓚᓂᖏᓐᓂᑦ ᑮᓇᐅᔭᓕᕆᔾᔪᑎᖏᓐᓂᓪᓗ ᑕᓚᕖᓴᒃᑯᖅᑐᑎᒃ 

ᓈᓚᓐᓂᖃᖅᑎᑦᑎᔪᒻᒪᑕ ᐱᔾᔪᑎᖃᖅᑐᒥᑦ ᑖᒃᑯᓂᖓ ᐅᓂᒃᑲᓕᐊᒥᓂᕐᓂᑦ ᓯᑎᐱᕆ  4-5, 2025−ᒥ, 

(ᑐᓵᔨᑎᒎᕈᓐᓃᖅᑐᖅ)  ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕆᓴᓐᖓᑕ:  

 

ᐊᐅᓚᔾᔭᐃᒋᐊᕈᑎᖓ ᐸᕐᓇᐅᑎᖓ ᐱᐅᓯᕚᓪᓕᑎᑦᑎᓂᕐᒧᑦ ᐃᓪᓗᓕᕆᔨᒃᑯᑎᒍᑦ ᐃᓪᓗᑖᖅᑎᑦᑎᓂᐅᕙᑦᑐᒥᑦ: 

ᑭᐅᔾᔪᑎᐅᔪᖅ 2025-ᒥ ᐱᓕᕆᑦᑎᐊᖅᓯᒪᒻᒪᖔᑕ ᑕᒻᒪᖅᓯᒪᔪᖅᓯᐅᖅᑕᐅᓂᒥᓂᖓᓄᑦ ᐊᓪᓚᕝᕕᖓᓄᑦ ᑲᓇᑕᒥ 

ᑕᒻᒪᖅᓯᒪᔪᖅᓯᐅᖅᑎᖓᑕ ᑕᖅᑲᐅᖓ ᓴᖅᑭᖅᑕᐅᔪᒻᒪᑦ ᓯᑎᐱᕆ 2025-ᒥ. ᒪᓕᒐᓕᐅᖅᑏᑦ ᑲᔪᖏᖅᑯᑦ 

ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᐱᕙᓪᓕᐊᑎᑕᐅᓯᒪᓂᖓᓂᑦ ᑯᐊᐳᕇᓴᐅᔫᑉ ᑕᕝᕘᓇ.  

 

ᒪᓕᒐᓕᐅᖅᑏᑦ ᓂᕆᐅᑉᐳᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᖃᓄᐃᓕᖓᓕᕐᒪᖔᖅ ᑯᐊᐳᕇᓴᐅᑉ ᐱᓕᕆᐊᕆᔭᖓ 

ᑕᕝᕙᓂ. ᒪᓕᒐᓕᐅᖅᑏᑦ ᖃᐅᔨᒪᒻᒪᑕ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᓂᐅᕕᕐᓂᒥᓂᖓ ᓄᑖᖑᔪᒥᑦ 

ᐃᓪᓗᓕᕆᓂᕐᒥᑦ ᐊᐅᓚᑦᑎᔾᔪᑎᐅᔪᒥᑦ ᑕᒪᑐᒧᖓ ᐃᑲᔫᑕᐅᒐᓱᐊᕐᒪᑦ ᐋᖅᑭᒋᐊᖅᓯᔾᔪᑎᐅᓪᓗᓂ ᐃᓱᒫᓗᓇᖅᑐᓄᑦ 

ᓇᓗᓇᐃᖅᑕᐅᔪᔪᓄᑦ ᑲᓇᑕᐅᑉ ᑕᒻᒪᖅᓯᒪᔪᖅᓯᐅᖅᑎᖓᑕ ᐅᓂᒃᑲᓕᐊᒥᓂᖏᓐᓂ. 

 

ᔮᓐᓄᐊᕆ 30, 2026−ᒥ, ᑲᓇᑕᐅᑉ ᒐᕙᒪᖓ, ᓄᓇᕗᑦ ᒐᕙᒪᖓ ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖓ 

ᑐᓴᖅᑕᐅᑎᑦᑎᔪᒻᒪᑕ ᐊᑎᓕᐅᖃᑎᒌᓐᓂᕋᖅᑐᑎᒃ ᓯᕗᓪᓕᐹᖅᓯᐅᑎᒥᑦ ᐊᖏᖃᑎᒌᒍᑎᐅᔪᒥᑦ “ᓴᖅᑭᖅᓯᓛᕐᓗᑎᒃ 

750−ᓂᑦ ᑭᙴᒪᔭᐅᒻᒪᕆᑦᑐᓂᒃ ᐊᖏᕐᕋᔅᓴᓂᒃ ᑕᒫᓂ ᓄᓇᕗᑉ ᐃᓗᐊᓂ. ᑖᒃᑯᐊ ᐃᓚᓕᐅᑎᓪᓗᑎᑦ ᑭᒃᑯᓕᒫᓄᑦ 

ᐃᓪᓗᒋᔭᐅᔪᓐᓇᖅᑐᓂᒃ ᐊᑭᑭᔾᔫᒥᔪᓂᓪᓗ ᐊᒻᒪᓗ ᐃᑲᔪᖅᑑᑎᒋᔪᓂᒃ ᐃᓪᓗᓕᕆᓂᕐᒧᑦ.  

 

ᑖᒃᑯᐊ ᐱᕙᓪᓕᐊᒍᑕᐅᓂᐊᕐᓂᖏᑦ ᓴᓇᓂᖅ ᑲᓇᑕᒥ ᐊᖏᕐᕋᒃᓴᓂᑦ − ᑖᓐᓇᐃᓛᑦ ᒐᕙᒪᑐᖃᒃᑯᑦ ᓄᑖᖁᑎᖓ 

ᑎᒥᐅᔪᖅ ᓱᒃᑲᓕᒋᐊᖅᑎᑦᑎᒐᓱᐊᖅᑐᖅ ᐃᓪᓗᐃᑦ ᓴᓇᔭᐅᓂᖏᓐᓂᑦ − ᐱᑎᑦᑎᓂᐊᖅᑐᖅ ᐃᓱᖃᖅᑐᓂᑦ $250.0 

ᒥᓕᐊᓐ ᑖᓚᓂᑦ ᐊᒻᒪᓗ $230.0 ᒥᓕᐊᓐ ᑖᓚᑦ ᓄᓇᕗᑦ ᒐᕙᒪᖓᓃᓐᖔᕐᓗᑎᒃ. ᐃᓚᒋᔭᐅᓪᓗᓕ ᑖᒃᓱᒧᖓ 

ᓄᑖᖑᔪᒧᑦ ᑲᑐᔾᔨᖃᑎᒌᓐᓂᐅᔪᒧᑦ, ᐃᓱᖃᕐᓗᒍ 30%-ᒥᑦ ᐃᓪᓗᐃᑦ ᓴᓇᔭᐅᖃᑦᑕᓂᐊᖅᑐᑦ ᐱᒋᐊᕋᑖᔪᔪᓄᑦ 

ᐃᓪᓗᒃᓴᓕᐅᖅᑎᐅᔪᓄᑦ.  

 

25 ᑕᕝᕙᓐᖓᑦ 750−ᓂᑦ ᓴᓇᔭᐅᒐᔭᖅᑐᑦ ᐊᐅᓚᑕᐅᓗᑎᓪᓗ ᓄᓇᕗᑦ ᑐᓐᖓᕕᒃ ᑎᒥᖓᓄᑦ, ᒪᓕᓪᓗᑎᒃ ᐃᓄᓐᓄᑦ 

ᐊᐅᓚᑕᐅᔪᒥᑦ ᐃᓪᓗᓕᐅᕐᓂᐅᔪᒥᑦ ᑲᒪᒋᔭᐅᓗᑎᒃ ᓴᖅᑭᖅᑕᐅᕋᑖᖑᔪᒧᑦ ᐃᒡᓗᕗᑦ ᑯᐊᐳᕇᓴᐅᔪᒧᑦ.” ᒪᓕᒐᓕᐅᖅᑏᑦ 

ᑲᔪᖏᖅᑯᑦ ᑐᓴᖅᑎᑕᐅᖃᑦᑕᓛᕐᓂᕐᒥᓄᑦ ᖃᓄᐃᓕᖓᓕᕐᒪᖓᑕ ᐊᑐᓕᖅᑎᑦᑎᒐᓱᐊᖅᑐᑎᒃ ᑖᒃᓱᒥᖓ 

ᐊᖏᖃᑎᒌᒍᑎᐅᔪᒥᑦ. 

 

ᒪᓕᒐᓕᐅᖅᑏᑦ ᓱᓕ ᑲᔪᖏᖅᓴᐃᕗᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓂᑦ ᑐᓴᖅᑕᐅᑎᑦᑎᖁᔭᐅᓪᓗᑎᒃ 

2027-2028-ᒥ ᐃᓪᓗᓕᕆᔨᒃᑯᑎᒍ ᐃᓪᓗᒃᓴᓂᑦ ᓄᓇᓕᓐᓄᑦ ᑐᓂᐅᖅᑲᓂᐊᖅᑕᖏᓐᓂᑦ ᐱᔪᓐᓇᖅᓯᑐᐊᓪᓚᕆᑉᐸᑕ. 

ᒪᓕᒐᓕᐅᖅᑏᑦ ᑲᔪᖏᖅᓴᐃᒻᒥᔪᑦ ᑯᐊᐳᕇᓴᐅᔪᒥᑦ ᑕᖅᑲᐅᖓ ᓴᖅᑭᖅᓯᖁᔭᐅᓪᓗᑎᒃ ᓄᑖᕈᕆᐊᖅᑕᐅᓯᒪᔪᓂᑦ 

ᓄᓇᓕᓐᓂ ᖃᑦᓯᐅᓕᕐᒪᖔᑕ ᐃᓪᓗᓕᕆᔨᒃᑯᑎᒍᑦ ᐃᓪᓗᒃᓴᓂᑦ ᐅᑕᖅᑭᔪᓂᑦ ᑎᑎᕋᖅᑕᐅᓯᒪᔪᓂᑦ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᑐᒃᓯᕌᖏᑦ 2027-2028-ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 

ᐃᓚᖃᕐᒪᑕ ᑮᓇᐅᔭᓂᑦ ᓴᓇᔾᔪᑎᒃᓴᐅᔪᓂᑦ ᓄᑖᓂᑦ ᐃᖅᑲᓇᐃᔭᖅᑎᓄᑦ ᐃᓪᓗᒃᓴᓂᑦ. ᒪᓕᒐᓕᐅᖅᑏᑦ ᑐᑭᓯᓯᒪᔪᑦ 

ᐱᒻᒪᕆᐅᓂᖓᓂᑦ ᐃᓪᓗᓕᐅᖅᑕᐅᔪᓄᑦ ᓯᕗᓪᓕᐅᑎᑕᐅᑉᐸᑕ ᐃᓱᒪᖅᓱᕋᑎᒃ ᐃᓪᓗᒥᑦ ᑲᑐᔾᔨᒋᐊᖃᖃᑦᑕᖅᑐᑦ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᑐᒃᓯᕌᖏᑦ 2027-2028-ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 

ᐃᓚᖃᕐᒪᑕ ᑮᓇᐅᔭᓂᑦ $10.0 ᒥᓕᐊᓐ ᑖᓚᓂᑦ (ᑐᓵᔨᑎᒎᓕᖅᑐᖅ) ᐊᖏᖅᑕᐅᓯᒪᔪᓂᑦ ᐊᑭᑐᓗᐊᓐᖏᑦᑐᓂᑦ 

ᐃᓪᓗᓕᐅᕐᓂᕐᒧᑦ ᐊᑐᕈᒫᕐᓂᐊᖅᑐᖁᑎᖏᓐᓄᑦ. ᑖᒃᑯᐊ ᐊᑐᕈᒫᕐᓂᐊᖅᑐᑦ ᑮᓇᐅᔭᑦ ᓴᖅᑭᖅᑕᐅᒋᐊᓐᖓᔪᔪᑦ 2025-

2026-ᒥ ᑮᓇᐅᔭᓕᕆᔾᔪᑎᑦ ᐊᕐᕌᒍᖓᓂ. ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᐃᑲᔪᖅᓯᖅᑕᐅᔪᓄᑦ 

ᐃᓪᓗᓄᑦ ᐊᑭᑐᔪᓄᑦ ᐊᑐᐊᒐᖓ ᐊᑐᕈᓐᓃᕕᒃᓴᖃᕐᒪᑦ ᓯᑎᐱᕆ 30, 2028−ᒥ. ᑕᐃᓐᓇᓗ ᓄᓇᕗᒻᒥ 

ᐊᑭᑐᓗᐊᓐᖏᑦᑐᓂᑦ ᐃᓪᓗᖃᖅᑎᑦᑎᓂᕐᒧᑦ ᐱᔪᒪᓵᕈᑏᑦ ᐊᑐᐊᒐᖓ ᐊᑐᕈᓃᕕᒃᓴᖃᕐᒥᒻᒪᑦ ᑎᓯᐱᕆ 31, 2028-ᒥ.  

 

ᐄᐳᕈ 8, 2024−ᒥ, ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ ᑐᓴᖅᑕᐅᑎᑦᑎᔪᒻᒪᑦ ᐱᑕᖃᕐᓂᕋᐃᓪᓗᑎᒃ 

“ᐅᓪᓗᒥᒧᑦ ᓄᑖᕈᕆᐊᖅᑕᐅᓯᒪᔪᓂᑦ ᐊᑭᑐᓗᐊᓐᖏᑦᑐᓄᑦ ᐃᓪᓗᓄᑦ ᐊᒻᒪᓗ ᓇᒻᒥᓂᖅ ᐃᓪᓗᑖᕐᓂᕐᒧᑦ 

ᐃᑲᔪᖅᓰᔾᔪᑎᓂᑦ ᐱᓕᕆᓂᐅᔪᒥᑦ.” ᐋᒡᒌᓯ 28, 2024-ᒥ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓ 

ᑐᓴᖅᑕᐅᑎᑦᑎᔪᒻᒪᑦ ᑕᐃᓐᓇᒎᖅ “ᑲᑎᓐᖓᔪᓂᑦ ᓇᒻᒥᓂᒃᓴᓂᑦ ᐃᓪᓗᑖᖅᑎᑦᑎᓂᖅ ᐱᔪᓐᓇᓕᕐᒪᑦ ᓇᒻᒥᓂᒃᓴᖏᓐᓂᑦ 

ᐊᖏᕐᕋᖅᑖᕈᒪᔪᓄᑦ ᐊᒻᒪᓗ ᒪᑐᐃᖓᓪᓗᓂ ᓄᓇᕗᒻᒥᐅᑕᓕᒫᓄᑦ.”  

 

(ᑐᓵᔨᑎᒎᕈᓐᓃᖅᑐᖅ) ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᑐᒃᓯᕌᖏᑦ 2027-2028-ᒥ 

ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ $8.0 ᒥᓕᐊᓐ ᑖᓚᓂᑦ ᓇᒻᒥᓂᒃᓴᕐᓂᑦ ᐊᖏᕐᕋᓕᐅᖅᑎᑦᑎᓂᕐᒧᑦ 

ᐱᓕᕆᓂᕆᔭᖓᓂ ᐊᑐᕈᒫᕐᓂᐊᖅᑐᖁᑎᖏᓐᓂ. ᑕᐃᓐᓇ ᓄᓇᕗᒻᒥ ᓇᒻᒥᓂᒃᓴᓂᑦ ᐊᖏᕐᕋᑖᕐᓂᕐᒥᑦ ᐃᑲᔪᖅᓰᔾᔪᑎ 

ᐊᑐᐊᒐᖓ ᐊᑐᕈᓐᓃᕕᒃᓴᖃᖅᑐᖅ  ᒫᑦᓯ 31, 2028-ᒥ. 

 

(ᑐᓵᔨᑎᒎᕈᓐᓃᖅᑐᖅ) ᒪᓕᒐᓕᐅᖅᑏᑦ ᑲᔪᖏᖅᓴᐃᕗᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓂᑦ 

ᐱᖃᓯᐅᔾᔨᖃᑦᑕᖁᔭᐅᓪᓗᑎᒃ ᐃᓗᓕᖅᑐᔪᓂᑦ ᑐᑭᓯᑎᑦᑎᒋᐊᕈᑎᓂᑦ ᐃᓗᐊᓂ ᐱᖁᔭᖅᑎᒍᑦ 

ᒪᓕᒐᓕᐅᖅᕕᒻᒨᖃᑦᑕᕆᐊᓕᖏᓐᓂ ᐊᕐᕌᒍᑕᒫᖅᓯᐅᑎᓂ ᐅᓂᒃᑳᓕᐊᒥᓂᕐᓂ ᐱᔾᔪᑎᖃᖅᑐᓂᑦ ᐱᓕᕆᓯᒪᓂᖏᓐᓂᑦ 

ᑮᓇᐅᔭᐃᔭᖅᓯᒪᓂᖏᓐᓂᓪᓗ ᐊᑖᒍᑦ ᐊᑭᑐᓗᐊᓐᖏᑦᑐᓂᑦ ᐃᑲᔪᖅᓯᖅᑕᐅᔪᓂᓪᓗ ᐃᓪᓗᓕᐅᕐᓂᕐᒧᑦ 

ᐱᓕᕆᓂᕆᔭᖏᓐᓂᑦ ᐊᒻᒪᓗ ᓇᒻᒥᓂᒃᓴᓂᑦ ᐊᖏᕐᕋᑖᖅᑎᑦᑎᓂᕐᒧᑦ ᐱᓕᕆᓂᕆᔭᖏᓐᓂᑦ.  

 

ᒪᓕᒐᓕᐅᖅᑏᑦ ᐱᒻᒪᕆᐅᓂᕋᐃᕗᑦ ᖃᐅᔨᒪᑦᑎᐊᕋᓱᐊᖅᐸᑕ ᐱᔭᕆᐊᑭᑦᑐᒃᑯᑦ ᑐᑭᓯᒋᐊᖅᕕᒃᓴᐅᒋᐊᖃᕐᓂᖓᓂᑦ 

ᐱᔾᔪᑎᖃᖅᑐᓂᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᓇᒻᒥᓂᒃᓴᓂᑦ ᐊᖏᕐᕋᑖᖅᑎᑦᑎᓂᕐᒧᑦ 

ᐱᓕᕆᓂᕆᔭᖏᓐᓂᑦ, ᐱᓗᐊᖅᑐᒥ ᐃᓅᓴᓐᓂᖅᓴᐅᔪᓂ ᓄᓇᓕᓐᓂ. ᒪᓕᒐᓕᐅᖅᑏᑦ ᐱᒻᒪᕆᐅᓂᕋᐃᒻᒥᔪᑦ 

ᐊᑯᓂᐅᓗᐊᓐᖏᑦᑐᖅ ᑭᐅᖃᑦᑕᖅᐸᑕ ᑐᒃᓯᕋᖅᓯᒪᔪᓄᑦ ᐊᑖᒍᑦ ᓇᒻᒥᓂᖅ ᐊᖏᕐᕋᒃᓴᑖᕐᓂᕐᒧᑦ ᐱᓕᕆᓂᕆᔭᖏᓐᓂ.  

 

(ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᑐᒃᓯᕌᖏᑦ 2027-2028-ᒥ ᐊᑭᑐᔪᖅᑐᕈᑎᒃᓴᑦ 

ᒥᒃᓴᐅᓯᔭᐅᓯᒪᔪᑦ ᐃᓚᖃᕐᒪᑕ ᑮᓇᐅᔭᓂᑦ ᐱᑎᑦᑎᕕᒋᖃᑦᑕᓂᐊᖅᑕᖏᓐᓂᑦ ᐊᕐᕌᒍᑕᒫᖅ ᓄᓇᓕᓐᓂ 

ᐃᓪᓗᓕᕆᔨᒃᑯᓐᓄᑦ ᓄᓇᓯᐅᑎᑖᕈᑎᒃᓴᕐᓂᑦ ᓄᐊᑦᑎᖃᑦᑕᕈᓐᓇᓂᐊᕐᒪᑕ. ᒪᓕᒐᓕᐅᖅᑏᑦ ᐊᑐᓕᖁᔨᕗᑦ ᑖᒃᑯᐊ 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᐊᕐᕌᒍᑕᒫᖅᓯᐅᑎᖏᑦ ᐅᓂᒃᑳᓕᐊᒥᓃᑦ ᐃᓗᓕᖃᖃᑦᑕᖅᐸᑕ 

ᓄᓇᓯᐅᑎᓂᒃ ᓂᐅᕕᐊᒥᓂᐅᔪᓂᑦ ᓄᓇᓕᓐᓂ ᐃᓪᓗᓕᕆᔨᐅᔪᓄᑦ. 

 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᑐᒃᓯᕌᖏᑦ 2027-2028-ᒥ ᐊᑭᑐᔪᖅᑐᕈᑎᒃᓴᑦ ᒥᒃᓴᐅᓯᔭᐅᓯᒪᔪᑦ 

ᐃᓚᖃᕐᒪᑕ ᑮᓇᐅᔭᓂᑦ ᑐᕌᖓᔪᓂᑦ ᑲᔪᓰᓐᓇᖅᑐᒧᑦ “ᐅᖁᖃᕐᒪᖔᑕ ᖃᐅᓴᕐᓂᕐᒧᑦ ᓴᓗᒻᒪᒃᓴᐃᓂᕐᒧᓪᓗ” 

ᐱᒋᐊᖅᑎᑕᐅᓯᒪᔪᒧᑦ. ᒪᓕᒐᓕᐅᖅᑏᑦ ᓂᕆᐅᓐᓂᐊᖅᐳᑦ ᑲᔪᓰᓐᓇᖅᑐᓂᑦ ᑐᓴᖅᑎᑕᐅᖃᑦᑕᓂᐊᖅᑐᒋᓪᓗᑎᒃ 

ᖃᓄᐃᓕᕙᓪᓕᐊᔭᐅᓯᒪᒻᒪᖔᖅ ᑖᓐᓇ ᐱᒻᒪᕆᐊᓘᔪᖅ ᐱᓕᕆᐊᖑᔪᖅ. 

 

(ᑐᓵᔨᑎᒎᕈᓐᓃᖅᑐᖅ) ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᑕ ᑕᓪᓕᒪᓄᑦ ᐊᕐᕌᒍᓄᑦ ᐊᑭᑐᔪᓄᑦ 

ᐸᕐᓇᐅᑎᖓ ᓇᓗᓇᐃᖅᓯᓯᒪᒻᒪᑦ ᑮᓇᐅᔭᓂᒡᒎᖅ ᑐᓂᔭᐅᖃᑦᑕᓂᐊᖅᑐᑦ ᐊᕐᕌᒍᑕᒫᖅ ᓄᓇᓕᓐᓂ ᐃᓪᓗᓕᕆᔨᐅᔪᑦ 

ᓴᓇᕕᖏᑦ, ᓯᕐᓗᐊᖏᑦ ᐊᒻᒪᓗ ᐊᓪᓚᕝᕕᖏᑦ ᐊᓯᓂᒃᑕᐅᒐᓱᐊᖅᑐᑎᒃ ᐱᓕᕆᓂᐅᔪᒧᑦ.  

 

(ᑐᓵᔨᑎᒎᓕᖅᑐᖅ) ᑐᑭᓯᑎᑦᑎᒋᐊᕈᑏᑦ ᓴᖅᑭᖅᑕᐅᓯᒪᔪᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐᖓᓄᑦ 

ᓇᓗᓇᐃᖅᓯᓯᒪᒻᒪᑦ ᑕᐃᒃᑯᐊ ᑎᑎᕋᐅᔭᖅᑕᐅᓂᖏᑦ ᓴᓇᔭᐅᓂᖏᓪᓗ ᓄᑖᖑᔪᑦ ᐃᓪᓗᓕᕆᔨᒃᑯᑦ ᐊᓪᓚᕕᒃᓴᖏᑦ 

ᐃᖃᓗᑦᑑᑦᑎᐊᒥ, ᐊᕐᕕᐊᓂ, ᒥᑦᑎᒪᑕᓕᒻᒥ, ᖁᕐᓗᑦᑑᕐᒥ, ᐃᒡᓗᓕᒻᒥ ᐊᒻᒪᓗ ᐅᖅᓱᖅᑑᒥ ᐱᓕᕆᐊᖑᓛᕐᒪᑕ ᐊᕐᕌᒍᓂ 

ᐊᒡᒋᖅᑐᓂ.  

 

(ᑐᓵᔨᑎᒎᕈᓐᓃᖅᑐᖅ) ᑖᓐᓇ ᒪᑐᐃᕆᐊᕐᓇᐅᑎᒪ ᐃᓱᓕᒻᒥᔪᖅ ᑖᓐᓇ ᐱᔾᔪᑎᒋᓪᓗᒍ ᑐᔅᓯᕋᐅᑕᐅᔪᖅ  2027-

2028−ᒥ ᐊᑭᑐᔫᑎᓄᑦ ᐊᑐᖅᑕᐅᔪᒪᔪᖅ ᐃᓪᓗᓕᕆᔨᕐᔪᐊᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᐅᖃᐅᓯᒃᓴᖃᖅᐹᑦ ᒪᑐᐃᕈᑕᐅᔪᒥᒃ ᐅᖃᐅᓯᕆᕋᑖᖅᑕᑦᑎᓐᓂᒃ 

ᐊᐱᖅᑯᑎᓅᓚᐅᙱᓐᓂᑦᑎᓐᓂ? ᐱᑕᖃᙱᒻᒪᑦ. ᒫᓐᓇ ᒪᑉᐱᒐᖏᑎᒍᑦ ᕿᒥᕐᕈᓇᒃᑕᐅᓂᐊᓕᖅᐳᑦ L-3-ᒥᑦ 

ᐱᒋᐊᕐᓗᒋᑦ. ᕿᒥᕐᕈᓇᓐᓂᐊᖅᑕᕗᑦ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᑐᒃᓯᕋᐅᑎᖓ ᐊᑭᑐᔪᖅᑐᕈᑎᓄᑦ 2027-2028-

ᒧᑦ, $79,760,000. ᐊᐱᖅᑯᑎᒃᓴᖃᖅᐹᑦ ᑲᑎᒪᔩᑦ? ᒥᔅᑕ ᖃᑉᓗᑦᓯᐊᖅ, ᐊᑏ’.  



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᑉᓗᑦᓯᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᓕᓐᓂ ᐃᓪᓗᓕᕆᔨᒃᑯᑦ ᐊᓪᓚᕝᕕᓕᕆᓂᕐᒧᓪᓗ ᑐᕌᖓᔪᑦ.  

 

ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑐᒃᓯᕋᐅᑎᖏᑦ 2027-2028-ᒧᑦ ᐊᑭᑐᔪᖅᑐᕈᑎᔅᓴᓄᑦ ᐱᖃᓯᐅᔾᔨᓯᒪᔪᑦ $7.36-

ᒥᓕᐊᓐᓄᑦ ᓴᓇᔾᔪᑕᐅᓂᐊᖅᑐᑦ, ᐊᓪᓚᕝᕕᓐᓄᓪᓗ ᑭᖑᕝᕕᕐᓯᔾᔪᑕᐅᓂᐊᖅᑐᓄᑦ ᐱᓕᕆᔭᐅᔪᐃᑦ. ᐊᑭᑐᔪᓄᑦ 

ᑎᑎᕋᖅᓯᒪᔪᐃᑦ ᐊᑐᕈᒫᖅᑐᑦ ᑖᒃᑯᓂᖓ ᐅᖃᖅᓯᒪᒻᒪᑕ, “ᐊᑭᖏᑦ ᐊᑭᑐᒻᒪᑕ ᐱᔾᔪᑎᒋᓪᓗᒋᑦ ᑭᖑᓂᑦᑎᓐᓂ 

ᓂᐅᕕᖅᑕᐅᓚᐅᖅᑐᑦ, ᑖᒃᑯᐊ ᐊᓯᖔᖏᓐᓂᒃ ᐱᔨᔅᓯᕈᑎᖃᕐᒪᑕ ᓄᓇᓕᓐᓄᑦ ᐊᕐᕕᐊᖅ, ᑖᓐᓇ ᑭᖑᓪᓕᐅᓂᐊᕐᓗᓂ 

ᑖᒃᑯᐊ ᐃᒡᓗᓕᕆᔨᐊᓛᑦ ᐃᒡᓗᖁᑎᖏᓐᓄᑦ ᑭᖑᕝᕕᖅᓯᔾᔪᑕᐅᓂᐊᖅᑐᖅ.” 

 

ᖃᓄᐃᑦᑐᓂᒃ ᐋᖅᑭᒃᓯᒪᔪᓂᒃ ᐆᑦᑐᕋᐅᑎᓂᒃ ᐊᑐᖅᐱᓯ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᑉᓗᑦᓯᐊᖅ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᕋᑖᕐᖓᑦ ᑕᐃᒫᒃ. ᒫᓐᓇ 

ᓄᓇᓕᓐᓂ ᐃᓪᓗᓕᕆᔨᕋᓛᑦ ᐋᖅᑭᒋᐊᖅᑕᐅᒍᑎᔅᓴᖏᑦ, ᑖᒃᑯᐊ ᓈᓴᐅᑎᑦ ᐊᑭᒋᖁᔭᐅᔪᐃᑦ 

ᖁᑦᑎᓂᖅᓴᒻᒪᕆᐊᓘᓚᐅᕐᖓᑕ ᓴᓂᕐᕙᖅᓯᒪᔭᑦᑎᓐᓂᒃ. ᑕᑯᒐᓱᔅᓯᒪᔪᑦ ᑎᑎᕋᐅᔭᖅᓯᓐᓈᑦ ᓴᓇᑎᑦᑎᖃᑦᑕᖔᕆᐊᔅᓴᖅ 

ᐅᕝᕙᓘᓐᓃᑦ ᐊᑐᖅᑐᐊᓯᓐᓈᑦ ᓇᒻᒥᓂᖅᑖᕆᕙᓪᓕᐊᓗᒍ, ᑕᐃᒪᐃᑦᑐᒥᑦ ᓄᓇᓕᓐᓂ ᐃᓪᓗᓕᕆᔨᒃᑯᖏᓐᓂ 

ᓴᓇᕕᖃᐅᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᖃᑉᓗᑦᓯᐊᖅ, ᓱᓕᒃᑲᓐᓃᖅ? ᑕᐃᒫ. ᒥᔅᑕ ᑕᖅᑐ, 

ᑭᖑᓪᓕᐅᓕᕐᒥᔪᖅ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᕈᓐᓃᖅᑐᖅ) ᐃᓪᓗᓕᕆᔨᕐᔪᐊᒃᑯᑦ ᐊᑭᑐᔫᑎᔅᓴᓄᑦ 

ᐊᐱᖅᓱᕐᒪᑕ, $10-ᒥᓕᐊᓐ ᑮᓇᐅᔭᑦ ᐅᕗᖓ ᐋᖅᑭᒋᐊᖅᑕᐅᓂᖏᓐᓄᑦ ᐃᒡᓗᓄᑦ, ᑖᓐᓇ ᐊᓯᔾᔨᖅᓯᒪᙱᒃᖢᓂ 

ᖄᖏᖅᓯᒪᔪᓂᒃ ᐊᕐᕌᒍᓂᒃ. ᑖᒃᑯᐊ ᓇᒥ ᐊᑐᖅᑕᐅᓲᖑᒻᒪᑕ ᑮᓇᐅᔭᐃᑦ?  

 

ᐅᓄᖅᑐᓪᓛᓘᒻᒪᑕ. ᐋᖅᑭᒋᐊᖅᑕᐅᔭᕆᐊᓖᑦ ᐃᒡᓗᐃᑦ ᓄᓇᕗᑦ ᐃᓗᐊᓂ ᐅᓄᖅᖢᑎᒡᓗ, ᑖᑯᐊ ᓇᒥ ᑮᓇᐅᔭᐃᑦ 

ᐊᑐᖅᑕᐅᓂᐊᕐᒪᑕ, $10-ᒥᓕᐊᓐ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ.  

 

ᐃᓕᓴᖅᓯᓯᒪᔪᒍᑦ ᐋᖅᑭᒋᐊᖅᑕᐅᖁᔨᒐᐃᒍᑦᑕ ᐃᓪᓗᖁᑎᑦᑎᓐᓂᒃ ᑖᒃᑯᐊᓗ ᑮᓇᐅᔭᖅᑖᕆᕙᑦᑕᕗᑦ 

ᐃᓱᓕᑦᑕᕐᕕᖃᖅᐸᒥᒻᒪᑕ ᓴᓇᒋᐊᖅᓯᒍᑎᔅᓴᕗᑦ, ᑖᓐᓇ $10-ᒥᓕᐊᓐ ᐊᖏᔪᐊᓘᔮᖅᑑᒐᓗᐊᖅ ᑐᓴᑐᐃᓐᓇᕐᓗᒍ, 

ᑭᓯᐊᓂᓕ ᐃᓪᓗᓕᒫᕌᓗᖏᑦ ᐃᓪᓗᓕᕆᔨᒃᑯᑦ ᑕᑯᓐᓈᖅᑐᒋᑦ 25-ᓂᒃ ᓄᓇᓕᓐᓂ ᐊᒥᓱᐊᓘᒻᒪᑕ. ᐊᒻᒪᓗ 1980-

ᕈᓚᐅᙱᒻᒪᕆᑦᑎᓪᓗᒍ ᐃᓚᖏᑦ ᓴᓇᔭᒥᓂᐅᓪᓗᑎᒃ, ᑖᓐᓇ $10-ᒥᓕᐊᓐ ᑮᓇᐅᔭᖅ ᓈᒻᒪᖏᑦᑐᖅ ᖃᐅᔨᒪᔭᕗᑦ. 

 

ᓇᓖᕌᖅᑎᑦᑎᒐᓱᑉᐸᒻᒥᒐᑦᑕᑦᑕᐅᖅ ᓴᓇᒋᐊᖅᓯᑐᐃᓐᓇᓂᕐᒥᒃ ᐃᓪᓗᖁᑎᒋᔭᑦᑎᓐᓂ ᒫᓐᓇ, ᐊᒻᒪ ᖃᐅᔨᒪᒋᓪᓗᑕᑦᑕᐅᖅ 

ᓄᑖᓂᒃ ᐃᓪᓗᓕᐅᖅᑎᑦᑎᒋᐊᖃᓛᕐᒥᒐᑦᑕ ᑕᐃᒃᑯᐊ ᐅᑕᖅᑭᔪᐃᑦ ᐃᓪᓗᑖᕆᐊᖃᖅᑐᐃᑦ ᐃᓱᒪᒋᓪᓗᒋᑦ 

ᐃᓪᓗᑖᖅᓯᒪᙱᑦᑐᐃᑦ ᓱᓕ. 

 

ᑮᓇᐅᔭᑦ ᐊᑐᖅᑕᐅᓲᑦ ᓄᓇᕗᓕᒫᒥ ᐊᖏᔫᑕᐅᓂᖅᓴᓄᑦ ᓄᑖᕈᕆᐊᖅᑕᐅᑎᑦᑕᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᑕᖅᑐ, ᑲᔪᓯᒋᐊᕆᑦ. 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᔅᓯᕋᕋᔅᓯ $8-ᒥᓕᐊᓐᓂᒃ ᑮᓇᐅᔭᓂᒃ ᐅᖁᕈᕐᒪᖔᑕ 

ᖃᐅᔨᓴᕈᑎᔅᓴᓂᒃ ᓴᓗᒻᒪᖅᓴᐃᒍᑎᔅᓴᓂᓪᓗ; ᑖᒃᑯᐊᓗ ᓱᕐᕋᓐᓇᑎᒃ ᐊᕐᕌᒍᓂᒃ ᐊᓂᒍᖅᓯᒪᔪᓂᒃ.  

 

ᖃᓄᖅ ᓂᕈᐊᓲᖑᕕᓯ ᑲᒪᒋᔭᐅᑦᑕᐅᑎᒋᒋᐊᓕᓐᓂᒃ? ᓇᑭᑦ ᓄᓇᓕᓐᓂ ᐃᓪᓗᓕᕆᔨᒃᑯᖏᓐᓃ ᑐᓴᖅᐸᑉᐱᓰ 

ᐅᖁᑦᑕᖃᓕᕋᐃᒻᒪᑦ, ᐅᕝᕙᓘᓐᓃᑦ ᓇᓚᐅᑦᑖᖅᑐᖅᑎᑐᑦ ᑎᒍᓯᑐᐃᓐᓇᖅᑐᓯ ᐆᒥᖓ ᕿᒥᕐᕈᓂᐊᓕᕐᒥᔪᒎᓚᕙᑉᐱᓯ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᒪᓕᒐᓕᐅᖅᑎ ᐊᐱᕆᒻᒪᑦ. ᐄ’, 

ᑖᓐᓇ ᐃᓱᒫᓗᒋᔭᐅᒻᒪᓂᓛᒃ ᒪᓕᒐᓕᐅᖅᑎᒐᓚᓐᓄᑦ. ᑖᓐᓇ ᑐᖏᓕᕐᒪ ᑭᐅᓂᐊᕐᖓᒍ ᐃᓗᓕᖏᑦ 

ᖃᐅᔨᒪᓂᖅᓴᕆᒻᒪᒋᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᑲᓛᒃ. 

 

ᑲᓛᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ ᑕᐃᒫᒃ. ᓂᕈᐊᕐᓂᖅ ᐱᓪᓗᒍ, 

ᓄᓇᓕᓐᓂ ᐃᓪᓗᓕᕆᔩᑦ ᖃᐅᔨᒃᑲᐃᓲᑦ ᐃᓪᓗᓕᕆᔨᕐᔪᐊᑯᓐᓂᒃ, ᖃᓄᐃᑦᑐᑦ ᐃᓪᓗᐃᑦ ᐅᖁᖃᖅᑐᒋᔭᐅᒻᒪᖔᑕ 

ᖃᓄᑎᒋᓗ. ᑖᓐᓇ $8-ᒥᓕᐊᓐ ᑮᓇᐅᔭᖅ ᓈᒻᒪᓚᐅᖅᓯᒪᙱᑦᑐᖅ ᐅᖁᓕᓕᒫᕌᓗᐃᑦ ᓴᓗᒻᒪᖅᓴᕈᓐᓇᐸᙱᓇᑦᑎᒍ. 

ᐊᒻᒪ ᑎᑎᕋᖅᑕᐅᖏᓐᓇᖃᑦᑕᖅᑐᐃᑦ ᐱᓕᕆᐊᖑᔪᐃᑦ ᐱᓕᕆᐊᖑᖁᔭᐅᔪᐃᓪᓗ.  

 

ᐃᓪᓗᑦ ᖃᓄᐃᓕᖓᓕᕐᒪᖔᑕ ᖃᐅᔨᓴᕐᓂᒃᑯᑦ ᐃᓪᓗᓕᕆᔨᕐᔪᐊᒃᑯᑦ ᖃᐅᔨᒍᓐᓇᐸᒻᒪᑕ. ᑖᓐᓇ 

ᓯᕗᓪᓕᐅᑎᑕᐅᖃᑦᑕᖅᑐᖅ ᐅᖁᖃᕐᒪᖔᑕ ᖃᐅᔨᓴᖅᑕᐅᓯᓐᓈᑦ, ᓴᓇᒋᐊᖅᑕᐅᒋᐊᖃᕐᒪᖔᑕᓗ. ᑕᐃᒪ 

ᐅᖁᖃᑦᑎᐊᖏᓐᓂᖅᓴᐃᑦ ᐃᓪᓗᓕᕆᔨᒃᑯᓐᓄᑦ ᓇᒻᒥᓂᖅ ᑲᒪᒋᔭᐅᒍᓐᓇᕐᓗᑎᒃ, ᑖᓐᓇ $8-ᒥᓕᐊᓐ ᑮᓇᐅᔭᖅ 

ᐊᔅᓱᐊᓗᒃ ᐅᖂᓂᖅᓴᐅᔪᓄᑦ ᐊᑐᖅᑕᐅᒐᔭᖅᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑲᓛᒃ. ᒥᔅᑕ ᑕᖅᑐ. 

 

ᑕᖅᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᑕᐅᓯᑐᐊᖅ ᐊᐱᖅᑯᑎᔅᓴᕋ ᓱᓕ, ᐱᓪᓗᒋᑦ ᑐᒃᓯᕌᖑᔪᐃᑦ $10-

ᒥᓕᐊᓐ ᑮᓇᐅᔭᑦ, ᓄᑖᓂᓪᓗ ᐃᖅᑲᓇᐃᔭᖅᑐᓂᒃ ᐃᓪᓗᓕᐅᕐᓂᐊᕐᖓᑕ. $3-ᒥᓕᐊᓐᓂᒃ ᐃᓚᒋᐊᖅᓯᒪᓗᑎᒃ 

ᐊᕐᕌᓂᓂᑦ. ᐅᖃᖅᓯᒪᔪᐃᑦ,  “ᐸᕐᓇᑲᑦᑕ ᖁᓕᓂᑦ ᓄᓇᕗᑦ ᒐᕙᒪᖓᑕ ᐃᖅᑲᓇᐃᔭᖅᑎᖏᓐᓄᑦ ᐃᓪᓗᓕᐅᕐᓂᐊᕐᓗᑕ 

ᐱᖓᓱᓂᒃ ᓄᓇᓕᓐᓂ.”  

 

ᓇᓕᐊᓐᓂᒃ ᐱᖓᓱᓂᒃ ᓄᓇᓕᓐᓂ ᐃᖅᑲᓇᐃᔭᖅᑎᓄᑦ ᐃᓪᓗᓕᐅᕐᕕᐅᓛᕐᖓᑕ, ᓇᓕᐊ ᐱᖓᓱᐃᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᐊᐱᕆᒻᒪᑦ ᑕᐃᒫᒃ. ᐊᕐᕌᒍᓂᒃ 

ᐊᓂᒍᖅᓯᒪᔪᓂᒃ ᑭᖑᓪᓕᖅᐹᒥ ᐊᕐᕌᓂ, $7-ᒥᓕᐊᓐ ᑮᓇᐅᔭᓂᒃ ᐱᖃᔪᒐᑦᑕ ᐃᖅᑲᓇᐃᔭᖅᑎᓄᑦ 

ᐃᓪᓗᓕᐅᕈᑎᔅᓴᑎᓐᓂᒃ. ᐊᒻᒪ 2025 ᐊᕐᕌᒍᖓᓂ, $10-ᒥᓕᐊᓐᖑᓚᐅᖅᓯᒪᒻᒥᔪᑦ.  

 

ᐊᕐᕌᓂ ᐊᑉᐸᕆᐊᖅᑐᓂᒃ ᑕᑯᔪᒐᑦᑕ ᐊᒻᒪ ᖁᕝᕙᕆᐊᖅᓯᒪᔪᖅ ᖃᐅᔨᔪᒐᑦᑎᒍ $10-ᒥᓕᐊᓐᒧᑦ ᐅᑎᖅᑎᑉᐸᕗᑦ, 

ᐊᒥᓲᓂᖅᓴᓂᒃ ᐃᖅᑲᓇᐃᔭᖅᑏᑦ ᐃᓪᓗᔅᓴᖃᕆᐊᖃᕐᖓᑕ ᓄᓇᕘᒥ.  

 

ᑕᕝᕗᖓ ᐅᑎᖔᖅᑐᖅ ᖃᑦᑎᐅᓂᕆᖃᑦᑕᔪᔭᖏᓐᓄᑦ ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᐅᔪᑦ ᓄᑖᓄᑦ 

ᐃᓪᓗᓕᐊᖑᒐᔭᖅᑐᓄᑦ ᑐᕌᖓᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᐊᐱᖅᑯᑎᖃᖅᐸᓪᓚᐃᕋᑖᖅᑐᖑᓇ ᓇᓕᐊᓐᓂᒃ ᐱᖓᓱᓂᒃ 

ᓄᓇᓕᓐᓂ ᓴᓇᔭᐅᒐᔭᕐᒪᖔᑕ. ᑭᐅᕙᓗᑦᑑᔮᕋᑖᙱᓐᓇᕕᐅᒃ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᒪᒥᐊᓇᖅ, ᐃᒃᓯᕙᐅᑖᖅ. ᒪᒥᐊᓇᖅ ᑲᑎᒪᔨ. ᒫᓐᓇ ᑕᑯᓐᓈᖅᑐᒍᑦ 

ᓇᐅᔮᓂ, ᑲᖏᖅᓯᓂᕐᒥ, ᑰᒑᕐᔪᒻᒥᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᐊᐱᖅᑯᑎᔅᓴᓕᑦᑕᖃᖅᑳ? ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᒪᑉᐱᖅᑐᒐᖓᓂ 7−ᖓᓂ. ᔪᓚᐃ 2025-ᖑᑎᓪᓗᒍ, 

ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓴᖅᑭᖅᓯᓚᐅᖅᓯᒪᒻᒪᑕ ᓇᓗᓇᐃᖅᑐᐃᒍᑎᓂᒃ ᖃᓄᐃᓕᖓᓕᕐᒪᖔᑕ ᓄᑖᑦ 

ᐃᓪᓗᓕᐊᖑᔪᐃᑦ ᑮᓇᐅᔭᖃᖅᑎᑕᒥᓃᑦ 2023−2024, 2024-2025, ᐊᒻᒪᓗ 2025-2026ᒧᑦ ᑮᓇᐅᔭᓕᕆᔾᔪᑏᑦ 

ᐊᕐᕌᒍᖏᓐᓂ. 

ᖃᖓᓕ ᑖᒃᑯᐊ ᓄᑖᕈᕆᐊᖅᑕᐅᓛᖅᑲᑦ ᑐᑭᓯᒃᑲᓐᓂᕈᑎᔅᓴᐃᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᖑᑎᐊᓗᒃ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ. 

ᑲᔪᓰᓐᓇᑐᒃᑯᑦ ᐃᓛᒃ ᑐᑭᒃᑲᓐᓂᕈᑎᔅᓴᓂᒃ ᑐᓂᓯᒐᓱᐊᖃᑦᑕᖅᑐᒍᑦ ᐅᐊᑦᑎᐊᕈᕐᓂᖅᓴᕈᓗᐊᓚᐅᙱᓐᓂᖏᓐᓂ 

ᐱᓗᐊᖅᑐᒥᒃ ᒪᓕᒐᓕᐅᖅᑎᓄᑦ, ᐊᒻᒪ ᖃᕆᓴᐅᔭᒃᑯᑦ ᐃᑭᐊᖅᑭᕕᖏᓐᓂ ᐃᓪᓗᓕᕆᔨᕐᔪᐊᒃᑯᑦ. 

ᑕᐃᒪᐃᖁᔨᒐᓗᐊᖅᑐᒍᑦ ᓄᑖᓂᒃ ᓄᑖᕈᕆᐊᖅᑕᐅᓯᒪᔪᓂᒃ ᐅᓂᒃᑳᓂᒃ ᓄᕕᐱᕆᒥ ᓴᖅᑭᖅᓯᒍᓐᓇᕈᒪᓛᖅᑐᒍᑦ 

ᑭᖑᓪᓕᕐᒥ ᓴᓇᔭᐅᓂᐊᖅᑐᐃᑦ ᐅᓂᒃᑳᕆᔭᐅᒃᑲᓐᓂᓚᐅᙱᓐᓂᖏᓐᓂ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅ ᐊᖑᑎᐊᓗᒃ, ᑲᔪᓯᒋᐊᕆᑦ. 

 

ᐊᖑᑎᐊᓗᒃ (ᑐᓵᔨᑎᒍᑦ): ᐃᓪᓗᓕᕆᔨᕐᔪᐊᒃᑯᑦ 2026-2027−ᒥ ᐊᑭᑐᔪᖅᑐᕈᑎᔅᓴᖏᑦ ᒥᔅᓴᐅᓯᔭᐅᓯᒪᔪᑦ 

ᐃᓚᖃᓚᐅᕐᖓᑕ $27.0-ᒥᓕᐊᓐᓂᒃ ᑮᓇᐅᔭᓂᒃ ᓄᑖᓄᑦ ᐃᓪᓗᓕᕆᔨᒃᑯᑎᒍᑦ ᐃᓪᓗᓕᐅᖅᑕᐅᒐᔭᖅᑐᓂᒃ. 

ᑯᐊᐸᕇᓴᓐ ᑐᔅᓯᕌᖏᑦ 2027-2028−ᒥ ᐊᑭᑐᔪᖅᑐᕈᑎᔅᓴᐃᑦ ᐃᓚᖃᕐᖓᑕ. $20.0-ᒥᓕᐊᓐᓂᒃ ᑮᓇᐅᔭᓂᒃ ᓄᑖᓄᑦ 

ᐃᓪᓗᓕᕆᔨᒃᑯᓐᓄᑦ ᑐᕌᖓᔪᓂᒃ ᐃᓪᓗᓕᐊᖑᒐᔭᖅᑐᓂ. ᓱᒻᒪᓐᐅᑯᐊ ᖃᑦᑏᓐᓇᐅᓂᖅᓴᐅᕙᑦ ᑐᔅᓯᕌᕆᔭᓯ 2027-

2028 ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᖑᑎᐊᓗᒃ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ. ᑖᓐᓇ 

ᑮᓇᐅᔭᓂᒃ ᑐᔅᓯᕌᕗᑦ ᖃᑦᑏᓐᓇᐅᓂᖅᓴᐅᔪᑦ ᐱᔾᔪᑎᖃᔪᔪᖅ ᐃᓗᐊᓂ ᐊᐅᓚᑦᑎᓂᕆᔭᕗᑦ ᐊᓯᕈᕆᐊᖅᓯᒪᒐᑦᑎᒍᑦ. 

$30-ᒥᓕᐊᓐ ᑮᓇᐅᔭᑦ ᐊᐅᓚᒍᑎᔅᓴᐃᑦ ᐊᐅᓪᓛᕐᓂᐅᓴᒐᑦᑎᒍᑦ ᓄᑖᓄᑦ ᐃᓪᓗᓕᕆᔨᒃᑯᑎᒍᑦ 

ᐃᓪᓗᓕᐅᕈᑎᔅᓴᐅᑎᖔᕐᓗᒋᑦ.  

 

ᐃᓪᓗᓕᕆᔨᕐᔪᐊᒃᑯᑦ ᑕᑯᓐᓈᖅᑐᒍᑦ ᐃᓚᓯᒋᐊᕆᐊᔅᓴᖅ ᑐᔅᓯᕌᕆᔭᑦᑎᓐᓂ ᑲᑎᒪᕐᔪᐊᕕᒻᒥ ᒐᕙᒪᑐᖃᒃᑯᓐᓂ 

ᑮᓇᐅᔭᖅᑖᕆᔭᖅᓂᒍᑦ, ᐊᒻᒪᓗᑦᑕᐅᖅ ᑮᓇᐅᔭᖅᑖᕆᓯᒪᕙᒌᖅᑕᕗᑦ ᐊᓯᐊᓄᑦ ᓴᖑᑎᒐᓛᖃᑦᑕᕐᓗᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅ ᐊᖑᑎᐊᓗᒃ, ᑲᔪᓯᒋᐊᕆᑦ.  

 

ᐊᖑᑎᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ ᐃᓪᓗᓕᕆᔨᕐᔪᐊᒃᑯᑦ ᑐᔅᓯᕌᖏᑦ 2027-2028−ᒥ 

ᐊᑭᑐᔪᖅᑐᕈᑎᔅᓴᐃᑦ ᒥᔅᓴᐅᑎᔭᐅᓯᒪᔪᐃᑦ ᐃᓚᖃᕐᖓᑕ $20.0-ᒥᓕᐊᓐ ᑮᓇᐅᔭᓂᒃ ᓄᑖᓂᒃ ᐃᓪᓗᓕᕆᔨᒃᑯᓐᓄᑦ 

ᐃᓪᓗᓕᐊᖑᒐᔭᖅᑐᓂ. ᓇᓕᐊᓐᓂ ᓄᓇᓕᓐᓂ ᐃᓪᓗᓕᐅᖅᑐᖃᓛᖅᑲ ᑖᒃᑯᓂᖓ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᖑᑎᐊᓗᒃ. ᒥᓂᔅᑕ ᓚᐃᔪ, ᑲᔪᓯᒋᐊᓕᕆᑦ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᒻᒪᑦ. ᒫᓐᓇ 

ᓄᓇᓕᑦᑎᒎᖓᔪᓂᒃ ᐊᕕᑦᑐᖅᓯᒪᔪᓂᑦ ᐅᕙᒍᑦ ᓵᖓᓃᑦᑐᖃᙱᒻᒪᑦ ᑕᑯᔭᐅᑎᒍᓐᓇᑕᑦᑎᓐᓂ. ᑳᓐᑐᕌᒃᓂᒃ 

ᐱᒐᓱᐊᒐᔅᓴᖁᑎᕗᑦ ᑕᖅᑭᐅᑉ ᓄᙳᕈᔪᐊᓂ ᐊᑐᐃᓐᓇᐅᓕᕐᓂᐊᕐᖓᑕ, ᐊᒻᒪ ᖃᐅᔨᒋᐊᕆᐊᖃᕋᑦᑕ ᓄᓇᓖᑦ 

ᐊᑐᐃᓐᓇᐅᒐᓗᐊᕐᒪᖔᑕ ᐃᓪᓗᖃᕐᕕᔅᓴᖏᑦ, ᐊᒻᒪᓗ ᑐᐊᐸᖃᕐᒪᖔᑕ ᐅᔭᕋᓛᖃᑦᑎᐊᕐᒪᖔᑕᓗ.  

 

ᖃᐅᔨᒪᓕᕈᑦᑕ, ᓄᓇᓖᑦ ᐊᒡᒍᖅᓯᒪᓗᒋᑦ ᑕᑯᔅᓴᐅᑎᒍᓐᓇᓛᖅᑕᕗᑦ ᐃᓪᓗᓕᐅᕐᕕᐅᓛᕐᓂᖏᑦ, ᑕᕝᕙᓂ 

ᐅᓂᒃᑳᓕᐊᒥᓂᕐᓂᒃ ᑕᑯᑎᓚᐅᕐᒥᒐᒃᑭᑦ, ᐱᕙᓪᓕᐊᓂᕆᓯᒪᔭᖏᓐᓂᒃ ᐃᓪᓗᓕᐅᖅᑐᐃᑦ ᓇᓗᓇᐃᖅᑐᖅᑐᒋᑦ, ᐊᕐᕌᒍᓗ 

ᐅᒥᐊᕐᔪᐊᒃᑯᑦ ᑎᑭᓛᖅᑐᐃᑦ ᐃᓪᓗᔅᓴᐃᑦ ᐅᖃᐅᓯᕆᓚᐅᖅᑐᒋᑦ.  

 

ᑖᒃᑯᐊ ᐊᕐᕌᒎᓛᖅᑐᒥ ᐱᒋᐊᕋᑖᖅᑎᓪᓗᒍ ᐊᑐᐃᓐᓇᐅᓕᖅᑲᑕ ᑐᓂᒍᓐᓇᓛᖅᑕᕗᑦ, ᓇᓕᐊᓐᓂ ᓄᓇᓕᓐᓂ 

ᖃᐅᔨᓴᖅᓯᒪᓕᖅᑎᓪᓗᑕ ᓄᓇᓖᑦ ᐊᑐᐃᓐᓇᕈᖅᓴᐃᓯᒪᑦᑎᐊᕋᓗᐊᕐᒪᖔᑕ ᐃᓪᓗᖃᕐᕕᔅᓴᓂᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅ ᐊᖑᑎᐊᓗᒃ. 

 

ᐊᖑᑎᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪᓕ ᖃᑦᑎᑦ ᐃᓪᓗᐃᑦ ᐃᓛᒃᑯᑦ ᓄᓇᓖᑦ ᖃᑦᑎᓂᒃ 

ᐃᓪᓗᓕᐅᕐᕕᐅᓛᖅᑲᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᖑᑎᐊᓗᒃ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᑕᕋᑦᑕᐅᖅ ᒪᓕᒐᓕᐅᖅᑎ. 

ᖃᐅᔨᓴᓚᐅᕐᓗᑕ ᑳᓐᑐᕌᖏᓐᓂ ᐱᒐᓱᐊᖅᓯᒪᔪᓂᒃ ᓂᕆᐅᑦᑐᒍᑦ ᖃᑦᑎᓂᒃ ᐃᓪᓗᓕᐅᕈᓐᓇᓛᖅᑐᒋᒻᒪᖔᑦᑕ 

ᑮᓇᐅᔭᕗᑦ ᑖᒃᑯᐊ ᑕᑯᓐᓈᕐᓗᒋᑦ, ᓈᓴᐅᑏᑦ ᑐᓂᒍᓐᓇᖅᓯᓛᖅᑕᕋᓗᐊᕗᑦ ᐅᐊᑦᑎᐊᕈᒃᑲᓐᓂᖅ.  

 

ᒫᓐᓇ 13-ᓂᒃ ᓄᓇᓕᓐᓂ ᐃᓪᓗᓕᐅᖅᑎᑦᑎᒋᐊᔅᓵᕋᑦᑕ ᐃᓪᓗᓕᐅᕐᓇᐅᓕᖅᑲᑦ. ᑐᑭᓯᑦᑎᐊᓂᖅᓴᐅᒍᑦᑕ 

ᖃᑦᑎᕌᕐᓂᕐᒪᖔᑕ ᐃᓪᓗᓕᐅᕐᕕᐅᓪᓗᑎᒃ ᓄᓇᓖᓪᓗ ᐊᑐᐃᓐᓇᕈᖅᓴᐃᓯᒪᓕᖅᑲᑕ ᐃᓪᓗᖃᕐᕕᔅᓴᓂᒃ, 

ᐅᖃᐅᓯᒍᓐᓇᑦᑎᐊᓛᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅ ᐊᖑᑎᐊᓗᒃ. 

 

 ᐊᖑᑎᐊᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕ. ᐊᖑᑎᑎᑐᓪᓕ ᓂᐱᖃᓕᓕᖅᑐᖓ. (ᑐᓵᔨᑎᒎᓕᖅᑐᖅ) ᓄᓇᕗᒻᒥ 

ᑐᑭᒧᐊᒍᑎᔅᓴᖓ ᓄᓇᕗᒻᒥ ᐃᓪᓗᓕᐅᖃᑎᒌᑦᑕ ᐃᓪᓗᓂᒡᒎᖅ ᐅᑕᖅᑭᔪᐃᑦ ᒫᔅᓯ 31, 2022-ᖑᑎᓪᓗᒍ. 

ᐃᓪᓗᓕᕆᔨᕐᔪᐊᒃᑯᑦ ᓇᓗᓇᐃᖅᑐᕈᑎᖏᑦ ᐃᓪᓗᓕᐊᕆᔭᐅᓛᖅᑐᐃᑦ ᐊᑐᕈᒫᕐᓂᐊᖅᑐᖁᑎᖏᑦ ᐅᖃᖅᓯᒪᒻᒪᑕ 

“ᐅᑕᖅᑭᔪᐃᑦ ᐃᓪᓗᓕᕆᔨᒃᑯᓐᓂᒃ ᐃᓪᓗᔅᓴᓂᒃ 3,702-ᓂᒃ ᖑᓕᕐᓂᕐᖓᑕ ᒫᔅᓯ 31, 2026-ᒥ.” 

 

ᖃᖓᓕ ᑕᐃᒪ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ ᓴᖅᑭᖅᓯᓛᖅᑲᑦ ᐃᓛᒃᑯᑦ ᓄᓇᓕᓐᓂ ᐅᑕᖅᑭᔪᓂᒃ ᐃᓪᓗᔅᓴᒧᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᖑᑎᐊᓗᒃ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᐊᐱᕆᒻᒪᑦ. 

ᓄᑖᙳᕆᐊᔪᔭᕗᑦ ᐅᑕᖅᑭᕙᑦᑐᑦ ᖃᑦᓯᐅᕙᓐᓂᖏᑦ ᐃᓪᓗᒥᒃ ᐅᑕᖅᑭᔪᑦ, ᐊᕐᕌᒍᑕᒫᖅᓯᐅᑎᓃᓛᖅᑐᓂ ᐅᓂᒃᑳᑦ, ᔫᓂ 

30, 2026 ᑎᑭᑦᑐᒍ, 3797 ᐅᑕᖅᑭᔪᑦ ᐃᒡᓗᒃᓴᒥ ᓄᓇᕘᓗᑦᑖᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅ ᐊᖑᑎᐊᓗᒃ, ᐊᑏᒎᖅ. 

ᐊᖑᑎᐊᓗᒃ: ᖁᔭᓐᓇᒦᒃ, ᐃᒃᓯᕙᐅᑖᖅ, ᒥᓂᔅᑕᓗ. (ᑐᓵᔨᑎᒎᓕᖅᑐᖅ) ᔮᓐᓄᐊᕆ 30, 2026, ᑲᓇᑕᐅᑉ 

ᒐᕙᒪᒃᑯᖏᑦ, ᓄᓇᕗᑦ ᑐᙵᕕᒃᑯᑦ ᐅᖃᐅᓯᖃᔪᕗᑦ ᐊᖏᕈᑎᓕᐅᖅᓯᒪᑲᐃᓐᓇᓕᕐᓂᕐᒥᓂᒃ ᑕᒫᓂ “750-ᓂᒃ 

ᐃᓪᓗᓕᐊᖑᓇᔭᖅᑐᓂᒃ ᓄᓇᕗᒻᒥ, ᐃᓚᓕᐅᑎᔭᐅᓪᓗᑎᒃ ᑭᒃᑯᓕᒫᓄᑦ ᐃᓪᓗᐃᑦ ᐊᑭᑐᓗᐊᙱᔾᔫᒥᔪᓂᓪᓗ.” 

ᑐᓴᕈᑎᐅᔪᖅ ᐅᖃᓚᐅᕐᒥᔪᖅ “ᐃᓗᓕᒃᑲᓐᓂᖏᑦ ᑐᓴᕈᑕᐅᔪᑦ ᐅᖃᖅᑕᐅᑲᓐᓂᕈᒫᖅᐳᑦ ᑮᓇᐅᔭᖅᑖᕈᑎᒧᑦ 

ᐊᖏᕈᑎᐅᔪᒫᖅᑐᒧᑦ.”  

 

ᐅᓪᓗᒥ ᖃᓄᐃᓕᖓᓕᖅᐸ ᑖᓐᓇ ᑮᓇᐅᔭᓂᒃ ᐊᖏᕈᑎᐅᔪᒫᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᐊᖑᑎᐊᓗᒃ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᐊᐱᕆᒻᒪᑦ ᑖᔅᓱᒪᙵᑦ. 

ᐊᑎᓕᐅᖅᓯᒪᕗᒍᑦ ᐊᖏᕈᑎᑦᑎᓐᓂᒃ ᑲᓇᑕᐅᑉ ᐃᓪᓗᓕᐅᕐᓂᕐᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᐊᑎᖁᑎᓐᓃᒻᒥᔪᖅ, ᒥᔅᑕ ᖃᒪᓂᖅ, ᐊᑏᒎᖅ. 

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐊᖏᕈᑎᐅᔪᖅ ᑮᓇᐅᔭᖅᑖᕈᑎᔅᓴᒧᑦ 

ᓴᖅᑭᑕᐅᔪᒫᖅᐸ ᐃᒡᓗᒧᑦ ᐊᒻᒪᓗ ᓄᓇᕗᑦ ᐃᓪᓗᓕᕆᔨᒃᑯᑦ ᐃᑭᐊᖅᑭᕕᖏᑦ ᓴᖅᑭᔮᓕᕐᓗᓂ? (ᑐᓵᔨᑎᒎᕈᓐᓃᖅᑐᖅ) 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ, ᒥᓂᔅᑕ. (ᑐᓵᔨᑎᒎᓕᖅᑐᖅ) ᐊᖏᕈᑎᐅᔪᖅ ᑮᓇᐅᔭᖅᑖᕈᑎᔅᓴᒧᑦ 

ᓴᖅᑭᑕᐅᔪᒫᖅᐸ ᐃᒡᓗᒧᑦ ᐊᒻᒪᓗ ᓄᓇᕗᑦ ᐃᓪᓗᓕᕆᔨᒃᑯᑦ ᐃᑭᐊᖅᑭᕕᖏᑦ ᓴᖅᑭᔮᓕᕐᓗᓂ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓚᐃᔪᓪ, ᐊᑏᒎᖅ. 

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᓗ ᐊᐱᖅᑯᑎᒋᒻᒪᒍ 

ᒪᓕᒐᓕᐅᖅᑎᐅᑉ. ᑕᐃᒪᐃᑦᑐᑦ ᐊᖏᕈᑏᑦ ᐃᒪᒐᔪᑉᐳᑦ: ᐃᒡᓗᒧᑦ ᓴᖅᑭᑕᐅᒐᔪᑦᑐᖅ ᐊᒻᒪ 

ᐃᑭᐊᖅᑭᕕᑦᑎᓐᓅᖅᑕᐅᒐᔪᑦᓱᑎᒃ. ᐃᓗᓕᑐᓂᖏᑦ ᒪᓕᑦᑐᒋᑦ ᐊᖏᕈᒻᒥ ᑖᒻᓇ ᑐᑭᓕᐅᖅᑕᐅᔭᕆᐊᖃᕋᔭᕐᒥᒻᒪᑦ 

ᐅᖃᐅᓯᖅᑕᕆᔭᐅᔪᓂᒃ ᓄᓇᕗᒻᒥ.  

 

ᑭᐅᔾᔪᑎᕗᓪᓗ ᑲᑎᒪᔨᐊᓛᓄᑦ ᑲᓇᑕᒧᑦ ᑐᓴᐅᒪᖃᑎᒋ−, ᐊᖏᖃᑎᒋᓯᒪᔭᕗᑦ ᑐᓴᖅᑕᐅᓇᔭᖅᐸᑦ ᑕᖅᑲᐅᖓ 

ᐊᑕᐅᑦᓯᒧᑦ ᐃᓱᒪᓕᐅᖅᑕᐅᒐᔭᙱᒻᒪᑦ ᐃᓪᓗᓕᕆᔨᕐᔪᐊᒃᑯᑑᙲᑦᑐᖅ ᐊᓯᕗᑦᑕᐅᖅ ᐃᓱᒪᓕᐅᕆᐊᖃᕋᔭᕐᒥᒻᒪᑕ, 

ᑲᑐᔾᔨᖃᑎᒋᔭᐅᔪᑦ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᖃᒪᓂᖅ, ᐊᑏ’. 

 

ᖃᒪᓂᖅ: ᖁᔭᓐᓇᒦᒃ (ᑐᓵᔨᑎᒎᓕᖅᑐᖅ) ᖃᓄᑎᒋᒃ ᑖᒃᑯᐊ ᐃᒡᓗᐃᑦ ᓄᑖᑦ ᓴᓇᔭᐅᔪᒫᖅᐸᑦ ᓄᓇᕗᒻᒥ 

ᐃᓪᓗᓕᐅᖅᑎᒃᑯᓐᓄᑦ ᐊᖏᕈᑎᐅᔪᖅ ᒫᓐᓇ ᒪᓕᓪᓗᒍ ᑖᒃᑯᓂᖓ ᓄᓇᕗᑦ ᐃᓪᓗᓕᕆᔨᕐᔪᐊᒃᑯᖏᓐᓂᒃ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓚᐃᔪᓪ, ᐊᑏᒎᖅ. 

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᐃᔅᓴᖏᒃᑯᕕᑦ ᑖᓐᓇ 

ᐊᖏᔪᖅᑳᕆᔭᐅᔪᖅ ᐃᓪᓗᓕᕆᔨᕐᔪᐊᒃᑯᓐᓂᑦ ᒫᑎᐅ ᐹᑯ ᑭᐅᒍᓐᓇᖅᐸᐅᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᐹᑯ, ᐊᑏᒎᖅ. 

 

ᐹᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᐊᐱᖅᑯᑎᒋᒻᒪᒍ. ᐄ’, ᐃᓕᑕᕆᓯᒪᓪᓗᒍ 

ᑭᖑᕙᖅᓯᒪᓪᓚᕆᓐᓂᖓ ᓴᓇᔭᐅᓂᑦᓴᖏᑦᑕ ᐃᒡᓗᐃᑦ ᐃᓚᖏᑦ ᑳᓐᑐᕌᒃᑕᐅᓯᒪᔪᑦ ᓄᓇᕗᑦ ᐃᓪᓗᓕᐅᖅᑎᒃᑯᖏᓐᓄᑦ 

ᐃᓱᒫᓘᑎᖃᖃᑎᒋᔭᐅᕗᒍᑦ ᑲᑎᒪᔨᐊᓛᓄᑦ, ᑖᒃᑯᐊ ᕿᓚᒥᐅᔾᔫᒥᔪᒃᑯᑦ ᓴᓇᔭᐅᖁᒥᓇᖅᓯᒪᒐᓗᐊᕐᒪᑕ.  

 

ᐃᒡᓗᑦ 318-ᓂᑦ ᑐᓂᔭᐅᓚᐅᖅᓯᒪᔪᒥᓂᖅ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᙵ−ᑯᓐᓄᑦ, 114 

ᐱᔭᕇᖅᑕᐅᓯᒪᕗᑦ, 216 ᐱᕙᓪᓕᐊᔭᐅᔪᑦ ᐊᒻᒪ 38 ᐃᒡᓗᐃᑦ ᓱᓕ ᓴᓇᔭᐅᒋᐊᖅᓯᒪᙱᑦᑐᑦ.  

 

ᑕᐃᒪ ᑭᖑᕙᖅᓯᒪᓂᖏᑦ ᑕᒪᒃᑯᐊ ᐱᓇᓱᐊᖅᑕᐅᒋᐊᖃᕐᓂᖏᓪᓗ ᐊᖏᕈᑎᑎᒍᑦ ᓄᑖᒥᒃ ᑳᓐᑐᕌᒃᑦ−ᒥ 

ᑐᓂᔭᐅᓯᒪᔪᖃᙱᑦᑐᖅ ᓄᓇᕗᑦ ᐃᓪᓗᓕᐅᖅᑎᒃᑯᖏᓐᓄᑦ ᐊᕐᕌᒍᒋᔭᑦᑎᓐᓂᒃ. ᑖᒃᑯᐊ ᑐᓂᔭᐅᕌᓂᒃᓯᒪᔪᑦ ᐃᒡᓗᒃᓴᐃᑦ 

ᐱᐊᓂᑦᑕᐅᔾᔫᒥᓵᓕᖁᓂᐊᖅᓱᑎᒍ.  

 

ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑳᓐᑐᕌᒃᑎᒃᑲᐃᓯᒪᓕᕐᒥᔪᑦ ᐊᑕᐅᓯᐅᙱᑦᑐᓂᒃ ᐃᒡᓗᓕᐅᖅᑎᐅᔪᓂᒃ ᐊᓯᖏᓐᓄᑦ, 

ᐃᖏᕐᕋᕙᓪᓕᐊᑦᑎᐊᕐᒥᔪᑦ. ᐅᑎᕐᕕᖃᕈᒪᓂᐊᖅᓯᒪᔪᑦ ᐸᕐᓇᐅᑎᖃᓕᕐᓗᑎᒃ ᑕᒪᒃᑯᓄᖓ ᐊᒥᐊᒃᑯᓄᑦ ᓱᓕ 

ᑲᒪᒋᒋᐊᖅᓯᒪᙱᑕᖏᓐᓄᑦ.  

 

ᓇᓗᓇᙱᑦᑐᖅ ᓇᐅᑦᓯᖅᑐᔅᓴᐃᓇᕐᓂᐊᖅᑕᕗᑦ ᑕᒪᓐᓇ ᐊᒻᒪ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᒃᑯᓪᓗ, 

ᐃᒡᓗᓕᐅᖅᑎᒃᑯᑦ, ᐃᑲᔪᕐᓗᒋᑦ ᑳᓐᑐᕌᒃᑦᑎᖁᑎᒋᔭᖏᓪᓗ, ᑖᒃᑯᐊ ᓇᔪᖅᑕᐅᒍᓐᓇᖅᓯᓛᖁᓪᓗᒋᑦ ᐃᒡᓗᑦᓴᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᐹᑯ. ᒥᔅᑕ ᖃᒪᓂᖅ, ᐊᑏᒎᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᑦᓯᑦ ᐃᖅᑲᓇᐃᔭᖅᑎᓄᑦ ᐃᒡᓗᐃᑦ ᑐᓂᔭᐅᓯᒪᓕᖅᐸᑦ ᓄᓇᓖᑦ 

ᐃᒡᓗᓕᕆᔨᖏᓐᓄᑦ ᐊᑐᖅᑕᐅᓕᕐᓗᑎᒃ ᑭᒃᑯᓕᒫᓄᑦ ᐃᓪᓗᖁᑕᐅᕙᑦᑐᓄᑦ 2026-2027 ᐊᕐᕌᒍᖓᓐᓂ? ᖁᔭᓐᓇᒦᒃ, 

ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓚᐃᔪᓪ, ᐊᑏᒎᖅ. 

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᒪᓕᒐᓕᐅᖅᑎᓗ 

ᐊᐱᖅᑯᑎᒋᔭᖓᓄᑦ. ᑐᑭᓯᓯᒪᔭᒃᑯᓪᓕ ᑐᓂᔭᐅᓂᖏᑦ ᐃᖅᑲᓇᐃᔭᖅᑏᑦ ᓄᓇᕗᑦ ᒐᕙᒪᒃᑯᑦ ᐃᓪᓗᖁᑎᖏᑦ 

ᑭᒃᑯᓕᒫᓄᑦ ᒪᓂᒪᑎᑕᐅᓕᕐᓗᑎᒃ ᒐᕙᒪᒃᑯᑦ ᐃᓪᓗᖁᑎᖏᓐᓂᒃ ᓅᑕᐅᓯᒪᔪᖃᙱᑦᑐᖅ ᑭᒃᑯᓕᒫᓄᑦ 

ᐃᓪᓗᑦᓴᐅᓕᕋᔭᕐᓗᑎᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᖃᒪᓂᖅ.  

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 2026-2027 ᐊᑭᑐᔫᑎᓄᑦ 

ᐃᓚᓕᐅᑎᓯᒪᓚᐅᖅᐳᑦ $10-ᒥᓕᐊᓂᒃ ᑮᓇᐅᔭᓂᒃ ᐃᒡᓗᓄᑦ ᐊᑭᑐᓗᐊᙱᑦᑐᓄᑦ, ᒫᓐᓇᒧᑦ ᑎᑭᑦᑐᒍ ᖃᑦᓯᑦ 

ᑮᓇᐅᔭᐃᑦ ᑖᒃᑯᐊ ᐊᑐᖅᑕᐅᓯᒪᓕᖅᐸᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᖅᐸᕋᓗ ᒪᓕᒐᓕᐅᖅᑎ 

ᐊᐱᖅᑯᑎᒋᒻᒪᐅᒃ. ᓱᓕ ᓴᓇᒍᓐᓇᖅᑐᓂᒃ ᐱᓇᓱᒃᑲᓂᖅᓯᒪᒐᓗᐊᖅᑐᒍᑦ ᐊᑭᑐᓗᐊᙱᑦᑐᓂᒃ ᐃᒡᓗᓕᕋᔅᓴᓄᑦ. 

ᓄᓇᕘᓗᑦᑖᒥ ᓄᓇᓖᑦ ᖃᑦᓯᑦ ᒫᓐᓇ ᕿᒫᕕᖃᐅᙱᑦᑐᑦ ᐊᖏᕐᕋᖃᐅᙱᑦᑐᑦ ᐊᒻᒪᓗ ᐊᑭᑐᓗᐊᙱᔾᔫᒥᔪᒥᒃ 

ᐃᒡᓗᑦᓴᖃᕈᓐᓇᙱᑦᑐᑦ.  

 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒫᓐᓇᒧᑦ ᑎᑭᑦᑐᒍ $3-ᒥᓕᐊᓂᒃ ᑮᓇᐅᔭᓂᒃ ᐊᑐᖅᓯᒪᓕᖅᐳᒍᑦ ᑕᕝᕙᙵᑦ. ᓂᕆᐅᒃᑲᓗᐊᖅᐳᒍᑦ ᑕᑯᒃᑲᓐᓂᓕᕈᑦᑕ 

ᐱᓇᓱᓐᓂᐊᖅᑐᓂᒃ ᑕᑯᒃᑲᓐᓂᓛᖅᐳᒍᑦ ᓄᓇᕘᓕᒫᒥ. ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᖃᒪᓂᖅ, ᐊᑏ’.  

 

ᖃᒪᓂᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓯᑏᕝᕙ 2025−ᒥ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ ᑐᓂᓯᔪᕗᑦ 

ᒪᓕᒐᓕᐅᖅᑎᓄᑦ ᐱᓕᕆᐊᒃᓴᐃᑦ ᖃᑦᓯᐅᓂᖏᓐᓂᒃ ᑕᒪᑐᒪᑉ ᐊᑖᓄᑦ. ᖃᖓ ᓄᑖᙳᕆᐊᖅᓯᒪᔪᑦ ᑖᒃᑯᐊ 

ᓇᓕᖅᑲᖏᓐᓂᒃ ᑐᓂᔭᐅᓛᖅᐸᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖃᕐᒪᑦ. 

ᒫᓐᓇᐅᔪᖅ ᐊᒥᓲᓂᖏᑦ ᐊᒥᓲᓂᖅᓴᐅᓕᖅᓱᑎᒃ ᑎᑎᕋᖅᓯᒪᔪᑦ ᐅᓪᓗᖃᓪᓚᑦᑖᖅᓯᒪᙱᑦᑐᑦ ᖃᖓ ᑐᓴᕋᔅᓴᐃᑦ ᓄᑖᑦ 

ᑐᓂᔭᐅᓛᕐᒪᖔᑕ. ᐅᑭᐅᖅ ᓄᙳᐊᓄᑦ ᓴᖅᑭᖅᑕᐅᒍᓐᓇᓯᔾᔮᙱᑦᑐᑦ ᓱᓕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᓂᔅᑕ ᖃᒪᓂᖅ, ᓱᓕᓘ? ᐊᑏ’.  

 

ᖃᒪᓂᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑐᑦᓯᕋᖅᓯᒪᔪᓂᒃ ᑖᔅᓱᒪ ᐊᑖᓂ ᐋᒡᒑᖅᑕᐅᓯᒪᕙᑦ ᓄᓇᕗᑦ 

ᐃᓪᓗᓕᕆᔨᕐᔪᐊᒃᑯᖏᓐᓄᑦ? ᖁᔭᓐᓇᒦᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᖃᕐᒪᑦ. 

ᐱᓯᒪᑦᑎᙱᑕᐃᓐᓇᕋᒪ ᑖᒃᑯᓂᖓ ᑐᓴᕋᑦᓴᓂᒃ, ᐅᑎᕐᕕᖃᕈᓐᓇᓛᖅᐳᖓ ᑲᑎᒪᔨᐊᓛᓄᑦ ᑐᓴᕋᑦᓴᐃᑦ ᑖᒃᑯᐊ 

ᐱᓪᓗᒋᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᖃᒪᓂᖅ, ᐊᑏ’. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᓄᓇᕗᑦ ᐃᓪᓗᓕᕆᔨᕐᔪᐊᒃᑯᑦ 2026-2027 ᐊᑭᑐᔫᑎᓄᑦ 

ᐱᖃᓯᐅᑎᓚᐅᖅᐳᑦ $8−ᒥᓕᐊᓐᓂᒃ ᑮᓇᐅᔭᓂᒃ ᓄᑖᒥᒃ “ᓇᒻᒥᓂᖃᖅᑐᓄᑦ ᐃᑲᔫᑎᐅᓂᐊᖅᑐᒥᒃ.” ᐅᓪᓗᒥᒧᑦ 

ᑎᑭᑦᑐᒍ ᑮᓇᐅᔭᐃᑦ ᖃᑦᓯᑦ ᐊᑐᖅᑕᐅᓯᒪᓕᖅᐸᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓚᐃᔪᓪ. 

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᖁᔭᓐᓇᒦᓪᓗ ᐊᐱᖅᑯᑎᒋᒻᒪᒍ. 

ᓇᓕᖅᑯᑦᑕᐅᓯᒪᙱᑦᑐᓂᒃ ᓇᒻᒥᓂᖃᕐᓂᕐᒧᑦ ᐃᑲᔫᑎᐅᕙᑦᑐᓂᒃ ᑮᓇᐅᔭᓂᒃ ᐅᑎᕐᕕᒋᔪᓐᓇᓛᖅᐸᒋᑦ ᑖᔅᓱᒧᖓ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᕖᕝᕗᐊᕆ 2018-ᒥ, ᓄᓇᕗᑦ ᒐᕙᒪᒃᑯᑦ ᑐᓴᖅᑎᑦᑎᔪᕗᑦ ᓄᑖᒥᒃ 

ᐃᖅᑲᓇᐃᔭᖅᑎᓄᑦ ᑲᑎᙵᔪᑦ ᐃᒡᓗᓄᑦ ᐃᒡᓗᑖᕈᑎᐅᒍᓐᓇᖅᑐᒥᒃ ᑕᒪᑐᒪ ᐊᑖᓂ, 60 ᑲᑎᙵᔪᑦ ᐃᒡᓗᐃᑦ 

ᓂᐅᕕᐊᔅᓴᐅᓚᕐᕕᖃᕐᓗᓂ. ᐅᓪᓗᒥᒧᑦ ᑎᑭᑦᑐᒍ, ᖃᑦᑎᑦ ᓂᐅᕕᐊᖑᓯᒪᓕᖅᐸᑦ, ᖃᑦᑎᓪᓗ ᓂᐅᕕᖅᑕᐅᓯᒪᙱᓚᑦ? 

(ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓚᐃᔪᓪ, ᐊᑏᒎᖅ.   

 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ. ᐃᓪᓗᕈᑎᐅᔪᓂᑦ 

ᐅᑎᕐᕕᒋᑲᐃᓐᓇᕈᓐᓇᕈᒃᑯ ᐊᐱᖅᑯᑎᐅᖅᑲᐅᔪᑦ. ᐊᕐᕌᓂ ᑕᒪᕐᒥᒃ ᑮᓇᐅᔭᐃᑦ ᓇᒻᒥᓂᖃᕐᓂᕐᒧᑦ 

ᐊᑐᖅᑕᐅᓯᒪᔪᐃᓐᓇᐅᓕᖅᑐᑦ ᑮᓇᐅᔭᐃᑦ. ᖁᔭᓐᓇᒥᒃ, ᐃᑦᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ, ᐊᒻᒪᓗ ᖁᔭᓐᓇᒦᒃ ᑭᐅᑲᐃᓐᓇᕋᖕᓂ ᑖᓐᓇ ᓯᕗᓪᓕᖅᐹᖅ. 

ᒥᔅᑕ ᖃᒪᓂᖅ, ᐊᑏ.  

 

ᖃᒪᓂᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᐋᒡᒌᓯ 28, 2014-ᖑᑎᓪᓗᒍ, ᓄᓇᕗᑦ ᐃᒡᓗᓕᕆᔨᕐᔪᐊᒃᑯᑦ 

ᓇᓗᓇᐃᖅᓯᓚᐅᖅᓯᒪᔪᑦ ᑕᐃᒃᑯᐊ “ᖁᓚᓖᑦ ᓇᖕᒥᓂᖅᑖᕆᔭᐅᕙᓪᓕᐊᔪᑦ ᑐᒃᓯᕋᐅᑎᓂᑦ ᑐᓂᔭᐅᔪᓐᓇᖅᓯᔪᑦ 

ᓄᓇᕗᒻᒥᐅᓕᒫᓂᓪᓗ ᒪᑐᐃᖓᓪᓗᓂ.” ᖃᔅᓯᓂᒃ ᐱᓇᔪᒃᑐᓂᑦ ᐱᓚᐅᖅᐱᓯ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓚᐃᔪᓪ, ᐊᑏ.  

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᑖᓐᓇ ᐃᓱᓕᓚᐅᖅᑐᖅ ᑕᐃᒃᑯᐊ ᓂᐅᕐᕈᑕᕕᓃᑦ. ᐊᒻᒪᓘᓐᓃᑦ ᓄᑖᓂᑦ ᐱᑕᖃᓕᕐᒪᖔᖅ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᖃᒪᓂᖅ, ᐊᑏ.  

 

ᖃᒪᓂᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2027-2028 ᐊᑭᑐᔪᖅᑐᕈᑎᒃᓴᖏᑦ $8-

ᒥᓕᐊᓐ ᐃᓚᖃᓚᐅᖅᑐᑦ ᐅᖁᐃ ᖃᐅᔨᓴᖅᑕᐅᔪᓐᓇᓂᐊᕐᒪᑕ ᓴᓗᒻᒪᓴᖅᑕᐅᓗᑎᓪᓗ. ᓇᓕᐊᓐᓂ ᓄᓇᓕᖕᓂ 

ᖃᐅᔨᓴᐃᓂᐊᕋᔅᓯ ᓴᓗᒻᒪᖅᓴᐃᓂᐊᕋᔅᓯᓗ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᔅᑕ ᑕᖅᑐᕐᖑᓇ ᐊᐱᖅᑯᑎᒋᕙᓪᓚᐃᖅᑲᐅᔭᖓ, ᑭᓯᐊᓂ 

ᒥᓂᔅᑕ ᓚᐃᔪᓪ, ᐊᑏ ᑲᔪᓯᒋᑦ.  

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒃᑯᐊ ᐃᒡᓗᑦ ᑕᒪᑐᒪᓂ 

ᐊᕐᕌᒍᒥ ᐊᒡᒋᖅᑐᒥ 2026-2027, 40-ᓂ ᖃᒪᓂᑦᑐᐊᕐᒥ, ᑲᖏᖅᖢᒑᐱᒃ, ᓴᓪᓕᑦ, ᐃᒡᓗᓕᒃ, ᕿᑭᖅᑕᕐᔪᐊᖅ, 

ᓴᓂᑭᓗᐊᖅ, ᑎᑭᕋᕐᔪᐊᖅ, ᐃᖃᓗᓐᓂᓗ, 40-ᓂᑦ ᓴᓗᒻᒪᖅᓴᐃᓚᐅᖅᑐᑦ ᖃᐅᔨᓴᐃᓪᓗᑎᓪᓗ. ᐃᒡᓗᑦ ᑕᐃᒃᑯᐊ 

ᖃᐅᔨᓴᖅᑕᐅᓚᐅᖅᑐᑦ ᐅᖁᖃᕐᒪᖔᖏᑦ, ᐊᒻᒪ ᐸᕐᓈᕆᕙᓪᓕᐊᓪᓗᓂᔾᔪᒃ 2027-2028, ᐃᒃᐱᐊᕐᔪᒃ, ᐸᓐᓂᖅᑑᖅ, 

ᒥᑦᑎᒪᑕᓕᒃ, ᑲᖏᖅᖠᓂᖅ, ᐃᖃᓗᐃᑦ, ᓴᓂᕋᔭᒃ ᐊᒻᒪᓗ ᑎᑭᕋᕐᔪᐊᖅ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᖃᒪᓂᖅ, ᐊᑏ.  

 

ᖃᒪᓂᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ 2026-2027 ᐊᑭᑐᔪᖅᑐᕈᑎᒃᓴᖏᑦ 

ᐃᓚᖃᒪᐅᖅᑐᑦ $1.66-ᒥᓕᐊᓐ ᓄᓇᓯᐅᑎᑖᕈᓐᓇᓂᐊᕐᒪᑕ ᐃᒡᓗᓕᕆᔨᕐᔪᐊᒃᑯᑦ ᐊᒻᒪᓗ ᐃᒡᓗᓕᕆᔨᕋᓛᑦ.  

 

ᖃᔅᓯᑦ ᓄᓇᓯᐅᑏᑦ ᐅᓪᓗᒥᒧᑦ ᑎᑭᖦᖢᒍ ᓂᐅᕕᖅᑕᐅᓚᐅᖅᐸᑦ ᑖᒃᑯᐊ ᐊᑐᕈᒫᕐᓂᐊᖅᑐᑦ ᐊᑐᖅᖢᓂᔾᔪᒃ 2026-

2027 ᐊᕐᕌᒍᐊᓂ? (ᑐᓵᔨᑎᒎᕈᓐᓃᖅᑐᖅ) ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᖦᖢᒍ ᑖᓐᓇ 

ᐊᐱᖅᑯᑎᒋᒻᒪᒍ. ᑕᐃᒃᑯᐊ ᓈᓴᐅᑏᑦ ᕿᓂᕋᒃᑭᑦ. ᐃᒡᓗᓕᕆᔨᐊᓛᑦ ᓂᐅᕕᖅᑕᕕᓂᖏᑦ ᓄᓇᓯᐅᑏᑦ. ᑖᒃᑯᐊ 

ᓈᓴᐅᑏᑦ ᓵᓐᓂᙲᑦᑑᒐᓗᐊᑦ ᖃᔅᓯᓂᒃ ᓄᓇᓯᐅᑎᓂᒃ ᓂᐅᕕᓚᐅᕐᒪᖔᑦ. ᑐᑭᓯᒍᒃᑯ ᐅᖃᐅᑎᓛᖅᐸᒋᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵ 2027-2028 

ᐊᑭᑐᔪᖅᑐᕈᑎᒃᓴᖏᑦᑕ ᓇᓕᖅᑯᑕᖅᑕᐅᓯᒪᓂᖏᑦ $7.36 ᒥᓕᐊᓐᓂᒃ ᑮᓇᐅᔭᓂᒃ ᐱᑕᖃᓚᐅᖅᑐᖅ ᐃᒡᓗᓕᕆᔨᐊᓛᑦ 

ᓴᓇᕕᖏᖕᓄᑦ, ᓯᕐᓗᐊᓄᑦ ᐊᒻᒪᓗ ᐊᕐᕌᒍᑕᒫᖅᓯᐅᑏᑦ ᐅᓂᒃᑳᖏᑦ ᐃᓚᒋᔭᐅᖃᑕᐅᓪᓗᑎᑦ ᑕᐃᒃᑯᐊ ᓄᓇᓯᐅᑏᑦ 

ᓂᐅᕕᖅᑕᐅᓚᐅᖅᑐᑦ ᐃᒡᓗᓕᕆᔨᐊᓛᓄᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓚᐃᔪᓪ, ᐊᑏ.  

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᓄᓇᓯᐅᑏᑦ ᓂᐅᕕᖅᑕᕕᓃᑦ ᐊᕐᕌᒍᑕᒫᖅᓯᐅᑎᐅᑉ ᐅᓂᒃᑳᖏᓐᓃᖃᑕᐅᖃᑦᑕᙱᑦᑐᑦ ᑭᓯᐊᓂ 

ᕿᓂᕈᓐᓇᕐᓂᐊᖅᑕᕗᑦ ᐊᑐᐃᓐᓇᕈᖅᑎᓪᓗᒋᒡᓗ ᒪᓕᒐᓕᐅᖅᑎᒧᑦ. ᑕᐃᒪᐃᖃᑦᑕᖅᓯᒪᓂᕋ ᒪᓕᒡᓗᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓚᐃᔪᓪ. ᒥᔅᑕ ᖃᒪᓂᖅ, ᐊᑏ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵ 2027-2028 

ᐃᓚᖃᓚᐅᖅᑐᑦ $3.4499 ᒥᓕᐊᓐᓂᒃ ᑮᓇᐅᔭᓂᒃ ᐱᖁᑎᕐᔪᐊᓄᑦ ᑐᙵᕖᑦ ᐱᔨᑦᑎᕈᑏᒡᓗ ᐊᐅᓚᑕᐅᔪᑦ 

ᐃᒡᓗᓕᕆᔨᐊᓛᓄᑦ ᑮᓇᐅᔭᖃᖅᑎᑕᐅᔪᓐᓇᕐᓂᐊᕐᒪᑦ. ᐅᓪᓗᒥᒧᑦ ᑎᑭᖦᖢᒍ ᖃᑦᓯᑦ ᑖᒃᑯᓇᙶᖅᑐᑦ ᑮᓇᐅᔭᑦ 

ᐊᑐᖅᑕᐅᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓚᐃᔪᓪ, ᐊᑏ.  

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᓄᑖᙳᕆᐊᖅᑎᑕᐅᕙᓪᓕᐊᑎᓪᓗᒋᑦ ᑐᓴᐅᒪᔾᔪᑏᑦ ᑕᒪᒃᑯᐊ ᐊᑐᖃᑦᑕᖅᑕᕗᑦ ᐃᒡᓗᓕᕆᔨᐊᓛᓂ 

ᐊᒻᒪᓗ ᖃᓄᖅ ᐱᔨᑦᑎᕈᑎᓂᒃ ᓴᖅᑭᖅᑎᔪᓐᓇᕐᓂᐊᕐᒪᖔᑦ ᓄᓇᕗᑉ ᐃᓗᐊᓂ, ᓄᑖᓂᒃ ᓴᓇᕐᕈᑎᓂᒃ 

ᐱᑕᖃᐅᕐᓂᐊᕋᑦᑕ. ᒫᓐᓇ ᑕᐃᒪᐃᙱᓐᓇᑦᑕ. ᐊᔾᔨᒌᙱᕈᓘᔭᖅᑐᓂᒃ ᑕᐃᒃᑯᓂᖓ ᑲᑎᖅᓱᐃᕙᓪᓕᐊᔪᒍᑦ. ᐊᒻᒪ 

ᖃᕆᓴᐅᔭᓂᒃ ᐋᖅᑭᒃᓯᔪᒪᓪᓗᑕ ᐊᑕᐅᓯᕐᒧᑦ ᐃᓕᐅᖅᑲᖅᑕᐅᓯᒪᔪᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓚᐃᔪᓪ. ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵ ᑐᒃᓯᕌᕆᔭᖏᑦ 

2027-2028 ᐊᑭᑐᔪᖅᑐᕈᑎᒃᓴᐃᑦ ᐃᓚᖃᓚᐅᖅᑐᑦ $1.468 ᒥᓕᐊᓐᓂᒃ ᑮᓇᐅᔭᓂᒃ ᐱᖁᑎᕐᔪᐊᑦ ᑐᙵᕕᖏᑦ 

ᐊᐅᓚᑕᐅᓂᖏᒡᓗ ᐱᔨᑦᑎᕈᑏᑦ ᐃᒡᓗᓕᕆᔨᐊᓛᓄᑦ ᐊᒻᒪᓗ ᑮᓇᐅᔭᑦ ᐃᓚᒋᐊᕈᑏᑦ ᑐᒃᓯᕌᕆᔭᐅᓚᐅᖅᑎᓪᓗᒋᑦ 

ᑮᓇᐅᔭᓕᕆᔨᒃᑯᑦ ᐱᓕᕆᕕᐊᓂ, ᑖᒃᑯᐊ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵ ᖄᒃᑲᓐᓂᐊᒍᑦ 

ᑮᓇᐅᔭᖅᑖᕆᐊᖃᒃᑲᓐᓂᔾᔮᙱᓐᓂᕐᒥᓂᒃ ᖃᐅᔨᒪᕙᖅᑲᐃ 2027-2028 ᐅᖓᑖᓂ?  

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓚᐃᔪᓪ, ᐊᑏ.  

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᐊᐱᖅᑯᑎᒋᖕᒪᒍ. ᑖᓐᓇ ᓇᓕᖅᑯᑕᖅᑕᐅᓯᒪᔪᖅ ᓂᕆᐅᒋᔭᑦᑎᓐᓂ ᑐᙵᕕᖃᖅᑐᑦ. 25-ᖑᖕᒪᑦ ᑕᐃᒃᑯᐊ 

ᐃᒡᓗᓕᕆᔨᐊᓛᑦ, ᓄᓇᕗᑦ ᒐᕙᒪᒃᑯᑦ ᖃᕆᓴᐅᔭᖏᖕᓄᑦ ᐱᑐᒃᑕᐅᓂᐊᖅᑐᑦ. ᐄ’, ᓇᓗᖅᑯᑎᙱᑦᑐᒍᑦ ᑕᐃᒪᓐᓇ 

ᓂᕆᐅᒋᔭᖃᕋᑦᑕ ᑕᒪᑐᒧᖓ ᐱᓕᕆᐊᕆᔭᑦᑎᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ ᓚᐃᔪᓪ. ᒥᔅᑕ ᖃᒪᓂᖅ, ᐊᑏ. 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵ 2026-2027 

ᐊᑭᑐᔪᖅᑐᕈᑎᒃᓴᖏᑦ ᐃᓚᖃᖅᑐᑦ $2.16 ᒥᓕᐊᓐᓂᒃ ᑮᓇᐅᔭᓂᒃ ᐃᒡᓗᑦ ᐊᐅᓚᑦᑎᔾᔪᑎᖏᑦ ᐊᓯᔾᔨᖅᑕᐅᖁᓪᓗᒍ. 

ᐅᓪᓗᒥᒧᑦ ᑎᑭᖦᖢᒍ ᑖᒃᑯᓇᙶᖅᑐᑦ ᑮᓇᐅᔭᑦ ᐊᑐᖅᑕᐅᓯᒪᓕᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᑕᐃᒃᑯᐊ ᐊᐅᓚᑦᑎᔾᔪᑏᑦ ᐊᓯᔾᔨᖅᑕᐅᔾᔪᑎᖏᑦ ᐊᑐᓕᖅᑎᒋᐊᒃᓴᖅ ᖁᕕᐊᓇᖅᑐᖅ. 

ᐆᒃᑑᑎᒃᓴᒫᖑᓪᓗᓂ ᐋᖅᑭᒃᑕᐅᓂᐊᖅᑐᑦ ᓄᓇᓕᖕᓂ. ᐃᖏᕐᕋᑦᑎᐊᕋᓗᐊᕐᒪᖔᑦ ᑐᑭᓯᒋᐊᕈᑎᒋᓗᒍ ᑕᒪᑐᒪᓂ 

ᐊᕐᕌᒍᒥ ᑕᕝᕗᙵᖅᑕᓕᒫᑦᑎᐊᑦ ᑮᓇᐅᔭᐃᑦ ᐊᑐᖅᑕᐅᓯᒪᓕᖅᑐᑦ 2025-2026-ᒥᓂᑦ. ᖁᔭᓐᓇᒦᒃ,  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᖃᒪᓂᖅ. 

 

ᖃᒪᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᑦ ᑯᐊᐳᕇᓴᙵ 2027-2028 

ᐊᑭᑐᔪᖅᑐᕈᑎᒃᓴᖏᑦᑕ ᓇᓕᖅᑯᑕᖅᑕᖏᑦ ᐃᓚᖃᖅᑐᑦ $272,000.00 ᐃᒡᓗᑦ ᐊᐅᓚᑦᑎᔾᔪᑏᑦ 

ᐊᓯᔾᔨᖅᑕᐅᓂᐊᕐᓂᖏᖕᓄᑦ. ᑖᒃᑯᐊ ᑮᓇᐅᔭᖅᑐᕈᑏᑦ ᐃᓚᒋᐊᕈᑎᖏᑦ ᑮᓇᐅᔭᓕᕆᔨᒃᑯᑦ ᐸᕐᓇᐃᔨᖏᖕᓄᑦ ᖃᓄᑎᒋ 

ᓇᓗᖅᑯᑎᙱᓚᓯ ᖄᒃᑲᓐᓂᐊᖑᑦ ᑮᓇᐅᔭᖅᑖᕆᐊᖃᕐᓂᐊᕐᒪᖔᔅᓯ 2027-2028 ᐊᓂᒍᖅᓯᒪᓕᖅᐸᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᖃᒪᓂᖅ. ᒥᓂᔅᑕ ᓚᐃᔪᓪ, ᐊᑏ.  

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᐅᑯᐊ ᓈᒻᒪᓐᓂᐊᕈᓇᖅᑐᑦ ᑖᒃᑯᐊ ᑮᓇᐅᔭᑦ ᐃᓱᐊᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙᖃᐃ? ᒥᔅᑕ ᒪᐃᒃ, ᐊᑏ. 

 

ᒪᐃᒃ: ᓂᓪᓕᓚᐅᙱᑯᑖᓗᐊᒧᖅᑲᐃ? 

 

>>ᐃᓪᓚᖅᑐᑦ 

 

ᖁᐊᖅᓵᑲᐃᓐᓇᒻᒪᕆᑦᑐᖓ. ᐃᓛᒃ, (ᑐᓵᔨᑎᒎᓕᖅᑐᖅ) ᑐᓴᒐᒃᓴᐃᑦ ᑕᒪᒃᑯᐊ ᐅᓄᖅᓯᕙᓪᓕᐊᑐᐃᓐᓇᖅᑎᓪᓗᒋᑦ 

ᖃᐅᔨᒪᔭᒃᑲ ᐅᓄᖅᓯᕙᓪᓕᐊᑐᐃᓐᓇᖃᓯᐅᔾᔨᖃᑦᑕᖅᑐᑦ. (ᑐᓵᔨᑎᒍᕈᓐᓃᖅᑐᖅ) ᑖᒃᑯᐊ ᓄᓇᕗᒻᒥ ᓴᓇᔪᓕᕆᔨᒃᑯᑦ 

ᑯᐊᐳᕇᓴᙵ−ᒃᑯᑦ ᑭᐅᔭᐅᖅᑲᐅᔫᒐᓗᐊᖅ, ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᙵ−ᒃᑯᑦ ᐃᓪᓗᓕᕆᔨᕐᔪᐊᒃᑯᑦ 

ᐃᓪᓗᖁᑎᖏᓐᓂᒃ ᓴᓇᔪᒫᕐᓂᐊᕐᓂᕋᖅᑕᐅᓪᓗᑎᑦ.  

 

ᑐᑭᓯᒋᐊᒃᑲᓐᓂᕈᒪᒐᒪ ᑖᒃᑯᐊ ᓇᓗᓇᐃᖅᑕᐅᖅᑲᐅᔪᑦ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᙵ-ᒃᑯᑦ ᑳᓐᑐᕌᒃᑦ−ᖓᒍᑦ 

ᑲᒪᒋᓂᐊᖅᑕᖏᑦ ᓄᑖᖑᔪᑦ 318−ᖑᒐᓚᖅᑲᐅᓪᓗᑎᑦ 114-ᒃᑭᐊᖅ ᓱᖅᑲᐅᔪᑦ. ᐱᔭᕇᖅᑕᐅᓯᒪᔪᓪᓗᑭᐊᖅ, ᐊᒻᒪᓗ 

215 ᓴᓇᔭᐅᕙᓪᓕᐊᕙᓗᖅᑲᐅᔪᑦ.  

 

ᑕᐃᒪᓗ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᙵ−ᒃᑯᑦ ᑭᖑᕙᓯᓗᐊᒧᑦ ᑕᒪᒃᑯᓂᖓ ᓴᓇᔪᓐᓇᖅᑐᓂᒃ 

ᐃᓪᓗᓕᐅᕈᓐᓇᖅᑐᓂᒃ ᑳᓐᑐᕌᒃᑦ−ᒥᓂᒃ ᑐᓂᓯᓯᒪᓕᕐᖓᑕ ᐊᓯᐊᓄᑦ ᑳᓐᑐᕋᒃᑦ−ᑕᐅᒃᑲᐃᓪᓗᑎᑦ, ᑖᓐᓇ 114 

ᐱᔭᕇᖅᓯᒪᖅᑰᖅᑲᐅᔪᓂᒃᑯᐊ, ᑕᕝᕙᙵᑦ 318 ᓇᓗᓇᐃᖅᑕᐅᑦᑎᐊᒃᑲᓐᓂᓚᐅᕐᓕ ᓇᓗᓇᖅᓯᖃᑦᑕᕐᖓᑦ ᐃᓛᓐᓂ 

ᐅᕙᓐᓄᓪᓕ ᑎᑎᕋᖅᓯᒪᔪᓂᒃ ᑕᕝᕙᓃᙱᑦᑎᓪᓗᒋᑦ ᐱᓕᕆᐊᑦᓴᖏᓐᓂᒃ ᑕᒫᓂ ᐊᒥᓱᒻᒪᕆᐅᓕᕐᖓᑕ ᐊᔾᔨᒌᙱᑦᑐᑦ 

ᐃᓪᓗᑦᓴᐃᑦ. 

ᑖᓐᓇᓕᖃᐃ ᐃᓪᓗᓕᕆᔨᕐᔪᐊᒃᑯᑦ ᑳᓐᑐᕋᒃᑦ−ᖃᕐᓂᖓ ᐊᖏᖃᑎᒌᒍᑎᖃᖅᓯᒪᓂᖓ ᓇᓗᓇᐃᖅᑕᐅᑦᑎᐊᒃᑲᓐᓂᕐᓕᑦ 

ᑖᒃᑯᐊ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᓚᐃᔪᓪ, ᐊᑏ.  

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃ ᑖᓐᓇ 

ᐊᐱᖅᑯᑎᒋᒐᖕᓂ. ᑖᒃᑯᓄᖓ ᑳᓐᑐᕌᒃᑦ−ᑕᐅᔪᑦ ᓄᓇᕗᒻᒥ ᓴᓇᔪᓕᕆᔨᒃᑯᑦ ᑯᐊᐳᕇᓴᙵ-ᒃᑯᓐᓄᑦ, 114−ᖑᔪᐃᑦ 

ᐃᒡᓗᐃᑦ ᐱᔭᕇᖅᓯᒪᔪᑦ. 260 ᐃᒡᓗᐃᑦ ᒫᓐᓇ ᓴᓇᔭᐅᔪᑦ. 38−ᖑᔪᑦ ᐃᒡᓗᐃᑦ ᓱᓕ ᐱᒋᐊᖅᑕᐅᓚᐅᙱᑦᑐᑦ. 

ᓴᓇᔭᐅᒋᐊᓚᐅᙱᑦᑐᑦ.  

 

ᑖᒃᑯᐊ ᓇᓗᓇᐃᖅᓯᒃᑲᓐᓂᕈᒪᒐᒪ ᐊᑖᓂ, ᑕᐃᒃᑯᓇᑦ ᑎᑎᕋᖅᓯᒪᔪᑦ ᐃᒡᓗᓕᐅᖅᓯᒪᒐᔭᖅᑐᑦ 1,4000 ᐃᒡᓗᓕᕆᔨᒃᑯᑦ 

ᐃᒡᓗᖁᑎᖏᑦ. ᐊᑕᐅᓯᕐᒧᑦ ᑲᒻᐸᓂᒧᑦ ᓴᓇᔭᐅᓂᐊᖅᑐᖅ. ᐊᓪᓚᑦᑕᐅᖅ ᑖᒃᑯᓄᖓ ᐊᖏᖃᑎᒌᒍᑎ 

ᐃᖅᑲᓇᐃᔭᖃᑎᒌᑦᑎᓪᓗᒋᑦ ᐃᖅᑲᓇᐃᔭᖅᑎᖏᑦ ᐱᑕᖃᖅᐸᑕ. ᐊᑭᑐᓗᐊᙱᓐᓂᖅᐹᒥᒃ ᐊᑐᕈᓐᓇᕐᓗᑎᑦ ᓄᓇᕗᒻᒥ, 

ᐊᖏᖃᑎᒌᒍᑎᐅᓚᐅᙱᑦᑐᖅ ᐃᓄᖕᒧᑦ ᐊᑕᐅᓯᕐᒧᑦ ᑳᓐᑐᕌᒃᑦ−ᑎᒧᑦ ᑐᓂᓯᔾᔮᙱᑦᑐᒍᑦ ᐃᒡᓗᓕᐅᖃᑎᖏᖕᓂᑉ 

ᐸᕐᓇᐅᑎᑉ ᐊᑖᒍᑦ. 

 

ᖁᔭᓕᑦᑎᐊᖅᐳᒍᑦ ᐃᖅᑲᓇᐃᔭᖃᑦᑕᖅᑕᖏᓐᓂᒃ ᐱᔭᕇᖅᓯᒪᔭᖏᓐᓂᒃ. ᓄᓇᕗᒻᒥ ᓴᓇᔪᓕᕆᔨᒃᑯᑦ 

ᑯᐊᐳᕇᓴᙵ−ᒃᑯᓐᓂ ᐊᒻᒪ ᐃᓕᓴᖅᓯᔪᒍᑦ ᑭᖑᕙᖅᓯᒪᖕᒪᑕ ᑖᒃᑯᐊ ᓴᓇᔭᒃᓴᖏᑦ ᐃᖅᑲᓇᐃᔭᖅᑎᑭᒃᓴᕐᓂᕐᒧᑦ 

ᓄᓇᕗᒻᒥ ᐱᓗᐊᖅᑐᒥᒃ ᐃᒡᓗᓕᐅᕐᓂᐅᑉ ᓇᑉᐸᖅᑎᕆᓂᐅᑉ ᒥᒃᓵᓄᑦ  ᐃᒡᓗᓕᕆᓂᕐᒨᙱᑦᑐᑐᐃᓐᓇᖅ ᐊᓯᖏᑦᑕᐅᖅ 

ᐊᑭᑐᔪᖅᑐᕈᑎᒃᓴᓄᑦ ᐊᖏᔪᓂᒃ ᓴᓇᔾᔪᑕᐅᓂᐊᖅᑐᑦ ᓄᓇᕗᒻᒥ. 

 

ᑖᔅᓱᒧᖓ ᐊᒡᒋᖅᑐᒧᑦ ᑳᓐᑐᕌᒃᑦ−ᑕᐅᓂᐊᖅᑐᖅ ᕿᒥᕐᕈᓇᓚᐅᙱᑦᑐᒍᑦ ᑲᒻᐸᓂᓄᑦ ᑳᓐᑐᕌᒃᑦ−ᑕᐅᓂᐊᖅᑐᓂᒃ 

ᐃᖅᑲᓇᐃᔭᖅᑎᑭᒃᓴᕋᑦᑕ. ᑖᒃᑯᐊ ᐱᔨᔅᓯᕈᑎᖃᖁᓪᓗᑕ ᓄᓇᕗᒻᒥ ᐃᒡᓗᖃᖅᑎᑦᑎᓂᕐᒧᑦ ᐱᔪᓐᓇᖅᓯᑐᐊᕈᑦᑕ 

ᐊᑭᑐᓗᐊᙱᓪᓗᒋᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᒪᐃᒃ. 

 

ᒪᐃᒃ: ᖁᔭᓐᓇᒦᒃ, ᐃᔅᓯᕙᐅᑖᖅ. ᑕᐃᒪ, ᖃᓄᖅ, ᐸᓐᓂᖅᑑᒥᓕ ᐆᑦᑑᑎᒋᓗᒍ ᐃᓪᓗᔅᓴᐃᑦ 16 

ᓴᓇᔭᐅᒋᐊᓕᑕᐃᓐᓇᕋᑖᓚᐅᖅᑐᑦ ᓇᑉᐸᖅᐸᓪᓕᐊᓕᖅᑐᑎᓪᓗ ᑭᖑᕙᕆᐊᖅᓯᒪᒻᒪᕆᑦᑐᑎᒃ. ᑕᐃᒪᓕ ᓄᓇᕗᒻᒥ 

ᓴᓇᔪᓕᕆᔨᒃᑯᑦ ᑯᐊᐳᕇᓴᙵ−ᒃᑯᑦ ᑳᓐᑐᕋᒃᑦ−ᖏᑦ ᑕᐃᒪ ᖃᑦᑎᓂᑦ ᓄᓇᕗᑉ ᐃᓗᐊᓂ ᑭᖑᕙᕆᐊᖅᓯᒪᔪᓂᑦ ᒫᓐᓇ 

ᑳᓐᑐᕌᒃᑦ−ᒃᑲᓐᓂᖅᑎᑦᑎᓯᒪᕙᑦ? ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᓚᐃᔪᓪ, ᐊᑏ.  

 

ᐊᖓᔪᖅᑳᖅ ᓯᓰᐅᓪ ᓂᐅᓪᕚᓇ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᒃᑕᐅᖅ ᑲᑎᒪᔨ 

ᐊᐱᕆᖕᒪᑦ. ᐸᖕᓂᖅᑑᕐᒥ ᐱᖓᓱᑦ ᑕᐃᒃᑯᐊ ᐅᓄᑲᒡᓚᑦᑐᓂᒃ ᐊᔾᔨᒌᙱᑦᑐᓂᒃ ᑭᖑᕙᕆᐊᖃᑦᑕᖅᑐᓂᒃ 

ᑕᐅᑐᓚᐅᖅᑐᒍᑦ ᐃᒡᓗᒃᓴᓄᑦ ᓴᓇᔭᐅᔭᕆᐊᖃᖅᑐᑦ ᐱᔾᔪᑎᖃᖅᖢᑎᑦ. ᑐᙵᕕᑭᒃᓴᓚᐅᕐᒪᑕ ᐃᒡᓗᓕᐅᕈᑎᒃᓴᓂᒃ 

ᑐᙵᕕᖏᖕᓂᒃ.  

 

ᐃᒡᓗᒃᓴᐃᑦ ᐊᒥᒐᖅᓯᓚᐅᕐᒪᑕ ᐱᓪᓗᒍ ᐊᖑᒻᒪᑎᓇᓱᒃᑐᑦ ᐊᑕᐅᓯᖅ ᑭᖑᕙᕆᐊᕐᒪᑦ ᐃᒡᓗᓕᐅᕐᕕᒃᓴᖅ ᑖᒃᑯᐊ 

ᐱᓇᓱᐊᕈᓯᕐᓄᑦ ᐱᖓᓱᓄᑦ ᑭᖑᕙᖅᐸᑦ ᐅᑭᐅᓕᒫᕌᓗᒃ ᐅᑕᖅᑭᔭᕆᐊᖃᓕᓲᖑᖕᒪᑕ. ᑕᐃᒃᑯᐊ ᖄᒃᑲᓐᓂᐊᒍᑦ 

ᑳᓐᑐᕌᒃᑦ−ᑕᐅᓯᒪᔪᑦ ᐅᓄᑲᓪᓚᑦᑐᑦ ᖄᒃᑲᓐᓂᐊᖑᑦ ᒫᓐᓇ ᒪᒥᐊᓇᖅ ᑖᒃᑯᓂᖓ ᑎᑎᕋᖅᓯᒪᔪᓂᒃ ᓄᐊᓯᒪᔪᓂᑦ 

ᐱᓯᒪᙱᑦᑐᖓ ᖃᔅᓯᐅᒻᒪᖔᑕ ᓄᓇᓖᑦ ᖄᒃᑲᓐᓂᐊᒍᑦ ᑳᓐᑐᕌᒃᑦ−ᑕᐅᓯᒪᖕᒪᖔᑕ. ᑐᓂᔪᓐᓇᖅᑕᒃᑲ ᑲᑎᒪᔨᓄᑦ 

ᐱᔪᒪᒃᐸᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᒪᐃᒃ, ᐊᑏ.  

ᒪᐃᒃ (ᑐᓵᔨᑎᒍᑦ): ᑖᓐᓇ ᐊᐱᖅᑯᑎᒃᓴᖃᒃᑲᓐᓂᓕᕐᒥᒐᒪ. ᑐᙵᕕᐅᔪᓂᑦ, ᑖᒃᑯᐊᓕ ᑭᐊ ᑲᒪᒋᒋᐊᖃᕐᖓᒋᑦ? 

NCC−ᑯᑦ? ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᓚᐃᔪᓪ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᒃ ᑲᑎᒪᔨ ᐊᐱᕆᒻᒪᑦ. ᑖᒃᑯᐊ 

ᑐᙵᕕᖏᑦ ᖄᒃᑲᓐᓂᐊᒍᑦ ᑳᓐᑐᕌᑕᐅᖃᑦᑕᖅᑐᑦ. ᑲᒻᐸᓂᐅᔪᑦ ᑳᓐᑐᕌᓯᖃᑦᑕᕐᒪᑕ ᐃᑰᑕᖅᑎᓐᓂ ᑕᒪᒃᑯᓂᖓ 

ᓇᐸᔪᓂᑦ ᐃᓕᐅᖅᑲᐃᖃᑦᑕᖅᑐᓂᑦ. ᑖᒃᑯᐊ ᑐᙳᕕᔅᓴᖓ ᐋᖅᑭᑦᑕᐅᖁᓪᓗᒍ.  

 

ᓇᓗᓇᐃᖅᓯᑲᓐᓂᕈᒪᓪᓗᖓ ᐅᐊᑦᑎᐊᕈ ᐅᖃᐅᓯᕆᖅᑲᐅᔭᕋ, NCC−ᑯᑦ ᑳᓐᑐᕌᓯᖃᑦᑕᖅᑐᑦ ᖄᒃᑲᓐᓂᐊᒍᑦ 

ᓄᓇᓕᓐᓂ ᓴᓇᓂᐊᖅᑐᓂ, ᑭᓯᐊᓂ ᑳᓐᑐᕌᓯᒪᔭᕗᑦ ᐃᓪᓗᓄᑦ NCC-ᑯᓐᓄᑦ ᓱᓕ ᑳᓐᑐᕌᓯᓯᒪᔪᖑᑦ. 

ᑳᓐᑐᕌᓚᐅᖅᓯᒪᒐᑦᑎᒍ ᐃᒡᓗᓕᐅᖁᓪᓗᒋᑦ, ᑕᐃᒃᑯᐊ ᖄᒃᑲᓐᓂᐊᒍᑦ ᑳᓐᑐᕌᑕᐅᓯᒪᓪᓗᑎᑦ. ᑖᓐᓇ ᓇᓗᓇᐃᕈᒪᓪᓗᒍ. 

ᐊᒻᒪᓗ ᐃᒡᓗᐃᑦ ᑐᙵᕕᒃᓴᖏᑦ ᓄᓇᕗᒻᒥ ᓇᖕᒥᓂᕆᔭᐅᔪᒧᑦ ᑳᓐᑐᕌᑕᐅᓯᒪᔪᑦ ᑕᒪᒃᑯᐊ ᐃᒡᓗᐃᑦ ᐃᓂᒃᓴᖏᓐᓂ 

ᐋᖅᑭᓱᐃᔪᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐄᓛᒃ, ᑳᓐᑐᕌᑑᖃᑦᑕᖅᓯᒪᔪᑎᒍᑦ ᖃᐅᔨᒪᒐᑦᑕ ᑳᓐᑐᕌᒥ ᖃᓄᑎᒋ ᑲᒪᑦᑎᐊᕈᓐᓇᓂᕐᒥ. ᐃᓱᒪᖃᖅᓯᒪᓕᕋᒪᓕ ᑕᐃᒪ 

ᐃᓯᖅᑕᐅᓯᒪᔪᑐᖄᓘᒐᔭᖅᑐᖅ ᒫᓐᓇ ᓴᓇᐅᔭᐅᒋᐊᕋᑖᑕᐃᓐᓇᖅᑐᑦ, ᐅᐱᕐᖓᔅᓵᖅ ᐃᓯᖅᑕᐅᓪᓗᐊᔪᔪᑦ 

ᓇᑉᐸᐸᓪᓕᐊᓕᑕᐃᓐᓇᕋᑖᕋᒃᑯ ᑕᒫᓂ ᐅᐱᕐᖔᖑᓚᐅᖅᑐᖅ ᐃᓯᒪᖅᑕᐅᓯᒪᒐᔭᓕᓚᐅᖅᑐᖅ. ᐃᓱᒪᖃᖅᓯᒪᓕᕋᒪᓕ.  

 

ᑖᒃᑯᐊ NCC−ᑯᑦ ᑲᒪᒋᑦᑎᐊᕈᓐᓇᙱᑐᐊᖅᑲᑕ ᑭᓇᑐᐃᓐᓈᕈᓐᓇᓂᕐᒥᒃ, ᐃᓪᓗᓕᐅᕈᓐᓇᓚᐅᓱᖓᖅᑲᑕ 

ᐃᓪᓗᑭᔅᓱᕐᓂᖅ ᐱᔾᔪᑎᒋᓪᓗᒍ, ᐅᖃᕈᓐᓇᖅᓯᔪᖓ ᑕᐃᒫᒃ. ᑖᒃᑯᐊ NCC−ᑯᑦ ᐸᓐᓂᖅᑑᒧᓪᓕ ᐱᕋᔭᐃᓯᒪᓪᓚᕆᒻᒪᑕ 

ᖃᐅᔨᒪᒐᑦᑎᒍ, ᑲᔪᓯᑎᑦᑎᓯᒪᙱᒻᒪᑕᓕ ᐸᓐᓂᖅᑑᑑᖅᑰᖏᑦᑐᖅ.  

 

ᑭᓇᑐᐃᓐᓇᒧᓪᓕ ᐱᓕᕆᔪᒪᑦᑎᐊᖅᑐᒧᑦ ᑳᓐᑐᕌᓕᓐᓂ ᒪᓕᒍᓐᓇᑎᐊᖅᑐᓂ ᕿᓂᖁᔨᖃᑦᑕᓕᕋᓗᐊᖅᑐᖓ. ᑕᒪᓐᓇ 

ᒫᓐᓇᐅᔪᖅ ᑭᖑᕙᖅᓯᒪᔪᐋᓗᐃᑦ ᓯᓚᒥᑐᐃᓐᓈᖅᑐᐋᓗᐃᑦ ᐃᓪᓗᓵᓗᐃᑦ ᓱᕈᖅᓴᔪᑦ ᐊᕐᕌᒎᓐᓂᒃ ᒪᕐᕉᓐᓂᒃ 

ᑕᐃᒪᐃᓕᕐᖓᑦ.  

 

ᑖᓐᓇ ᐅᖃᐅᓯᑐᐃᓐᓴᖅ, ᐃᒃᓯᕙᐅᑖᖅ, ᑭᓯᐊᓂ ᐊᓯᐊᓂ ᓴᖑᔪᒪᔪᖓ ᐅᖁᓕᕆᓂᕐᒧᑦ. ᐊᐱᖅᑯᑕᐅᖅᑲᐅᔫᒐᓗᐊᖅ, 

ᑖᒃᑯᐊᖔᓯᑦ ᓇᓗᓇᐃᖅᑕᐅᖅᑲᐅᔪᖅ ᐸᓐᓂᖅᑑᖅ ᐅᖁᓕᕆᓂᕐᒧᑦ ᐃᓪᓗᓂ, ᐸᓐᓂᖅᑑᖅ 

ᓇᓗᓇᐃᖅᑕᐅᖃᓯᐅᔾᔭᐅᖃᐅᒻᒪᑦ, ᑖᓐᓇ ᐅᖁᓕᕆᓂᖅ ᑖᕗᖓᓕᒫᕐᓂᐊᕐᕙᓗᙱᒻᒪᑦ.  

 

ᐆᑦᑑᑎᒋᓗᒍ ᐸᓐᓂᖅᑑᒥ, ᐃᓪᓗᐃᑦ, ᐃᓪᓗᓕᕆᔨᕐᔪᐊᒃᑯᑦ ᐃᓪᓗᖁᑎᖏᑦ, ᑕᒪᒃᑯᐊ ᓄᑦᑎᖅᑕᐅᑲᐃᓐᓇᖅᐸᓕᕐᖓᑕ,  

ᓄᑦᑎᒐᓚᐅᒑᕐᔪᒻᒪᕆᑦᑐᑎ ᐃᓚᖏᑦ, ᐱᓯᒪᔭᖅᑐᖃᖃᑦᑕᓕᕐᖓᑦ ᐸᓐᓂᖅᑑᒥ ᐅᖁ ᐱᔾᔪᑎᒋᓪᓗᒍ. ᑕᒪᓐᓇ 

ᐋᖅᑭᐸᓪᓕᐊᑦᑎᐊᖅᑑᔮᕋᓂᓗ ᑕᐃᒪᐃᑦᑑᒻᒪᑦ. 

 

ᑐᓴᕈᒥᓇᐅᒐᓗᐊᖅ ᖃᑦᑎᐅᒻᒪᖔᑕ ᐸᓐᓂᖅᑑᒥ ᓇᓗᓇᐃᖅᑕᐅᓯᒪᓕᖅᑐᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ 

ᐱᓕᕆᐊᒃᓴᒫᖑᓂᐊᖅᑐᑦ ᐅᕝᕙᓘᓐᓃᑦ ᐱᓕᕆᐊᒥᓄᑦ ᒫᓐᓇ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᓚᐃᔪᓪ, ᐊᑏ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᐊᒻᒪᓗ ᖁᔭᓐᓇᒦᒃ ᑲᑎᒪᔨ ᐊᐱᕆᒻᒪᑦ. ᒫᓐᓇ 

ᐸᓐᓂᖅᑑᖅ ᑖᒃᑯᓂᖓ ᖃᐅᔨᓴᐃᔪᑦ ᓄᓇᓕᓐᓂ.  

ᐱᒻᒪᕆᐅᒻᒪᑦ ᐅᖃᕆᐊᒃᓴᖅ ᑖᒃᑯᐊ ᓄᓇᓕᓐᓃᑦᑐᑦ 15-ᑐᐃᓐᓇᐃᑦ ᐃᒡᓗᐃᑦ ᑕᐃᒪᓐᓇ ᐅᖁᒻᒧᑦ 

ᓴᓗᒻᒪᓴᖅᑕᐅᔭᕆᐊᓖᑦ. ᑲᔪᓯᔪᒃᑯᑦ ᓴᓇᒐᓱᒃᑐᒍᑦ ᐃᒡᓗᓂᑦ ᖃᐅᔨᓴᐃᓇᓱᖃᑦᑕᖅᖢᑕ. 75%−ᖏᑦ 

ᐱᔭᕇᖅᓯᒪᓕᖅᑐᑦ ᖃᐅᔨᓴᖅᑕᐅᔪᑦ, ᓄᓇᕗᒻᒥ ᐃᒡᓗᐃᑦ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᐃᒡᓗᓕᕆᔨᒃᑯᓐᓂ 

ᐃᒡᓗᖁᑎᒋᔭᖓ ᐊᒻᒪ ᐃᖅᑲᓇᐃᔭᖅᑏᑦ ᐃᒡᓗᖏᑦ ᑕᐃᒃᑯᐊ ᖃᐅᔨᒪᓂᖅᓴᐅᓕᓛᖅᑐᒍᑦ ᖃᓄᐃᑦᑐᓂᑦ ᓄᑖᓂᑦ 

ᑐᕌᖅᑎᑦᑎᔭᕆᐊᖃᕐᒪᖔᑦᑕ.  

 

ᑕᑯᖃᑦᑕᖅᑐᒍᑦ ᐅᓄᖅᑐᓂᑦ ᑐᒃᓯᕋᖅᑐᓂ ᓄᓇᓕᖕᓂ ᖃᐅᔨᓴᐃᖁᔨᔪᓂᑦ ᐅᖁᖃᖅᑐᓂ. ᐱᒻᒪᕆᐅᒻᒪᑦ ᐅᕙᑦᑎᓐᓄᑦ 

ᓄᑖᕈᕆᐊᖃᕋᑦᑎᒍ. ᑐᓴᐅᒪᖃᑎᒋᑦᑎᐊᕐᓗᒋᑦ ᓄᓇᓕᖕᓂ ᐃᒡᓗᓕᕆᔨᕋᓛᑦ ᐃᒡᓗᒃᓴᐃᑦ ᐱᖁᑎᕗᑦ ᑕᒪᒃᑯᐊ 

ᐊᑯᓂᐅᓂᖅᓴᖅ ᐃᒡᓗᖁᑎᒋᔭᐅᔪᓐᓇᓂᐊᕐᒪᑕ, ᓱᕋᒃᓯᒪᔪᓕᕆᓂᕐᓗ ᓴᓇᐅᓵᓕᖃᑦᑕᕐᓗᑎᑦ.  

 

ᓂᕆᐅᑦᑐᒍᑦ ᑕᐃᒪᓐᓇ ᓯᕗᒧᐊᒃᐸᓪᓕᐊᔪᒥᒃ ᐱᓕᕆᐊᖃᖅᑎᓪᓗᒍ ᐅᓄᕈᓐᓃᓂᖅᓴᐅᒐᔭᖅᑐᑦ ᐅᖁᖃᖅᑐᑦ 

ᖃᐅᔨᓴᖅᑕᐅᔭᕆᐊᓖᑦ ᓄᓇᕗᒻᒥ ᐃᒡᓗᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᒪᐃᒃ.  

 

ᒪᐃᒃ: ᖁᔭᓐᓇᒦᒃ. ᑖᒃᑯᐊᖏᓛᒃ ᑐᑭᓯᓯᒪᑦᑎᐊᕆᐊᖃᕋᑦᑕ ᐅᖁᕐᒧᑦ, ᐅᖂᓂᑯᒧᑦ ᐃᓪᓗᐃᑦ ᐊᑐᖅᑕᐅᔪᓐᓇᐃᓪᓕᔪᑦ 

ᐃᓄᖃᕈᓐᓃᖅᑐᑦ ᓴᓇᔭᐅᓚᐅᙱᓐᓂᖏᓐᓂ ᐅᕝᕙᓘᓐᓃᑦ ᐲᖅᑕᐅᓚᐅᙱᓐᓂᖏᓐᓂ ᐊᑐᕋᔅᓴᐅᓂᕐᒧᑦ.  

 

ᒥᓂᔅᑕᖃᐃ ᓇᓗᓇᐃᖅᓯᒍᓐᓇᖅᑲ ᑖᓐᓇ 2026-2027-ᒥ ᑖᒃᑯᐊ ᖃᐅᔨᓴᖅᑕᐅᓂᐅᓚᐅᖅᑐᑦ ᐊᒻᒪ 

ᐋᖅᑭᒋᐊᔪᔅᓴᒫᖑᔪᑦ, ᑕᐃᒪ ᖃᑦᑎᑦ ᐸᓐᓂᖅᑑᒥ ᐋᖅᑭᒋᐊᕋᔅᓴᐅᕙᑦ ᐅᕝᕙᓘᓐᓃᑦ ᐋᖅᑭᒋᐊᖅᑕᐅᒍᓐᓇᐃᓪᓕᕙ ᐅᖁ 

ᐱᔾᔪᑎᒋᓪᓗᒍ? ᖃᐅᔨᒪᓇᖅᑳ ᖃᐅᔨᓴᕐᓂᒥᓂᖅᓯ ᖃᐅᔨᓇᓱᐊᕐᓂᒥᓂᔅᓯ ᐊᒻᒪᓗ ᐋᖅᑭᒋᐊᖅᑕᐅᓂᑯᖏᑦ 

ᐅᖂᓕᖅᑐᑦ? ᖃᑦᑎᑦᑕᐃᒪ ᐅᖂᓗᐊᒧᑦ ᓱᕋᑦᑕᐅᓂᐊᓕᕆᕙᑦ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᓚᐃᔪᓪ, ᐊᑏ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᑦᑕᐅᖅ ᑲᑎᒪᔨ ᐊᐱᕆᒻᒪᑦ. ᒫᓐᓇ 

ᐃᖅᑲᓇᐃᔭᖃᕐᓂᕆᔭᓄᑦ ᐱᔭᕇᖅᐸᓪᓕᐊᔪᒍᑦ ᐃᒡᓗ ᖃᐅᔨᓴᖅᑕᐅᓂᖏᓐᓄᑦ.  

 

ᑐᓴᒐᒃᓴᓂᑦ ᐱᓯᒪᙱᓐᓇᒪ ᒪᓐᓇ. ᑖᓐᓇ ᓂᕆᐅᑦᑐᒍᑦ ᐊᑐᐃᓐᓇᕈᓛᕐᒪᑦ 2027-2028 ᑎᑭᓚᐅᙱᓐᓂᖓᓂ, 

ᑕᐃᔅᓱᒪᓂ ᕿᒥᕐᕈᓕᕋᔭᖅᑐᒍᑦ ᐊᑭᑐᔪᖅᑐᕈᑎᒃᓴᓂ ᐱᔪᒪᓗᑕ ᐅᖁᓂᑦ ᓴᓗᒻᒪᖅᓴᐃᑎᑕᐅᓗᑎᑦ ᐃᖅᑲᓇᐃᔭᖅᑏᓪᓗ 

ᐊᒻᒪ ᐃᒡᓗᓕᕆᔨᒃᑯᑦ ᐃᒡᓗᖁᑎᖏᓐᓂ ᐊᑐᖅᑕᐅᓂᐊᖅᑐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒥᔅᑕ ᒪᐃᒃ, ᐊᑏ.  

 

ᒪᐃᒃ: ᖁᔭᓐᓇᒦᒃ, ᐃᒃᓯᕙᑖᖅ. ᑖᓐᓇᐃᓛᒃ ᑕᐃᒪ ᑕᐃᒃᑯᐊ -- ᖁᔭᓐᓇᒦᒃ ᒥᓂᔅᑕ ᑖᓐᓇ ᓇᓗᓇᐃᕋᕕᐅᒃ 

ᐊᑐᐃᓐᓇᐅᙱᒻᒪᑕ ᐊᑐᐃᓐᓇᕈᓛᖅᑰᕐᒥᒐᕕᒋᑦ ᑕᒪᒃᑯᐊ.   

 

ᑕᕝᕙ ᐸᓐᓂᖅᑑᖅ 16-ᓂᓪᓗ ᐊᕐᕌᒍ ᓯᕗᓂᐊᓂ ᑕᒪᑐᒪᓂᓗ 14-ᓂ ᓴᓇᕕᐅᓂᐊᖅᑐᓂ. ᑕᐃᒪ ᐃᓚᖓ 

ᐅᖁᒧᓪᓘᓐᓂᑦ ᐃᑯᐊᓪᓚᓐᓂᑯᒧᓪᓘᓐᓃᑦ ᐅᕝᕙᓘᓐᓃᑦ ᓱᕋᖅᑎᓗᐊᖅᓯᒪᒧᑦ ᐊᑭᑐᓗᐊᒧᑦ 

ᓴᓇᐅᔭᒋᐊᒃᑲᓐᓂᕈᓐᓇᐃᓪᓕᔪᑦ, ᐃᒫᖑᓂᐊᓕᕐᒥᒻᒪᑦ ᑐᓂᔭᐅᓯᒪᑦᑕᖅᑯᒍᑦ ᐃᓪᓗᔅᓴᓂᑦ 16 ᐊᒻᒪᓗ ᑕᒪᑐᒪᓂ 14, 

ᑖᒃᑯᐊ ᐲᕐᓗᒋᑦ ᐲᕈᑎᒋᔭᖏᑦ ᐊᑐᔾᔮᒍᓐᓃᖅᑐᖅ ᐃᓪᓗ 30-ᖑᓪᓗᐊᕋᓗᐊᖅᑐᑎ. ᑕᐃᒪ ᑖᒃᑯᐊ ᐱᔾᔪᑎᒋᓪᓗᒋᑦ 

ᐅᖂᓂᖏᑦ, ᐃᑭᓗᐊᖅᓯᒪᓂᖏᑦ, ᓱᕋᖅᑎᖅᓯᒪᓗᐊᒧᑦ ᓴᓇᔭᒃᓴᐅᔪᓐᓃᕐᓂᖏᑦ ᐱᔾᔪᑎᒋᓪᓗᒋᑦ.  

 

ᑕᐃᒪ ᑖᒃᑯᐊ ᐃᓪᓗᔅᓴᐃᑦ ᓄᑖᑦ 28-ᑐᐃᓐᓇᐅᓂᐊᕐᒥᔪᑦ ᐅᕝᕙᓘᓐᓂᑦ 24-ᑐᐃᓐᓇᐅᓂᐊᕐᒥᔪᑦ ᓇᓗᓇᕐᖓᑦ. ᑖᓐᓇ 

ᓇᓚᐅᑦᑖᑐᐃᓐᓇᖅᑐᒍ ᐅᖃᐅᓯᕆᔭᕋ. ᖁᕕᐊᓇᑉᐸᑦᑐᖅ ᓇᓗᓇᐃᖅᓯᕕᐅᒐᐃᒻᒪ ᓄᓇᓕᒃ ᐃᓪᓗᓕᕆᔨᕐᔪᐊᒃᑯᓐᓄᑦ 

ᐃᓪᓗᑖᖅᑎᑕᐅᓂᐊᖅᑐᑦ. ᑭᓯᐊᓂᑦᑕᐅᖅ ᓱᕋᑉᐸᓪᓕᐊᓂᖏᑦ ᐱᔾᔪᑎᒋᓪᓗᒋᑦ ᑖᒃᑯᐊ ᓇᓗᓇᐃᖅᑕᐅᒐᐃᑉᐸᑕᓕ 

ᑕᐃᒫᒃ ᑭᖑᕐᕕᖅᑕᐅᖃᑦᑕᕆᐊᓕᐅᒐᓗᐊᑦ.  



ᕿᑎᖅᑰ, ᐊᒃᑑᕝᕙ 29, 2026 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑕᐃᒃᑯᐊ ᓇᓗᓇᐃᖅᑕᐅᓯᒪᔫᒐᓗᐊᑦ ᐃᓚᑰᖅᑰᔨᓕᖃᑦᑕᕐᖓᑕ ᑖᓐᓇ ᐱᔾᔪᑎᒋᓪᓗᒍ ᐅᖃᐅᓯᕆᔭᕋ. ᑕᐃᒫᖅᑐᖓ 

ᐃᒃᓯᕙᐅᑖᖅ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᒃ. ᒥᓂᔅᑕ ᓚᐃᔪᓪ, ᐊᑏ.  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔨ ᐊᐱᕆᕋᑖᖅᑐᖅ. 

ᓇᓕᕇᑎᑦᑎᒐᓱᐊᖏᓐᓇᖅᓯᒪᒐᑦᑕ ᓴᓇᒍᓐᓇᑕᑦᑎᓐᓂ ᐊᑭᑐᓗᐊᙱᓪᓗᑎ ᐊᒻᒪᓗ ᓴᓇᒍᓐᓇᖅᑕᕗᑦᑕᐅᖅ.  

 

ᑖᒃᑯᐊ ᐲᖅᓯᒍᒪᓂᕐᒧᑦ ᐋᖅᑭᑦᑕᐅᖃᑦᑕᖅᑐᑦ ᐃᑲᔪᖅᓰᖏᓐᓇᙱᑕᕋᓗᐊᕗᑦ, ᑭᓯᐊᓂ ᖃᓄᐃᙱᒋᐊᖃᕐᖓᑕ 

ᐊᑐᖅᑐᐊᖅᑎᖁᑎᕗᑦ. ᐅᖁᓂ ᖃᐅᔨᓴᖅᑐᖃᕐᓂᐊᕋᐃᒻᒪᑦ ᓂᕈᐊᖅᑕᐅᓲᑦ ᓄᓇᓕᖕᓂ ᐃᓪᓗᓕᕆᔨᒃᑯᓐᓄᑦ. ᑕᐃᒃᑯᐊ 

ᖃᐅᔨᒪᓂᖅᓴᐅᓲᖑᒻᒪᑕ ᐃᓪᓗᖁᑎᒋᔭᖏᓐᓂ ᐋᖅᑭᐅᒪᑎᑕᖏᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᒫᓐᓇ ᐃᓵᒃᓯᒪᔪᖃᕈᓐᓃᕐᖓᑦ ᐊᐱᕆᒍᒪᓯᒪᔪᓂᒃ. ᑲᑎᒪᔩᑦ 

ᐊᖏᖅᑭᓯᐅᒃ ᐃᓪᓗᓕᕆᔨᕐᔪᐊᒃᑯᑦ. ᑲᑎᓪᓗᒋᑦ $79,760,000?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ ᐱᔭᕇᕋᑦᑎᒍ ᐃᓪᓗᓕᕆᔨᕐᔪᐊᒃᑯᑦ ᓄᓇᕗᒻᒥ?  

 

ᐃᓚᖏᑦ ᑲᑎᒪᔩᑦ: ᐊᖏᖅᑐᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑐᓯᒍᑎᓂ ᐅᖃᐅᓯᒃᓴᒐᓛᖃᖅᐲᑦ, ᒥᓂᔅᑕ ᓚᐃᔪᓪ?  

 

ᐊᖓᔪᖅᑳᖅ ᓯᓯᐅᓪ ᓚᐃᔪᓪ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᓪᓗ ᑲᑎᒪᔩᑦ ᐊᐱᖅᓱᖃᑦᑕᕋᑖᕋᔅᓯ 

ᐅᖃᐅᓯᔅᓴᖃᕋᑖᕋᔅᓯᓗ. ᐅᑯᐊ ᐅᕙᓃᖃᑏᒃᑲᓗ ᐃᖅᑲᓇᐃᔭᖅᑏᒃᑲ ᖁᔭᓐᓇᒦᕈᒪᔮᒃᑲ, ᑕᐃᒃᑯᐊᓗᑦᑕᐅᖅ 

ᐅᕙᓃᙱᑦᑑᒐᓗᐊᑦ ᐊᓪᓚᕕᓐᓃᑦᑐᑦ ᐃᖃᓗᓐᓂ, ᐊᕐᕕᐊᓂ, ᐃᖃᓗᒃᑑᑦᑎᐊᕐᒥᓗ. ᑕᐃᒃᑯᐊ ᐃᓱᒪᑖᕈᓐᓇᑎᑦᑎᕙᒻᒪᑕ 

ᐅᕙᑦᑎᓐᓂ.  

 

ᐊᒻᒪ, ᖁᔭᓐᓇᒦᕈᒪᔭᕗᑦ ᓄᓇᓕᖕᓂ ᐃᓪᓗᓕᕆᔨᕋᓛᖑᓂᕋᖅᑕᐅᕙᑦᑐᑦ. ᑕᐃᒃᑯᐊᑦᑕᐅᖅ 

ᐊᖏᖅᓯᒪᓂᖃᑦᑎᐊᕐᓂᕆᓯᒪᔭᖏᑦ ᒪᓕᑦᑐᒋᓂᓛᒃ ᐃᓪᓗᑖᖅᑎᑦᑎᒍᓐᓇᐸᒻᒪᑕ, ᐃᖅᑲᓇᐃᔭᖅᑎᓄᓪᓗ 

ᐃᓪᓗᓴᖅᑖᑎᑕᐅᒍᓐᓇᐸᑦᑐᑎᑦ. ᑕᐃᒃᑯᐊᓗ ᓄᓇᓕᖕᓂ ᐃᓪᓗᓕᕆᔨᒃᑯᑦ ᐅᕙᑦᑎᓐᓄᑦ ᐅᖃᖅᑎᒋᒐᑦᑎᒍ 

ᓄᓇᕗᓕᒫᒥ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ ᓚᐃᔪᓪ. ᐃᖅᓱᖅᑏ, ᐱᓕᕆᔨᖏᑦ ᐊᓂᑎᓚᐅᕐᒥᒃᑭ. ᑲᑎᒪᔨᕋᓛᑦ 

ᓱᒍᒪᓕᖅᑲᑦ? ᒥᔅᑕ ᑕᖅᑐ.  

 

ᑕᖅᑐ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᒋᐊᖅᑎᑦᑎᕗᖓ ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᖁᔨᓕᕐᓗᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᑕᖅᑐ. ᐱᖁᔨᕗᖔᕈᑎᑕᖃᕐᖓᑦ ᐅᓂᒃᑳᖁᔨᓕᖅᑐᒥ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐊᐃᕙᐅᑎᔅᓴᐅᓇᓂᓗ ᐱᖁᔨᕗᖔᕈᑎ. ᓈᒻᒪᓴᖅᑐᐃᑦ? ᖁᔭᓐᓇᒦᒃ. ᐊᑭᕋᖅᑐᖅᑐᐃᑦ? 

ᖁᔭᓐᓇᒦᒃ. ᐱᖁᔨᕗᖔᖁᑎ ᑲᔪᓯᔪᖅ, ᓂᑯᕕᙳᓱᓕᖅᑯᖓ ᐱᕙᓪᓕᐊᓂᕆᓯᒪᔭᑦᑎᓐᓄᑦ ᐅᓂᒃᑳᕈᓐᓇᕐᓂᐊᓕᕋᒪ.  

 

>>ᑲᑎᒪᑐᐃᓐᓇᕐᓂᖅ ᓄᖅᑲᖅᑐᖅ 17:51; ᑲᑎᒪᓂᖅ ᐱᒋᐊᒃᑲᓂᖅᑐᖅ 17:51 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᐅᖃᖅᑎ: ᒪᒥᐊᓇᖅ. ᑲᑎᒪᔾᔪᑎᑦᑕ ᓈᓴᐅᑎᖓ 20. ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐊᓂᒃᑳᑦ. ᒥᔅᑕ ᐲᑕᓴᓐ.  

 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ, ᑲᑎᒪᔨᖁᑎᑎᑦ ᐃᓱᒪᒃᓴᖅᓯᐅᕈᑎᖃᕈᑎᖃᕋᑖᖅᑐᑦ ᐱᖁᔭᒃᓴᖅ 10, 

ᑮᓇᐅᔭᓂᑦ ᑐᔅᓯᕋᐅᑏᑦ (ᐊᑭᑐᔫᑎᓄᑦ) ᐱᖁᔭᖅ, 2027-2028 ᐊᒻᒪᓗ ᐱᕙᓪᓕᐊᓯᒪᓂᕋᕈᓐᓇᖅᓯᓪᓗᑕ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᐱᖁᔨᕗᖔᕈᑎᑕᖃᕐᒪᑦ ᐊᐃᑉᐱᖅᑕᐅᕚ? ᒥᔅᑕ ᐃᖃᓗᒃ. ᐱᖁᔨᕗᖔᕈᑎᒥ ᓈᒻᒪᓴᖅᑐᑦ ᐃᓵᓪᓗ? 

ᓈᒻᒪᓴᙱᑦᑐᑦ? ᐱᖁᔨᕗᖓᕈᑦ ᑲᔪᓯᕗᖅ. ᑐᓴᖅᓴᕈᖅᐹ? ᐱᖁᔨᕗᖔᕈᑦ ᑲᔪᓯᔪᖅ.  

 

ᑲᑎᒪᔾᔪᑎᒃᓴᖅ 21. ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. ᑲᑎᒪᔾᔪᑎᒃᓴᖅ 22. ᑲᑎᒪᔾᔪᑎᒃᓴᐃᑦ. 

ᐊᓪᓚᑎᒻᒪᕆᐅᑉ ᑐᖏᓕᐊ, ᒥᔅ ᐱᐊᓐᔅ.  

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᐱᐊᓐᔅ)(ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᑐᐃᓐᓇᖅ, ᐊᒃᑐᕝᕙ 30, 2026, 9-ᒥ ᐅᓪᓛᒃᑯᑦ, 

ᑲᑎᒪᔾᔪᑎᒃᓴᐃᑦ: 

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᕐᕕᖕᒥ ᑲᑎᒪᓂᖅ ᐅᓪᓗᒥ ᐃᓱᓕᓚᐅᑲᒃᑭᕗᖅ. ᖃᐅᑉᐸᑦ ᑕᓪᓕᕐᒥᐅᓕᖅᐸᑦ, ᐊᒃᑐᕝᕙ 

30, ᐱᒋᐊᒃᑲᓐᓂᕈᒫᕆᕗᒍᑦ ᓯᕿᙳᔭᖅ 9-ᒨᖅᐸᑦ ᐅᓪᓛᒃᑯᑦ. ᐃᓱᖅᑏᑦ.  

 

>>ᑲᑎᒪᓂᖅ ᓄᖅᑲᖅᑐᖅ 17:54ᒧᐊᖅᑎᓪᓗᒍ



 

 

 

 

 


